
7 Shrimaddevibhagavatamahapurane Saptamah Skandhah

7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

7.1 ப்ரத²மோऽத்⁴யாய: । த³க்ஷப்ரஜாபதிவர்ணநம் ।
ஸூத உவாச -

ஶ்ருத்வைதாம் தாபஸாத்³தி³வ்யாம் கதா²ம் ராஜா முதா³ந்வித: ।
வ்யாஸம் பப்ரச்ச² த⁴ர்மாத்மா பரீக்ஷிதஸுத: புந: ॥ 1॥
ஜநமேஜய உவாச -

ஸ்வாமிந் ஸூர்யாந்வயாநாம் ச ராஜ்ஞாம் வம்ஶஸ்ய விஸ்தரம் ।
ததா² ஸோமாந்வயாநாம் ச ஶ்ரோதுகாமோऽஸ்மி ஸர்வதா² ॥ 2॥
கத²யாநக⁴ ஸர்வஜ்ஞ கதா²ம் பாபப்ரணாஶிநீம் ।
சரிதம் பூ⁴பதீநாம் ச விஸ்தராத்³வம்ஶயோர்த்³வயோ: ॥ 3॥
தே ஹி ஸர்வே பராஶக்திப⁴க்தா இதி மயா ஶ்ருதம் ।
தே³வீப⁴க்தஸ்ய சரிதம் ஶ‍்ரு’ண்வந்கோऽஸ்தி விரக்திபா⁴க் ॥ 4॥
இதி ராஜர்ஷிணா ப்ரு’ஷ்டோ வ்யாஸ:ஸத்யவதீஸுத: ।
தமுவாச முநிஶ்ரேஷ்ட:² ப்ரஸந்நவத³நோ முநி: ॥ 5॥
வ்யாஸ உவாச -

நிஶாமய மஹாராஜ விஸ்தராத்³க³த³தோ மம ।
ஸோமஸூர்யாந்வயாநாம் ச ததா²ந்யேஷாம் ஸமுத்³ப⁴வம் ॥ 6॥
விஷ்ணோர்நாபி⁴ஸரோஜாத்³வை ப்³ரஹ்மாபூ⁴ச்சதுராநந: ।
தபஸ்தப்த்வா ஸமாராத்⁴ய மஹாதே³வீம் ஸுது³ர்க³மாம் ॥ 7॥
தயா த³த்தவரோ தா⁴தா ஜக³த்கர்தும் ஸமுத்³யத: ।
நாஶகந்மாநுஷீம் ஸ்ரு’ஷ்டிம் கர்தும் லோகபிதாமஹ: ॥ 8॥
விசிந்த்ய ப³ஹுதா⁴ சித்தே ஸ்ரு’ஷ்ட்யர்த²ம் சதுராநந: ।
ந விஸ்தாரம் ஜகா³மாஶு ரசிதாபி மஹாத்மநா ॥ 9॥
(ஸஸர்ஜ மாநஸாந்புத்ராந்ஸப்தஸங்க்²யாந்ப்ரஜாபதி:)

மரீசிரங்கி³ராத்ரிஶ்ச வஸிஷ்ட:² புலஹ: க்ரது: ।
புலஸ்த்யஶ்சேதி விக்²யாதா:ஸப்தைதே மாநஸா:ஸுதா: ॥ 10॥
ருத்³ரோ ரோஷாத்ஸமுத்பந்நோऽப்யுத்ஸங்கா³ந்நாரதோ³ऽப⁴வத் ।
த³க்ஷோऽங்கு³ஷ்டா²த்ததா²ந்யேऽபி மாநஸா:ஸநகாத³ய: ॥ 11॥
வாமாங்கு³ஷ்டா²த்³த³க்ஷபத்நீ ஜாதா ஸர்வாங்க³ஸுந்த³ரீ ।
வீரிணீ நாம விக்²யாதா புராணேஷு மஹீபதே ॥ 12॥
அஸிக்நீதி ச நாம்நா ஸா யஸ்யாம் ஜாதோऽத² நாரத:³ ।
தே³வர்ஷிப்ரவர: காமம் ப்³ரஹ்மணோ மாநஸ:ஸுத: ॥ 13॥
ஜநமேஜய உவாச -

அத்ர மே ஸம்ஶயோ ப்³ரஹ்மந் யது³க்தம் ப⁴வதா வச: ।
வீரிண்யாம் நாரதோ³ ஜாதோ த³க்ஷாதி³தி மஹாதபா: ॥ 14॥
கத²ம் த³க்ஷஸ்ய பத்ந்யாம் து வீரிண்யாம் நாரதோ³முநி: ।
ஜாதோ ஹி ப்³ரஹ்மண: புத்ரோ த⁴ர்மஜ்ஞஸ்தாபஸோத்தம: ॥ 15॥
விசித்ரமித³மாக்²யாதம் ப⁴வதா நாரத³ஸ்ய ச ।
த³க்ஷாஜ்ஜந்மாஸ்ய பா⁴ர்யாயாம் தத்³வத³ஸ்வ ஸவிஸ்தரம் ॥ 16॥
பூர்வதே³ஹ: கத²ம் முக்த: ஶாபாத்கஸ்ய மஹாமநா ।
நாரதே³ந ப³ஹுஜ்ஞேந கஸ்மாஜ்ஜந்ம க்ரு’தம் முநே ॥ 17॥
வ்யாஸ உவாச -

ப்³ரஹ்மணாஸௌ ஸமாதி³ஷ்டோ த³க்ஷ:ஸ்ரு’ஷ்ட்யர்த²மாதி³த: ।
ப்ரஜா:ஸ்ரு’ஜேதி ஸுப்⁴ரு’ஶம் வ்ரு’த்³தி⁴ஹேதோ:ஸ்வயம்பு⁴வா ॥ 18॥
தத: பஞ்சஸஹஸ்ராம்ஶ்ச ஜநயாமாஸ வீர்யவாந் ।
த³க்ஷ: ப்ரஜாபதி: புத்ராந் வீரிண்யாம் ப³லவத்தராந் ॥ 19॥
த்³ரு’ஷ்ட்வா தாந்நாரத:³ புத்ராந்ஸர்வாந்வர்த⁴யிஷூந்ப்ரஜா: ।
உவாச ப்ரஹஸந்வாசம் தே³வர்ஷி: காலநோதி³த: ॥ 20॥
பு⁴வ: ப்ரமாணமஜ்ஞாத்வா ஸ்ரஷ்டுகாமா: ப்ரஜா: கத²ம் ।
லோகாநாம் ஹாஸ்யதாம் யூயம் க³மிஷ்யத² ந ஸம்ஶய: ॥ 21॥
ப்ரு’தி²வ்யா வை ப்ரமாணம் து ஜ்ஞாத்வா கார்ய:ஸமுத்³யம: ।
க்ரு’த்தோऽஸௌ ஸித்³தி⁴மாயாதி நாந்யதே²தி விநிஶ்சய: ॥ 22॥

பா³லிஶா ப³த யூயம் வை யத³ஜ்ஞாத்வா பு⁴வஸ்தலம் ।
ஸமுத்³யதா: ப்ரஜா: கர்தும் கத²ம் ஸித்³தி⁴ர்ப⁴விஷ்யதி ॥ 23॥
வ்யாஸ உவாச -

நாரதே³நைவமுக்தாஸ்தே ஹர்யஶ்வா தை³வயோக³த: ।
அந்யோந்யமூசு:ஸஹஸா ஸம்யகா³ஹ முநி: கில ॥ 24॥
ஜ்ஞாத்வ ப்ரமாணமுர்வ்யாஸ்து ஸுக²ம் ஸ்ரக்ஷ்யாமஹே ப்ரஜா: ।
இதி ஸஞ்சிந்த்ய தே ஸர்வே ப்ரயாதா: ப்ரேக்ஷிதும் பு⁴வ: ॥ 25॥
தலம் ஸர்வம் பரிஜ்ஞாதும் வசநாந்நாரத³ஸ்ய ச ।
ப்ராச்யாம் கேசித்³க³தா: காமம் த³க்ஷிணஸ்யாம் ததா²பரே ॥ 26॥
ப்ரதீச்யாமுத்தரஸ்யாம் து க்ரு’தோத்ஸாஹா:ஸமந்தத: ।
த³க்ஷ: புத்ராந்க³தாந்த்³ரு’ஷ்ட்வா பீடி³தஸ்து ஶுசா ப்⁴ரு’ஶம் ॥ 27॥
அந்யாநுத்பாத³யாமாஸ ப்ரஜார்த²ம் க்ரு’தநிஶ்சய: ।
தேऽபி தத்ரோத்³யதா: கர்தும் ப்ரஜார்த²முத்³யமம் ஸுதா: ॥ 28॥
நாரத:³ ப்ராஹ தாந்த்³ரு’ஷ்ட்வா பூர்வம் யத்³வசநம் முநி: ।
பா³லிஶா ப³த யூயம் வை யத³ஜ்ஞாத்வா பு⁴வ: கில ॥ 29॥
ப்ரமாணம் து ப்ரஜா: கர்தும் ப்ரவ்ரு’த்தா: கேந ஹேதுநா ।
ஶ்ருத்வா வாக்யம் முநேஸ்தேऽபி மத்வா ஸத்யம் விமோஹிதா: ॥ 30॥
ஜக்³மு:ஸர்வே யதா²பூர்வம் ப்⁴ராதரஶ்சலிதாஸ்ததா² ।
தாந்ஸுதாந்ப்ரஸ்தி²தாந்த்³ரு’ஷ்ட்வா த³க்ஷ: கோபஸமவித: ॥ 31॥
ஶஶாப நாரத³ம் கோபாத் புத்ரஶோகஸமுத்³ப⁴வாத் ।
த³க்ஷ உவாச -

நாஶிதா மே ஸுதா யஸ்மாத் தஸ்மாந்நாஶமவாப்நுஹி ॥ 32॥
பாபேநாநேந து³ர்பு³த்³தே⁴ க³ர்ப⁴வாஸம் வ்ரஜேதி ச ।
புத்ரோ மே ப⁴வ காமம் த்வம் யதோ மே ப்⁴ரம்ஶிதா:ஸுதா: ॥ 33॥
இதி ஶப்தஸ்ததோ ஜாதோ வீரிண்யாம் நாரதோ³முநி: ।
ஷஷ்டிர்பூ⁴யோऽஸ்ரு’ஜத்கந்யா வீரிண்யாமிதி ந: ஶ்ருதம் ॥ 34॥
ஶோகம் விஹாய புத்ராணாம் த³க்ஷ: பரமத⁴ர்மவித் ।
தாஸாம் த்ரயோத³ஶ ப்ராதா³த்கஶ்யபாய மஹாத்மநே ॥ 35॥

த³ஶ த⁴ர்மாய ஸோமாய ஸப்தவிம்ஶதி பூ⁴பதே ।
த்³வே சைவ ப்⁴ரு’க³வே ப்ராதா³ச்சதஸ்ரோऽரிஷ்டநேமிநே ॥ 36॥
த்³வே சைவாங்கி³ரஸே கந்யே ததை²வாங்கி³ரஸே புந: ।
தாஸாம் புத்ராஶ்ச பௌத்ராஶ்ச தே³வாஶ்ச தா³நவாஸ்ததா² ॥ 37॥
ஜாதா ப³லஸமாயுக்தா: பரஸ்பரவிரோத⁴கா: ।
ராக³த்³வேஷாந்விதா:ஸர்வே பரஸ்பரவிரோதி⁴ந: ।
ஸர்வே மோஹாவ்ரு’தா: ஶூரா ஹ்யப⁴வந்நதிமாயிந: ॥ 38॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஸோமஸூர்யவம்ஶவர்ணநே த³க்ஷப்ரஜாபதிவர்ணநம் நாம ப்ரதோ²மோऽத்⁴யாய: ॥
7.1॥

7.2 த்³விதீயோऽத்⁴யாய: । ஶர்யாதிராஜவர்ணநம் ।
மமாக்²யாஹி மஹாபா⁴க³ ராஜ்ஞாம் வம்ஶம் ஸுவிஸ்தரம் ।
ஸூர்யாந்வயப்ரஸூதாநாம் த⁴ர்மஜ்ஞாநாம் விஶேஷத: ॥ 1॥
ஶ‍்ரு’ணு பா⁴ரத வக்ஷ்யாமி ரவிவம்ஶஸ்ய விஸ்தரம் ।
யதா² ஶ்ருதம் மயா பூர்வம் நாரதா³த்³ரு’ஷிஸத்தமாத் ॥ 2॥
ஏகதா³ நாரத:³ஶ்ரீமாந்ஸரஸ்வத்யாஸ்தடே ஶுபே⁴ ।
ஆஜகா³மாஶ்ரமே புண்யே விசரந்ஸ்வேச்ச²யா முநி: ॥ 3॥
ப்ரணம்ய ஶிரஸா பாதௌ³ தஸ்யாக்³ரே ஸம்ஸ்தி²தஸ்ததா³ ।
ததஸ்தஸ்யாஸநம் த³த்த்வா க்ரு’த்வார்ஹணமதா²த³ராத் ॥ 4॥
விதி⁴வத்பூஜயித்வா தமுக்தவாந்வசநம் த்வித³ம் ।
பாவிதோऽஹம் முநிஶ்ரேஷ்ட² பூஜ்யஸ்யாக³மநேந வை ॥ 5॥
கதா²ம் கத²ய ஸர்வஜ்ஞ ராஜ்ஞாம் சரிதஸம்யுதாம் ।
ராஜாநோ யே ஸமாக்²யாதா:ஸப்தமேऽஸ்மிந்மநோ:குலே ॥ 6॥
தேஷாமுத்பத்திரதுலா சரிதம் பரமாத்³பு⁴தம் ।
ஶ்ரோதுகாமோऽஸ்ம்யஹம் ப்³ரஹ்மந் ஸூர்யவம்ஶஸ்ய விஸ்தரம் ॥ 7॥
ஸமாக்²யாஹி முநிஶ்ரேஷ்ட²ஸமாஸவ்யாஸபூர்வகம் ।

இதி ப்ரு’ஷ்டோ மயா ராஜந்நாரத:³ பரமார்த²வித் ॥ 8॥
உவாச ப்ரஹஸந்ப்ரீத:ஸமாபா⁴ஷ்ய முதா³ந்வயம் ।
நாரத³ உவாச -

ஶ‍்ரு’ணுஸத்யவதீஸூநோ ராஜ்ஞாம் வம்ஶமநுத்தமம் ॥ 9॥
பாவநம் கர்ணஸுக²த³ம் த⁴ர்மஜ்ஞாநாதி³பி⁴ர்யுதம் ।
ப்³ரஹ்மா பூர்வம் ஜக³த்கர்தா நாபி⁴பங்கஜஸம்ப⁴வ: ॥ 10॥
விஷ்ணோரிதி புராணேஷு ப்ரஸித்³த: ⁴ பரிகீர்தித: ।
ஸர்வஜ்ஞ:ஸர்வகர்தாஸௌ ஸ்வயம்பூ: ⁴ ஸர்வஶக்திமாந் ॥ 11॥
தபஸ்தப்த்வா ஸ விஶ்வாத்மா வர்ஷாணாமயுதம் புரா ।
ஸ்ரு’ஷ்டிகாம: ஶிவாம் த்⁴யாத்வா ப்ராப்ய ஶக்திமநுத்தமாம் ॥ 12॥
புத்ராநுத்பத³யாமாஸ மாநஸாஞ்சு²ப⁴லக்ஷணாந் ।
மரீசி: ப்ரதி²ஸ்தேஷாமப⁴வத்ஸ்ரு’ஷ்டிகர்மணி ॥ 13॥
தஸ்ய புத்ரோऽதிவிக்²யாத: கஶ்யப:ஸர்வஸம்மத: ।
த்ரயோத³ஶைவ தஸ்யாஸந்பா⁴ர்யா த³க்ஷஸுதா: கில ॥ 14॥
தே³வா:ஸர்வே ஸமுத்பந்நா தை³த்யா யக்ஷாஶ்ச பந்நகா:³ ।
பஶவ: பக்ஷிணஶ்சைவ தஸ்மாத்ஸ்ரு’ஷ்டிஸ்து காஶ்யபீ ॥ 15॥
தே³வாநாம் ப்ரதி²த:ஸூர்யோ விவஸ்வாந்நாம தஸ்ய து ।
தஸ்ய புத்ர:ஸ விக்²யாதோ வைவஸ்வதமநுர்ந்ரு’ப: ॥ 16॥
தஸ்ய புத்ரஸ்ததே²க்ஷ்வாகு:ஸூர்யவம்ஶவிவர்த⁴ந: ।
நவாப⁴வந்ஸுதாஸ்தஸ்ய மநோரிக்ஷ்வாகுபூர்வஜா: ॥ 17॥
தேஷாம் நாமாநி ராஜேந்த்³ர ஶ‍்ரு’ணுஷ்வைகமநா: புந: ।
இக்ஷ்வாகுரத² நாபா⁴கோ³ த்⁴ரு’ஷ்ட: ஶர்யாதிரேவ ச ॥ 18॥
நரிஷ்யந்தஸ்ததா² ப்ராம்ஶுர்ந்ரு’கோ³ தி³ஷ்டஶ்ச ஸப்தம: ।
கரூஷஶ்ச ப்ரு’ஷத்⁴ரஶ்ச நவைதே மாநவா:ஸ்ம்ரு’தா: ॥ 19॥
இக்ஷ்வாகுஸ்து மநோ: புத்ர: ப்ரத²ம:ஸமஜாயத ।
தஸ்ய புத்ரஶதம் சாஸீஜ்ஜ்யேஷ்டோ² விகுக்ஷிராத்மவாந் ॥ 20॥
நவாநாம் வம்ஶவிஸ்தாரம் ஸங்க்ஷேபேண நிஶாமய ।
ஶூராணாம் மநுபுத்ராணாம் மநோரந்தரஜந்மநாம் ॥ 21॥

நாபா⁴க³ஸ்ய து புத்ரோऽபூ⁴த³ம்ப³ரீஷ: ப்ரதாபவாந் ।
த⁴ர்மஜ்ஞ:ஸத்யஸந்த⁴ஶ்ச ப்ரஜாபாலநதத்பர: ॥ 22॥
த்⁴ரு’ஷ்டாத்து தா⁴ர்ஷ்டகம் க்ஷத்ரம் ப்³ரஹ்மபூ⁴தமஜாயத ।
ஸங்க்³ராமகாதரம் ஸம்யக்³ப்³ரஹ்மகர்மரதம் ததா² ॥ 23॥
ஶர்யாதேஸ்தநயஶ்சாபூ⁴தா³நர்தோ நாம விஶ்ருத: ।
ஸுகந்யா ச ததா² புத்ரீ ரூபலாவண்யஸம்யுதா ॥ 24॥
ச்யவநாய ஸுதா த³த்தா ராஜ்ஞாப்யந்தா⁴ய ஸுந்த³ரீ ।
முநி:ஸுலோசநோ ஜாதஸ்தஸ்யா: ஶீலகு³ணேந ஹ ॥ 25॥
விஹிதோ ரவிபுத்ராப்⁴யாமஶ்விப்⁴யாமிதி ந: ஶ்ருதம் ।
ஜநமேஜய உவாச ।
ஸந்தே³ஹோऽயம் மஹாந் ப்³ரஹ்மந் கதா²யாம் கதி²தஸ்த்வயா ॥ 26॥
யத்³ராஜா முநயேऽந்தா⁴ய த³த்தா புத்ரீ ஸுலோசநா ।
குரூபா கு³ணஹீநா வா நாரீ லக்ஷணவர்ஜிதா ॥ 27॥
புத்ரீ யதா³ ப⁴வேத்³ராஜா ததா³ந்தா⁴ய ப்ரயச்ச²தி ।
ஜ்ஞாத்வாந்த⁴ம் ஸுமுகீ²ம் கஸ்மாத்³த³த்தவாந்ந்ரு’பஸத்தம: ॥ 28॥
காரணம் ப்³ரூஹி மே ப்³ரஹ்மந்நநுக்³ராஹ்யோऽஸ்மி ஸர்வதா³ ।
ஸூத உவாச -

இதி ராஜ்ஞோ வச: ஶ்ருத்வா பரீக்ஷிதஸுதஸ்ய வை ॥ 29॥
த்³வைபாயந: ப்ரஸந்நாத்மா தமுவாச ஹஸந்நிவ ।
வ்யாஸ உவாச -

வைவஸ்வதஸுத:ஶ்ரீமாஞ்ச²ர்யாதிர்நாம பார்தி²வ: ॥ 30॥
தஸ்ய ஸ்த்ரீணாம் ஸஹஸ்ராணி சத்வார்யாஸந்பரிக்³ரஹா: ।
ராஜபுத்ர்ய:ஸரூபாஶ்ச ஸர்வலக்ஷணஸம்யுதா: ॥ 31॥
பத்ந்ய: ப்ரேமயுதா:ஸர்வா: ப்ரியா ராஜ்ஞ:ஸுஸம்மதா: ।
ஏகா புத்ரீ து தாஸாம் வை ஸுகந்யா நாம ஸுந்த³ரீ ॥ 32॥
பிது: ப்ரியா ச மாத்ரூ’ணாம் ஸர்வாஸாம் சாருஹாஸிநீ ।
நக³ராந்நாதிதூ³ரேऽபூ⁴த்ஸரோ மாநஸஸந்நிப⁴ம் ॥ 33॥

ப³த்³த⁴ஸோபாநமார்க³ம் ச ஸ்வச்ச²பாநீயபூரிதம் ।
ஹம்ஸகாரண்ட³வாகீர்ணம் சக்ரவாகோபஶோபி⁴தம் ॥ 34॥
தா³த்யூஹஸாரஸாகீர்ணம் ஸர்வபக்ஷிக³ணாவ்ரு’தம் ।
பஞ்சதா⁴கமலோபேதம் சஞ்சரீகஸுஸேவிதம் ॥ 35॥
பார்ஶ்வதஶ்ச த்³ருமாகீர்ணம் வேஷ்டிதம் பாத³பை: ஶுபை: ⁴ ।
ஸாலைஸ்தமாலை:ஸரலை: புந்நாகா³ஶோகமண்டி³தம் ॥ 36॥
வடாஶ்வத்த²கத³ம்பை³ஶ்ச கத³லீக²ண்ட³ராஜிதம் ।
ஜம்பீ³ரைர்பீ³ஜபூரைஶ்ச க²ர்ஜூரை: பநஸைஸ்ததா² ॥ 37॥
க்ரமுகைர்நாரிகேலைஶ்ச கேதகை: காஞ்சநத்³ருமை: ।
யூதி²காஜாலகை: ஶுப்⁴ரை:ஸம்வ்ரு’தம் மல்லிகாக³ணை: ॥ 38॥
ஜம்ப்³வாம்ரதிந்திணீபி⁴ஶ்ச கரஞ்ஜகுடஜாவ்ரு’தம் ।
பலாஶநிம்ப³க²தி³ரபி³ல்வாமலகமண்டி³தம் ॥ 39॥
ப³பூ⁴வ கோகிலாராவ: கேகாஸ்வநவிராஜிதம் ।
தத்ஸமீபே ஶுபே⁴ தே³ஶே பாத³பாநாம் க³ணாவ்ரு’தே ॥ 40॥
பா⁴ர்க³வஶ்ச்யவந: ஶாந்தஸ்தாபஸ:ஸம்ஸ்தி²தோ முநி: ।
ஜ்ஞாத்வாஸௌ விஜநம் ஸ்தா²நம் தபஸ்தேபே ஸமாஹித: ॥ 41॥
க்ரு’த்வா த்³ரு’டா⁴ஸநம் மௌநமாதா⁴ய ஜிதமாருத: ।
இந்த்³ரியாணி ச ஸம்யம்ய த்யக்தாஹாரஸ்தபோநிதி: ⁴ ॥ 42॥
ஜலபாநாதி³ரஹிதோ த்⁴யாயந்நாஸ்தே பராம்பி³காம் ।
ஸவல்மீகோऽப⁴வத்³ராஜல்லँதாபி:⁴ பரிவேஷ்டித: ॥ 43॥
காலேந மஹதா ராஜந் ஸமாகீர்ண: பிபீலிகை: ।
ததா²ஸ ஸம்வ்ரு’தோ தீ⁴மாந்ம்ரு’த்பிண்ட³இவ ஸர்வத: ॥ 44॥
கதா³சித்ஸ மஹீபால: காமிநீக³ணஸம்வ்ரு’த: ।
ஆஜகா³ம ஸரோ ராஜந் விஹர்துமித³முத்தமம் ॥ 45॥
ஶர்யாதி:ஸுந்த³ரீவ்ரு’ந்த³ஸம்யுத:ஸலிலேऽமலே ।
க்ரீடா³ஸக்தோ மஹீபாலோ ப³பூ⁴வ கமலாகரே ॥ 46॥
ஸுகந்யா வநமாஸாத்³ய விஜஹார ஸகீ²வ்ரு’தா ।
ஸுமநாம்ஸி விசிந்வந்தீ சஞ்சலா சஞ்சலோபமா ॥ 47॥

ஸர்வாப⁴ரணஸம்யுக்தா ரணச்சரணநூபுரா ।
சங்க்ரமமாணா வல்மீகம் ச்யவநஸ்ய ஸமாஸத³த் ॥ 48॥
க்ரீடா³ஸக்தோபவிஷ்டா ஸா வல்மீகஸ்ய ஸமீபத: ।
த³த³ர்ஶ சாஸ்ய ரந்த்⁴ரே வை க²த்³யோத இவ ஜ்யோதிஷீ ॥ 49॥
கிமேததி³தி ஸஞ்சிந்த்ய ஸமுத்³த⁴ர்தும் மநோ த³தே⁴ ।
க்³ரு’ஹீத்வா கண்டகம் தீக்ஷ்ணம் த்வரமாணா க்ரு’ஶோத³ரீ ॥ 50॥
ஸா த்³ரு’ஷ்டா முநிநா பா³லா ஸமீபஸ்தா² க்ரு’தோத்³யமா ।
விசரந்தீ ஸுகேஶாந்தா மந்மத²ஸ்யேவ காமிநீ ॥ 51॥
தாம் வீக்ஷ்ய ஸுத³தீம் தத்ர க்ஷாமகண்ட²ஸ்தபோநிதி: ⁴ ।
தாமபா⁴ஷத கல்யாணீம் கிமேததி³தி பா⁴ர்க³வ: ॥ 52॥
தூ³ரம் க³ச்ச² விஶாலாக்ஷி தாபஸோऽஹம் வராநநே ।
மா பி⁴ந்த³ஸ்வாத்³ய வல்மீகம் கண்டகேந க்ரு’ஶோத³ரி ॥ 53॥
தேநேத³ம் ப்ரோச்யமாநாபி ஸா சாஸ்ய ந ஶ‍்ரு’ணோதி வை ।
கிமு க²ல்வித³மித்யுக்த்வா நிர்பி³பே⁴தா³ஸ்ய லோசநே ॥ 54॥
தை³வேந நோதி³தா பி⁴த்த்வா ஜகா³ம ந்ரு’பகந்யகா ।
க்ரீட³ந்தீ ஶங்கமாநா ஸா கிம் க்ரு’தம் து மயேதி ச ॥ 55॥
சுக்ரோத⁴ ஸ ததா² வித்³த⁴நேத்ர: பரமமந்யுமாந் ।
வேத³நாப்⁴யர்தி³த: காமம் பரிதாபம் ஜகா³ம ஹ ॥ 56॥
ஶக்ரு’ந்மூத்ரநிரோதோ⁴ऽபூ⁴த்ஸைநிகாநாம் து தத்க்ஷணாத் ।
விஶேஷேண து பூ⁴பஸ்ய ஸாமாத்யஸ்ய ஸமந்தத: ॥ 57॥
க³ஜோஷ்ட்ரதுரகா³ணாம் ச ஸர்வேஷாம் ப்ராணிநாம் ததா³ ।
ததோ ருத்³தே⁴ ஶக்ரு’ந்மூத்ரே ஶர்யாதிர்து:³கி²தோऽப⁴வத் ॥ 58॥
ஸைநிகை: கதி²தம் தஸ்மை ஶக்ரு’ந்மூத்ரநிரோத⁴நம் ।
சிந்தயாமாஸ பூ⁴பால: காரணம் து:³க²ஸம்ப⁴வே ॥ 59॥
விசிந்த்யாஹ ததோ ராஜா ஸைநிகாந்ஸ்வஜநாம்ஸ்ததா² ।
க்³ரு’ஹமாக³த்ய சிந்தார்த: கேநேத³ம் து³ஷ்க்ரு’தம் க்ரு’தம் ॥ 60॥
ஸரஸ: பஶ்சிமே பா⁴கே³ வநமத்⁴யே மஹாதபா: ।

ச்யவநஸ்தாபஸஸ்தத்ர தபஶ்சரதி து³ஶ்சரம் ॥ 61॥
கேநாப்யபக்ரு’தம் தத்ர தாபஸேऽக்³நிஸமப்ரபே⁴ ।
தஸ்மாத்பீடா³ஸமுத்பந்நா ஸர்வேஷாமிதி நிஶ்சய: ॥ 62॥
தபோவ்ரு’த்³த⁴ஸ்ய வ்ரு’த்³த⁴ஸ்ய வரிஷ்ட²ஸ்ய விஶேஷத: ।
கேநாப்யபக்ரு’தம் மந்யே பா⁴ர்க³வஸ்ய மஹாத்மந: ॥ 63॥
ஜ்ஞாதம் வா யதி³ வாஜ்ஞாதம் தஸ்யேத³ம் ப²லமுத்தமம் ।
கைஶ்ச து³ஷ்டை: க்ரு’தம் தஸ்ய ஹேலநம் தாபஸஸ்ய ஹ ॥ 64॥
இதி ப்ரு’ஷ்டாஸ்தமூசுஸ்தே ஸைநிகா வேத³நார்தி³தா: ।
மநோவாக்காயநிதம் ந வித்³மோऽபக்ரு’தம் வயம் ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஶர்யாதிராஜவர்ணநம் நாம த்³விதீயோऽத்⁴யாய: ॥ 7.2॥

7.3 த்ரு’தீயோऽத்⁴யாய: । ச்யவநஸுகந்யயோர்கா³ர்ஹஸ்த்²யவர்ணநம் ।
வ்யாஸ உவாச -

இதி பப்ரச்ச² தாந்ஸர்வாந் ராஜா சிந்தாகுலஸ்ததா² ।
பர்யப்ரு’ச்ச²த்ஸுஹ்ரு’த்³வர்க³ம் ஸாம்நா சோக்³ரதயாபி ச ॥ 1॥
பீட்³யமாநம் ஜநம் வீக்ஷ்ய பிதரம் து:³கி²தம் ததா² ।
விசிந்த்ய ஶூலபே⁴த³ம் ஸா ஸுகந்யா சேத³மப்³ரவீத் ॥ 2॥
வநே மயா பிதஸ்தத்ர வல்மீகோ வீருதா⁴வ்ரு’த: ।
க்ரீட³ந்த்யா ஸுத்³ரு’டோ⁴ த்³ரு’ஷ்டஶ்சி²த்³ரத்³வயஸமந்வித: ॥ 3॥
தத்ர க²த்³யோதவத்³தீ³ப்தஜ்யோதீஷீ வீக்ஷிதே மயா ।
ஸூச்யாவித்³தே⁴ மஹாராஜ புந: க²த்³யோதஶங்கயா ॥ 4॥
ஜலக்லிந்நா ததா³ஸூசீ மயா த்³ரு’ஷ்டா பித: கில ।
ஹாஹேதி ச ஶ்ருத: ஶப்³தோ³ மந்தோ³ வல்மீகமத்⁴யத: ॥ 5॥
ததா³ஹம் விஸ்மிதா ராஜந்கிமேததி³தி ஶங்கயா ।
ந ஜாநே கிம் மயா வித்³த⁴ம் தஸ்மிந்வல்மீகமண்ட³லே ॥ 6॥
ராஜா ஶ்ருத்வா து ஶர்யாதி:ஸுகந்யாவசநம் ம்ரு’து³ ।
முநேஸ்தத்³தே⁴லநம் ஜ்ஞாத்வா வல்மீகம் க்ஷிப்ரமப்⁴யகா³த் ॥ 7॥

தத்ராபஶ்யத்தபோவ்ரு’த்³த⁴ம் ச்யவநம் து:³கி²தம் ப்⁴ரு’ஶம் ।
ஸ்போ²டயாமாஸ வல்மீகம் முநிதே³ஹாவ்ரு’தம் ப்⁴ரு’ஶம் ॥ 8॥
ப்ரணம்ய த³ண்ட³வத்³பூ⁴மௌ ராஜா தம் பா⁴ர்க³வம் ப்ரதி ।
துஷ்டாவ விநயோபேதஸ்தமுவாச க்ரு’தாஞ்ஜலி: ॥ 9॥
புத்ர்யா மம மஹாபா⁴க³ க்ரீட³ந்த்யா து³ஷ்க்ரு’தம் க்ரு’தம் ।
அஜ்ஞாநாத்³பா³லயா ப்³ரஹ்மந் க்ரு’தம் தத்க்ஷந்துமர்ஹஸி ॥ 10॥
அக்ரோத⁴நா ஹி முநயோ ப⁴வந்தீதி மயா ஶ்ருதம் ।
தஸ்மாத்த்வமபி பா³லாயா:க்ஷந்துமர்ஹஸி ஸாம்ப்ரதம் ॥ 11॥
வ்யாஸ உவாச -

இதி ஶ்ருத்வா வசஸ்தஸ்ய ச்யவநோ வாக்யமப்³ரவீத் ।
விநயோபநதம் த்³ரு’ஷ்ட்வா ராஜாநம் து:³கி²தம் ப்⁴ரு’ஶம் ॥ 12॥
ச்யவந உவாச -

ராஜந்நாஹம் கதா³சித்³வை கரோமி க்ரோத⁴மண்வபி ।
ந மயாத்³யைவ ஶப்தஸ்த்வம் து³ஹித்ரா பீட³நே க்ரு’தே ॥ 13॥
நேத்ரே பீடா³ஸமுத்பந்நா மம சாத்³ய நிராக³ஸ: ।
தேந பாபேந ஜாநாமி து:³கி²தஸ்த்வம் மஹீபதே ॥ 14॥
அபராத⁴ம் பரம் க்ரு’த்வா தே³வீப⁴க்தஸ்ய கோ ஜந: ।
ஸுக²ம் லபே⁴த யத³பி ப⁴வேத் த்ராதா ஶிவ:ஸ்வயம் ॥ 15॥
கிம் கரோமி மஹீபால நேத்ரஹீநோ ஜராவ்ரு’த: ।
அந்த⁴ஸ்ய பரிசர்யாம் ச க: கரிஷ்யதி பார்தி²வ ॥ 16॥
ராஜோவாச -

ஸேவகா ப³ஹவ: ஸேவாம் கரிஷ்யந்தி தவாநிஶம் ।
க்ஷமஸ்வ முநிஶார்தூ³ல ஸ்வல்பக்ரோதா⁴ ஹி தாபஸா: ॥ 17॥
ச்யவந உவாச -

அந்தோ⁴ऽஹம் நிர்ஜநோ ராஜம்ஸ்தபஸ்தப்தும் கத²ம் க்ஷம: ।
த்வதீ³யா: ஸேவகா: கிம் தே கரிஷ்யந்தி மம ப்ரியம் ॥ 18॥
க்ஷமாபயஸி சேந்மாம் த்வம் குரு மே வசநம் ந்ரு’ப ।
தே³ஹி மே பரிசர்யார்த²ம் கந்யாம் கமலலோசநாம் ॥ 19॥

துஷ்யேऽநயா மஹாராஜ புத்ர்யா தவ மஹாமதே ।
கரிஷ்யாமி தபஶ்சாஹம் ஸா மே ஸேவாம் கரிஷ்யதி ॥ 20॥
ஏவம் க்ரு’தே ஸுக²ம் மே ஸ்யாத்தவ சைவ ப⁴விஷ்யதி ।
ஸந்துஷ்டே மயி ராஜேந்த்³ர ஸைநிகாநாம் ந ஸம்ஶய: ॥ 21॥
விசிந்த்ய மநஸா பூ⁴ப கந்யாதா³நம் ஸமாசர ।
ந சாத்ர தூ³ஷணம் கிஞ்சித்தாபஸோऽஹம் யதவ்ரத: ॥ 22॥
வ்யாஸ உவாச -

ஶர்யாதிர்வசநம் ஶ்ருத்வா முநேஶ்சிந்தாதுரோऽப⁴வத் ।
ந தா³ஸ்யேऽப்யத²வா தா³ஸ்யே கிஞ்சிந்நோவாச பா⁴ரத ॥ 23॥
கத²மந்தா⁴ய வ்ரு’த்³தா⁴ய குரூபாய ஸுதாமிமாம் ।
தே³வகந்யோபமாம் த³த்த்வா ஸுகீ²ஸ்யாமாத்மஸம்ப⁴வாம் ॥ 24॥
கோ வாத்மந:ஸுகா²ர்தா²ய புத்ர்யா:ஸம்ஸாரஜம் ஸுக²ம் ।
ஹரதேऽல்பமதி: பாபோ ஜாநந்நபி ஶுபா⁴ஶுப⁴ம் ॥ 25॥
ப்ராப்ய ஸா ச்யவநம் ஸுப்⁴ரூ: பஞ்சபா³ணஶரார்தி³தா ।
அந்த⁴ம் வ்ரு’த்³த⁴ம் பதிம் ப்ராப்ய கத²ம் காலம் நயிஷ்யதி ॥ 26॥
யௌவநே து³ர்ஜய: காமோ விஶேஷேண ஸுரூபயா ।
ஆத்மதுல்யம் பதிம் ப்ராப்ய கிமு வ்ரு’த்³த⁴ம் விலோசநம் ॥ 27॥
கௌ³தமம் தாபஸம் ப்ராப்ய ரூபயௌவநஸம்யுதா ।
அஹல்யா வாஸவேநாஶு வஞ்சிதா வரவர்ணிநீ ॥ 28॥
ஶப்தா ச பதிநா பஶ்சாஜ்ஜ்ஞாத்வா த⁴ர்மவிபர்யயம் ।
தஸ்மாத்³ப⁴வது மே து:³க²ம் ந த³தா³மி ஸுகந்யகாம் ॥ 29॥
இதி ஸஞ்சிந்த்ய ஶர்யாதிர்விமநா ஸ்வக்³ரு’ஹம் யயௌ ।
ஸசிவாம்ஶ்ச ஸமாதா³ய மந்த்ரம் சக்ரேऽதிது:³கி²த: ॥ 30॥
போ⁴ மந்த்ரிணோ ப்³ருவந்த்வத்³ய கிம் கர்தவ்யம் மயாது⁴நா ।
புத்ரீ தே³யாத² விப்ராய போ⁴க்தவ்யம் து:³க²மேவ வா ॥ 31॥
விசாரயத்⁴வம் மிலிதா ஹிதம் ஸ்யாந்மம வை கத²ம் ।
மந்த்ரிண ஊசு: -
கிம் ப்³ரூமோऽஸ்மிந்மஹாராஜ ஸங்கடேऽதிது³ராஸதே³ ॥ 32॥

து³ர்ப⁴கா³ய ஸுகந்யைஷா கத²ம் தே³யாதிஸுந்த³ரீ ।
வ்யாஸ உவாச -

ததா³ சிந்தாகுலம் வீக்ஷ்ய பிதரம் மந்த்ரிணஸ்ததா³ ॥ 33॥
ஸுகந்யா த்விங்கி³தம் ஜ்ஞாத்வா ப்ரஹஸ்யேத³முவாச ஹ ।
பித: கஸ்மாத்³ப⁴வாநத்³ய சிந்தாவ்யாகுலிதேந்த்³ரிய: ॥ 34॥
மத்க்ரு’தே து:³க²ஸம்விக்³நோ விஷண்ணவத³நோऽஸி வை ।
அஹம் க³த்வா முநிம் தத்ர ஸமாஶ்வாஸ்ய ப⁴யார்தி³தம் ॥ 35॥
கரிஷ்யாமி ப்ரஸந்நம் தமாத்மதா³நேந வை பித: ।
இதி ராஜா வச: ஶ்ருத்வா பா⁴ஷிதம் யத்ஸுகந்யயா ॥ 36॥
தாமுவாச ப்ரஸந்நாத்மா ஸசிவாநாம் ச ஶ‍்ரு’ண்வதாம் ।
கத²ம் புத்ரி த்வமந்த⁴ஸ்ய பரிசர்யாம் வநேऽப³லா ॥ 37॥
கரிஷ்யஸி ஜரார்தஸ்ய க்ரோத⁴நஸ்ய விஶேஷத: ।
கத²மந்தா⁴ய சாநேந ரூபேண ரதிஸந்நிபா⁴ம் ॥ 38॥
த³தா³மி ஜரயா க்³ரஸ்ததே³ஹாய ஸுக²வாஞ்ச²யா ।
பித்ரா புத்ரீ ப்ரதா³தவ்யா வயோஜ்ஞாதிப³லாய ச ॥ 39॥
த⁴நதா⁴ந்யஸம்ரு’த்³தா⁴ய நாத⁴நாய கதா³சந ।
க்வ தே ரூபம் விஶாலாக்ஷி க்வாஸௌ வ்ரு’த்³தோ⁴ வநேசர: ॥ 40॥
கத²ம் தே³யா மயா புத்ரீ தஸ்மை நாதிவராய ச ।
உடஜே நியதம் வாஸோ யஸ்ய நித்யம் மநோஹரே ॥ 41॥
கத²மம்பு³ஜபத்ராக்ஷி கல்பநீயோ மயா தவ ।
மரணம் மே வரம் ப்ராப்தம் ஸைநிகாநாம் ததை²வ ச ॥ 42॥
ந தே ப்ரதா³நமந்தா⁴ய ரோசதே பிகபா⁴ஷிணி ।
ப⁴விதவ்யம் ப⁴வத்யேவ தை⁴ர்யம் நைவ த்யஜாம்யஹம் ॥ 43॥
ஸுஸ்தி²ரா ப⁴வ ஸுஶ்ரோணி ந தா³ஸ்யேऽந்தா⁴ய கர்ஹிசித் ।
ராஜ்யம் திஷ்ட²து வா யாது தே³ஹோऽயம் ச ததை²வ மே ॥ 44॥
ந த்வாம் தா³ஸ்யாம்யஹம் தஸ்மை நேத்ரஹீநாய பா³லிகே ।
ஸுகந்யா தம் ததா³ ப்ராஹ ஶ்ருத்வ தத்³வசநம் பிது: ॥ 45॥
ப்ரஸந்நவத³நாதீவ ஸ்நேஹயுக்தமித³ம் வச: ।

ஸுகந்யோவாச -

ந மே சிந்தா பித: கார்யா தே³ஹி மாம் முநயேऽது⁴நா ॥ 46॥
ஸுக²ம் ப⁴வது ஸர்வேஷாம் லோகாநாம் மத்க்ரு’தேந ஹி ।
ஸேவயிஷ்யாமி ஸந்துஷ்டா பதிம் பரமபாவநம் ॥ 47॥
ப⁴க்த்யா பரமயா சாபி வ்ரு’த்³த⁴ம் ச விஜநே வநே ।
ஸதீத⁴ர்மபரா சாஹம் சரிஷ்யாமி ஸுஸம்மதம் ॥ 48॥
ந போ⁴கே³ச்சா²ஸ்தி மே தாத ஸ்வஸ்த²ம் சித்தம் மமாநக⁴ ।
வ்யாஸ உவாச -

தச்ச்²ருத்வா பா⁴ஷிதம் தஸ்யா மந்த்ரிணோ விஸ்மயம் க³தா: ॥ 49॥
ராஜா ச பரமப்ரீதோ ஜகா³ம முநிஸந்நிதௌ⁴ ।
க³த்வா ப்ரணம்ய ஶிரஸா தமுவாச தபோத⁴நம் ॥ 50॥
ஸ்வாமிந் க்³ரு’ஹாண புத்ரீம் மே ஸேவார்த²ம் விதி⁴வத்³விபோ⁴ ।
இத்யுக்த்வாஸௌ த³தௌ³ புத்ரீம் விவாஹவிதி⁴நா ந்ரு’ப: ॥ 51॥
ப்ரதிக்³ரு’ஹ்ய முநி: கந்யாம் ப்ரஸந்நோ பா⁴ர்க³வோऽப⁴வத் ।
பாரிப³ர்ஹம் ந ஜக்³ராஹ தீ³யமாநம் ந்ரு’பேண ஹ ॥ 52॥
கந்யாமேவாக்³ரஹீத்காமம் பரிசர்யார்த²மாத்மந: ।
ப்ரஸந்நேऽஸ்மிந்முநௌ ஜாதம் ஸைநிகாநாம் ஸுக²ம் ததா³ ॥ 53॥
ராஜ்ஞஶ்ச பரமாஹ்லாத:³ஸஞ்ஜாதஸ்தத்க்ஷணாத³பி ।
த³த்த்வா புத்ரீம் யதா³ ராஜா க³மநாய க்³ரு’ஹம் ப்ரதி ॥ 54॥
மதிம் சகார தவங்கீ³ ததோ³வாச ந்ரு’பம் ஸுதா ।
ஸுகந்யோவாச -

க்³ரு’ஹாண மம வாஸாம்ஸி பூ⁴ஷணாநி ச மே பித: ॥ 55॥
வல்கலம் பரிதா⁴நாய ப்ரயச்சா²ஜிநமுத்தமம் ।
வேஷம் து முநிபத்நீநாம் க்ரு’த்வா தபஸி ஸேவநம் ॥ 56॥
கரிஷ்யாமி ததா² தாத யதா² தே கீர்திரச்யுதா ।
ப⁴விஷ்யதி பு⁴வ: ப்ரு’ஷ்டே² ததா²ஸ்வர்கே³ ரஸாதலே ॥ 57॥
பரலோகஸுகா²யாஹம் சரிஷ்யாமி தி³வாநிஶம் ।
த³த்த்வாந்தா⁴ய ச வ்ரு’த்³தா⁴ய ஸுந்த³ரீம் யுவதீம் து மாம் ॥ 58॥

சிந்தா த்வயா ந கர்தவ்யா ஶீலநாஶஸமுத்³ப⁴வா ।
அருந்த⁴தீ வஸிஷ்ட²ஸ்ய த⁴ர்மபத்நீ யதா² பு⁴வி ॥ 59॥
ததை²வாஹம் ப⁴விஷ்யாமி நாத்ர கார்யா விசாரணா ।
அநஸூயா யதா²ஸாத்⁴வீ பா⁴ர்யாத்ரே: ப்ரதி²தா பு⁴வி ॥ 60॥
ததை²வாஹம் ப⁴விஷ்யாமி புத்ரீ கீர்திகரீ தவ ।
ஸுகந்யாவசநம் ஶ்ருத்வா ராஜா பரமத⁴ர்மவித் ॥ 61॥
த³த்த்வாஜிநம் ருரோதா³ஶு வீக்ஷ்ய தாம் சாருஹாஸிநீம் ।
த்யக்த்வா பூ⁴ஷணவாஸாம்ஸி முநிவேஷத⁴ராம் ஸுதாம் ॥ 62॥
விவர்ணவத³நோ பூ⁴த்வா ஸ்தி²தஸ்தத்ரைவ பார்தி²வ: ।
ராஜ்ஞ்ய:ஸர்வா:ஸுதாம் த்³ரு’ஷ்ட்வா வல்கலாஜிநதா⁴ரிணீம் ॥ 63॥
ருருது³ர்ப்⁴ரு’ஶஶோகார்தா வேபமாநா இவாப⁴வந் ।
தாமாப்ரு’ச்ச்²ய மஹீபாலோ மந்த்ரிபி: ⁴ பரிவாரித: ।
யயௌ ஸ்வநக³ரம் ராஜந் முக்த்வா புத்ரீம் ஶுசார்பிதாம் ॥ 64॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ச்யவநஸுகந்யயோர்கா³ர்ஹஸ்த்²யவர்ணநம் நாம த்ரு’தீயோऽத்⁴யாய:
॥ 7.3॥

7.4 சதுர்தோ²ऽத்⁴யாய: । அஶ்விநீகுமாரயோ:ஸுகந்யாம் ப்ரதி
போ³த⁴வசநவர்ணநம் ।

வ்யாஸ உவாச -

க³தே ராஜநி ஸா பா³லா பதிஸேவாபராயணா ।
ப³பூ⁴வ ச ததா²க்³நீநாம் ஸேவநே த⁴ர்மதத்பரா ॥ 1॥
ப²லாந்யாதா³ய ஸ்வாதூ³நி மூலாநி விவிதா⁴நி ச ।
த³தௌ³ஸா முநயே பா³லா பதிஸேவாபராயணா ॥ 2॥
பதிம் தப்தோத³கேநாஶு ஸ்நாபயித்வா ம்ரு’க³த்வசா ।
பரிவேஷ்ட்ய ஶுபா⁴யாம் து ப்³ரு’ஸ்யாம் ஸ்தா²பிதவத்யபி ॥ 3॥
திலாந் யவகுஶாநக்³ரே பரிகல்ப்ய கமண்ட³லும் ।
தமுவாச நித்யகர்ம குருஷ்வ முநிஸத்தம ॥ 4॥

தமுத்தா²ப்ய கரே க்ரு’த்வா ஸமாப்தே நித்யகர்மணி ।
ப்³ரு’ஸ்யாம் வா ஸம்ஸ்தரே பா³லா ப⁴ர்தாரம் ஸம்ந்யவேஶயத் ॥ 5॥
பஶ்சாதா³நீய பக்வாநி ப²லாநி ச ந்ரு’பாத்மஜா ।
போ⁴ஜயாமாஸ ச்யவநம் நீவாராந்நம் ஸுஸம்ஸ்க்ரு’தம் ॥ 6॥
பு⁴க்தவந்தம் பதிம் த்ரு’ப்தம் த³த்த்வாசமநமாத³ராத் ।
பஶ்சாச்ச பூக³ம் பத்ராணி த³தௌ³ சாத³ரஸம்யுதா ॥ 7॥
க்³ரு’ஹீதமுக²வாஸம் தம் ஸம்வேஶ்ய ச ஶுபா⁴ஸநே ।
க்³ரு’ஹீத்வாऽऽஜ்ஞாம் ஶரீரஸ்ய சகார ஸாத⁴நம் தத: ॥ 8॥
ப²லாஹாரம் ஸ்வயம் க்ரு’த்வா புநர்க³த்வா ச ஸந்நிதௌ⁴ ।
ப்ரோவாச ப்ரணயோபேதா கிமாஜ்ஞாபயஸே ப்ரபோ⁴ ॥ 9॥
பாத³ஸம்வாஹநம் தேऽத்³ய கரோமி யதி³ மந்யஸே ।
ஏவம் ஸேவாபரா நித்யம் ப³பூ⁴வ பதிதத்பரா ॥ 10॥
ஸாயம் ஹோமாவஸாநே ஸா ப²லாந்யாஹ்ரு’த்ய ஸுந்த³ரீ ।
அர்பயாமாஸ முநயே ஸ்வாதூ³நி ச ம்ரு’தூ³நி ச ॥ 11॥
தத: ஶேஷாணி பு³பு⁴ஜே ப்ரேமயுக்தா ததா³ஜ்ஞயா ।
ஸுஸ்பர்ஶாஸ்தரணம் க்ரு’த்வா ஶாயயாமாஸ தம் முதா³ ॥ 12॥
ஸுப்தே ஸுக²ம் ப்ரியே காந்தா பத³ஸம்வாஹநம் ததா³ ।
சகார ப்ரு’ச்ச²தீ த⁴ர்மம் குலஸ்த்ரீணாம் க்ரு’ஶோத³ரீ ॥ 13॥
பாத³ஸம்வாஹநம் க்ரு’த்வா நிஶி ப⁴க்திபராயணா ।
நித்³ரிதம் ச முநிம் ஜ்ஞாத்வா ஸுஷ்வாப சரணாந்திகே ॥ 14॥
ஶுசௌ ப்ரதிஷ்டி²தம் வீக்ஷ்ய தாலவ்ரு’ந்தேந பா⁴மிநீ ।
குர்வாணா ஶீதலம் வாயும் ஸிஷேவே ஸ்வபதிம் ததா³ ॥ 15॥
ஹேமந்தே காஷ்ட²ஸம்பா⁴ரம் க்ரு’த்வாக்³நிஜ்வலநம் புர: ।
ஸ்தா²பயித்வா ததா²ப்ரு’ச்ச²த்ஸுக²ம் தேऽஸ்தீதி சாஸக்ரு’த் ॥ 16॥
ப்³ராஹ்மே முஹூர்தே சோத்தா²ய ஜலம் பாத்ரம் ச ம்ரு’த்திகாம் ।
ஸமர்பயித்வா ஶௌசார்த²ம் ஸமுத்தா²ப்ய பதிம் ப்ரியா ॥ 17॥
ஸ்தா²நாத்³தூ³ரே ச ஸம்ஸ்தா²ப்ய தூ³ரம் க³த்வா ஸ்தி²ராப⁴வத் ।
க்ரு’தஶௌசம் பதிம் ஜ்ஞாத்வா க³த்வா ஜக்³ராஹ தம் புந: ॥ 18॥

devIbhAgavatam07.pdf 15



7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

ஆநீயாஶ்ரமமவ்யக்³ரா சோபவேஶ்யாஸநே ஶுபே⁴ ।
ம்ரு’ஜ்ஜலாப்⁴யாம் ச ப்ரக்ஷால்ய பாதா³வஸ்ய யதா²விதி⁴ ॥ 19॥
த³த்த்வாऽऽசமநபாத்ரம் து த³ந்ததா⁴வநமாஹரத் ।
ஸமர்ப்ய த³ந்தகாஷ்ட²ம் ச யதோ²க்தம் ந்ரு’பநந்தி³நீ ॥ 20॥
சகாரோஷ்ணம் ஜலம் ஶுத்³த⁴ம் ஸமாநீதம் ஸுபாவநம் ।
ஸ்நாநார்த²ம் ஜலமாஹ்ரு’த்ய பப்ரச்ச² ப்ரணயாந்விதா ॥ 21॥
கிமாஜ்ஞாபயஸே ப்³ரஹ்மந் க்ரு’தம் வை த³ந்ததா⁴வநம் ।
உஷ்ணோத³கம் ஸுஸம்பந்நம் குரு ஸ்நாநம் ஸமந்த்ரகம் ॥ 22॥
வர்ததே ஹோமகாலோऽயம் ஸந்த்⁴யா பூர்வா ப்ரவர்ததே ।
விதி⁴வத்³த⁴வநம் க்ரு’த்வா தே³வதாபூஜநம் குரு ॥ 23॥
ஏவம் கந்யா பதிம் லப்³த்⁴வா தபஸ்விநமநிந்தி³தா ।
நித்யம் பர்யசரத்ப்ரீத்யா தபஸா நியமேந ச ॥ 24॥
அக்³நீநாமதிதீ²நாம் ச ஶுஶ்ரூஷாம் குர்வதீ ஸதா³ ।
ஆராத⁴யாமாஸ முதா³ ச்யவநம் ஸா ஶுபா⁴நநா ॥ 25॥
கஸ்மிம்ஶ்சித³த² காலே து ரவிஜாவஶ்விநாவுபௌ⁴ ।
ச்யவநஸ்யாஶ்ரமாப்⁴யாஶே க்ரீட³மாநௌ ஸமக³தௌ ॥ 26॥
ஜலே ஸ்நாத்வா து தாம் கந்யாம் நிவ்ரு’த்தாம் ஸ்வாஶ்ரமம் ப்ரதி ।
க³ச்ச²ந்தீம் சாருஸர்வாங்கீ³ம் ரவிபுத்ராவபஶ்யதாம் ॥ 27॥
தாம் த்³ரு’ஷ்ட்வா தே³வகந்யாபா⁴ம் க³த்வா சாந்திகமாத³ராத் ।
ஊசது:ஸமபி⁴த்³ருத்ய நாஸத்யாவதிமோஹிதௌ ॥ 28॥
க்ஷணம் திஷ்ட² வராரோஹே ப்ரஷ்டும் த்வாம் க³ஜகா³மிநி ।
ஆவாம் தே³வஸுதௌ ப்ராப்தௌ ப்³ரூஹி ஸத்யம் ஶுசிஸ்மிதே ॥ 29॥
புத்ரீ கஸ்ய பதி: கஸ்தே கத²முத்³யாநமாக³தா ।
ஏகாகிநீ தடா³கே³ऽஸ்மிந் ஸ்நாநார்த²ம் சாருலோசநே ॥ 30॥
த்³விதீயா ஶ்ரீரிவாபா⁴ஸி காந்த்யா கமலலோசநே ।
இச்சா²மஸ்து வயம் ஜ்ஞாதும் தத்த்வமாக்²யாஹி ஶோப⁴நே ॥ 31॥
கோமலௌ சரணௌ காந்தே ஸ்தி²தௌ பூ⁴மாவநாவ்ரு’தௌ ।

ஹ்ரு’தா³யே குருத: பீடா³ம் சலந்தௌ சலலோசநே ॥ 32॥
விமாநார்ஹாஸி தந்வங்கி³ கத²ம் பத்³ப்⁴யாம் வ்ரஜஸ்யத:³ ।
அநாவ்ரு’தாத்ர விபிநே கிமர்த²ம் க³மநம் தவ ॥ 33॥
தா³ஸீஶதஸமாயுக்தா கத²ம் ச த்வம் விநிர்க³தா ।
ராஜபுத்ர்யப்ஸரா வாஸி வத³ஸத்யம் வராநநே ॥ 34॥
த⁴ந்யா மாதா யதோ ஜாதா த⁴ந்யோऽஸௌ ஜநகஸ்தவ ।
வக்தும் த்வாம் நைவ ஶக்தௌ ச ப⁴ர்துர்பா⁴க்³யம் தவாநகே⁴ ॥ 35॥
தே³வலிகாதி⁴கா பூ⁴மிரியம் சைவ ஸுலோசநே ।
ப்ரசலம்ஶ்சரணஸ்தேऽத்³ய ஸம்பாவயதி பூ⁴தலம் ॥ 36॥
ஸௌபா⁴க்³யாஶ்ச ம்ரு’கா:³ காமம் யே த்வாம் பஶ்யந்தி வை வநே ।
யே சாந்யே பக்ஷிண:ஸர்வே பூ⁴ரியம் சாதிபாவநா ॥ 37॥
ஸ்துத்யாலம் தவ சாத்யர்த²ம் ஸத்யம் ப்³ரூஹி ஸுலோசநே ।
பிதா கஸ்தே பதி: க்வாஸௌ த்³ரஷ்டுமிச்சா²ஸ்தி ஸாத³ரம் ॥ 38॥
வ்யாஸ உவாச -

தயோரிதி வச: ஶ்ருத்வா ராஜகந்யாதிஸுந்த³ரீ ।
தாவுவாச த்ரபாக்ராந்தா தே³வபுத்ரீ ந்ரு’பாத்மஜா ॥ 39॥
ஶர்யாதிதநயாம் மாம் வாம் வித்தம் பா⁴ர்யாம் முநேரிஹ ।
ச்யவநஸ்ய ஸதீம் காந்தாம் பித்ரா த³த்தாம் யத்³ரு’ச்ச²யா ॥ 40॥
பதிரந்தோ⁴ऽஸ்தி மே தே³வௌ வ்ரு’த்³த⁴ஶ்சாதீவ தாபஸ: ।
தஸ்ய ஸேவாமஹோராத்ரம் கரோமி ப்ரீதிமாநஸா ॥ 41॥
கௌ யுவாம் கிமிஹாயாதௌ பதிஸ்திஷ்ட²தி சாஶ்ரமே ।
தத்ராக³த்ய ப்ரகுருதமாஶ்ரமம் சாத்³ய பாவநம் ॥ 42॥
ததா³கர்ண்ய வசோ த³ஸ்ராவூசதுஸ்தாம் நராதி⁴ப ।
கத²ம் த்வமபி கல்யாணி பிதா த³த்தா தபஸ்விநே ॥ 43॥
ப்⁴ராஜஸேऽஸ்மிந்வநோத்³தே³ஶே வித்³யுத்ஸௌதா³மிநீ யதா² ।
ந தே³வேஷ்வபி துல்யா ஹி தவ த்³ரு’ஷ்டாஸ்தி பா⁴மிநி ॥ 44॥
த்வம் தி³வ்யாம்ப³ரயோக்³யாஸி ஶோப⁴ஸே நாஜிநைர்வ்ரு’தா ।
ஸர்வாப⁴ரணஸம்யுக்தா நீலாலகவரூதி²நீ ॥ 45॥

devIbhAgavatam07.pdf 17



7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

அஹோ விதே⁴ர்து³ஷ்கலிதம் விசேஷ்டிதம்
யத³த்ர ரம்போ⁴ரு வநே விஷீத³ஸி ।
விஶாலநேத்ரேऽந்த⁴மிமம் பதிம் ப்ரியே
முநிம் ஸமாஸாத்³ய ஜராதுரம் ப்⁴ரு’ஶம் ॥ 46॥
வ்ரு’தா² வ்ரதஸ்தேந ப்⁴ரு’ஶம் ந ஶோப⁴ஸே
நவம் வய: ப்ராப்ய ஸுந்ரு’த்யபண்டி³தே ।
மநோப⁴வேநாஶு ஶரா:ஸுஸந்தி⁴தா:
பதந்தி கஸ்மிந்பதிரீத்³ரு’ஶஸ்தவ ॥ 47॥
த்வமந்த⁴பா⁴ர்யா நவயௌவநாந்விதா
க்ரு’தாஸி தா⁴த்ரா நநு மந்த³பு³த்³தி⁴நா ।
ந சைநமர்ஹஸ்யஸிதாயதேக்ஷணே
பதிம் த்வமந்யம் குரு சாருலோசநே ॥ 48॥
வ்ரு’தை²வ தே ஜீவிதமம்பு³ஜேக்ஷணே
பதிம் ச ஸம்ப்ராப்ய முநிம் க³தேக்ஷணம் ।
வநே நிவாஸம் ச ததா²ஜிநாம்ப³ர-
ப்ரதா⁴ரணம் யோக்³யதரம் ந மந்மஹே ॥ 49॥
அதோऽநவத்³யாங்க்³யுப⁴யோஸ்த்வமேகம்
வரம் குருஷாவஹிதா ஸுலோசநே ।
கிம் யௌவநம் மாநிநி ஸங்கரோஷி
வ்ரு’தா²முநிம் ஸுந்த³ரி ஸேவமாநா ॥ 50॥
கிம் ஸேவஸே பா⁴க்³யவிவர்ஜிதம் தம்
ஸமுஜ்ஜி²தம் போஷணரக்ஷணாப்⁴யாம் ।
த்யக்த்வா முநிம் ஸர்வஸுகா²பவர்ஜிதம்
ப⁴ஜாநவத்³யாங்க்³யுப⁴யோஸ்த்வமேகம் ॥ 51॥
த்வம் நந்த³நே சைத்ரரதே² வநே ச
குருஷ்வ காந்தே ப்ரதி²தம் விஹாரம் ।
அந்தே⁴ந வ்ரு’த்³தே⁴ந கத²ம் ஹி காலம்
விநேஷ்யஸே மாநிநி மாநஹீநம் ॥ 52॥
பூ⁴பாத்மஜா த்வம் ஶுப⁴லக்ஷணா ச

ஜாநாஸி ஸம்ஸாரவிஹாரபா⁴வம் ।
பா⁴க்³யேந ஹீநா விஜநே வநேऽத்ர
காலம் கத²ம் வாஹயஸே வ்ரு’தா² ச ॥ 53॥
தஸ்மாத்³ப⁴ஜஸ்வ பிகபா⁴ஷிணி சாருவக்த்ரே
ஏவம் த்³வயோஸ்தவ ஸுகா²ய விஶாலநேத்ரே ।
தே³வாலயுஷே ச க்ரு’ஶோத³ரி பு⁴ங்க்ஷ்வ போ⁴கா³ந்
த்யக்த்வா முநிம் ஜரட²மாஶு ந்ரு’பேந்த்³ரபுத்ரி ॥ 54॥
கிம் தே ஸுக²ம் சாத்ர வநே ஸுகேஶி
வ்ரு’த்³தே⁴ந ஸார்த⁴ம் விஜநே ம்ரு’கா³க்ஷி ।
ஸேவா ததா²ந்த⁴ஸ்ய நவம் வயஶ்ச
கிம் தே மதம் பூ⁴பதிபுத்ரி து:³க²ம் ॥ 55॥
ஶஶிமுகி² த்வமதீவ ஸுகோமலா
ப²லஜலாஹரணம் தவ நோசிதம் ॥ 56॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஸப்தமஸ்கந்தே⁴ அஶ்விநீகுமாரயோ:ஸுகந்யாம்
ப்ரதி போ³த⁴வசநவர்ணநம் நாம சதுர்தோ²ऽத்⁴யாய: ॥ 7.4॥

7.5 பஞ்சமோऽத்⁴யாய: । அஶ்விப்⁴யாம் ச்யவநத்³வாரா ஸோமபாநாய
ப்ரதிஜ்ஞாவர்ணநம் ।

வ்யாஸ உவாச -

தயோஸ்தத்³பா⁴ஷிதம் ஶ்ருத்வா வேபமாநா ந்ரு’பாத்மஜா ।
தை⁴ர்யமாலம்ப்³ய தௌ தத்ர ப³பா⁴ஷே மிதபா⁴ஷிணீ ॥ 1॥
தே³வௌ வாம் ரவிபுத்ரௌ ச ஸர்வஜ்ஞௌ ஸுரஸம்மதௌ ।
ஸதீம் மாம் த⁴ர்மஶீலாம் ச நைவம் வதி³துமர்ஹத:² ॥ 2॥
பித்ரா த³த்தா ஸுரஶ்ரேஷ்டௌ²முநயே யோக³த⁴ர்மிணே ।
கத²ம் க³ச்சா²மி தம் மார்க³ம் பும்ஶ்சலீக³ணஸேவிதம் ॥ 3॥
த்³ரஷ்டாயம் ஸர்வலோகஸ்ய கர்மஸாக்ஷீ தி³வாகர: ।
கஶ்யபாச்சைவ ஸம்பூ⁴தோ நைவம் பா⁴ஷிதுமர்ஹத:² ॥ 4॥
குலகந்யா பதிம் த்யக்த்வா கத²மந்யம் ப⁴ஜேந்நரம் ।

அஸாரேऽஸ்மிந்ஹி ஸம்ஸாரே ஜாநந்தௌ த⁴ர்மநிர்ணயம் ॥ 5॥
யதே²ச்ச²ம் க³ச்ச²தம் தே³வௌ ஶாபம் தா³ஸ்யாமி வாநகௌ⁴ ।
ஸுகந்யாஹம் ச ஶர்யாதே: பதிப⁴க்திபராயணா ॥ 6॥
வ்யாஸ உவாச -

இத்யாகர்ண்ய வசஸ்தஸ்யா நாஸத்யௌ விஸ்மிதௌ ப்⁴ரு’ஶம் ।
தாவப்³ரூதாம் புநஸ்த்வேநாம் ஶங்கமாநௌ ப⁴யம் முநே: ॥ 7॥
ராஜபுத்ரி ப்ரஸந்நௌ தே த⁴ர்மேண வரவர்ணிநி ।
வரம் வரய ஸுஶ்ரோணி தா³ஸ்யாவ: ஶ்ரேயஸே தவ ॥ 8॥
ஜாநீஹி ப்ரமதே³நூநமாவாம் தே³வபி⁴ஷக்³வரௌ ।
யுவாநம் ரூபஸம்பந்நம் ப்ரகுர்யாவ: பதிம் தவ ॥ 9॥
ததஸ்த்ரயாணாமஸ்மாகம் பதிமேகதமம் வ்ரு’ணு ।
ஸமாநரூபதே³ஹாநாம் மத்⁴யே சாதுர்யபண்டி³தே ॥ 10॥
ஸா தர்யோவசநம் ஶ்ருத்வா விஸ்மிதா ஸ்வபதிம் ததா³ ।
க³த்வோவாச தயோர்வாக்யம் தாப்⁴யாமுக்தம் யத³த்³பு⁴தம் ॥ 11॥
ஸுகந்யோவாச -

ஸ்வாமிந் ஸூர்யஸுதௌ தே³வௌ ஸம்ப்ராப்தௌ ச்யவநாஶ்ரமே ।
த்³ரு’ஷ்டௌ மயா தி³வ்யதே³ஹௌ நாஸத்யௌ ப்⁴ரு’கு³நந்த³ந ॥ 12॥
வீக்ஷ்ய மாம் சாருஸர்வாங்கீ³ம் ஜாதௌ காமாதுராவுபௌ⁴ ।
கதி²தம் வசநம் ஸ்வாமிந் பதிம் தே நவயௌவநம் ॥ 13॥
தி³வ்யதே³ஹம் கரிஷ்யாவஶ்சக்ஷுஷ்மந்தம் முநிம் கில ।
ஏதேந ஸமயேநாத்³ய தம் ஶ‍்ரு’ணு த்வம் மயோதி³தம் ॥ 14॥
ஸமாவயவரூபம் ச கரிஷ்யாவ: பதிம் தவ ।
தத்ர த்ரயாணாமஸ்மாகம் பதிமேகதமம் வ்ரு’ணு ॥ 15॥
தச்ச்²ருத்வாஹமிஹாயாதா ப்ரஷ்டும் த்வாம் கார்யமத்³பு⁴தம் ।
கிம் கர்தவ்யமத:ஸாதோ⁴ ப்³ரூஹ்யஸ்மிந்கார்யஸங்கடே ॥ 16॥
தே³வமாயாபி து³ர்ஜ்ஞேயா ந ஜாநே கபடம் தயோ: ।
யதா³ஜ்ஞாபய ஸர்வஜ்ஞ தத்கரோமி தவேப்ஸிதம் ॥ 17॥
ச்யவந உவாச -

க³ச்ச² காந்தேऽத்³ய நாஸத்யௌ வசநாந்மம ஸுவ்ரதே ।
ஆநயஸ்வ ஸமீபம் மே ஶீக்⁴ரம் தே³வபி⁴ஷக்³வரௌ ॥ 18॥
க்ரியதாமாஶு தத்³வாக்யம் நாத்ர கார்யா விசாரணா
வ்யாஸ உவாச -

ஏவம் ஸா ஸமநுஜ்ஞாதா தத்ர க³த்வா வசோऽப்³ரவீத் ॥ 19॥
க்ரியதாமாஶு நாஸத்யௌ ஸமயேந ஸுரோத்தமௌ ।
தச்ச்²ருத்வா சாஶ்விநௌ வாக்யம் தஸ்யாஸ்தௌ தத்ர சாக³தௌ ॥ 20॥
ஊசதூ ராஜபுத்ரீம் தாம் பதிஸ்தவ விஶத்வப: ।
ரூபார்த²ம் ச்யவநஸ்தூர்ணம் ததோऽம்ப:⁴ ப்ரவிவேஶ ஹ ॥ 21॥
அஶ்விநாவபி பஶ்சாத்தத்ப்ரவிஷ்டௌ ஸர உத்தமம் ।
ததஸ்தே நி:ஸ்ரு’தாஸ்தஸ்மாத்ஸரஸஸ்தத்க்ஷணாத்த்ரய: ।
துல்யரூபா தி³வ்ய தே³ஹா யுவாந:ஸத்³ரு’ஶா: கில ।
தி³வ்யகுண்ட³லபூ⁴ஷாட்⁴யா:ஸமாநாவயவாஸ்ததா² ॥ 23॥
தேऽப்³ருவந்ஸஹிதா:ஸர்வே வ்ரு’ணீஷ்வ வரவர்ணிநி ।
அஸ்மாகமீப்ஸிதம் ப⁴த்³ரே பதிம் த்வமமலாநநே ॥ 24॥
யஸ்மிந்வாப்யதி⁴கா ப்ரீதிஸ்தம் வ்ரு’ணுஷ்வ வராநநே ।
வ்யாஸ உவாச -

ஸா த்³ரு’ஷ்ட்வா துல்யரூபாம்ஸ்தாந்ஸமாநவயஸஸ்ததா² ॥ 25॥
ஏகஸ்வராம்ஸ்துல்யவேஷாம்ஸ்த்ரீந்வை தே³வஸுதோபமாந் ।
ஸா து ஸம்ஶயமாபந்நா வீக்ஷ்ய தாந்ஸத்³ரு’ஶாக்ரு’தீந் ॥ 26॥
அஜாநந்தீ பதிம் ஸம்யக்³வ்யாகுலா ஸமசிந்தயத் ।
கிம் கரோமி த்ரயஸ்துல்யா: கம் வ்ரு’ணோமி ந வேத்³ம்யஹம் ॥ 27॥
பதிம் தே³வஸுதா ஹ்யேதே ஸம்ஶயே பதிதாஸ்ம்யஹம் ।
இந்த்³ரஜாலமித³ம் ஸம்யக்³தே³வாப்⁴யாமிஹ கல்பிதம் ॥ 28॥
கர்தவ்யம் கிம் மயா சாத்ர மரணம் ஸமுபாக³தம் ।
ந மயா பதிமுத்ஸ்ரு’ஜ்ய வரணீய: கத²ஞ்சந ॥ 29॥
தே³வஸ்த்வாது⁴நிக: கஶ்சிதி³த்யேஷா மம தா⁴ரணா ।
இதி ஸஞ்சிந்த்ய மநஸா பராம் விஶ்வேஶ்வரீம் ஶிவாம் ॥ 30॥

த³த்⁴யௌ ப⁴க³வதீம் தே³வீம் துஷ்டாவ ச க்ரு’ஶோத³ரீ ।
ஸுகந்யோவாச -

ஶரணம் த்வாம் ஜக³ந்மாத: ப்ராப்தாஸ்மி ப்⁴ரு’ஶது:³கி²தா ॥ 31॥
ரக்ஷ மேऽத்³ய ஸதீத⁴ர்மம் நமாமி சரணௌ தவ ।
நம: பத்³மோத்³ப⁴வே தே³வி நம: ஶங்கரவல்லபே⁴ ॥ 32॥
விஷ்ணுப்ரியே நமோ லக்ஷ்மி வேத³மாத:ஸரஸ்வதி ।
இத³ம் ஜக³த்த்வயா ஸ்ரு’ஷ்டம் ஸர்வம் ஸ்தா²வரஜங்க³மம் ॥ 33॥
பாஸி த்வமித³மவ்யக்³ரா ததா²த்ஸி லோகஶாந்தயே ।
ப்³ரஹ்மவிஷ்ணுமஹேஶாநாம் ஜநநீ த்வம் ஸுஸம்மதா ॥ 34॥
பு³த்³தி⁴தா³ஸி த்வமஜ்ஞாநாம் ஜ்ஞாநிநாம் மோக்ஷதா³ஸதா³ ।
ஆஜ்ஞா த்வம் ப்ரக்ரு’தி: பூர்ணா புருஷப்ரியத³ர்ஶநா ॥ 35॥
பு⁴க்திமுக்திப்ரதா³ஸி த்வம் ப்ராணிநாம் விஶதா³த்மநாம் ।
அஜ்ஞாநாம் து:³க²தா³ காமம் ஸத்த்வாநாம் ஸுக²ஸாத⁴நா ॥ 36॥
ஸித்³தி⁴தா³ யோகி³நாமம்ப³ ஜயதா³ கீர்திதா³ புந: ।
ஶரணம் த்வாம் ப்ரபந்நாஸ்மி விஸ்மயம் பரமம் க³தா ॥ 37॥
பதிம் த³ர்ஶய மே மாதர்மக்³நாஸ்மி ஶோகஸாக³ரே ।
தே³வாப்⁴யாம் சரிதம் கூடம் கம் வ்ரு’ணோமி விமோஹிதா ॥ 38॥
பதிம் த³ர்ஶய ஸர்வஜ்ஞே விதி³த்வா மே ஸதீவ்ரதம் ।
வ்யாஸ உவாச -

ஏவம் ஸ்துதா ததா³ தே³வா ததா² த்ரிபுரஸுந்த³ரீ ॥ 39॥
ஹ்ரு’த³யேऽஸ்யாஸ்ததா³ ஜ்ஞாநம் த³தா³வாஶு ஸுகோ²த³யம் ।
நிஶ்சித்ய மநஸா துல்யவயோரூபத⁴ராந்ஸதீ ॥ 40॥
ப்ரஸமீக்ஷ்ய து தாந் ஸர்வாந்வவ்ரே பா³லா ஸ்வகம் பதிம் ।
வ்ரு’தேऽத² ச்யவநே தே³வௌ ஸந்துஷ்டௌ தௌ ப³பூ⁴வது: ॥ 41॥
ஸதீத⁴ர்மம் ஸமாலோக்ய ஸம்ப்ரீதௌ த³த³துர்வரம் ।
ப⁴க³வத்யா: ப்ரஸாதே³ந ப்ரஸந்நௌ தௌ ஸுரௌத்தமௌ ॥ 42॥
முநிமாமந்த்ர்ய தரஸா க³மநாயோத்³யதாவுபௌ⁴ ।
லப்³த்⁴வா து ச்யவநோ ரூபம் நேத்ரே பா⁴ர்யாம் ச யௌவநம் ॥ 43॥

ஹ்ரு’ஷ்டோऽப்³ரவீந்மஹாதேஜாஸ்தௌ நாஸத்யாவித³ம் வச: ।
உபகார: க்ரு’தோऽயம் மே யுவாப்⁴யாம் ஸுரஸத்தமௌ ॥ 44॥
கிம் ப்³ரவீமி ஸுக²ம் ப்ராப்தம் ஸம்ஸாரேऽஸ்மிந்நநுத்தமே ।
ப்ராப்ய பா⁴ர்யாம் ஸுகேஶாந்தாம் து:³க²ம் மேऽப⁴வத³ந்வஹம் ॥ 45॥
அந்த⁴ஸ்ய சாதிவ்ரு’த்³த⁴ஸ்ய போ⁴க³ஹீநஸ்ய காநநே ।
யுவாப்⁴யாம் நயநே த³த்தே யௌவநம் ரூபமத்³பு⁴தம் ॥ 46॥
ஸம்பாதி³தம் ததம் கிஞ்சிது³பகர்துமஹம் ப்³ருவே ।
உபகாரிணி மித்ரே யோ நோபகுர்யாத்கத²ஞ்சந ॥ 47॥
தம் தி⁴க³ஸ்து நரம் தே³வௌ ப⁴வேச்ச ரு’ணவாந்பு⁴வி ।
தஸ்மாத்³வாம் வாஞ்சி²தம் கிஞ்சித்³தா³துமிச்சா²மி ஸாம்ப்ரதம் ॥ 48॥
ஆத்மநோ ரு’ணமோக்ஷாய தே³வேஶௌ நூதநஸ்ய ச ।
ப்ரார்தி²தம் வாம் ப்ரதா³ஸ்யாமி யத³லப்⁴யம் ஸுராஸுரை: ॥ 49॥
ப்³ருவாதா²ம் வாம் மநோத்³தி³ஷ்டம் ப்ரீதோऽஸ்மி ஸுக்ரு’தேந வாம் ।
ஶ்ருத்வா தௌ து முநேர்வாக்யமபி⁴மந்த்ர்ய பரஸ்பரம் ॥ 50॥
தமூசதுர்முநிஶ்ரேஷ்ட²ம் ஸுகந்யாஸஹிதம் ஸ்தி²தம் ।
முநே பிது: ப்ரஸாதே³ந ஸர்வம் நோ மநஸேப்ஸிதம் ॥ 51॥
உத்கண்டா² ஸோமபாநஸ்ய வர்ததே நௌ ஸுரை:ஸஹ ।
பி⁴ஷஜாவிதி தே³வேந நிஷித்³தௌ⁴ சமஸக்³ரஹே ॥ 52॥
ஶக்ரேண விததே யஜ்ஞே ப்³ரஹ்மண: கநகாசலே ।
தஸ்மாத்த்வமபி த⁴ர்மஜ்ஞ யதி³ ஶக்தோऽஸி தாபஸ ॥ 53॥
கார்யமேதத்³தி⁴ கர்தவ்யம் வாஞ்சி²தம் நௌ ஸுஸம்மதம் ।
ஏதத்³விஜ்ஞாய வா ப்³ரஹ்மந்குரு வாம் ஸோமபாயிநௌ ॥ 54॥
பிபாஸாஸ்தி ஸுது³ஷ்ப்ராபபா த்வத்த:ஸமுபயாஸ்யதி ।
ச்யவநஸ்து தயோ: ப்ராஹ தச்ச்²ருத்வா வசநம் ம்ரு’து³ ॥ 55॥
யத³ஹம் ரூபஸம்பந்நோ வயஸா ச ஸமந்வித: ।
க்ரு’தோ ப⁴வத்³ப்⁴யாம் வ்ரு’த்³த: ⁴ ஸந்பா⁴ர்யாம் ச ப்ராப்தவாநிதி ॥ 56॥
தஸ்மாத்³யுவாம் கரிஷ்யாமி ப்ரீத்யாஹம் ஸோமபாயிநௌ ।
மிஷதோ தே³வராஜஸ்ய ஸத்யமேதத்³ப்³ரவீம்யஹம் ॥ 57॥

ராஜ்ஞஸ்து விததே யஜ்ஞே ஶர்யாதேரமிதத்³யுதே: ।
இத்யாகர்ண்ய வசோ ஹ்ரு’ஷ்டௌ தௌ தி³வம் ப்ரதிஜக்³மது: ॥ 58॥
ச்யவநஸ்தாம் க்³ரு’ஹீத்வா து ஜகா³மாஶ்ரமமண்ட³லம் ॥ 59॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஸப்தமஸ்கந்தே⁴ அஶ்விப்⁴யாம் ச்யவநத்³வாரா
ஸோமபாநாய ப்ரதிஜ்ஞாவர்ணநம் நாம பஞ்சமோऽத்⁴யாய: ॥ 7.5॥

7.6ஷஷ்டோ²ऽத்⁴யாய: । ச்யவநேஶ்விநோ: க்ரு’தே
ஸோமபாநாதி⁴காரத்வசேஷ்டாவர்ணநம் ।

ஜநமேஜய உவாச -

ச்யவநேந கத²ம் வைத்³யௌ தௌ க்ரு’தௌ ஸோமபாயிநௌ ।
வசநம் ச கத²ம் ஸத்யம் ஜாதம் தஸ்ய மஹாத்மந: ॥ 1॥
மாநுஷஸ்ய ப³லம் கீத்³ரு’க்³தே³வராஜப³லம் ப்ரதி ।
நிஷித்³தௌ⁴ பி⁴ஷஜௌ தேந க்ரு’தௌ தௌ ஸோமபாயிநௌ ॥ 2॥
த⁴ர்மநிஷ்ட² ததா³ஶ்சர்யம் விஸ்தரேண வத³ ப்ரபோ⁴ ।
சரிதம் ச்யவநஸ்யாத்³ய ஶ்ரோதுகாமோऽஸ்மி ஸர்வதா² ॥ 3॥
வ்யாஸ உவாச -

நிஶாமய மஹாராஜ சரிதம் பரமாத்³பு⁴தம் ।
ச்யவநஸ்ய மகே² தஸ்மிஞ்ச²ர்யாதேர்பு⁴வி பா⁴ரத ॥ 4॥
ஸுகந்யாம் ஸுந்த³ரீம் ப்ராப்ய ச்யவந:ஸுரஸந்நிப: ⁴ ।
விஜஹார ப்ரஸந்நாத்மா தே³வகந்யாமிவாபர: ॥ 5॥
கதா³சித³த² ஶர்யாதிபா⁴ர்யா சிந்தாதுரா ப்⁴ரு’ஶம் ।
பதிம் ப்ராஹ வேபமாநா வசநம் ருத³தீ ப்ரியா ॥ 6॥
ராஜந் புத்ரீ த்வயா த³த்தா முநயேऽந்தா⁴ய காநநே ।
ம்ரு’தா ஜீவதி வா ஸா து த்³ரஷ்டவ்யா ஸர்வதா² த்வயா ॥ 7॥
க³ச்ச² நாத²முநேஸ்தாவதா³ஶ்ரமம் த்³ரஷ்டுமாத³ராத் ।
கிம் கரோதி ஸுகந்யா ஸா ப்ராப்ய நாத²ம் ததா²வித⁴ம் ॥ 8॥

புத்ரீது:³கே²ந ராஜர்ஷே த³க்³தா⁴ஸ்மி ஸர்வதா²ஹ்ரு’தி³ ।
தாமாநய விஶாலாக்ஷீம் தப:க்ஷாமாம் மத³ந்திகே ॥ 9॥
பஶ்யாமி ஸர்வதா² புத்ரீம் க்ரு’ஶாங்கீ³ம் வல்கலாவ்ரு’தாம் ।
அந்த⁴ம் பதிம் ஸமாஸாத்³ய து:³க²பா⁴ஜம் க்ரு’ஶோத³ரீம் ॥ 10॥
ஶர்யாதிருவாச -

க³ச்சா²மோऽத்³ய விஶாலாக்ஷி ஸுகந்யாம் த்³ரஷ்டுமாத³ராத் ।
ப்ரியபுத்ரீம் வராரோஹே முநிம் தம் ஸம்ஶிதவ்ரதம் ॥ 11॥
வ்யாஸ உவாச -

ஏவமுக்த்வ து ஶர்யாதி: காமிநீம் ஶோகஸங்குலாம் ।
ஜகா³ம ரத²மாருஹ்ய த்வரிதஶ்சாஶ்ரமம் முநே: ॥ 12॥
க³த்வாऽऽஶ்ரமஸமீபே து தமபஶ்யந்மஹீபதி: ।
நவயௌவநஸம்பந்நம் தே³வபுத்ரோபமம் முநிம் ॥ 13॥
தம் விலோக்யாமராகாரம் விஸ்மயம் ந்ரு’பதிர்க³த: ।
கிம் க்ரு’தம் குத்ஸிதம் கர்ம புத்ர்யா லோகவிக³ர்ஹிதம் ॥ 14॥
நிஹதோऽஸௌ முநிர்வ்ரு’த்³த⁴ஸ்த்வநயாந்ய: பதி: க்ரு’த: ।
காமபீடி³தயா காமம் ப்ரஶாந்தோऽப்யதிநிர்த⁴ந: ॥ 15॥
து:³ஸஹயோऽயம் புஷ்பத⁴ந்வா விஶேஷேண ச யௌவநே ।
குலே கலங்க:ஸுமஹாநநயா மாநவே க்ரு’த: ॥ 16॥
தி⁴க்தஸ்ய ஜீவிதம் லோகே யஸ்ய புத்ரீ ஹி குத்ஸிதா ।
ஸர்வபாபைஸ்து து:³கா²ய புத்ரீ ப⁴வதி தே³ஹிநாம் ॥ 17॥
மயா த்வநுசிதம் கர்ம க்ரு’தம் ஸ்வார்த²ஸ்ய ஸித்³த⁴யே ।
வ்ரு’த்³தா⁴யாந்தா⁴ய யா த³த்தா புத்ரீ ஸர்வாத்மநா கில ॥ 18॥
கந்யா யோக்³யாய தா³தவ்யா பித்ரா ஸர்வாத்மநா கில ।
தாத்³ரு’ஶம் ஹி ப²லம் ப்ராப்தம் யாத்³ரு’ஶம் வை க்ரு’தம் மயா ॥ 19॥
ஹந்மி சேத³த்³ய தநயாம் து:³ஶீலாம் பாபகாரிணீம் ।
ஸ்த்ரீஹத்யா து³ஸ்தரா ஸ்யாந்மே ததா² புத்ர்யா விஶேஷத: ॥ 20॥
மநுவம்ஶஸ்து விக்²யாத:ஸகலங்க: க்ரு’தோ மயா ।
லோகாபவாதோ³ ப³லவாந்து³ஸ்த்யாஜ்யா ஸ்நேஹஶ‍்ரு’ங்க²லா ॥ 21॥

கிம் கரோமீதி சிந்தாப்³தௌ⁴ யதா³ மக்³ந:ஸ பார்தி²வ: ।
ஸுகந்யயா ததா³தை³வாத்³த்³ரு’ஷ்டஶ்சிந்தாகுல: பிதா ॥ 22॥
ஸா த்³ரு’ஷ்ட்வா தம் ஜகா³மாஶு ஸுகந்யா பிதுரந்திகே ।
க³த்வா பப்ரச்ச² பூ⁴பாலம் ப்ரேமபூரிதமாநஸா ॥ 23॥
கிம் விசாரயஸே ராஜம்ஶ்சிந்தாவ்யாகுலிதாநந: ।
உபவிஷ்டம் முநிம் வீக்ஷ்ய யுவாநமம்பு³ஜேக்ஷணம் ॥ 24॥
ஏஹ்யேஹி புருஷவ்யாக்⁴ர ப்ரணமஸ்வ பதிம் மம ।
மா விஷாத³ம் ந்ரு’பஶ்ரேஷ்ட²ஸாம்ப்ரதம் குரு மாநவ ॥ 25॥
வ்யாஸ உவாச -

இதி புத்ர்யா வசம் ஶ்ருத்வா ஶர்யாதி: க்ரோத⁴பீடி³த: ।
ப்ரோவாச வசநம் ராஜா புர:ஸ்தா²ம் தநயாம் தத: ॥ 26॥
ராஜோவாச -

க்வ முநிஶ்ச்யவந: புத்ரி வ்ரு’த்³தோ⁴ऽந்த⁴ஸ்தாபஸோத்தம: ।
கோऽயம் யுவா மதோ³ந்மத்த:ஸந்தே³ஹோऽத்ர மஹாந்மம ॥ 27॥
முநி: கிம் நிஹத: பாபே த்வயா து³ஷ்க்ரு’தகாரிணி ।
நூதநோऽஸௌ பதி: காமாத்க்ரு’த:குலவிநாஶிநி ॥ 28॥
ஸோऽஹம் சிந்தாதுரஸ்தம் ந பஶ்யாம்யாஶ்ரமஸம்ஸ்தி²தம் ।
கிம் க்ரு’தம் து³ஷ்க்ரு’தம் கர்ம குலடாசரிதம் கில ॥ 29॥
நிமக்³நோऽஹம் து³ராசாரே ஶோகாப்³தௌ⁴ த்வத்க்ரு’தேऽது⁴நா ।
த்³ரு’ஷ்ட்வைநம் புருஷம் தி³வ்யமத்³ரு’ஷ்ட்வா ச்யவநம் முநிம் ॥ 30॥
விஹஸ்ய தமுவாசாஶு ஸா ஶ்ருத்வா வசநம் பிது: ।
க்³ரு’ஹீத்வாऽऽநீய பிதரம் ப⁴ர்துரந்திகமாத³ராத் ॥ 31॥
ச்யவநோऽஸௌ முநிஸ்தாத ஜாமாதா தே ந ஸம்ஶய: ।
அஶ்விப்⁴யாமீத்³ரு’ஶ: காந்த: க்ரு’த: கமலலோசந: ॥ 32॥
யத்³ரு’ச்ச²யாத்ர ஸம்ப்ராப்தௌ நாஸத்யாவாஶ்ரமே மம ।
தாப்⁴யாம் கருணயா நூநம் ச்யவநஸ்தாத்³ரு’ஶ: க்ரு’த: ॥ 33॥
நாஹம் தவ ஸுதா தாத ததா²ஸ்யாம் பாபகாரிணீ ।
யதா² த்வம் மந்யஸே ராஜந் விமூடோ⁴ ரூபஸம்ஶயே ॥ 34॥

ப்ரணம த்வம் முநிம் ராஜந் பா⁴ர்க³வம் ச்யவநம் பித: ।
ஆப்ரு’ச்ச² காரணம் ஸர்வம் கதி²யிஷ்யதி விஸ்தரம் ॥ 35॥
இதி ஶ்ருத்வா வசம் புத்ர்யா ஶர்யாதிஸ்த்வரிதஸ்ததா³ ।
ப்ரணநாம முநிம் தத்ர க³த்வா பப்ரச்ச²ஸாத³ரம் ॥ 36॥
ராஜோவாச -

கத²யஸ்வ ஸ்வவ்ரு’த்தாந்தம் பா⁴ர்க³வாஶு யதோ²சிதம் ।
நயநே ச கத²ம் ப்ராப்தே க்வ க³தா தே ஜரா புந: ॥ 37॥
ஸம்ஶயோऽயம் மஹாந்மேऽஸ்தி ரூபம் த்³ரு’ஷ்ட்வாதிஸுந்த³ரம் ।
வத³ விஸ்தரதோ ப்³ரஹ்மந் ஶ்ருத்வாஹம் ஸுக²மாப்நுயாம் ॥ 38॥
ச்யவந உவாச -

நாஸத்யாவத்ர ஸம்ப்ராப்தௌ தே³வாநாம் பி⁴ஷஜாவுபௌ⁴ ।
உபகார: க்ரு’தஸ்தாப்⁴யாம் க்ரு’பயா ந்ரு’பஸத்தம ॥ 39॥
மயா தாப்⁴யாம் வரோ த³த்த உபகாரஸ்ய ஹேதவே ।
கரிஷ்யாமி மகே² ராஜ்ஞோ ப⁴வந்தௌ ஸோமபாயிநௌ ॥ 40॥
ஏவம் மயா வய: ப்ராப்தம் லோசநே விமலே ததா² ।
ஸ்வஸ்தோ² ப⁴வ மஹாராஜ ஸம்விஶஸ்வாஸநே ஶுபே⁴ ॥ 41॥
இத்யுக்த:ஸ து விப்ரேண ஸபா⁴ர்ய: ப்ரு’தி²வீபதி: ।
ஸுகோ²பவிஷ்ட: கல்யாணீ: கதா²ஶ்சக்ரே மஹாத்மநா ॥ 42॥
அதை²நம் பா⁴ர்க³வம் ப்ராஹ ராஜாநம் பரிஸாந்த்வயந் ।
யாஜயிஷ்யாமி ராஜம்ஸ்த்வாம் ஸம்பா⁴ராநுபகல்பய ॥ 43॥
மயா ப்ரதிஶ்ருதம் தாப்⁴யாம் கர்தவ்யௌ ஸோமபௌ யுவாம் ।
தத்கர்தவ்யம் ந்ரு’பஶ்ரேஷ்ட² தவ யஜ்ஞேऽதிவிஸ்தரே ॥ 44॥
இந்த்³ரம் நிவாரயிஷ்யாமி க்ருத்³த⁴ம் தேஜோப³லேந வை ।
பாயயிஷ்யாமி ராஜேந்த்³ர ஸோமம் ஸோமமகே² தவ ॥ 45॥
தத: பரமஸந்துஷ்ட: ஶர்யாதி: ப்ரு’தி²வீபதி: ।
ச்யவநஸ்ய மஹாராஜ தத்³வாக்யம் ப்ரத்யபூஜயத் ॥ 46॥
ஸம்மாந்ய ச்யவநம் ராஜா ஜகா³ம நக³ரம் ப்ரதி ।
ஸபா⁴ர்யஶ்சாதிஸந்துஷ்ட:குர்வந்வார்தாம் முநே: கில ॥ 47॥

ப்ரஶஸ்தேஹநி யஜ்ஞீயே ஸர்வகாமஸம்ரு’த்³தி⁴மாந் ।
காரயாமாஸ ஶர்யாதிர்யஜ்ஞாயதநமுத்தமம் ॥ 48॥
ஸமாநீய முநீந்பூஜ்யாந்வஸிஷ்ட²ப்ரமுகா²நஸௌ ।
பா⁴ர்க³வோ யாஜயாமாஸ ச்யவந: ப்ரு’தி²வீபதிம் ॥ 49॥
விததே து ததா² யஜ்ஞே தே³வா:ஸர்வே ஸவாஸவா: ।
ஆஜக்³முஶ்சாஶ்விநௌ தத்ர ஸோமார்த²முபஜக்³மது: ॥ 50॥
இந்த்³ரஸ்து ஶங்கிதஸ்தத்ர வீக்ஷ்ய தாவஶ்விநாவுபௌ⁴ ।
பப்ரச்ச² ச ஸுராந்ஸர்வாந்கிமேதௌ ஸமுபாக³தௌ ॥ 51॥
சிகித்ஸகௌ ந ஸோமார்ஹௌ கேநாநீதாவிஹேதி ச ।
நாப்³ருவந்நமராஸ்தத்ர ராஜ்ஞஸ்து விததே மகே² ॥ 52॥
அக்³ரு’ஹ்ணாச்ச்யவந: ஸோமமஶ்விநோர்தே³வயோஸ்ததா³ ।
ஶக்ரஸ்தம் வாரயாமாஸ மா க்³ரு’ஹாணைதயோர்க்³ரஹம் ॥ 53॥
தமாஹ ச்யவநஸ்தத்ர கத²மேதௌ ரவே:ஸுதௌ ।
ந க்³ரஹார்ஹௌ ச நாஸத்யௌ ப்³ரூஹி ஸத்யம் ஶசீபதே ॥ 54॥
ந ஸங்கரௌ ஸமுத்பந்நௌ த⁴ர்மபத்நீஸுதௌ ரவே: ।
கேந தோ³ஷேண தே³வேந்த்³ர நார்ஹௌ ஸோமம் பி⁴ஷக்³வரௌ ॥ 55॥
நிர்ணயோऽத்ர மகே² ஶக்ர கர்தவ்ய:ஸர்வதை³வதை: ।
க்³ராஹயிஷ்யாமஹம் ஸோமம் க்ரு’தௌ தௌ ஸோமபௌ மயா ॥ 56॥
ப்ரேரிதோऽஸௌ மயா ராஜா மகா²ய மக⁴வந்கில ।
ஏதத³ர்த²ம் கரிஷ்யாமி ஸத்யம் மே வசநம் விபோ⁴ ॥ 57॥
ஆப்⁴யாமுபக்ரு’த: ஶக்ர ததா² த³த்தம் நவம் வய: ।
தஸ்மாத்ப்ரத்யுபகாரஸ்து கர்தவ்ய:ஸர்வதா² மயா ॥ 58॥
இந்த்³ர உவாச -

சிகித்ஸகௌ க்ரு’தாவேதௌ நாஸத்யௌ நிந்தி³தௌ ஸுரை: ।
உபா⁴வேதௌ ந ஸோமார்ஹௌ மா க்³ரு’ஹாணைதயோர்க்³ரஹம் ॥ 59॥
ச்யவந உவாச -

அஹல்யாஜார ஸம்யச்ச² கோபம் சாத்³ய நிரர்த²கம் ।
வ்ரு’த்ரக்⁴ந கிம் ஹி நாஸத்யௌ ந ஸோமார்ஹௌ ஸுராத்மஜௌ ॥ 60॥

ஏவம் விவாதே³ஸமுபஸ்தி²தே ச
ந கோऽபி வாசம் தமுவாச பூ⁴ப ।
க்³ரஹம் தயோர்பா⁴ர்க³வதிக்³மதேஜா:
ஸங்க்³ராஹயாமாஸ தபோப³லேந ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஸப்தமஸ்கந்தே⁴ ச்யவநாஶ்விநோ: க்ரு’தே
ஸோமபாநாதி⁴காரத்வசேஷ்டாவர்ணநம் நாம ஷஷ்டோऽத்⁴யாய: ॥ 7.6॥

7.7ஸப்தமோऽத்⁴யாய: । ரேவதஸ்ய ரேவதீவரார்த²ம்
ப்³ரஹ்மலோகக³மநவர்ணநம் ।

வ்யாஸ உவாச -

த³த்தே க்³ரஹே து ராஜேந்த்³ர வாஸவ:குபிதௌ ப்⁴ரு’ஶம் ।
ப்ரோவாச ச்யவநம் தத்ர த³ர்ஶயந்ப³லமாத்மந: ॥ 1॥
மா ப்³ரஹ்மப³ந்தோ⁴ மர்யாதா³மிமாம் த்வம் கர்த்துமர்ஹஸி ।
வதி⁴ஷ்யாமி த்³விஷந்தம் த்வாம் விஶ்வரூபமிவாऽபரம் ॥ 2॥
ச்யவந உவாச -

மாவமம்ஸ்தா² மஹாத்மாநௌ ரூபத்³ரவிணவர்சஸா ।
யௌ சக்ரதுர்மாம் மக⁴வந் வ்ரு’ந்தா³ரகமிவாபரம் ॥ 3॥
ரு’தே த்வாம் விபு³தா⁴ஶ்சாந்யே கத²ம் வாத³த³தே க்³ரஹம் ।
அஶ்விநாவபி தே³வேந்த்³ர தே³வௌ வித்³தி⁴ பரந்தபௌ ॥ 4॥
இந்த்³ர உவாச -

பி⁴ஷஜௌ நார்ஹத: காமம் க்³ரஹம் யஜ்ஞே கத²ஞ்சந ।
யதி³ தி³த்ஸஸி மந்தா³த்மந் ஶிரஶ்சே²த்ஸ்யாமி ஸாம்ப்ரதம் ॥ 5॥
வ்யாஸ உவாச ।
அநாத்³ரு’த்ய து தத்³வாக்யம் வாஸவஸ்ய ச பா⁴ர்க³வ: ।
க்³ரஹம் து க்³ராஹயாமாஸ ப⁴ர்த்ஸயந்நிவ தம் ப்⁴ரு’ஶம் ॥ 6॥
ஸோமபாத்ரம் யதா³ தாப்⁴யாம் க்³ரு’ஹீதம் து பிபாஸயா ।
ஸமீக்ஷ்ய ப³லபி⁴த்³தே³வ இத³ம் வசநமப்³ரவீத் ॥ 7॥
ஆப்⁴யமர்தா²ய ஸோமம் த்வம் க்³ராஹயிஷ்யஸி சேத்ஸ்வயம் ।

வஜ்ரம் து ப்ரஹரிஷ்யாமி விஶ்வரூபமிவாபரம் ॥ 8॥
வாஸவேநைவமுக்தஸ்து பா⁴ர்க³வஶ்சாதிக³ர்வித: ।
ஜக்³ராஹ விதி⁴வத்ஸோமமஶ்விப்⁴யாமதிமந்யுமாந் ॥ 9॥
இந்த்³ரோऽபி ப்ராக்ஷிபத்கோபாத்³வஜ்ரமஸ்மை ஸ்வமாயுத⁴ம் ।
பஶ்யதாம் ஸர்வதே³வாநாம் ஸூர்யகோடிஸமப்ரப⁴ம் ॥ 10॥
ப்ரேரிதம் சாஶநிம் ப்ரேக்ஷ்ய ச்யவநஸ்தபஸா தத: ।
ஸ்தம்ப⁴யாமாஸ வஜ்ரம் ஸ ஶக்ரஸ்யாமிததேஜஸ: ॥ 11॥
க்ரு’த்யயா ஸ மஹாபா³ஹுரிந்த்³ரம் ஹந்துமிஹோத்³யத: ।
ஜுஹாவாக்³நௌ ஶ்ருதம் ஹவ்யம் மந்த்ரேண முநிஸத்தம: ॥ 12॥
தத்ர க்ரு’த்யா ஸமுத்பந்நா ச்யவநஸ்ய தபோப³லாத் ।
ப்ரப³ல: புருஷ: க்ரூரோ ப்³ரு’ஹத்காயோ மஹாஸுர: ॥ 13॥
மதோ³ நாம மஹாகோ⁴ரோ ப⁴யத:³ ப்ராணிநாமிஹ ।
ஶரீரே பர்வதாகாரஸ்தீக்ஷ்ணத³ம்ஷ்ட்ரோ மயாநக: ॥ 14॥
சதஸ்ரஶ்சாயதா த³ம்ஷ்ட்ரா யோஜநாநாம் ஶதம் ஶதம் ।
இதரே த்வஸ்ய த³ஶநா ப³பூ⁴வுர்த³ஶயோஜநா: ॥ 15॥
பா³ஹூ பர்வதஸங்காஶாவாயதௌ க்ரூரத³ர்ஶநௌ ।
ஜிஹ்வா து பீ⁴ஷணா க்ரூரா லேலிஹாநா நப⁴ஸ்தலம் ॥ 16॥
க்³ரீவா து கி³ரிஶ‍்ரு’ங்கா³பா⁴ கடி²நா பீ⁴ஷணா ப்⁴ரு’ஶம் ।
நகா² வ்யாக்⁴ரநக²ப்ரக்²யா: கேஶாஶ்சாதீவபீ⁴ஷணா: ॥ 17॥
ஶரீரம் கஜ்ஜலாப⁴ம் ச தஸ்ய சாஸ்யம் ப⁴யாநகம் ।
நேத்ரே தா³வாநலப்ரக்²யே பீ⁴ஷணேऽதிப⁴யாநகே ॥ 18॥
ஹநுரேகா ஸ்தி²தா தஸ்ய பூ⁴மாவேகா தி³வம் க³தா ।
ஏவம்வித:⁴ ஸமுத்பந்நோ மதோ³ நாம ப்³ரு’ஹத்தநு: ॥ 19॥
தம் விலோக்ய ஸுரா:ஸர்வே ப⁴யமாஜக்³முரம்ஹஸா ।
இந்த்³ரோऽபி ப⁴யஸந்த்ரஸ்தோ யுத்³தா⁴ய ந மநோ த³தே⁴ ॥ 20॥
தை³த்யோऽபி வத³நே காமம் வஜ்ரமாதா³ய ஸம்ஸ்தி²த: ।
வ்யாப்தம் நபோ⁴ கோ⁴ரத்³ரு’ஷ்டிர்க்³ரஸந்நிவ ஜக³த்த்ரயம் ॥ 21॥

ஸ ப⁴க்ஷ்யயிஷ்யந்ஸங்க்ருத்³த: ⁴ ஶதக்ரதுமுபாத்³ரவத் ।
சக்ருஶுஶ்ச ஸுரா:ஸர்வே ஹா ஹதா:ஸ்மேதி ஸம்ஸ்தி²தா: ॥ 22॥
இந்த்³ர:ஸ்தம்பி⁴தபா³ஹுஸ்து முமுக்ஷுர்வஜ்ரமந்திகாத் ।
ந ஶஶாக பவிம் தஸ்மிந்ப்ரஹர்தும் பாகஶாஸந: ॥ 23॥
வஜ்ரஹஸ்த:ஸுரேஶாநஸ்தம் வீக்ஷ்ய காலஸந்நிப⁴ம் ।
ஸஸ்மார மநஸா தத்ர கு³ரும் ஸமயகோவித³ம் ॥ 24॥
ஸ்மரணாதா³ஜகா³மாஶு ப்³ரு’ஹஸ்பதிருதா³ரதீ: ⁴ ।
கு³ருஸ்தத்ஸமயம் த்³ரு’ஷ்ட்வா விபத்திஸத்³ரு’ஶம் மஹத் ॥ 25॥
விசார்ய மநஸா க்ரு’த்யம் தமுவாச ஶசீபதிம் ।
து:³ஸாத்⁴யோऽயம் மஹாமந்த்ரைஸ்த்வயம் வஜ்ரேண வாஸவ ॥ 26॥
அஸுரோ மத³ஸம்ஜ்ஞஸ்து யஜ்ஞகுண்டா³த்ஸமுத்தி²த: ।
தபோப³லம்ரு’ஷே:ஸம்யக் ச்யவநஸ்ய மஹாப³ல: ॥ 27॥
அநிவார்யோ ஹ்யயம் ஶத்ருஸ்த்வயா தே³வைஸ்ததா² மயா ।
ஶரணம் யாஹி தே³வேஶ ச்யவநஸ்ய மஹாத்மந: ॥ 28॥
ஸ நிவாரயிதா நூநம் க்ரு’த்யாமாத்மக்ரு’தாம் கில ।
ந நிவாரயிதும் ஶக்தா: ஶக்திப⁴க்தருஷம் க்வசித் ॥ 29॥
வ்யாஸ உவாச -

இத்யுக்தோ கு³ருணா ஶக்ரஸ்ததா³க³ச்ச²ந்முநிம் ப்ரதி ।
ப்ரணம்ய ஶிரஸா நம்ர: தமுவாச ப⁴யாந்வித: ॥ 30॥
க்ஷமஸ்வ முநிஶார்தூ³ல ஶமயாஸுரமுத்³யதம் ।
ப்ரஸந்நோ ப⁴வ ஸர்வஜ்ஞ வசநம் தே கரோம்யஹம் ॥ 31॥
ஸோமார்ஹாவஶ்விநாவேதாவத்³யப்ரப்⁴ரு’தி பா⁴ர்க³வ ।
ப⁴விஷ்யத:ஸத்யமேதத்³வசோ விப்ர ப்ரஸீத³ மே ॥ 32॥
மித்²யா தே நோத்³யமோ ஹ்யேஷ ப⁴வத்யேவ தபோத⁴ந ।
ஜாநே த்வமபி த⁴ர்மஜ்ஞ மித்²யா நைவ கரிஷ்யஸி ॥ 33॥
ஸோமபாவஶ்விநாவேதௌ த்வத்க்ரு’தௌ ச ஸதை³வே ஹி ।
ப⁴விஷ்யதஶ்ச ஶர்யாதே: கீர்திஸ்து விபுலா ப⁴வேத் ॥ 34॥
மயா யத்³தி⁴ க்ரு’தம் கர்ம ஸர்வதா²முநிஸத்தம ।

பரீக்ஷார்த²ம் து விஜ்ஞேயம் தவ வீர்யப்ரகாஶநம் ॥ 35॥
ப்ரஸாத³ம் குரு மே ப்³ரஹ்மந் மத³ம் ஸம்ஹர சோத்தி²தம் ।
கல்யாணம் ஸர்வதே³வாநாம் ததா² பூ⁴யோ விதீ⁴யதாம் ॥ 36॥
ஏவமுக்தஸ்து ஶக்ரேண ச்யவந: பரமார்த²வித் ।
ஸஞ்ஜஹார தப: கோபம் ஸமுத்பந்நம் விரோத⁴ஜம் ॥ 37॥
தே³வமாஶ்வாஸ்ய ஸம்விக்³நம் பா⁴ர்க³வஸ்து மத³ம் தத: ।
வ்யப⁴ஜத்ஸ்த்ரீஷு பாநேஷு த்³யூதேஷு ம்ரு’க³யாஸு ச ॥ 38॥
மத³ம் விப⁴ஜ்ய தே³வேந்த்³ரமாஶ்வாஸ்ய சகிதம் பி⁴யா ।
ஸம்ஸ்தா²ப்ய ச ஸுராந்ஸர்வாந்மக²ம் தஸ்ய ந்யவர்தயத் ॥ 39॥
ததஸ்து ஸம்ஸ்க்ரு’தம் ஸோமம் வாஸவாய மஹாத்மநே ।
அஶ்விப்⁴யாம் ஸர்வத⁴ர்மாத்மா பாயயாமாஸ பா⁴ர்க³வ: ॥ 40॥
ஏவம் தௌ ச்யவநேநார்யாவஶ்விநௌ ரவிபுத்ரகௌ ।
விஹிதௌ ஸோமபௌ ராஜந் ஸர்வதா² தபஸோ ப³லாத் ॥ 41॥
ஸரஸ்தத³பி விக்²யாதம் ஜாதம் யூபவிமண்டி³தம் ।
ஆஶ்ரமஸ்து முநே:ஸம்யக் ப்ரு’தி²வ்யாம் விஶ்ருதோऽப⁴வத் ॥ 42॥
ஶர்யாதிரபி ஸந்துஷ்டோ ஹ்யப⁴வத்தேந கர்மணா ।
யஜ்ஞம் ஸமாப்ய நக³ரே ஜகா³ம ஸசிவைர்வ்ரு’த: ॥ 43॥
ராஜ்யம் சகார த⁴ர்மஜ்ஞோ மநுபுத்ர: ப்ரதாபவாந் ।
ஆநர்தஸ்தஸ்ய புத்ரோऽபூ⁴தா³நர்தாத்³ரேவதோऽப⁴வத் ॥ 44॥
ஸோऽந்த:ஸமுத்³ரே நக³ரீம் விநிர்மாய குஶஸ்த²லீம் ।
ஆஸ்தி²தோऽபு⁴ங்க்த விஷயாநாநர்தாதீ³நரிந்த³ம: ॥ 45॥
தஸ்ய புத்ரஶதம் ஜஜ்ஞே ககுத்³மிஜ்யேஷ்ட²முத்தமம் ।
புத்ரீ ச ரேவதீ நாம்நா ஸுந்த³ரீ ஶுப⁴லக்ஷணா ॥ 46॥
வரயோக்³யா யதா³ ஜாதா ததா³ ராஜா ச ரேவத: ।
சிந்தயாமாஸ ராஜேந்த்³ரோ ராஜபுத்ராந்குலோத்³ப⁴வாந் ॥ 47॥
ரைவதம் நாம ச கி³ரிமாஶ்ரித: ப்ரு’தி²வீபதி: ।
சகார ராஜ்யம் ப³லவாநாநர்தேஷு நராதி⁴ப: ॥ 48॥

விசிந்த்ய மநஸா ராஜா கஸ்மை தே³யா மயா ஸுதா ।
க³த்வா ப்ரு’ச்சா²மி ப்³ரஹ்மாணம் ஸர்வஜ்ஞம் ஸுரபூஜிதம் ॥ 49॥
இதி ஸஞ்சிந்த்ய பூ⁴பால:ஸுதாமாதா³ய ரேவதீம் ।
ப்³ரஹ்மலோகம் ஜகா³மாஶு ப்ரஷ்டுகாம: பிதாமஹம் ॥ 50॥
யத்ர தே³வாஶ்ச யஜ்ஞாஶ்ச ச²ந்தா³ம்ஸி பர்வதாஸ்ததா² ।
அப்³த⁴ய:ஸித்³த⁴க³ந்த⁴ர்வா: தி³வ்யரூபத⁴ரா:ஸ்தி²தா: ॥ 51॥
ரு’ஷய:ஸித்³த⁴க³ந்த⁴ர்வா: பந்நகா³ஶ்சாரணாஸ்ததா² ।
தஸ்து:² ப்ராஞ்ஜலய:ஸர்வே ஸ்துவந்தஶ்ச புராதநா: ॥ 52॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஸப்தமஸ்கந்தே⁴ ரேவதஸ்ய ரேவதீவரார்த²ம்
ப்³ரஹ்மலோகக³மநவர்ணநம் நாம ஸப்தமோऽத்⁴யாய: ॥ 7.7॥

7.8அஷ்டமோऽத்⁴யாய: । இக்ஷ்வாகுவம்ஶவர்ணநம் ।
ஜநமேஜய உவாச -

ஸம்ஶயோऽயம் மஹாந் ப்³ரஹ்மந் வர்ததே மம மாநஸே ।
ப்³ரஹ்மலோகம் க³தோ ராஜா ரேவதீஸம்யுத:ஸ்வயம் ॥ 1॥
மயா பூர்வம் ஶ்ருதம் க்ரு’த்ஸ்நம் ப்³ராஹ்மணேப்⁴ய: கதா²ந்தரே ।
ப்³ராஹ்மணோ ப்³ரஹ்மவிச்சா²ந்தோ ப்³ரஹ்மலோகமவாப்நுயாத் ॥ 2॥
ராஜா கத²ம் க³தஸ்தத்ர ரேவதீஸம்யுத:ஸ்வயம் ।
ஸத்யலோகேऽதிது³ஷ்ப்ராபே பூ⁴ர்லோகாதி³தி ஸம்ஶய: ॥ 3॥
ம்ரு’த:ஸ்வர்க³மவாப்நோதி ஸர்வஶாஸ்த்ரேஷு நிர்ணய: ।
(மாநுஷேண து தே³ஹேந ப்³ரஹ்மலோகே க³தி: கத²ம் । )

ஸ்வர்கா³த்புந: கத²ம் லோகே மாநுஷே ஜாயதே க³தி: ॥ 4॥
ஏதந்மே ஸம்ஸ்யயம் வித்³வம்ஶ்சே²த்துமர்ஹஸி ஸாம்ப்ரதம் ।
யதா² ராஜா க³தஸ்தத்ர ப்ரஷ்டுகாம: ப்ரஜாபதிம் ॥ 5॥
வ்யாஸ உவாச -

மேரோஸ்து ஶிக²ரே ராஜந் ஸர்வே லோகா: ப்ரதிஷ்டி²தா: ।
இந்த்³ரலோகோ வஹ்நிலோகோ யா ச ஸம்யமிநீ புரீ ॥ 6॥

ததை²வ ஸத்யலோகஶ்ச கைலாஸஶ்ச ததா² புந: ।
வைகுண்ட²ஶ்ச புநஸ்தத்ர வைஷ்ணவம் பத³முச்யதே ॥ 7॥
யதா²ர்ஜுந: ஶக்ரலோகே க³த: பார்தோ² த⁴நுர்த⁴ர: ।
பஞ்சவர்ஷாணி கௌந்தேய:ஸ்தி²தஸ்தத்ர ஸுராலயே ॥ 8॥
மாநுஷேணைவ தே³ஹேந வாஸவஸ்ய ச ஸந்நிதௌ⁴ ।
ததை²வாந்யேऽபி பூ⁴பாலா: ககுத்ஸ்த²ப்ரமுகா:² கில ॥ 9॥
ஸ்வர்லோகக³தய: பஶ்சாத்³தை³த்யாஶ்சாபி மஹாப³லா: ।
ஜித்வேந்த்³ரஸத³நம் ப்ராப்ய ஸம்ஸ்தி²தாஸ்தத்ர காமத: ॥ 10॥
மஹாபி⁴ஷ: புரா ராஜா ப்³ரஹ்மலோகம் க³த:ஸ்வராட் ।
ஆக³ச்ச²ந்தீம் ந்ரு’போ க³ங்கா³மபஶ்யச்சாதிஸுந்த³ரீம் ॥ 11॥
வாயுநாம்ப³ரமஸ்யாஸ்து தை³வாத³பஹ்ரு’தம் ந்ரு’ப ।
கிஞ்சிந்நக்³நா ந்ரு’பேணாத² த்³ரு’ஷ்டா ஸா ஸுந்த³ரீ ததா² ॥ 12॥
ஸ்மிதம் சகார காமார்த:ஸா ச கிஞ்சிஜ்ஜஹாஸ வை ।
ப்³ரஹ்மணா தௌ ததா³ த்³ரு’ஷ்டௌ ஶப்தௌ ஜாதௌ வஸுந்த⁴ராம் ॥ 13॥
வைகுண்டே²ऽபி ஸுரா:ஸர்வே பீடி³தா தை³த்யதா³நவை: ।
க³த்வா ஹரிம் ஜக³ந்நாத²மஸ்துவந்கமலாபதிம் ॥ 14॥
ஸந்தே³ஹோ நாத்ர கர்தவ்ய:ஸர்வதா² ந்ரு’பஸத்தம ।
க³ம்யா:ஸர்வேऽபி லோகா:ஸ்யுர்மாநவாநாம் நராதி⁴ப ॥ 15॥
அவஶ்யம் க்ரு’தபுண்யாநாம் தாபஸாநாம் நராதி⁴ப ।
புண்யஸத்³பா⁴வ ஏவாத்ர க³மநே காரணம் ந்ரு’ப ॥ 16॥
ததை²வ யஜமாநாநாம் யஜ்ஞேந பா⁴விதாத்மநாம் ।
ஜநமேஜய உவாச -

ரேவதோ ரேவதீம் கந்யாம் க்³ரு’ஹீத்வா சாருலோசநாம் ॥ 17॥
ப்³ரஹ்மலோகம் க³த: பஶ்சாத்கிம் க்ரு’தம் தேநே பூ⁴பு⁴ஜா ।
ப்³ரஹ்மணா கிம் ஸமாதி³ஷ்டம் கஸ்மை த³த்தா ஸுதா புந: ॥ 18॥
தத்ஸர்வம் விஸ்தராத்³ப³ஹ்மந் கத²ய த்வம் மமாது⁴நா ।
வ்யாஸ உவாச -

நிஶாமய மஹீபால ராஜா ரேவதக: கில ॥ 19॥

புத்ர்யா வரம் பரிப்ரஷ்டும் ப்³ரஹ்மலோகம் க³தோ யதா³ ।
ஆவர்தமாநே கா³ந்த⁴ர்வே ஸ்தி²தோ லப்³த⁴க்ஷண:க்ஷணம் ॥ 20॥
ஶ‍்ரு’ண்வந்நத்ரு’ப்யத்³த்⁴ரு’ஷ்டாத்மா ஸபா⁴யாம் து ஸகந்யக: ।
ஸமாப்தே தத்ர கா³ந்த⁴ர்வே ப்ரணம்ய பரமேஶ்வரம் ॥ 21॥
த³ர்ஶயித்வா ஸுதாம் தஸ்மை ஸ்வாபி⁴ப்ராயம் ந்யவேத³யத் ।
ராஜோவாச -

வரம் கத²ய தே³வேஶ கந்யேயம் மம புத்ரிகா ॥ 22॥
தே³யா கஸ்மை மயா ப்³ரஹ்மந் ப்ரஷ்டும் த்வாம் ஸமுபாக³த: ।
ப³ஹவோ ராஜபுத்ரா மே வீக்ஷிதா:குலஸம்ப⁴வா: ॥ 23॥
கஸ்மிம்ஶ்சிந்மே மந: காமம் நோபதிஷ்ட²தி சஞ்சலம் ।
தஸ்மாத்த்வாம் தே³வதே³வேஶ ப்ரஷ்டுமத்ராக³தோऽஸ்ம்யஹம் ॥ 23॥
ததா³ஜ்ஞாபய ஸர்வஜ்ஞ யோக்³யம் ராஜஸுதம் வரம் ।
குலீநம் ப³லவந்தம் ச ஸர்வலக்ஷணஸம்யுதம் ॥ 25॥
தா³தாரம் த⁴ர்மஶீலம் ச ராஜபுத்ரம் ஸமாதி³ஶ ।
வ்யாஸ உவாச -

ததா³கர்ண்ய ஜக³த்கர்தா வசநம் ந்ரு’பதேஸ்ததா³ ॥ 26॥
தமுவாச ஹஸந்வாக்யம் த்³ரு’ஷ்ட்வா காலஸ்ய பர்யயம் ।
ப்³ரஹ்மோவாச -

ராஜபுத்ராஸ்த்வயா ராஜந் வரா யே ஹ்ரு’த³யே க்ரு’தா: ॥ 27॥
க்³ரஸ்தா: காலேந தே ஸர்வே ஸபித்ரு’பௌத்ரபா³ந்த⁴வா: ।
ஸப்தவிம்ஶதிமோऽத்³யைவ த்³வாபரஸ்து ப்ரவர்ததே ॥ 28॥
வம்ஶஜாஸ்தே ம்ரு’தா:ஸர்வே புரீ தை³த்யைர்விலுண்டி²தா ।
ஸோமவம்ஶோத்³ப⁴வஸ்தத்ர ராஜா ராஜ்யம் ப்ரஶாஸ்தி ஹி ॥ 29॥
உக்³ரஸேந இதி க்²யாதோ மது²ராதி⁴பதி: கில ।
யயாதிவம்ஶஸம்பூ⁴தோ ராஜா மாது²ரமண்ட³லே ॥ 30॥
உக்³ரஸேநாத்மஜ: கம்ஸ:ஸுரத்³வேஷீ மஹாப³ல: ।
தை³த்யாம்ஶ: பிதரம் ஸோऽபி காராகா³ரம் ந்யவேஶயத் ॥ 31॥
ஸ்வயம் ராஜ்யம் சகாராஸௌ ந்ரு’பாணாம் மத³க³ர்வித: ।

மேதி³நீ சாதிபா⁴ரார்தா ப்³ரஹ்மாணம் ஶரணம் க³தா ॥ 32॥
து³ஷ்டராஜந்யஸைந்யாயாம் பா⁴ரேணாதிஸமாகுலா ।
அம்ஶாவதரணம் தத்ர க³தி³தம் ஸுரஸத்தமை: ॥ 33॥
வாஸுதே³வ:ஸமுத்பந்ந: க்ரு’ஷ்ண: கமலலோசந: ।
தே³வக்யாம் தே³வரூபிண்யாம் யோऽஸௌ நாராயணோ முநி: ॥ 34॥
தபஶ்சசார து:³ஸாத்⁴யம் த⁴ர்மபுத்ர:ஸநாதந: ।
க³ங்கா³தீரே நரஸக:² புண்யே ப³த³ரிகாஶ்ரமே ॥ 35॥
ஸோऽவதீர்ணோ யது³குலே வாஸுதே³வோऽபி விஶ்ருத: ।
தேநாஸௌ நிஹத: பாப: கம்ஸ: க்ரு’ஷ்ணேந ஸத்தம ॥ 36॥
உக்³ரஸேநாய ராஜ்யம் வை த³த்தம் ஹத்வா க²லம் ஸுதம் ।
கம்ஸஸ்ய ஶ்வஶுர: பாபோ ஜராஸந்தோ⁴ மஹாப³ல: ॥ 37॥
ஆக³த்ய மது²ராம் க்ரோதா⁴ச்சகார ஸங்க³ரம் முதா³ ।
க்ரு’ஷ்ணேநாஸௌ ஜித:ஸங்க்²யே ஜராஸந்தோ⁴ மஹாப³ல: ॥ 38॥
ப்ரேஷயாமாஸ யுத்³தா⁴ய ஸப³லம் யவநம் தத: ।
ஶ்ருத்வாऽऽயாந்தம் மஹாஶூரம் ஸஸைந்யம் யவநாதி⁴பம் ॥ 39॥
[க்ரு’ஷ்ணஸ்து மது²ராம் த்யக்த்வா புரீம் த்³வாராவதீமகா³த் ।
ப்ரப⁴க்³நாம் தாம் புரீம் க்ரு’ஷ்ண: ஶில்பிபி: ⁴ ஸஹ ஸங்க³தை: ॥
காரயாமாஸ து³ர்கா³ட்⁴யாம் ஹட்டஶாலாவிமண்டி³தாம் ।
ஜீர்ணோத்³தா⁴ரம் புர: க்ரு’த்வா வாஸுதே³வ: ப்ரதாபவாந் ।
உக்³ரஸேநம் ச ராஜாநம் சகார வஶவர்திநம் ॥ ]

யாத³வாந்ஸ்தா²பயாமாஸ த்³வாரவத்யாம் யதூ³த்தம: ।
வாஸுதே³வஸ்து தத்ராத்³ய வர்ததே பா³ந்த⁴வை:ஸஹ ॥ 40॥
தாஸ்யாக்³ரத:ஸ விக்²யாதோ ப³லதே³வோ ஹலாயுத: ⁴ ।
ஶேஷாம்ஶோ முஸலீ வீரோ வரோऽஸ்து தவ ஸம்மத: ॥ 41॥
ஸங்கர்ஷணாய தே³ஹ்யாஶு கந்யாம் கமலலோசநாம் ।
ரேவதீம் ப³லப⁴த்³ராய விவாஹவிதி⁴நா தத: ॥ 42॥
த³த்த்வா புத்ரீம் ந்ரு’பஶ்ரேஷ்ட² க³ச்ச² த்வம் ப³த³ரிகாஶ்ரமம் ।
தபஸ்தப்தும் ஸுராராமம் பாவநம் காமத³ம் ந்ரு’ணாம் ॥ 43॥

வ்யாஸ உவாச -

இதி ராஜா ஸமாதி³ஷ்டோ ப்³ரஹ்மணா பத்³மயோநிநா ।
ஜகா³ம தரஸா ராஜந் த்³வாரகாம் கந்யயாந்வித: ॥ 44॥
த³தௌ³ தாம் ப³லதே³வாய கந்யாம் வை ஶுப⁴லக்ஷணாம் ।
ததஸ்தப்த்வா தபஸ்தீவ்ரம் ந்ரு’பதி: காலபர்யயே ॥ 45॥
ஜகா³ம த்ரித³ஶாவாஸம் த்யக்த்வா தே³ஹம் ஸரித்தடே ।
ராஜோவாச -

ப⁴க³வந்மஹதா³ஶ்சர்யம் ப⁴வதா ஸமுதா³ஹ்ரு’தம் ॥ 46॥
ரேவதஸ்து ஸ்தி²தஸ்தத்ர ப்³ரஹ்மலோகே ஸுதார்த²த: ।
யுகா³நாம் து க³தம் தத்ர ஶதமஷ்டோத்தரம் கில ॥ 47॥
கந்யா வ்ரு’த்³தா⁴ ந ஸஞ்ஜாதா ராஜா வாதிதராம் நு கிம் ।
ஏதாவந்தம் ததா² காலமாயு: பூர்ணம் தயோ: கத²ம் ॥ 48॥
வ்யாஸ உவாச -

ந ஜரா க்ஷுபித்பாஸா வா ந ம்ரு’த்யுர்ந ப⁴யம் புந: ।
ந து க்³லாநி: ப்ரப⁴வதி ப்³ரஹ்மலோகே ஸதா³நக⁴ ॥ 49॥
மேரும் க³தஸ்ய ஶர்யாதே:ஸந்ததீ ராக்ஷஸைர்ஹதா ।
க³தா:குஶஸ்த²லீம் த்யக்த்வா ப⁴யபீ⁴தா இதஸ்தத: ॥ 50॥
மநோஶ்ச க்ஷுவத: புத்ர உத்பந்நோ வீர்யவத்தர: ।
இக்ஷ்வாகுரிதி விக்²யாத:ஸூர்யவம்ஶகரஸ்து ஸ: ॥ 51॥
வம்ஶார்த²ம் தப ஆதிஷ்ட²த்³தே³வீம் த்⁴யாத்வா நிரந்தரம் ।
நாரத³ஸ்யோபதே³ஶேந ப்ராப்ய தீ³க்ஷாமநுத்தமாம் ॥ 52॥
தஸ்ய புத்ரஶதம் ராஜந்நிக்ஷ்வாகோரிதி விஶ்ருதம் ।
விகுக்ஷி: ப்ரத²மஸ்தேஷாம் ப³லவீர்யஸமந்வித: ॥ 53॥
அயோத்⁴யாயாம் ஸ்தி²தோ ராஜா இக்ஷ்வாகுரிதி விஶ்ருத: ।
ஶகுநிப்ரமுகா:² புத்ரா பஞ்சாஶத்³ப³லவத்தரா: ॥ 54॥
உத்தராபத²தே³ஶஸ்ய ரக்ஷிதார: க்ரு’தா: கில ।
த³க்ஷிணஸ்யாம் ததா² ராஜந்நாதி³ஷ்டாஸ்தேந தே ஸுதா: ॥ 55॥
சத்வாரிம்ஶத்ததா²ஷ்டௌ ச ரக்ஷணார்த²ம் மஹாத்மநா ।

devIbhAgavatam07.pdf 37



7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

அந்யௌ த்³வௌ ஸம்ஸ்தி²தௌ பார்ஶ்வே ஸேவார்த²ம் தஸ்ய பூ⁴பதே: ॥ 56॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ இக்ஷ்வாகுவம்ஶவர்ணநம் நாமாஷ்டமோऽத்⁴யாய: ॥ 7.8॥

7.9 நவமோऽத்⁴யாய: । மாந்தா⁴தோத்பத்திவர்ணநம் ।
வ்யாஸ உவாச -

கதா³சித³ஷ்டகாஶ்ராத்³தே⁴ விகுக்ஷிம் ப்ரு’தி²வீபதி: ।
ஆஜ்ஞாபயத³ஸம்மூடோ⁴ மாம்ஸமாநய ஸத்வரம் ॥ 1॥
மேத்⁴யம் ஶ்ராத்³தா⁴ர்த²மது⁴நா வநே க³த்வா ஸூதாத³ராத் ।
உத்யுக்தோऽஸௌ ததே²த்யாஶு ஜகா³ம வநமஸ்த்ரப்⁴ரு’த் ॥ 2॥
க³த்வா ஜகா⁴ந பா³ணை:ஸ வராஹாந்ஸூகராந்ம்ரு’கா³ந் ।
ஶஶாம்ஶ்சாபி பரிஶ்ராந்தோ ப³பூ⁴வாத² பு³பூ⁴க்ஷித: ॥ 3॥
விஸ்ம்ரு’தா சாஷ்டகா தஸ்ய ஶஶம் சாத³த³ஸௌ வநே ।
ஶேஷம் நிவேத³யாமாஸ பித்ரே மாம்ஸமநுத்தமம் ॥ 4॥
ப்ரோக்ஷணாய ஸமாநீதம் மாம்ஸம் த்³ரு’ஷ்ட்வா கு³ருஸ்ததா³ ।
அநர்ஹமிதி தஜ்ஜ்ஞாத்வா சுகோப முநிஸத்தம: ॥ 5॥
பு⁴க்தஶேஷம் து ந ஶ்ராத்³தே⁴ ப்ரோக்ஷணீயமிதி ஸ்தி²தி: ।
ராஜ்ஞே நிவேத³யாமாஸ வஸிஷ்ட:² பாகதூ³ஷணம் ॥ 6॥
புத்ரஸ்ய கர்ம தஜ்ஜ்ஞாத்வா பூ⁴பதிர்கு³ருணோதி³தம் ।
சுகோப விதி⁴லோபாத்தம் தே³ஶாந்நி:ஸாரயத்தத: ॥ 7॥
ஶஶாப இதி விக்²யாதோ நாம்நா ஜாதோ ந்ரு’பாத்மஜ: ।
க³தோ வநே ஶஶாத³ஸ்து பித்ரு’கோபாத³ஸம்ப்⁴ரம: ॥ 8॥
வந்யேந வர்தயந்காலம் நீதவாந் த⁴ர்மதத்பர: ।
பிதர்யுபரதே ராஜ்யம் ப்ராப்தம் தேந மஹாத்மநா ॥ 9॥
ஶஶாத³ஸ்த்வகரோத்³ராஜ்யமயோத்⁴யாயா: பதி:ஸ்வயம் ।
யஜ்ஞாநநேகஶ: பூர்ணாம்ஶ்சகார ஸரயூதடே ॥ 10॥
ஶஶாத³ஸ்யாப⁴வத்புத்ர: ககுத்ஸ்த²இதி விஶ்ருத: ।
தஸ்யைவ நாமபே⁴தா³த்³வை இந்த்³ரவாஹ: புரஞ்ஜய: ॥ 11॥

ஜநமேஜய உவாச -

நாமபே⁴த:³ கத²ம் ஜாதோ ராஜபுத்ரஸ்ய சாநக⁴ ।
காரணம் ப்³ரூஹி மே ஸர்வம் கர்மணா யேந சாப⁴வத் ॥ 12॥
வ்யாஸ உவாச -

ஶஶாதே³ஸ்வர்க³தே ராஜா ககுத்ஸ்த²இதி சாப⁴வத் ।
[ராஜ்யம் சகார த⁴ர்மஜ்ஞ: பித்ரு’பைதாமஹம் ப³லாத் ।]
ஏதஸ்மிந்நந்தரே தே³வா தை³த்யை:ஸர்வே பராஜிதா: ॥ 13॥
ஜக்³முஸ்த்ரிலோகாதி⁴பதிம் விஷ்ணும் ஶரணமவ்யயம் ।
தாந்ப்ரோவாச மஹாவிஷ்ணுஸ்ததா³ தே³வாந்ஸநாதந: ॥ 14॥
விஷ்ணுருவாச -

பார்ஷ்ணிக்³ராஹம் மஹீபாலம் ப்ரார்த²யந்து ஶஶாத³ஜம் ।
ஸ ஹநிஷ்யதி வை தை³த்யாந்ஸங்க்³ராமே ஸுரஸத்தமா: ॥ 15॥
ஆக³மிஷ்யதி த⁴ர்மாத்மா ஸாஹாய்யார்த²ம் த⁴நுர்த⁴ர: ।
பராஶக்தே: ப்ரஸாதே³ந ஸாமர்த்²யம் தஸ்ய சாதுலம் ॥ 16॥
ஹரே:ஸுவசநாத்³தே³வா யயு:ஸர்வே ஸவாஸவா: ।
அயோத்⁴யாயாம் மஹாராஜ ஶஶாத³தநயம் ப்ரதி ॥ 17॥
தாநாக³தாந் ஸுராந் ராஜா பூஜயாமாஸ த⁴ர்மத: ।
பப்ரச்சா²க³மநே ராஜா ப்ரயோஜநமதந்த்³ரித: ॥ 18॥
ராஜோவாச -

த⁴ந்யோऽஹம் பாவிதஶ்சாஸ்மி ஜீவிதம் ஸப²லம் மம ।
யதா³க³த்ய க்³ரு’ஹே தே³வா த³து³ஶ்ச த³ர்ஶநம் மஹத் ॥ 19॥
ப்³ருவந்து க்ரு’த்யம் தே³வேஶா து:³ஸாத்⁴யமபி மாநவை: ।
கரிஷ்யாமி மஹத்கார்யம் ஸர்வதா² ப⁴வதாம் மஹத் ॥ 20॥
தே³வா ஊசு: -
ஸாஹாய்யம் குரு ராஜேந்த்³ர ஸகா² ப⁴வ ஶசீபதே: ।
ஸங்க்³ராமே ஜய தை³த்யேந்த்³ராந்து³ர்ஜயாம்ஸ்த்ரித³ஶைரபி ॥ 21॥
பராஶக்திப்ரஸாதே³ந து³ர்லப⁴ம் நாஸ்தி தே க்வசித் ।
விஷ்ணுநா ப்ரேரிதாஶ்சைவமாக³தாஸ்தவ ஸந்நிதௌ⁴ ॥ 22॥

ராஜோவாச -

பார்ஷ்ணிக்³ராஹோ ப⁴வாம்யத்³ய தே³வாநாம் ஸுரஸத்தமா: ।
இந்த்³ரோ மே வாஹநம் தத்ர ப⁴வேத்³யதி³ஸுராதி⁴ப: ॥ 23॥
ஸங்க்³ராமம் து கரிஷ்யாமி தை³த்யைர்தே³வக்ரு’தேऽது⁴நா ।
ஆருஹ்யேந்த்³ரம் க³மிஷ்யாமி ஸத்யமேதத்³ப்³ரவீம்யஹம் ॥ 24॥
ததோ³சுர்வாஸவம் தே³வா: கர்தவ்யம் கார்யமத்³பு⁴தம் ।
பத்ரம் ப⁴வ நரேந்த்³ரஸ்ய த்யக்த்வா லஜ்ஜாம் ஶசீபதே ॥ 25॥
லஜ்ஜமாநஸ்ததா³ ஶக்ர: ப்ரேரிதோ ஹரிணா ப்⁴ரு’ஶம் ।
ப³பூ⁴வ வ்ரு’ஷப⁴ஸ்தூர்ணம் ருத்³ரஸ்யேவாபரோ மஹாந் ॥ 26॥
தமாருரோஹ ராஜாஸௌ ஸங்க்³ராமக³மநாய வை ।
ஸ்தி²த: ககுதி³ யேநாஸ்ய ககுத்ஸ்த²ஸ்தேந சாப⁴வத் ॥ 27॥
இந்த்³ரோ வாஹ: க்ரு’தோ யேந தேந நாம்நேந்த்³ரவாஹக: ।
புரம் ஜிதம் து தை³த்யாநாம் தேநாபூ⁴ச்ச புரஞ்ஜய: ॥ 28॥
ஜித்வா தை³த்யாந்மஹாபா³ஹுர்த⁴நம் தேஷாம் ப்ரத³த்தவாந் ।
பப்ரச்ச²சைவம் ராஜர்ஷேரிதி ஸக்²யம் ப³பூ⁴வ ஹ ॥ 29॥
ககுத்ஸ்த²ஶ்சாதிவிக்²யாதோ ந்ரு’பதிஸ்தஸ்ய வம்ஶஜா: ।
காகுத்ஸ்தா² பு⁴வி ராஜாநோ ப³பூ⁴வுர்ப³ஹுவிஶ்ருதா: ॥ 30॥
ககுத்ஸ்த²ஸ்யாப⁴வத்புத்ரோ த⁴ர்மபத்ந்யாம் மஹாப³ல: ।
அநேநா விஶ்ருதஸ்தஸ்ய ப்ரு’து:² புத்ரஶ்ச வீர்யவாந் ॥ 31॥
விஷ்ணோரம்ஶ:ஸ்ம்ரு’த:ஸாக்ஷாத்பராஶக்திபதா³ர்சக: ।
விஶ்வரந்தி⁴ஸ்து விஜ்ஞேய: ப்ரு’தோ:² புத்ரோ நராதி⁴ப: ॥ 32॥
சந்த்³ரஸ்தஸ்ய ஸுத:ஶ்ரீமாந் ராஜா வம்ஶகர:ஸ்ம்ரு’த: ।
தத்ஸுதோ யுவநாஶ்வஸ்து தேஜஸ்வீ ப³லவத்தர: ॥ 33॥
ஶாவந்தோ யுவநாஶ்வஸ்ய ஜஜ்ஞே பரமதா⁴ர்மிக: ।
ஶாவந்தீ நிர்மிதா தேந புரீ ஶக்ரபுரீஸமா ॥ 34॥
ப்³ரு’ஹத³ஶ்வஸ்து புத்ரோऽபூ⁴ச்சா²வந்தஸ்ய மஹாத்மந: ।
குவலயாஶ்வ:ஸுதஸ்தஸ்ய ப³பூ⁴வ ப்ரு’தி²வீபதி: ॥ 35॥
து⁴ந்து⁴ர்நாமா ஹதோ தை³த்யஸ்தேநாஸௌ ப்ரு’தி²வீதலே ।

து⁴ந்து⁴மாரேதி விக்²யாதம் நாம ப்ராபாதிவிஶ்ருதம் ॥ 36॥
புத்ரஸ்தஸ்ய த்³ரு’டா⁴ஶ்வஸ்து பாலயாமாஸ மேதி³நீம் ।
த்³ரு’டா⁴ஶ்வஸ்ய ஸுத:ஶ்ரீமாந்ஹர்யஶ்வ இதி கீர்தித: ॥ 37॥
நிகும்ப⁴ஸ்தத்ஸுத: ப்ரோக்தோ ப³பூ⁴வ ப்ரு’தி²வீபதி: ।
ப³ர்ஹணாஶ்வோ நிகும்ப⁴ஸ்ய குஶாஶ்வஸ்தஸ்ய வை ஸுத: ॥ 38॥
ப்ரஸேநஜித்க்ரு’ஶாஶ்வஸ்ய ப³லவாந்ஸத்யவிக்ரம: ।
தஸ்ய புத்ரோ மஹாபா⁴கோ³ யௌவநாஶ்வேதி விஶ்ருத: ॥ 39॥
யௌவநாஶ்வஸுத:ஶ்ரீமாந்மாந்தா⁴தேதி மஹீபதி: ।
அஷ்டோத்தரஸஹஸ்ரம் து ப்ராஸாதா³ யேந நிர்மிதா: ॥ 40॥
ப⁴க³வத்யாஸ்து துஷ்ட்யர்த²ம் மஹாதீர்தே²ஷு மாநத³ ।
மாத்ரு’க³ர்பே⁴ ந ஜாதோऽஸாவுத்பந்நோ ஜநகோத³ரே ॥ 41॥
நி:ஸாரிதஸ்தத: புத்ர:குக்ஷிம் பி⁴த்த்வா பிது: புந: ।
ராஜோவாச -

ந ஶ்ருதம் ந ச த்³ரு’ஷ்டம் வா ப⁴வதா தது³தா³ஹ்ரு’தம் ॥ 42॥
அஸம்பா⁴வ்யம் மஹாபா⁴க³ தஸ்ய ஜந்ம யதோ²தி³தம் ।
விஸ்தரேண வத³ஸ்வாத்³ய மாந்தா⁴துர்ஜந்மகாரணம் ॥ 43॥
ராஜோத³ரே யதோ²த்பந்ந: புத்ர:ஸர்வாங்க³ஸுந்த³ர: ।
வ்யாஸ உவாச -

யௌவநாஶ்வோऽநபத்யோऽபூ⁴த்³ராஜா பரமதா⁴ர்மிக: ॥ 44॥
பா⁴ர்யாணாம் ச ஶதம் தஸ்ய ப³பூ⁴வ ந்ரு’பதேர்ந்ரு’ப ।
ராஜா சிந்தாபர: ப்ராயஶ்சிந்தயாமாஸ நித்யஶ: ॥ 45॥
அபத்யார்தே² யௌவநாஶ்வோ து:³கி²தஸ்து வநம் க³த: ।
ரு’ஷீணாமாஶ்ரமே புண்யே நிர்விண்ண:ஸ ச பார்தி²வ: ॥ 46॥
முமோச து:³கி²த: ஶ்வாஸாம்ஸ்தாபஸாநாம் ச பஶ்யதாம் ।
த்³ரு’ஷ்ட்வா து து:³கி²தம் விப்ரா ப³பூ⁴வுஶ்ச க்ரு’பாலவ: ॥ 47॥
தமூசுர்ப்³ராஹ்மணா ராஜந்கஸ்மாச்சோ²சஸி பார்தி²வ ।
கிம் தே து:³க²ம் மஹாராஜ ப்³ரூஹி ஸத்யம் மநோக³தம் ॥ 48॥
ப்ரதீகாரம் கரிஷ்யாமோ து:³க²ஸ்ய தவ ஸர்வதா² ।

யௌவநாஶ்வ உவாச -

ராஜ்யம் த⁴நம் ஸத³ஶ்வாஶ்ச வர்தந்தே முநயோ மம ॥ 49॥
பா⁴ர்யாணாம் ச ஶதம் ஶுத்³த⁴ம் வர்ததே விஶத³ப்ரப⁴ம் ।
நாராதிஸ்த்ரிஷு லோகேஷு கோऽப்யஸ்தி ப³லவாந்மம ॥ 50॥
ஆஜ்ஞாகராஸ்து ஸாமந்தா வர்தந்தே மந்த்ரிணஸ்ததா² ।
ஏகம் ஸந்தாநஜம் து:³க²ம் நாந்யத்பஶ்யாமி தாபஸா: ॥ 51॥
அபுத்ரஸ்ய க³திர்நாஸ்தி ஸ்வர்கோ³நைவ ச நைவ ச ।
தஸ்மாச்சோ²சாமி விப்ரேந்த்³ரா:ஸந்தாநார்த²ம் ப்⁴ரு’ஶம் தத: ॥ 52॥
வேத³ஶாஸ்த்ரார்த²தத்த்வஜ்ஞாஸ்தாபஸாஶ்ச க்ரு’தஶ்ரமா: ।
இஷ்டிம் ஸந்தாநகாமஸ்ய யுக்தாம் ஜ்ஞாத்வா தி³ஶந்து மே ॥ 53॥
குர்வந்து மம கார்யம் வை க்ரு’பா சேத³ஸ்தி தாபஸா: ।
வ்யாஸ உவாச -

தச்ச்²ருத்வா வசநம் ராஜ்ஞ: க்ரு’பயா பூர்ணமாநஸா: ॥ 54॥
காரயாமாஸுரவ்யக்³ராஸ்தஸ்யேஷ்டிமிந்த்³ரதே³வதாம் ।
கலஶ:ஸ்தா²பிதஸ்தத்ர ஜலபூர்ணஸ்து வாட³வை: ॥ 55॥
மந்த்ரிதோ வேத³மந்த்ரைஶ்ச புத்ரார்த²ம் தஸ்ய பூ⁴பதே: ।
ராஜா தத்³யஜ்ஞஸத³நம் ப்ரவிஷ்டஸ்த்ரு’ஷிதோ நிஶி ॥ 56॥
விப்ராந்த்³ரு’ஷ்ட்வா ஶயாநாந்ஸ பபௌ மந்த்ரஜலம் ஸ்வயம் ।
பா⁴ர்யார்த²ம் ஸம்ஸ்க்ரு’தம் விப்ரைர்மந்த்ரிதம் விதி⁴நோத்³த்⁴ரு’தம் ॥ 57॥
பீதம் ராஜ்ஞா த்ரு’ஷார்தேந தத³ஜ்ஞாநாந்ந்ரு’போத்தம ।
வ்யுத³கம் கலஶம் த்³ரு’ஷ்ட்வா ததா³ விப்ரா விஶங்கிதா: ॥ 58॥
பப்ரச்சு²ஸ்தே ந்ரு’பம் கேந பீதம் ஜலமிதி த்³விஜா: ।
ராஜ்ஞா பீதம் விதி³த்வா தே ஜ்ஞாத்வா தை³வப³லம் மஹத் ॥ 59॥
இஷ்டிம் ஸமாபயாமாஸுர்க³தாஸ்தே முநயோ க்³ரு’ஹாந் ।
க³ர்ப⁴ம் த³தா⁴ர ந்ரு’பதிஸ்ததோ மந்த்ரப³லாத³த² ॥ 60॥
தத: காலே ஸ உத்பந்ந:குக்ஷிம் பி⁴த்த்வாऽஸ்ய த³க்ஷிணாம் ।
புத்ரம் நிஷ்காஸமாயாஸுர்மந்த்ரிணஸ்தஸ்ய பூ⁴பதே: ॥ 61॥
தே³வாநாம் க்ரு’பயா தத்ர ந மமார மஹீபதி: ।

கம் தா⁴ஸ்யதி குமாரோऽயம் மந்த்ரிணஶ்சுக்ருஶுர்ப்⁴ரு’ஶம் ॥ 62॥
ததே³ந்த்³ரோ தே³ஶிநீம் ப்ராதா³ந்மாம் தா⁴தேத்யவத³த்³வச: ।
ஸோऽப⁴வத்³ப³லவாந் ராஜா மாந்தா⁴தா ப்ரு’தி²வீபதி: ।
தது³த்பத்திஸ்து பூ⁴பால கதி²தா தவ விஸ்தராத் ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ மாந்தா⁴தோத்பத்திவர்ணநம் நாம நவமோऽத்⁴யாய: ॥ 7.9॥

7.10 த³ஶமோऽத்⁴யாய: । ஸத்யவ்ரதாக்²யாநவர்ணநம் ।
வ்யாஸ உவாச -

ப³பூ⁴வ சக்ரவர்தீ ஸ ந்ரு’பதி:ஸத்யஸங்க³ர: ।
மாந்தா⁴தா ப்ரு’தி²வீம் ஸர்வாமஜயந்ந்ரு’பதீஶ்வர: ॥ 1॥
த³ஸ்யவோऽஸ்ய ப⁴யத்ரஸ்தா யயுர்கி³ரிகு³ஹாஸு ச ।
இந்த்³ரேணாஸ்ய க்ரு’தம் நாம த்ரஸத்³த³ஸ்யுரிதி ஸ்பு²டம் ॥ 2॥
தஸ்ய பி³ந்து³மதீ பா⁴ர்யா ஶஶபி³ந்தோ:³ஸுதாப⁴வத் ।
பதிவ்ரதா ஸுரூபா ச ஸர்வலக்ஷணஸம்யுதா ॥ 3॥
தஸ்யாமுத்பாத³யாமாஸ மாந்தா⁴தா த்³வௌ ஸுதௌ ந்ரு’ப ।
புருகுத்ஸம் ஸுவிக்²யாதம் முசுகுந்த³ம் ததா²பரம் ॥ 4॥
புருகுத்ஸாத்ததோऽரண்ய: புத்ர: பரமதா⁴ர்மிக: ।
பித்ரு’ப⁴க்திரதஶ்சாபூ⁴த்³ப்³ரு’ஹத³ஶ்வஸ்ததா³த்மஜ: ॥ 5॥
ஹர்யஶ்வஸ்தஸ்ய புத்ரோऽபூ⁴த்³தா⁴ர்மிக: பரமார்த²வித் ।
தஸ்யாத்மஜஸ்த்ரித⁴ந்வாபூ⁴த³ருணஸ்தஸ்ய சாத்மஜ: ॥ 6॥
அருணஸ்ய ஸுத:ஶ்ரீமாந்ஸத்யவ்ரத இதி ஶ்ருத: ।
ஸோऽபூ⁴தி³ச்சா²சர: காமீ மந்தா³த்மா ஹ்யதிலோலுப: ॥ 7॥
ஸ பாபாத்மா விப்ரபா⁴ர்யாம் ஹ்ரு’தவாந்காமமோஹித: ।
விவாஹே தஸ்ய விக்⁴நம் ஸ சகார ந்ரு’பதே:ஸுத: ॥ 8॥
மிலிதா ப்³ராஹ்மணாஸ்தத்ர ராஜாநமருணம் ந்ரு’ப ।
ஊசுர்ப்⁴ரு’ஶம் ஸுது:³கா²ர்தா ஹா ஹதா:ஸ்மேதி சாஸக்ரு’த் ॥ 9॥
பப்ரச்ச² ராஜா தாந்விப்ராந்து:³கி²தாந்புரவாஸிந: ।

கிம் க்ரு’தம் மம புத்ரேண ப⁴வதாமஶுப⁴ம் த்³விஜா: ॥ 10॥
தந்நிஶம்ய த்³விஜா வாக்யம் ராஜ்ஞோ விநயபூர்வகம் ।
ததோ³சுஸ்த்வருணம் விப்ராம் க்ரு’தாஶீர்வசநா ப்⁴ரு’ஶம் ॥ 11॥
ப்³ராஹ்மணா ஊசு: -
ராஜம்ஸ்தவ ஸுதேநாத்³ய விவாஹே ப்ரஹ்ரு’தா கில ।
விவாஹிதா விப்ரகந்யா ப³லேந ப³லிநாம்வர ॥ 12॥
வ்யாஸ உவாச -

ஶ்ருத்வா தேஷாம் வசஸ்தத்²யம் ராஜா பரமதா⁴ர்மிக: ।
புத்ரமாஹ வ்ரு’தா² நாம க்ரு’தம் தே து³ஷ்டகர்மணா ॥ 13॥
க³ச்ச²தூ³ரம் ஸுமந்தா³த்மந்து³ராசார க்³ரு’ஹாந்மம ।
ந ஸ்தா²தவ்யம் த்வயா பாப விஷயே மம ஸர்வதா² ॥ 14॥
குபிதம் பிதரம் ப்ராஹ க்வ க³ச்சா²மீதி வை முஹு: ।
அருணஸ்தமதோ²வாச ஶ்வபாகை:ஸஹ வர்தய ॥ 15॥
ஶ்வபசஸ்ய க்ரு’தம் கர்ம த்³விஜதா³ராபஹாரணம் ।
தஸ்மாத்தை:ஸஹ ஸம்ஸர்க³ம் க்ரு’த்வா திஷ்ட² யதா²ஸுக²ம் ॥ 16॥
நாஹம் புத்ரேண புத்ரார்தீ² த்வயா ச குலபாம்ஸந ।
யதே²ஷ்டம் வ்ரஜ து³ஷ்டாத்மந் கீர்திநாஶ: க்ரு’தஸ்த்வயா ॥ 17॥
ஸ நிஶம்ய பிதுர்வாக்யம் குபிதஸ்ய மஹாத்மந: ।
நிஶ்சக்ராம புராத்தஸ்மாத்தரஸா ஶ்வபசாந்யயௌ ॥ 18॥
ஸத்யவ்ரதஸ்ததா³ தத்ர ஶ்வபாகை:ஸஹ வர்ததே ।
த⁴நுர்பா³ணத⁴ர:ஶ்ரீமாந்கவசீ கருணாலய: ॥ 19॥
யதா³ நிஷ்காஸித: பித்ரா குபிதேந மஹாத்மநா ।
கு³ருணாத² வஸிஷ்டே²ந ப்ரேரிதோऽஸௌ மஹீபதி: ॥ 20॥
தஸ்மாத்ஸத்யவ்ரதஸ்தஸ்மிந்ப³பூ⁴வ க்ரோத⁴ஸம்யுத: ।
வஸிஷ்டே² த⁴ர்மஶாஸ்த்ரஜ்ஞே நிவாரணபராங்முகே² ॥ 21॥
கேநசித்காரணேநாத² பிதா தஸ்ய மஹீபதி: ।
புத்ரார்தே²ऽஸௌ தபஸ்தப்தும் புரம் த்யக்த்வா வநம் க³த: ॥ 22॥
ந வவர்ஷ ததா³ தஸ்மிந்விஷயே பாகஶாஸந: ।

ஸமா த்³வாத³ஶ ராஜேந்த்³ர தேநாத⁴ர்மேண ஸர்வதா² ॥ 23॥
விஶ்வாமித்ரஸ்ததா³ தா³ராம்ஸ்தஸ்மிம்ஸ்து விஷயே ந்ரு’ப ।
ஸம்ந்யஸ்ய கௌஶிகீதீரே சசார விபுலம் தப: ॥ 24॥
காதரா தத்ர ஸஞ்ஜாதா பா⁴ர்யா வை கௌஶிகஸ்ய ஹ ।
குடும்ப³ப⁴ரணார்தா²ய து:³கி²தா வரவர்ணிநீ ॥ 25॥
பா³லகாந்க்ஷுத⁴யாக்ராந்தாந்ருத³த: பஶ்யதீ ப்⁴ரு’ஶம் ।
யாசமாநாம்ஶ்ச நீவாராந்கஷ்டமாப பதிவ்ரதா ॥ 26॥
சிந்தயாமாஸ து:³கா²ர்தா தோகாந்வீக்ஷ்ய க்ஷுதா⁴துராந் ।
ந்ரு’போ நாஸ்தி புரே ஹ்யத்³ய கம் யாசே வா கரோமி கிம் ॥ 27॥
ந மே த்ராதாஸ்தி புத்ராணாம் பதிர்மே நாஸ்தி ஸந்நிதௌ⁴ ।
ருத³ந்தி பா³லகா: காமம் தி⁴ங்மே ஜீவநமத்³ய வை ॥ 28॥
த⁴நஹீநாம் ச மாம் த்யக்த்வா தபஸ்தப்தும் க³த: பதி: ।
ந ஜாநாதி ஸமர்தோ²ऽபி து:³கி²தாம் த⁴நவர்ஜிதாம் ॥ 29॥
பா³லாநாம் ப⁴ரணம் கேந கரோமி பதிநா விநா ।
மரிஷ்யந்தி ஸுதா:ஸர்வே க்ஷுத⁴யா பீடி³தா ப்⁴ரு’ஶம் ॥ 30॥
ஏகம் ஸுதம் து விக்ரீய த்³ரவ்யேண கியதா புந: ।
பாலயாமி ஸுதாநந்யாநேஷ மே விஹிதோ விதி: ⁴ ॥ 31॥
ஸர்வேஷாம் மாரணம் நாத்³தா⁴ யுக்தம் மம விபர்யயே ।
காலஸ்ய கலநாயாஹம் விக்ரீணாமி ததா²த்மஜம் ॥ 32॥
ஹ்ரு’த³யம் கடி²நம் க்ரு’த்வா ஸஞ்சிந்த்ய மநஸா ஸதீ ।
ஸா த³ர்ப⁴ரஜ்ஜ்வா ப³த்³த்⁴வாத² க³லே புத்ரம் விநிர்க³தா ॥ 33॥
முநிபத்நீ க³லே ப³த்³த்⁴வா மத்⁴யமம் புத்ரமௌரஸம் ।
ஶேஷஸ்ய ப⁴ரணார்தா²ய க்³ரு’ஹீத்வா சலிதா க்³ரு’ஹாத் ॥ 34॥
த்³ரு’ஷ்டா ஸத்யவ்ரதேநார்தா தாபஸீ ஶோகஸம்யுதா ।
பப்ரச்ச² ந்ரு’பதிஸ்தாம் து கிம் சிகீர்ஷஸி ஶோப⁴நே ॥ 35॥
ருத³ந்தம் பா³லகம் கண்டே² ப³த்³த்⁴வா நயஸி காது⁴நா ।
கிமர்த²ம் சாருஸர்வாங்கி³ஸத்யம் ப்³ரூஹி மமாக்³ரத: ॥ 36॥

ரு’ஷிபத்ந்யுவாச -

விஶ்வாமித்ரஸ்ய பா⁴ர்யாஹம் புத்ரோऽயம் மே ந்ரு’பாத்மஜ ।
விக்ரேதுமௌரஸம் காமம் க³மிஷ்யே விஷமே ஸுதம் ॥ 37।
அந்நம் நாஸ்தி பதிர்முக்த்வா க³தஸ்தப்தும் ந்ரு’ப க்வசித் ।
விக்ரீணாமிக்ஷுதா⁴ர்தைநம் ஶேஷஸ்ய ப⁴ரணாய வை ॥ 38॥
ராஜோவாச -

பதிவ்ரதே ரக்ஷ புத்ரம் தா³ஸ்யாமி ப⁴ரணம் தவ ।
தாவதே³வ பதிஸ்தேऽத்ர வநாச்சைவாக³மிஷ்யதி ॥ 39॥
வ்ரு’க்ஷே தவாஶ்ரமாப்⁴யாஶே ப⁴க்ஷ்யம் கிஞ்சிந்நிரந்தரம் ।
ப³ந்த⁴யித்வா க³மிஷ்யாமி ஸத்யமேதத்³ப்³ரவீம்யஹம் ॥ 40॥
இத்யயுக்தா ஸா ததா³ தேந ராஜ்ஞா கௌஶிககாமிநீ ।
விப³ந்த⁴ம் தநயம் க்ரு’த்வா ஜகா³மாஶ்ரமமண்ட³லம் ॥ 41॥
ஸோऽப⁴வத்³ கா³லவோ நாம க³லப³ந்தா⁴ந்மஹாதபா: ।
ஸா து ஸ்வஸ்யாஶ்ரமே க³த்வா முமோத³ பா³லகைர்வ்ரு’தா ॥ 42॥
ஸத்யவ்ரதஸ்து ப⁴க்த்யா ச க்ரு’பயா ச பரிப்லுத: ।
விஶ்வாமித்ரஸ்ய ச முநே: கலத்ரம் தத்³ ப³பா⁴ர ஹ ॥ 43॥
வநே ஸ்தி²தாந்ம்ரு’கா³ந்ஹத்வா வராஹாந்மஹிஷாம்ஸ்ததா² ।
விஶ்வாமித்ரவநாப்⁴யாஶே மாம்ஸம் வ்ரு’க்ஷே ப³ப³ந்த⁴ ஹ ॥ 44॥
ரு’ஷிபத்நீ க்³ரு’ஹீத்வா தந்மாம்ஸம் புத்ராநதா³த்தத: ।
நிர்வ்ரு’த்திம் பரமாம் ப்ராப ப்ராப்ய ப⁴க்ஷ்யமநுத்தமம் ॥ 45॥
அயோத்⁴யாம் சைவ ராஜ்யம் ச ததை²வாந்த:புரம் முநி: ।
க³தே தப்தும் ந்ரு’பே தஸ்மிந்வஸிஷ்ட:² பர்யரக்ஷத ॥ 46॥
ஸத்யவ்ரதோऽபி த⁴ர்மாத்மா ஹ்யதிஷ்ட²ந்நக³ராத்³ ப³ஹி: ।
பிதுராஜ்ஞாம் ஸமாஸ்தா²ய பஶுக்⁴நவ்ரதவாந்வநே ॥ 47॥
ஸத்யவ்ரதோ ஹ்யகஸ்மாச்ச கஸ்யசித்காரணாந்ந்ரு’ப: ।
வஸிஷ்டே² சாதி⁴கம் மந்யும் தா⁴ரயாமாஸ நித்யதா³ ॥ 48॥
த்யஜ்யமாநம் வநே பித்ரா த⁴ர்மிஷ்ட²ம் ச ப்ரியம் ஸுதம் ।
ந வாரயாமாஸ முநிர்வஸிஷ்ட:² காரணேந ஹ ॥ 49॥

பாணிக்³ரஹணமந்த்ராணாம் நிஷ்டா²ஸ்யாத்ஸப்தமே பதே³ ।
ஜாநந்நபி ஸ த⁴ர்மாத்மா விப்ரதா³ரபரிக்³ரஹே ॥ 50॥
கஸ்மிம்ஶ்சித்³தி³வஸேऽரண்யே ம்ரு’கா³பா⁴வே மஹீபதி: ।
வஸிஷ்ட²ஸ்ய ச கா³ம் தோ³க்³த்⁴ரீமபஶ்யத்³வநமத்⁴யகா³ம் ॥ 51॥
தாம் ஜகா⁴ந க்ஷுதா⁴ர்தஸ்து க்ரோதா⁴ந்மோஹாச்ச த³ஸ்யுவத் ।
வ்ரு’க்ஷே ப³ப³ந்த⁴ தந்மாம்ஸம் நீத்வா ஸ்வயமப⁴க்ஷயத் ॥ 52॥
ரு’ஷிபத்நீ ஸுதாந்ஸர்வாந்போ⁴ஜயமாஸ தத்ததா³ ।
ஶங்கமாநா ம்ரு’க³ஸ்யேதி ந கோ³ரிதி ச ஸுவ்ரதா ॥ 53॥
வஸிஷ்ட²ஸ்து ஹதாம் தோ³க்³த்⁴ரீம் ஜ்ஞாத்வா க்ருத்³த⁴ஸ்தமப்³ரவீத் ।
து³ராத்மந் கிம் க்ரு’தம் பாபம் தே⁴நுகா⁴தாத்பிஶாசவத் ॥ 54॥
ஏவம் தே ஶங்கவ: க்ரூரா: பதந்து த்வரிதாஸ்த்ரய: ।
கோ³வதா⁴த்³தா³ரஹரணாத்பிது: க்ரோதா⁴த்ததா² ப்⁴ரு’ஶம் ॥ 55॥
த்ரிஶங்குரிதி நாம்நா வை பு⁴வி க்²யாதோ ப⁴விஷ்யஸி ।
பிஶாசரூபமாத்மாநம் த³ர்ஶயந்ஸர்வதே³ஹிநாம் ॥ 56॥
வ்யாஸ உவாச -

ஏவம் ஶப்தோ வஸிஷ்டே²ந ததா³ஸத்யவ்ரதோ ந்ரு’ப: ।
சசார ச தபஸ்தீவ்ரம் தஸ்மிந்நேவாஶ்ரமே ஸ்தி²த: ॥ 57॥
கஸ்மாச்சிந்முநிபுத்ராத்து ப்ராப்ய மந்த்ரமநுத்தமம் ।
த்⁴யாயந்ப⁴க³வதீம் தே³வீம் ப்ரக்ரு’திம் பரமாம் ஶிவாம் ॥ 58॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஸத்யவ்ரதாக்²யாநவர்ணநம் நாம த³ஶமோऽத்⁴யாய: ॥ 7.10॥

7.11 ஏகாத³ஶோऽத்⁴யாய: । ஸத்யவ்ரதாய ராஜநீத்யுபதே³ஶவர்ணநம் ।
ஜநமேஜய உவாச -

வஸிஷ்டே²ந ச ஶப்தோऽஸௌ த்ரிஶங்குர்ந்ரு’பதே:ஸுத: ।
கத²ம் ஶாபாத்³விநிர்முக்தஸ்தந்மே ப்³ரூஹி மஹாமதே ॥ 1॥
வ்யாஸ உவாச -

ஸத்யவ்ரதஸ்ததா² ஶப்த: பிஶாசத்வமவாப்தவாந் ।

தஸ்மிந்நேவாஶ்ரமே தஸ்தௌ² தே³வீப⁴க்திபராயண: ॥ 2॥
கதா³சிந்ந்ரு’பதிஸ்தத்ர ஜப்த்வா மந்த்ரம் நவாக்ஷரம் ।
ஹோமார்த²ம் ப்³ராஹ்மணாந்க³த்வா ப்ரணம்யோவாச ப⁴க்தித: ॥ 3॥
பூ⁴மிதே³வா: ஶ‍்ரு’ணுத்⁴வம் வை வசநம் ப்ரணதஸ்ய மே ।
ரு’த்விஜோ மம ஸர்வேऽத்ர ப⁴வந்த: ப்ரப⁴வந்து ஹ ॥ 4॥
ஜபஸ்ய ச த³ஶாம்ஶேந ஹோம: கார்யோ விதா⁴நத: ।
ப⁴வத்³பி: ⁴ கார்யஸித்³த்⁴யர்த²ம் வேத³வித்³பி: ⁴ க்ரு’பாபரை: ॥ 5॥
ஸத்யவ்ரதோऽஹம் ந்ரு’பதே: புத்ரோ ப்³ரஹ்மவிதா³ம்வரா: ।
கார்யம் மம விதா⁴தவ்யம் ஸர்வதா²ஸுக²ஹேதவே ॥ 6॥
தச்ச்²ருத்வா ப்³ராஹ்மணாஸ்தத்ர தமூசுர்ந்ரு’பதே:ஸுதம் ।
ஶப்தஸ்த்வம் கு³ருணா ப்ராப்தம் பிஶாசத்வம் த்வயாது⁴நா ॥ 7॥
ந யாகா³ர்ஹோऽஸி தஸ்மாத்த்வம் வேதே³ஷ்வநதி⁴காரத: ।
பிஶாசத்வமநுப்ராப்தம் ஸர்வலோகேஷு க³ர்ஹிதம் ॥ 8॥
வ்யாஸ உவாச -

தந்நிஶம்ய வசஸ்தேஷாம் ராஜா து:³க²மவாப ஹ ।
தி⁴க்³ஜீவிதமித³ம் மேऽத்³ய கிம் கரோமி வநே ஸ்தி²த: ॥ 9॥
பித்ரா சாஹம் பரித்யக்த: ஶப்தஶ்ச கு³ருணா ப்⁴ரு’ஶம் ।
ராஜ்யாத்³ப்⁴ரஷ்ட: பிஶாசத்வமநுப்ராப்த: கரோமி கிம் ॥ 10॥
ததா³ ப்ரு’து²தராம் க்ரு’த்வா சிதாம் காஷ்டை²ர்ந்ரு’பாத்மஜ: ।
ஸஸ்மார சண்டி³காம் தே³வீம் ப்ரவேஶமநுசிந்தயந் ॥ 11॥
ஸ்ம்ரு’தா தே³வீம் மஹாமாயாம் சிதாம் ப்ரஜ்வலிதாம் புர: ।
க்ரு’த்வா ஸ்நாத்வா ப்ரவேஶார்த²ம் ஸ்தி²த: ப்ராஞ்ஜலிரக்³ரத: ॥ 12॥
ஜ்ஞாத்வா ப⁴க³வதீ தம் து மர்துகாமம் மஹீபதிம் ।
ஆஜகா³ம ததா³ऽऽகாஶம் ப்ரத்யக்ஷம் தஸ்ய சாக்³ரத: ॥ 13॥
த³த்த்வாத² த³ர்ஶநம் தே³வீ தமுவாச ந்ரு’பாத்மஜம் ।
ஸிம்ஹாரூடா⁴ மஹாராஜ மேக⁴க³ம்பீ⁴ரயா கி³ரா ॥ 14।
தே³வ்யுவாச -

கிம் தே வ்யவஸிதம் ஸாதோ⁴ ஹுதாஶே மா தநும் த்யஜ ।

ஸ்தி²ரோ ப⁴வ மஹாபா⁴க³ பிதா தே ஜரஸாந்வித: ॥ 15॥
ராஜ்யம் த³த்த்வா வநே துப்⁴யம் க³ந்தாஸ்தி தபஸே கில ।
விஷாத³ம் த்யஜ ஹே வீர பரஶ்வோऽஹநி பூ⁴பதே ॥ 16॥
நேதும் த்வாமாக³மிஷ்யந்தி ஸசிவாஶ்வ பிதுஸ்தவ ।
மத்ப்ரஸாதா³த்பிதா ச த்வாமபி⁴ஷிச்ய ந்ரு’பாஸநே ॥ 17॥
ஜித்வா காமம் ப்³ரஹ்மலோகம் க³மிஷ்யேத்யேஷ நிஶ்சய: ।
வ்யாஸ உவாச -

இத்யுக்த்வா தம் ததா³ தே³வீ தத்ரைவாந்தரதீ⁴யத ॥ 18॥
ராஜபுத்ரோ விரமிதோ மரணாத்பாவகாத்தத: ।
அயோத்⁴யாயாம் ததா³ऽऽக³த்ய நாரதே³ந மஹாத்மநா ॥ 19॥
வ்ரு’த்தாந்த: கதி²த:ஸர்வோ ராஜ்ஞே ஸத்வரமாதி³த: ।
ஶ்ருத்வா ராஜாத² புத்ரஸ்ய தம் ததா² மரணோத்³யமம் ॥ 20॥
கே²த³மாதா⁴ய மநஸி ஶுஶோச ப³ஹுதா⁴ ந்ரு’ப: ।
ஸசிவாநாஹ த⁴ர்மாத்மா புத்ரஶோகபரிப்லுத: ॥ 21॥
ஜ்ஞாதம் ப⁴வத்³பி⁴ரத்யுக்³ரம் புத்ரஸ்ய மம சேஷ்டிதம் ।
த்யக்தோ மயா வநே தீ⁴மாந்புத்ர:ஸத்யவ்ரதோ மம ॥ 22॥
ஆஜ்ஞயாஸௌ க³த:ஸத்³யோ ராஜ்யார்ஹ: பரமார்த²வித் ।
ஸ்தி²தஸ்தத்ரைவ விஜ்ஞாநே த⁴நஹீந:க்ஷமாந்வித: ॥ 23॥
வஸிஷ்டே²ந ததா² ஶப்த: பிஶாசஸத்³ரு’ஶ: க்ரு’த: ।
ஸோऽத்³ய து:³கே²ந ஸந்தப்த: ப்ரவேஷ்டுஞ்ச ஹுதாஶநம் ॥ 24॥
உத்³யத:ஶ்ரீமஹாதே³வ்யா நிஷித்³த:⁴ ஸம்ஸ்தி²த: புந: ।
தஸ்மாத்³ க³ச்ச²ந்து தம் ஶீக்⁴ரம் ஜ்யேஷ்ட²புத்ரம் மஹாப³லம் ॥ 25॥
ஆஶ்வாஸ்ய வசநைரத்ர தரஸைவாநயந்த்விஹ ।
அபி⁴ஷிச்ய ஸுதம் ராஜ்யே ஔரஸம் பாலநக்ஷமம் ॥ 26॥
வநம் யாஸ்யாமி ஶாந்தோऽஹம் தபஸே க்ரு’தநிஶ்சய: ।
இத்யுக்த்வா மந்த்ரிண:ஸர்வாந்ப்ரேஷயாமாஸ பார்தி²வ: ॥ 27॥
தஸ்யைவாநயநார்த²ம் ஹி ப்ரீதிப்ரவணமாநஸ: ।
தே க³த்வா தம் ஸமாஶ்வாஸ்ய மந்த்ரிண: பார்தி²வாத்மஜம் ॥ 28॥

அயோத்⁴யாயாம் மஹாத்மாநம் மாநபூர்வம் ஸமாநயந் ।
த்³ரு’ஷ்ட்வா ஸத்யவ்ரதம் ராஜா து³ர்ப³லம் மலிநாம்ப³ரம் ॥ 29॥
ஜடாஜூடத⁴ரம் க்ரூரம் சிந்தாதுரமசிந்தயத் ।
கிம் க்ரு’தம் நிஷ்டு²ரம் கர்ம மயா புத்ரோ விவாஸித: ॥ 30॥
ராஜ்யார்ஹஶ்சாதிமேதா⁴வீ ஜாநதா த⁴ர்மநிஶ்சயம் ।
இதி ஸஞ்சிந்த்ய மநஸா தமாலிங்ய மஹீபதி: ॥ 31॥
ஆஸநே ஸ்வஸமீபஶே ஸமாஶ்வாஸ்யோபவேஶயத் ।
உபவிஷ்டம் ஸுதம் ராஜா ப்ரேமபூர்வமுவாச ஹ ॥ 32॥
ப்ரேமக³த்³க³த³யா வாசா நீதிஶாஸ்த்ரவிஶாரத:³ ।
ராஜோவாச -

புத்ர த⁴ர்மே மதி: கார்யா மாநநீயா முகோ²த்³ப⁴வா: ॥ 33॥
ந்யாயாக³தம் த⁴நம் க்³ராஹ்யம் ரக்ஷணீயா:ஸதா³ ப்ரஜா: ।
நாஸத்யம் க்வாபி வக்தவ்யம் நாமார்கே³ க³மநம் க்வசித் ॥ 34॥
ஶிஷ்டப்ரோக்தம் ப்ரகர்தவ்யம் பூஜநீயாஸ்தபஸ்விந: ।
ஹந்தவ்யா த³ஸ்யவ: க்ரூரா இந்த்³ரியாணாம் ததா² ஜய: ॥ 35॥
கர்தவ்யம் கார்யஸித்³த்⁴யர்த²ம் ராஜ்ஞா புத்ர ஸதை³வ ஹி ।
மந்த்ரஸ்து ஸர்வதா² கோ³ப்ய: கர்தவ்ய:ஸசிவை:ஸஹ ॥ 36॥
நோபேக்ஷ்யோऽல்போऽபி க்ரு’திநா ரிபு:ஸர்வாத்மநா ஸுத ।
ந விஶ்வஸேத்பராஸக்தம் ஸசிவம் ச ததா² நதம் ॥ 37॥
சாரா:ஸர்வத்ர யோக்தவ்யா: ஶத்ருமித்ரேஷு ஸர்வதா² ।
த⁴ர்மே மதி:ஸதா³ கார்யா தா³நம் த³த்³யாச்ச நித்யஶ: ॥ 38॥
ஶுஷ்கவாதோ³ ந கர்தவ்யோ து³ஷ்டஸங்க³ம் ச வர்ஜயேத் ।
யஷ்டவ்யா விவிதா⁴ யஜ்ஞா: பூஜநீயா மஹர்ஷய: ॥ 39॥
ந விஶ்வஸேத்ஸ்த்ரியம் க்வாபி ஸ்த்ரைணம் த்³யூதரதம் நரம் ।
அத்யாத³ரோ ந கர்தவ்யோ ம்ரு’க³யாயாம் கதா³சந ॥ 40॥
த்³யூதே மத்³யே ததா² கே³யே நூநம் வாரவதூ⁴ஷு ச ।
ஸ்வயம் தத்³விமுகோ² பூ⁴யாத் ப்ரஜாஸ்தேப்⁴யஶ்ச ரக்ஷயேத் ॥ 41॥

ப்³ராஹ்மே முஹூர்தே கர்தவ்யமுத்தா²நம் ஸர்வதா²ஸதா³ ।
ஸ்நாநாதி³கம் ஸர்வவிதி⁴ம் விதா⁴ய விதி⁴வத்³யதா² ॥ 42॥
பராஶக்தே: பராம் பூஜாம் ப⁴க்த்யா குர்யாத்ஸுதீ³க்ஷித: ।
புத்ரைதஜ்ஜந்மஸாப²ல்யம் பராஶக்தே: பதா³ர்சநம் ॥ 43॥
ஸக்ரு’த்க்ரு’த்வா மஹாபூஜாம் தை³வீபாத³ஜலம் பிப³ந் ।
ந ஜாது ஜநநீக³ர்பே⁴ க³ச்சே²தி³தி விநிஶ்சய: ॥ 44॥
ஸர்வம் த்³ரு’ஶ்யம் மஹாதே³வீ த்³ரஷ்டா ஸாக்ஷீ ச ஸைவ ஹி ।
இதி தத்³பா⁴வப⁴ரிதஸ்திஷ்டே²ந்நிர்ப⁴யசேதஸா ॥ 45॥
க்ரு’த்வா நித்யவிதி⁴ம் ஸம்யக்³க³ந்தவ்யம் ஸத³ஸி த்³விஜாந் ।
ஸமாஹூய ச ப்ரஷ்டவ்யோ த⁴ர்மஶாஸ்த்ரவிநிர்ணய: ॥ 46॥
ஸம்பூஜ்ய ப்³ராஹ்மணாந்பூஜ்யாந்வேத³வேதா³ந்தபாரகா³ந் ।
கோ³பூ⁴ஹிரண்யாதி³கம் ச தே³யம் பாத்ரேஷு ஸர்வதா³ ॥ 47॥
அவித்³வாந்ப்³ராஹ்மண: கோऽபி நைவ பூஜ்ய: கதா³சந ।
ஆஹாராத³தி⁴கம் நைவ தே³யம் மூர்கா²ய கர்ஹிசித் ॥ 48॥
ந வா லோபா⁴த்த்வயா புத்ர கர்தவ்யம் த⁴ர்மலங்க⁴நம் ।
அத: பரம் ந கர்தவ்யம் க்வசித்³விப்ராவமாநநம் ॥ 49॥
ப்³ராஹ்மணா பூ⁴மிதே³வாஶ்ச மாநநீயா: ப்ரயத்நத: ।
காரணம் க்ஷத்ரியாணாம் ச த்³விஜா ஏவ ந ஸம்ஶய: ॥ 50॥
அத்³ப்⁴யோऽக்³நிர்ப்³ரஹ்மண:க்ஷத்ரமஶ்மநோ லோஹமுத்தி²தம் ।
தேஷாம் ஸர்வத்ரக³ம் தேஜ:ஸ்வாஸு யோநிஷு ஶாம்யதி ॥ 51॥
தஸ்மாத்³ராஜ்ஞா விஶேஷேண மாநநீயா முகோ²த்³ப⁴வா: ।
தா³நேந விநயேநைவ ஸர்வதா² பூ⁴திமிச்ச²தா ॥ 52॥
த³ண்ட³நீதி:ஸதா³ கார்யா த⁴ர்மஶாஸ்த்ராநுஸாரத: ।
கோஶஸ்ய ஸங்க்³ரஹ: கார்யோ நூநம் ந்யாயாக³தஸ்ய ஹ ॥ 53॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஸத்யவ்ரதாய ராஜநீத்யுபதே³ஶவர்ணநம் நாமைகாத³ஶோऽத்⁴யாய: ॥ 7.11॥

7.12 த்³வாத³ஶோऽத்⁴யாய: । த்ரிஶங்கூபாக்²யாநவர்ணநம் ।
ஏவம் ப்ரபோ³தி⁴த: பித்ரா த்ரிஶங்கு: ப்ரணதோ ந்ரு’ப: ।
ததே²தி பிதரம் ப்ராஹ ப்ரேமக³த்³க³த³யா கி³ரா ॥ 1॥
விப்ராநாஹூய மந்த்ரஜ்ஞாந்வேத³ஶாஸ்த்ரவிஶாரதா³ந் ।
அபி⁴ஷேகாய ஸம்பா⁴ராந் காரயாமாஸ ஸத்வரம் ॥ 2॥
ஸலிலம் ஸர்வதீர்தா²நாம் ஸமாநாய்ய விஶாம்பதி: ।
ப்ரக்ரு’தீஶ்ச ஸமாஹூய ஸாமந்தாந்பூ⁴பதீம்ஸ்ததா² ॥ 3॥
புண்யேऽஹ்நி விதி⁴வத்தஸ்மை த³தா³வாஸநமுத்தமம் ।
அபி⁴ஷிச்ய ஸுதம் ராஜ்யே த்ரிஶங்கும் விதி⁴வத்பிதா ॥ 4॥
த்ரு’தீயமாஶ்ரமம் புண்யம் ஜக்³ராஹ பா⁴ர்யயா யுத: ।
வநே த்ரிபத²கா³கூலே சசார து³ஶ்சரம் தப: ॥ 5॥
காலே ப்ராப்தே யயௌ ஸ்வர்க³ம் பூஜிதஸ்த்ரித³ஶைரபி ।
இந்த்³ராஸநஸமீபஸ்தோ² ரராஜ ரவிவத்ஸதா³ ॥ 6॥
ராஜோவாச ।
பூர்வம் ப⁴க³வதா ப்ரோக்தம் கதா²யோகே³ந ஸாம்ப்ரதம் ।
ஸத்யவ்ரதோ வஸிஷ்டே²ந ஶப்தோ தோ³க்³த்⁴ரீவதா⁴த்கில ॥ 7॥
குபிதேநே பிஶாசத்வம் ப்ராபிதோ கு³ருணா தத: ।
கத²ம் முக்த: பிஶாசத்வாதி³த்யேதத்ஸம்ஶய: ப்ரபோ⁴ ॥ 8॥
ந ஸிம்ஹாஸநயோக்³யோ ஹி ப⁴வேச்சா²பஸமந்வித: ।
முநிநா மோசித: ஶாபாத்கேநாந்யேந ச கர்மணா ॥ 9॥
ஏதந்மே ப்³ரூஹி விப்ரர்ஷே ஶாபமோக்ஷணகாரணம் ।
ஆநீதஸ்து கத²ம் பித்ரா ஸ்வக்³ரு’ஹே தாத்³ரு’ஶாக்ரு’தி: ॥ 10॥
வ்யாஸ உவாச -

வஸிஷ்டே²ந ச ஶப்தோऽஸௌ ஸத்³ய:பைஶாசதாம் க³த: ।
து³ர்வேஷஶ்சாதிது³ர்த⁴ர்ஷ:ஸர்வலோகப⁴யங்கர: ॥ 11॥
யதை³வோபாஸிதா தே³வீ ப⁴க்த்யா ஸத்யவ்ரதேந ஹ ।
தயா ப்ரஸந்நயா ராஜந் தி³வ்யதே³ஹ: க்ரு’த:க்ஷணாத் ॥ 12॥
பிஶாசத்வம் க³தம் தஸ்ய பாபம் சைவ க்ஷயம் க³தம் ।

விபாப்மா சாதிதேஜஸ்வீ ஸம்பூ⁴தஸ்தத்க்ரு’பாம்ரு’தாத் ॥ 13॥
வஸிஷ்டோ²ऽபி ப்ரஸந்நாத்மா ஜாத: ஶக்திப்ரஸாத³த: ।
பிதாபி ச ப³பூ⁴வாஸ்ய ப்ரேமயுக்தஸ்த்வநுக்³ரஹாத் ॥ 14॥
ராஜ்யம் ஶஶாஸ த⁴ர்மாத்மா ம்ரு’தே பிதரி பார்தி²வ: ।
ஈஜே ச விவிதை⁴ர்யஜ்ஞைர்தே³வதே³வீம் ஸநாதநீம் ॥ 15॥
தஸ்ய புத்ரோ ப³பூ⁴வாத²ஹரிஶ்சந்த்³ர:ஸுஶோப⁴ந: ।
லக்ஷணை: ஶாஸ்த்ரநிர்தி³ஷ்டை:ஸம்யுதஶ்சாதிஸுந்த³ர: ॥ 16॥
யுவராஜம் ஸுதம் க்ரு’த்வா த்ரிஶங்கு: ப்ரு’தி²வீபதி: ।
மாநுஷேண ஶரீரேண ஸ்வர்க³ம் போ⁴க்தும் மநோ த³தே⁴ ॥ 17॥
வஸிஷ்ட²ஸ்யாஶ்ரமம் க³த்வா ப்ரணம்ய விதி⁴வந்ந்ரு’ப: ।
உவாச வசநம் ப்ரீத: க்ரு’தாஞ்ஜலிபுடஸ்ததா³ ॥ 18॥
ராஜோவாச -

ப்³ரஹ்மபுத்ர மஹாபா⁴க³ஸர்வமந்த்ரவிஶாரத³ ।
விஜ்ஞப்திம் மே ஸுமநஸா ஶ்ரோதுமர்ஹஸி தாபஸ ॥ 19॥
இச்சா² மேऽத்³ய ஸமுத்பந்நா ஸ்வர்க³லோகஸுகா²ய ச ।
அநேநைவ ஶரீரேண போ⁴கா³ந்போ⁴க்துமமாநுஷாந் ॥ 20॥
அப்ஸரோபி⁴ஶ்ச ஸம்வாஸ: க்ரீடி³தும் நந்த³நே வநே ।
தே³வக³ந்த⁴ர்வகா³நம் ச ஶ்ரோதவ்யம் மது⁴ரம் கில ॥ 21॥
யாஜய த்வம் மகே²நாஶு தாத்³ரு’ஶேந மஹாமுநே ।
யதா²நேந ஶரீரேண வஸே லோகம் த்ரிவிஷ்டபம் ॥ 22॥
ஸமர்தோ²ऽஸி முநிஶ்ரேஷ்ட²குரு கார்யம் மமாது⁴நா ।
ப்ராபயாஶு மக²ம் க்ரு’த்வா தே³வலோகம் து³ராஸத³ம் ॥ 23॥
வஸிஷ்ட² உவாச -

ராஜந் மாநுஷதே³ஹேந ஸ்வர்கே³ வாஸ:ஸுது³ர்லப: ⁴ ।
ம்ரு’தஸ்ய ஹி த்⁴ருவம் ஸ்வர்க:³ கதி²த: புண்யகர்மணா ॥ 24॥
தஸ்மாத்³ பி³பே⁴மி ஸர்வஜ்ஞ து³ர்லபா⁴ச்ச மநோரதா²த் ।
அப்ஸரோபி⁴ஶ்ச ஸம்வாஸோ ஜீவமாநஸ்ய து³ர்லப:⁴ ॥ 25॥
குரு யஜ்ஞாந்மஹாபா⁴க³ ம்ரு’த:ஸ்வர்க³மவாப்ஸ்யஸி ।

வ்யாஸ உவாச -

இத்யாகர்ண்ய வசஸ்தஸ்ய ராஜா பரமது³ர்மநா: ॥ 26॥
உவாச வசநம் பூ⁴யோ வஸிஷ்ட²ம் பூர்வரோஷிதம் ।
ந த்வம் யாஜயஸே ப்³ரஹ்மந் க³ர்வாவேஶாச்ச மாம் யதி³ ॥ 27॥
அந்யம் புரோஹிதம் க்ரு’த்வா யக்ஷ்யேऽஹம் கில ஸாம்ப்ரதம் ।
தச்ச்²ருத்வா வசநம் தஸ்ய வஸிஷ்ட:² கோபஸம்யுத: ॥ 28॥
ஶஶாப பூ⁴பதிம் சேதி சாண்டா³லோ ப⁴வ து³ர்மதே ।
அநேந த்வம் ஶரீரேண ஶ்வபசோ ப⁴வ ஸத்வரம் ॥ 29॥
ஸ்வர்க³க்ரு’ந்தந பாபிஷ்ட²ஸுரபீ⁴வத⁴தூ³ஷித ।
ப்³ரஹ்மபத்நீஹரோச்சி²ந்ந த⁴ர்மமார்க³விதூ³ஷக ॥ 30॥
ந தே ஸ்வர்க³க³தி: பாப ம்ரு’தஸ்யாபி கத²ஞ்சந ।
வ்யாஸ உவாச -

இத்யுக்தோ கு³ருணா ராஜம்ஸ்த்ரிஶங்குஸ்தத்க்ஷணாத³பி ॥ 31॥
தத்ர தேந ஶரீரேண ப³பூ⁴வ ஶ்வபசாக்ரு’தி: ।
குண்ட³லேऽஶ்மமயே வாபி ஜாதே தஸ்ய ச தத்க்ஷணாத் ॥ 32॥
தே³ஹே சந்த³நக³ந்த⁴ஶ்ச விக³ந்தோ⁴ ஹ்யப⁴வத்ததா³ ।
நீலவர்ணேऽத²ஸஞ்ஜாதே தி³வ்யே பீதாம்ப³ரே தநௌ ॥ 33॥
ராஜவர்ணோऽப⁴வத்³தே³ஹ: ஶாபாத்தஸ்ய மஹாத்மந: ।
ஶக்த்யுபாஸகரோஷேண ப²லமேதத³பூ⁴ந்ந்ரு’ப ॥ 34॥
தஸ்மாச்ச்²ரீஶக்திப⁴க்தோ ஹி நாவமாந்ய: கதா³சந ।
கா³யத்ரீஜபநிஷ்டோ²ஹி வஸிஷ்டோ²முநிஸத்தம: ॥ 35॥
த்³ரு’ஷ்ட்வா நிந்த்³யம் நிஜம் தே³ஹம் ராஜா து:³க²மவாப்தவாந் ।
ந ஜகா³ம க்³ரு’ஹே தீ³நோ வநமேவாபி⁴தோ யயௌ ॥ 36॥
சிந்தயாமாஸ து:³கா²ர்தாஸ்த்ரிஶங்கு: ஶோகவிஹ்வல: ।
கிம் கரோமி க்வ க³ச்சா²மி தே³ஹோ மேऽதீவ நிந்தி³த: ॥ 37॥
கர்தவ்யம் நைவ பஶ்யாமி யேந மே து:³க²ஸங்க்ஷய: ।
க்³ரு’ஹே க³ச்சா²மி சேத்புத்ர: பீடி³தோऽத்³ய ப⁴விஷ்யதி ॥ 38॥
பா⁴ர்யாபி ஶ்வபசம் த்³ரு’ஷ்ட்வா நாங்கீ³காரம் கரிஷ்யதி ।

ஸசிவா நாத³ரிஷ்யந்தி வீக்ஷ்ய மாமீத்³ரு’ஶம் புந: ॥ 39॥
ஜ்ஞாதயோ ப³ந்து⁴வர்க³ஶ்ச ஸங்க³தோ ந ப⁴ஜிஷ்யதி ।
ஸர்வைஸ்தக்தஸ்ய மே நூநம் ஜீவிதாந்மரணம் வரம் ॥ 40॥
விஷம் வா ப⁴க்ஷயித்வாத்³ய பதித்வா வா ஜலாஶயே ।
க்ரு’த்வா வா கண்ட²பாஶம் ச தே³ஹத்யாக³ம் கரோம்யஹம் ॥ 41॥
அக்³நௌ வா ஜ்வலிதே தே³ஹம் ஜுஹோமி விதி⁴வத்³ ப³லாத் ।
க்ரு’த்வா வாநஶநம் ப்ராணாம்ஸ்த்யஜாமி தூ³ஷிதாந்ப்⁴ரு’ஶம் ॥ 42॥
ஆத்மஹத்யா ப⁴வேந்நூநம் புநர்ஜந்மநி ஜந்மநி ।
ஶ்வபசத்வம் ச ஶாபஶ்ச ஹத்யாதோ³ஷாத்³ப⁴வேத³பி ॥ 43॥
புநர்விசார்ய பூ⁴பாலஶ்சேதஸா ஸமசிந்தயத் ।
ஆத்மஹத்யா ந கர்தவ்யா ஸர்வதை²வ மயாது⁴நா ॥ 44॥
போ⁴க்தவ்யம் ஸ்வக்ரு’தம் கர்ம தே³ஹேநாநேந காநநே ।
போ⁴கே³நாஸ்ய விபாகஸ்ய ப⁴விதா ஸர்வதா²க்ஷய: ॥ 45॥
ப்ராரப்³த⁴கர்மணாம் போ⁴கா³த³ந்யதா² ந க்ஷயோ ப⁴வேத் ।
தஸ்மாந்மயாத்ர போ⁴க்தவ்யம் க்ரு’தம் கர்ம ஶுபா⁴ஶுப⁴ம் ॥ 46॥
குர்வந்புண்யாஶ்ரமாப்⁴யாஶே தீர்தா²நாம் ஸேவநம் ததா² ।
ஸ்மரணம் சாம்பி³காயாஸ்து ஸாதூ⁴நாம் ஸேவநம் ததா² ॥ 47॥
ஏவம் கர்மக்ஷயம் நூநம் கரிஷ்யாமி வநே வஸந் ।
பா⁴க்³யயோகா³த்கதா³சித்து ப⁴வேத்ஸாது⁴ஸமாக³ம: ॥ 48॥
இதி ஸஞ்சிந்த்ய மநஸா த்யக்த்வா ஸ்வநக³ரம் ந்ரு’ப: ।
க³ங்கா³தீரே க³த: காமம் ஶோசம்ஸ்தத்ரைவ ஸம்ஸ்தி²த: ॥ 49॥
ஹரிஶ்சந்த்³ரஸ்ததா³ ஜ்ஞாத்வா பிது: ஶாபஸ்ய காரணம் ।
து:³கி²த:ஸசிவாம்ஸ்தத்ர ப்ரேஷயாமாஸ பார்தி²வ: ॥ 50॥
ஸசிவாஸ்தத்ர க³த்வாऽऽஶு தமூசு: ப்ரஶ்ரயாந்விதா: ।
ப்ரணம்ய ஶ்வபசாகாரம் நி:ஶ்வஸந்தம் முஹுர்முஹு: ॥ 51॥
ராஜந் புத்ரேண தே நூநம் ப்ரேஷிதாந்ஸமுபாக³தாந் ।
அவேஹி ஸசிவாம்ஸ்த்வம் நோ ஹரிஶ்சந்த்³ராஜ்ஞயா ஸ்தி²தாந் ॥ 52॥

யுவராஜஸுத: ப்ராஹ யத்தச்ச்²ரு’ணு நராதி⁴ப ।
ஆநயத்⁴வம் ந்ரு’பம் யூயம் ஸம்மாந்ய பிதரம் மம ॥ 53॥
தஸ்மாத்³ராஜந் ஸமாக³ச்ச² ராஜ்யம் ப்ரதி க³தவ்யத:² ।
ஸேவாம் ஸர்வே கரிஷ்யந்தி ஸசிவாஶ்ச ப்ரஜாஸ்ததா² ॥ 54॥
கு³ரும் ப்ரஸாத³யிஷ்யாம:ஸ யதா² து த³யேத வை ।
ப்ரஸந்நோऽஸௌ மஹாதேஜா து:³க²ஸ்யாந்தம் கரிஷ்யதி ॥ 55॥
இதி புத்ரேண தே ராஜந் கதி²தம் ப³ஹுதா⁴ கில ।
தஸ்மாத்³ க³மநமேவாஶு ரோசதாம் நிஜஸத்³மநி ॥ 56॥
வ்யாஸ உவாச -

இதி தேஷாம் ந்ரு’ப: ஶ்ருத்வா பா⁴ஷிதம் ஶ்வபசாக்ரு’தி: ।
ஸ்வக்³ரு’ஹம் க³மநாயாஸௌ ந மதிம் க்ரு’தவாநத: ॥ 57॥
தாநுவாச ததா³ வாக்யம் வ்ரஜந்து ஸசிவா: புரம் ।
க³த்வா புரம் மஹாபா⁴கா³ ப்³ருவந்து வசநாச்ச மே ॥ 58॥
நாக³மிஷ்யாம்யஹம் புத்ர குரு ராஜ்யமதந்த்³ரித: ।
மாநயந்ப்³ராஹ்மணாந்தே³வாந்யஜந்யஜ்ஞைரநேகஶ: ॥ 59॥
நாஹம் ஶ்வபசவேஷேண க³ர்ஹிதேந மஹாத்மபி: ⁴ ।
ஆக³மிஷ்யாம்யயோத்⁴யாயாம் ஸர்வே க³ச்ச²ந்து மா சிரம் ॥ 60॥
புத்ரம் ஸிம்ஹாஸநே ஸ்தா²ப்ய ஹரிஶ்சந்த்³ரம் மஹாப³லம் ।
குர்வந்து ராஜ்யகர்மாணி யூயம் தத்ர மமாஜ்ஞயா ॥ 61॥
இத்யாதி³ஷ்டாஸ்ததஸ்தே து ருருது³ஶ்சாதுரா ப்⁴ரு’ஶம் ।
ஸசிவா நிர்யயுஸ்தூர்ணம் நத்வா தம் ச வநாஶ்ரமாத் ॥ 62॥
அயோத்⁴யாயாமுபாக³த்ய புண்யேऽஹ்நி விதி⁴பூர்வகம் ।
அபி⁴ஷேகம் ததா³ சக்ருர்ஹரிஶ்சந்த்³ரஸ்ய மூர்த்⁴நி தே ॥ 63॥
அபி⁴ஷிக்தஸ்து தேஜஸ்வீ ஸசிவைஶ்ச ந்ரு’பாஜ்ஞயா ।
ராஜ்யம் சகார த⁴ர்மிஷ்ட:² பிதரம் சிந்தயந்ப்⁴ரு’ஶம் ॥ 64॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ த்ரிஶங்கூபாக்²யாநவர்ணநம் நாம த்³வாத³ஶோऽத்⁴யாய: ॥ 7.12॥

7.13 த்ரயோத³ஶோऽத்⁴யாய: । த்ரிஶங்குஶாபோத்³தா⁴ராய
விஶ்வாமித்ரஸாந்த்வநவர்ணநம் ।

ராஜோவாச -

ஹரிஶ்சந்த்³ர: க்ரு’தோ ராஜா ஸசிவைர்ந்ரு’பஶாஸநாத் ।
த்ரிஶங்குஸ்து கத²ம் முக்தஸ்தஸ்மாச்சாண்டா³லதே³ஹத: ॥ 1॥
ம்ரு’தோ வா வநமத்⁴யே து க³ங்கா³தீரே பரிப்லுத: ।
கு³ருணா வா க்ரு’பாம் க்ரு’த்வா ஶாபாத்தஸ்மாத்³விமோசித: ॥ 2॥
ஏதத்³ வ்ரு’த்தாந்தமகி²லம் கத²யஸ்வ மமாக்³ரத: ।
சரிதம் தஸ்ய ந்ரு’பதே: ஶ்ரோதுகாமோऽஸ்மி ஸர்வதா² ॥ 3॥
வ்யாஸ உவாச -

அபி⁴ஷிக்தம் ஸுதம் க்ரு’த்வா ராஜா ஸந்துஷ்டமாநஸ: ।
காலாதிக்ரமணம் தத்ர சகார சிந்தயஞ்சி²வாம் ॥ 4॥
ஏவம் க³ச்ச²தி காலே து தபஸ்தப்த்வா ஸமாஹித: ।
த்³ரஷ்டும் தா³ராந்ஸுதாதீ³ம்ஶ்ச ததா³கா³த்கௌஶிகோ முநி: ॥ 5॥
ஆக³த்ய ஸ்வஜநம் த்³ரு’ஷ்ட்வா ஸுஸ்தி²தம் முத³மாப்தவாந் ।
பா⁴ர்யாம் பப்ரச்ச² மேதா⁴வீ ஸ்தி²தாமக்³ரே ஸபர்யயா ॥ 6॥
து³ர்பி⁴க்ஷே து கத²ம் காலஸ்தயா நீத:ஸுலோசநே ।
அந்நம் விநா த்விமே பா³லா: பாலிதா கேந தத்³வத³ ॥ 7॥
அஹம் தபஸி ஸந்நத்³தோ⁴ நாக³த: ஶ‍்ரு’ணுஸுந்த³ரி ।
கிம் க்ரு’தம் து த்வயா காந்தே விநா த்³ரவ்யேண ஶோப⁴நே ॥ 8॥
மயா சிந்தா க்ரு’தா தத்ர ஶ்ருத்வா து³ர்பி⁴க்ஷமத்³பு⁴தம் ।
நாக³தோऽஹம் விசார்யைவம் கிம் கரிஷ்யாமி நிர்த⁴ந: ॥ 9॥
அஹமப்யதி வாமோரு பீடி³த:க்ஷுத⁴யா வநே ।
ப்ரவிஷ்டஶ்சௌரபா⁴வேந குத்ரசிச்ச்²வபசாலயே ॥ 10॥
ஶ்வபசம் நித்³ரிதம் த்³ரு’ஷ்ட்வா க்ஷுத⁴யா பீடி³தோ ப்⁴ரு’ஶம் ।
மஹாநஸம் பரிஜ்ஞாய ப⁴க்ஷ்யார்த²ம் ஸமுபஸ்தி²த: ॥ 11॥
யதா³ பா⁴ண்ட³ம் ஸமுத்³கா⁴ட்ய பக்வம் ஶ்வதநுஜாமிஷம் ।
க்³ரு’ஹ்ணாமி ப⁴க்ஷணார்தா²ய ததா³ த்³ரு’ஷ்டஸ்து தேந வை ॥ 12॥

ப்ரு’ஷ்ட: கஸ்த்வம் கத²ம் ப்ராப்தோ க்³ரு’ஹே மே நிஶி ஸாத³ரம் ।
ப்³ரூஹி கார்யம் கிமர்த²ம் த்வமுத்³கா⁴டயஸி பா⁴ண்ட³கம் ॥ 13॥
இத்யுக்த: ஶ்வபசேநாஹம் க்ஷுத⁴யா பீடி³தோ ப்⁴ரு’ஶம் ।
தமவோசம் ஸுகேஶாந்தே காமம் க³த்³க³த³யா கி³ரா ॥ 14॥
ப்³ராஹ்மணோऽஹம் மஹாபா⁴க³ தாபஸ:க்ஷுத⁴யார்தி³த: ।
சௌரபா⁴வமநுப்ராப்தோ ப⁴க்ஷ்யம் பஶ்யாமி பா⁴ண்ட³கே ॥ 15॥
சௌரபா⁴வேந ஸம்ப்ராப்தோऽஸ்ம்யதிதி²ஸ்தே மஹாமதே ।
க்ஷுதி⁴தோऽஸ்மி த³த³ஸ்வாஜ்ஞாம் மாம்ஸமத்³மி ஸுஸம்ஸ்க்ரு’தம் ॥ 16॥
விஶ்வாமித்ர உவாச -

ஶ்வபசஸ்து வச: ஶ்ருத்வா மாமுவாச ஸுநிஶ்சிதம் ।
ப⁴க்ஷம் மா குரு வர்ணாக்³ர்ய ஜாநீஹி ஶ்வபசாலயம் ॥ 17॥
து³ர்லப⁴ம் க²லு மாநுஷ்யம் தத்ராபி ச த்³விஜந்மதா ।
த்³விஜத்வே ப்³ராஹ்மணத்வம் ச து³ர்லப⁴ம் வேத்ஸி கிம் ந ஹி ॥ 18॥
து³ஷ்டாஹாரோ ந கர்தவ்ய:ஸர்வதா² லோகமிச்ச²தா ।
அக்³ராஹ்யா மநுநா ப்ரோக்தா: கர்மணா ஸப்த சாந்த்யஜா: ॥ 19॥
த்யாஜ்யோऽஹம் கர்மணா விப்ர ஶ்வபசோ நாத்ர ஸம்ஶய: ।
நிவாரயாமி ப⁴க்ஷ்யாத்த்வாம் ந லோபே⁴நாஞ்ஜஸா த்³விஜ ॥ 20॥
வர்ணஸங்கரதோ³ஷோऽயம் மா யாது த்வாம் த்³விஜோத்தம ।
விஶ்வாமித்ர உவாச ।
ஸத்யம் வத³ஸி த⁴ர்மஜ்ஞ மதிஸ்தே விஶதா³ந்த்யஜ ॥ 21॥
ததா²ப்யாபதி³ த⁴ர்மஸ்ய ஸூக்ஷ்மமார்க³ம் ப்³ரவீம்யஹம் ।
தே³ஹஸ்ய ரக்ஷணம் கார்யம் ஸர்வதா² யதி³ மாநத³ ॥ 22॥
பாபஸ்யாந்தே புந: கார்யம் ப்ராயஶ்சித்தம் விஶுத்³த⁴யே ।
து³ர்க³திஸ்து ப⁴வேத்பாபாத³நாபதி³ ந சாபதி³ ॥ 23॥
மரணாத்க்ஷுதி⁴தஸ்யாத² நரகோ நாத்ர ஸம்ஶய: ।
தஸ்மாத்க்ஷுதா⁴பஹரணம் கர்தவ்யம் ஶுப⁴மிச்ச²தா ॥ 24॥
தேநாஹம் சௌர்யத⁴ர்மேண தே³ஹம் ரக்ஷேऽப்யதா²ந்த்யஜ ।
அவர்ஷணே ச சௌர்யேண யத்பாபம் கதி²தம் பு³தை: ⁴ ॥ 25॥

யோ ந வர்ஷதி பர்ஜந்யஸ்தத்து தஸ்மை ப⁴விஷ்யதி ।
இத்யுக்தே வசநே காந்தே பர்ஜந்ய:ஸஹஸாபதத் ॥ 26॥
க³க³நாத்³த⁴ஸ்திஹஸ்தாபி⁴ர்தா⁴ராபி⁴ரபி⁴காங்க்ஷித: ।
முதி³தோऽஹம் க⁴நம் வீக்ஷ்ய வர்ஷந்தம் வித்³யுதா ஸஹ ॥ 27॥
ததா³ஹம் தத்³க்³ரு’ஹம் த்யக்த்வா நி:ஸ்ரு’த: பரயா முதா³ ।
கத²ய த்வம் வராரோஹே காலோ நீதஸ்த்வயா கத²ம் ॥ 28॥
காந்தாரே பரம: க்ரூர:க்ஷயக்ரு’த்ப்ராணிநாமிஹ ।
வ்யாஸ உவாச -

இதி தஸ்ய வச: ஶ்ருத்வா பதிமாஹ ப்ரியம்வதா³ ॥ 29॥
யதா² ஶ‍்ரு’ணு மயா நீத: கால: பரமதா³ருண: ।
க³தே த்வயி முநிஶ்ரேஷ்ட² து³ர்பி⁴க்ஷம் ஸமுபாக³தம் ॥ 30॥
அந்நார்த²ம் புத்ரகா:ஸர்வே ப³பூ⁴வுஶ்சாதிது:³கி²தா: ।
க்ஷுதி⁴தாந்பா³லகாந்வீக்ஷ்ய நீவாரார்த²ம் வநே வநே ॥ 31॥
ப்⁴ராந்தாஹம் சிந்தயாऽऽவிஷ்டா கிஞ்சித்ப்ராப்தம் ப²லம் ததா³ ।
ஏவம் ச கதிசிந்மாஸா நீவாரேணாதிவாஹிதா: ॥ 32॥
தத³பா⁴வே மயா காந்த சிந்திதம் மநஸா புந: ।
ந பி⁴க்ஷா கில து³ர்பி⁴க்ஷே நீவாரா நாபி காநநே ॥ 33॥
ந வ்ரு’க்ஷேஷு ப²லாந்யாஸுர்ந மூலாநி த⁴ராதலே ।
க்ஷுத⁴யா பீடி³தா பா³லா ருத³ந்தி ப்⁴ரு’ஶமாதுரா: ॥ 34॥
கிம் கரோமி க்வ க³ச்சா²மி கிம் ப்³ரவீமி க்ஷுதா⁴ர்திதாந் ।
ஏவம் விசிந்த்ய மநஸா நிஶ்சயஸ்து மயா க்ரு’த: ॥ 35॥
புத்ரமேகம் த³தா³ம்யத்³ய கஸ்மைசித்³த⁴நிநே கில ।
க்³ரு’ஹீத்வா தஸ்ய மௌல்யம் து தேந த்³ரவ்யேண பா³லகாந் ॥ 36॥
பாலயேऽஹம்க்ஷுதா⁴ர்தாம்ஸ்து நாந்யோபாயோऽஸ்தி பாலநே ।
இதி ஸஞ்சிந்த்ய மநஸா புத்ரோऽயம் ப்ரஹிதோ மயா ॥ 37॥
விக்ரயார்த²ம் மஹாபா⁴க³ க்ரந்த³மாநோ ப்⁴ரு’ஶாதுர: ।
க்ரந்த³மாநம் க்³ரு’ஹீத்வைநம் நிர்க³தாஹம் க³தத்ரபா ॥ 38॥
ததா³ஸத்யவ்ரதோ மார்கே³ மாமுத்³வீக்ஷ்ய ப்⁴ரு’ஶாதுராம் ।

பப்ரச்ச²ஸ ச ராஜர்ஷி: கஸ்மாத்³ரோதி³தி பா³லக: ॥ 39॥
ததா³ஹம் தமுவாசேத³ம் வசநம் முநிஸத்தம ।
விக்ரயார்த²ம் நீயதேऽஸௌ பா³லகோऽத்³ய மயா ந்ரு’ப ॥ 40॥
ஶ்ருத்வா மே வசநம் ராஜா த³யார்த்³ரஹ்ரு’த³யஸ்தத: ।
மாமுவாச க்³ரு’ஹம் யாஹி க்³ரு’ஹீத்வைநம் குமாரகம் ॥ 41॥
போ⁴ஜநார்தே²குமாராணாமாமிஷம் விஹிதம் தவ ।
ப்ராபயிஷ்யாம்யஹம் நித்யம் யாவந்முநிஸமாக³ம: ॥ 42॥
அஹந்யஹநி பூ⁴பாலோ வ்ரு’க்ஷேऽஸ்மிந்ம்ரு’க³ஸூகராந் ।
விந்யஸ்ய யாதி ஹத்வாஸௌ ப்ரத்யஹம் த³யயாந்வித: ॥ 43॥
தேநைவ பா³லகா: காந்த பாலிதா வ்ரு’ஜிநார்ணவாத் ।
வஸிஷ்டே²நாத² ஶப்தாऽஸௌ பூ⁴பதிர்மம காரணாத் ॥ 44॥
கஸ்மிம்ஶ்சித்³தி³வஸே மாம்ஸம் ந ப்ராப்தம் தேந காநநே ।
ஹதா தோ³க்³த்⁴ரீ வஸிஷ்ட²ஸ்ய தேநாஸௌ குபிதோ முநி: ॥ 45॥
த்ரிஶங்குரிதி பூ⁴பஸ்ய க்ரு’தம் நாம மஹாத்மநா ।
குபிதேந வதா⁴த்³தே⁴தோஶ்சாண்டா³லஶ்ச க்ரு’தோ ந்ரு’ப: ॥ 46॥
தேநாஹம் து:³கி²தா ஜாதா தஸ்ய து:³கே²ந கௌஶிக ।
ஶ்வபசத்வமஸௌ ப்ராப்தோ மத்க்ரு’தே ந்ரு’பநந்த³ந: ॥ 47॥
யேந கேநாப்யுபாயேந ப⁴வதா ந்ரு’பதே: கில ।
தஸ்மாத்³ரக்ஷா ப்ரகர்தவ்யா தபஸா ப்ரப³லேந ஹ ॥ 48॥
வ்யாஸ உவாச -

இதி பா⁴ர்யாவச: ஶ்ருத்வா கௌஶிகோ முநிஸத்தம: ।
தாமாஹ காமிநீம் தீ³நாம் ஸாந்த்வபூர்வமரிந்த³ம ॥ 49॥
விஶ்வாமித்ர உவாச -

மோசயிஷ்யாமி தம் ஶாபாந்ந்ரு’பம் கமலலோசநே ।
உபகார: க்ரு’தோ யேந காந்தாராத்³ரக்ஷிதாஸி வை ॥ 50॥
வித்³யாதபோப³லேநாஹம் கரிஷ்யே து:³க²ஸங்க்ஷயம் ।
இத்யாஶ்வாஸ்ய ப்ரியாம் தத்ர கௌஶிக: பரமார்த²வித் ॥ 51॥
சிந்தயாமாஸ ந்ரு’பதே: கத²ம் ஸ்யாத்³து:³க²நாஶநம் ।

ஸம்விம்ரு’ஶ்ய முநிஸ்தத்ர ஜகா³ம யத்ர பார்தி²வ: ॥ 52॥
த்ரிஶங்கு: பக்வணே தீ³ந:ஸம்ஸ்தி²த: ஶ்வபசாக்ரு’தி: ।
ஆக³ச்ச²ந்தம் முநிம் த்³ரு’ஷ்ட்வா விஸ்மிதோऽஸௌ நராதி⁴ப: ॥ 53॥
த³ண்ட³வந்நிபபாதோர்வ்யாம் பாத³யோஸ்தரஸா முநே: ।
க்³ரு’ஹீத்வா தம் கரே பூ⁴பம் பதிதம் கௌஶிகஸ்ததா³ ॥ 54॥
உத்தா²ப்யோவாச வசநம் ஸாந்த்வபூர்வம் த்³விஜோத்தம: ।
மத்க்ரு’தே த்வம் மஹீபால ஶப்தோऽஸி முநிநா யத: ॥ 55॥
வாஞ்சி²தம் தே கரிஷ்யாமி ப்³ரூஹி கிம் கரவாண்யஹம் ।
ராஜோவாச -

மயா ஸம்ப்ரார்தி²த: பூர்வம் வஸிஷ்டோ² மக²ஹேதவே ॥ 56॥
மாம் யாஜய முநிஶ்ரேஷ்ட² கரோமி மக²முத்தமம் ।
யதே²ஷ்டம் குரு விப்ரேந்த்³ர யதா²ஸ்வர்க³ம் வ்ரஜாம்யஹம் ॥ 57॥
அநேநைவ ஶரீரேண ஶக்ரலோகம் ஸுகா²லயம் ।
கோபம் க்ரு’த்வா வஸிஷ்டோ²ऽஸௌ மாமாஹேதி ஸுது³ர்மதே ॥ 58॥
மாநுஷேண ஹி தே³ஹேந ஸ்வர்க³வாஸ:குதஸ்தவ ।
புநர்மயோக்தோ ப⁴க³வாந்ஸ்வர்க³லுப்³தே⁴ந சாநக⁴ ॥ 59॥
அந்யம் புரோஹிதம் க்ரு’த்வா யக்ஷ்யேऽஹம் யஜ்ஞமுத்தமம் ।
ததா³ தேநைவ ஶப்தோऽஹம் சாண்டா³லோ ப⁴வ பாமர ॥ 60॥
இத்யேதத்கதி²தம் ஸர்வம் காரணம் ஶாபஸம்ப⁴வம் ।
மம து:³க²விநாஶாய ஸமர்தோ²ऽஸி முநீஶ்வர ॥ 61॥
இத்யுக்த்வா விரரமாஸௌ ராஜா து:³க²ருஜார்தி³த: ।
கௌஶிகோऽபி நிராகர்தும் ஶாபம் தஸ்ய வ்யசிந்தயத் ॥ 62॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
த்ரிஶங்குஶாபோத்³தா⁴ராய விஶ்வாமித்ரஸாந்த்வநவர்ணநம் நாம த்ரயோத³ஶோऽத்⁴யாய:
॥ 7.13॥

7.14 சதுர்த³ஶோऽத்⁴யாய: । வருணக்ரு’பயா ஶைவ்யாயாம்
புத்ரோப்தத்திவர்ணநம் ।

வ்யாஸ உவாச -

விசிந்த்ய மநஸா க்ரு’த்யம் கா³தி⁴ஸூநுர்மஹாதபா: ।
ப்ரகல்ப்ய யஜ்ஞஸம்பா⁴ராந்முநீநாமந்த்ரயத்ததா³ ॥ 1॥
முநயஸ்தம் மக²ம் ஜ்ஞாத்வா விஶ்வாமித்ரநிமந்த்ரிதா: ।
நாக³தா:ஸர்வ ஏவைதே வஸிஷ்டே²ந நிவாரிதா: ॥ 2॥
கா³தி⁴ஸூநுஸ்ததா³ஜ்ஞாய விமநாஶ்சாதிது:³கி²த: ।
ஆஜகா³மாஶ்ரமம் தத்ர யத்ராஸௌ ந்ரு’பதி:ஸ்தி²த: ॥ 3॥
தமாஹ கௌஶிக: க்ருத்³தோ⁴ வஸிஷ்டே²ந நிவாரிதா: ।
நாக³தா: ப்³ராஹ்மணா:ஸர்வே யஜ்ஞார்த²ம் ந்ரு’பஸத்தம ॥ 4॥
பஶ்ய மே தபஸ:ஸித்³தி⁴ம் யதா² த்வாம் ஸுரஸத்³மநி ।
ப்ராபயாமி மஹாராஜ வாஞ்சி²தம் தே கரோம்யஹம் ॥ 5॥
இத்யுக்த்வா ஜலமாதா³ய ஹஸ்தேந முநிஸத்தம: ।
த³தௌ³ புண்யம் ததா³ தஸ்மை கா³யத்ரீஜபஸம்ப⁴வம் ॥ 6॥
த³த்த்வாத²ஸுக்ரு’தம் ராஜ்ஞே தமுவாச மஹீபதிம் ।
யதே²ஷ்டம் க³ச்ச² ராஜர்ஷே த்ரிவிஷ்டபமதந்த்³ரித: ॥ 7॥
புண்யேந மம ராஜேந்த்³ர ப³ஹுகாலார்ஜிதேந ச ।
யாஹி ஶக்ரபுரீம் ப்ரீத:ஸ்வஸ்தி தேऽஸ்து ஸுராலயே ॥ 8॥
வ்யாஸ உவாச -

இத்யுக்தவதி விப்ரேந்த்³ரே த்ரிஶங்குஸ்தரஸா தத: ।
உத்பபாத யதா² பக்ஷீ வேக³வாம்ஸ்தபஸோ ப³லாத் ॥ 9॥
உத்பத்ய க³க³நே ராஜா க³த: ஶக்ரபுரீம் யதா³ ।
த்³ரு’ஷ்டோ தே³வக³ணைஸ்தத்ர க்ரூரஶ்சாண்டா³லவேஷபா⁴க் ॥ 10॥
கதி²தோऽஸௌ ஸுரேந்த்³ராய கோऽயமாயாதி ஸத்வர: ।
க³க³நே தே³வவத்³வா யோ து³ர்த³ர்ஶ: ஶ்வபசாக்ரு’தி: ॥ 11॥
ஸஹஸோத்தா²ய ஶக்ரஸ்தமபஶ்யத்புருஷாத⁴மம் ।
ஜ்ஞாத்வா த்ரிஶங்குமபி ஸ நிர்ப⁴ர்த்ஸ்ய தரஸாப்³ரவீத் ॥ 12॥

ஶ்வபச க்வ ஸமாயாஸி தே³வலோகே ஜுகு³ப்ஸித: ।
யாஹி ஶீக்⁴ரம் ததோ பூ⁴மௌ நாத்ர ஸ்தா²தும் த்வயோசிதம் ॥ 13॥
இத்யுக்த:ஸ்க²லித:ஸ்வர்கா³ச்ச²க்ரேணாமித்ரகர்ஶந ।
நிபபாத ததா³ ராஜா க்ஷீணபுண்யோ யதா²மர: ॥ 14॥
புநஶ்சுக்ரோஶ பூ⁴பாலோ விஶ்வாமித்ரேதி சாஸக்ரு’த் ।
பதாமி ரக்ஷ து:³கா²ர்தம் ஸ்வர்கா³ச்சலிதமாஶுக³ம் ॥ 15॥
தஸ்ய தத்க்ரந்தி³தம் ராஜந் பதித: கௌஶிகோ முநி: ।
ஶ்ருத்வா திஷ்டே²தி ஹோவாச பதந்தம் வீக்ஷ்ய பூ⁴பதிம் ॥ 16॥
வசநாத்தஸ்ய தத்ரைவ ஸ்தி²தோऽஸௌ க³க³நே ந்ரு’ப: ।
முநேஸ்தப:ப்ரபா⁴வேண சலிதோऽபி ஸுராலயாத் ॥ 17॥
விஶ்வாமித்ரோऽப்யப:ஸ்ப்ரு’ஷ்ட்வா சகாரேஷ்டிம் ஸுவிஸ்தராம் ।
விதா⁴தும் நூதநாம் ஸ்ரு’ஷ்டிம் ஸ்வர்க³லோகம் த்³விதீயகம் ॥ 18॥
தஸ்யோத்³யமம் ததா² ஜ்ஞாத்வா த்வரிதஸ்து ஶசீபதி: ।
தத்ராஜகா³ம ஸஹஸா முநிம் ப்ரதி து கா³தி⁴ஜம் ॥ 19॥
கிம் ப்³ரஹ்மந் க்ரியதே ஸாதோ⁴ கஸ்மாத்கோபஸமாகுல: ।
அலம் ஸ்ரு’ஷ்ட்யா முநிஶ்ரேஷ்ட² ப்³ரூஹி கிம் கரவாணி தே ॥ 20॥
விஶ்வாமித்ர உவாச -

ஸ்வம் நிவாஸம் மஹீபாலம் ச்யுதம் த்வத்³பு⁴வநாத்³ விபோ⁴ ।
நயஸ்வ ப்ரீதியோகே³ந த்ரிஶங்கும் சாதிது:³கி²தம் ॥ 21॥
வ்யாஸ உவாச -

தஸ்ய தம் நிஶ்சயம் ஜ்ஞாத்வா துராஷாட³திஶங்கித: ।
தபோப³லம் விதி³த்வோக்³ரமோமித்யோவாச வாஸவ: ॥ 22॥
தி³வ்யதே³ஹம் ந்ரு’பம் க்ரு’த்வா விமாநவரஸம்ஸ்தி²தம் ।
ஆப்ரு’ச்ச்²ய கௌஶிகம் ஶக்ரோऽக³மந்நிஜபுரீம் ததா³ ॥ 23॥
க³தே ஶக்ரே து வை ஸ்வர்க³ம் த்ரிஶங்குஸஹிதே தத: ।
விஶ்வாமித்ர:ஸுக²ம் ப்ராப்ய ஸ்வாஶ்ரமே ஸுஸ்தி²ரோऽப⁴வத் ॥ 24॥
ஹரிஶ்சந்த்³ரோऽத² தச்ச்²ருத்வா விஶ்வாமித்ரோபகாரகம் ।
பிது:ஸ்வர்க³மநம் காமம் முதி³தோ ராஜ்யமந்வஶாத் ॥ 25॥

அயோத்⁴யாதி⁴பதி: க்ரீடா³ம் சகார ஸஹ பா⁴ர்யயா ।
ரூபயௌவநசாதுர்யயுக்தயா ப்ரீதிஸம்யுத: ॥ 26॥
அதீதகாலே யுவதீ ந ஸா க³ர்ப⁴வதீ ஹ்யபூ⁴த் ।
ததா³ சிந்தாதுரோ ராஜா ப³பூ⁴வாதீவ து:³கி²த: ॥ 27॥
வஸிஷ்டஸ்யாஶ்ரமம் க³த்வா ப்ரணம்ய ஶிரஸா முநிம் ।
அநபத்யத்வஜாம் சிந்தாம் கு³ரவே ஸமவேத³யத் ॥ 28॥
தை³வஜ்ஞோऽஸி ப⁴வாந்காமம் மந்த்ரவித்³யாவிஶாரத:³ ।
உபாயம் குரு த⁴ர்மஜ்ஞ ஸந்ததேர்மம மாநத³ ॥ 29॥
அபுத்ரஸ்ய க³திர்நாஸ்தி ஜாநாஸி த்³விஜஸத்தம ।
கஸ்மாது³பேக்ஷஸே ஜாநந் து:³க²ம் மம ச ஶக்திமாந் ॥ 30॥
கலவிங்காஸ்த்விமே த⁴ந்யா யே ஶிஶும் லாலயந்தி ஹி ।
மந்த³பா⁴க்³யோऽஹமநிஶம் சிந்தயாமி தி³வாநிஶம் ॥ 31॥
வ்யாஸ உவாச -

இத்யாகர்ண்ய முநிஸ்தஸ்ய நிர்வேத³மிஶ்ரிதம் வச: ।
ஸஞ்சிந்த்ய மநஸா ஸம்யக் தமுவாச விதே: ⁴ ஸுத: ॥ 32॥
வஸிஷ்ட² உவாச -

ஸத்யம் ப்³ரூஹி மஹாராஜ ஸம்ஸாரேऽஸ்மிந்ந வித்³யதே ।
அநபத்யத்வஜம் து:³க²ம் யத்ததா² து:³க²மத்³பு⁴தம் ॥ 33॥
தஸ்மாத்த்வமபி ராஜேந்த்³ர வருணம் யாத³ஸாம் பதிம் ।
ஸமாராத⁴ய யத்நேந ஸ தே கார்யம் கரிஷ்யதி ॥ 34॥
வருணாத³தி⁴கோ நாஸ்தி தே³வ:ஸந்தாநதா³யக: ।
தமாராத⁴ய த⁴ர்மிஷ்ட² கார்யஸித்³தி⁴ர்ப⁴விஷ்யதி ॥ 35॥
தை³வம் புருஷகாரஶ்ச மாநநீயாவிமௌ ந்ரு’பி:⁴ ।
உத்³யமேந விநா கார்யஸித்³தி: ⁴ ஸஞ்ஜாயதே கத²ம் ॥ 36॥
ந்யாயதஸ்து நரை: கார்ய உத்³யமஸ்தத்த்வத³ர்ஶிபி: ⁴ ।
க்ரு’தே தஸ்மிந்ப⁴வேத்ஸித்³தி⁴ர்நாந்யதா² ந்ரு’பஸத்தம ॥ 37॥
இதி தஸ்ய வச: ஶ்ருத்வா கு³ரோரமிததேஜஸ: ।
ப்ரணம்ய நிர்யயௌ ராஜா தபஸே க்ரு’தநிஶ்சய: ॥ 38॥

க³ங்கா³தீரே ஶுபே⁴ ஸ்தா²நே க்ரு’தபத்³மாஸநோ ந்ரு’ப: ।
த்⁴யாயந்பாஶத⁴ரம் சித்தே சசார து³ஶ்சரம் தப: ॥ 39॥
ஏவம் தபஸ்யதஸ்தஸ்ய ப்ரசேதா த்³ரு’ஷ்டிகோ³சர: ।
க்ரு’பயாபூ⁴ந்மஹாராஜ ப்ரஸந்நமுக²பங்கஜ: ॥ 40॥
ஹரிஶ்சந்த்³ரமுவாசேத³ம் வசநம் யாத³ஸாம் பதி: ।
வரம் வரய த⁴ர்மஜ்ஞ துஷ்டோऽஸ்மி தபஸா தவ ॥ 41॥
ராஜோவாச -

அநபத்யோऽஸ்மி தே³வேஶ புத்ரம் தே³ஹிஸுக²ப்ரத³ம் ।
ரு’ணத்ரயாபஹாரார்த²முத்³யமோऽயம் மயா க்ரு’த: ॥ 42॥
ந்ரு’பஸ்ய வசநம் ஶ்ருத்வா ப்ரக³ல்ப⁴ம் து:³கி²தஸ்ய ச ।
ஸ்மிதபூர்வம் தத: பாஶீ தமாஹ புரா:ஸ்தி²தம் ॥ 43॥
வருண உவாச -

புத்ரோ யதி³ ப⁴வேத்³ராஜந் கு³ணீ மநஸி வாஞ்சி²த: ।
ஸித்³தே⁴ கார்யே தத: பஶ்சாத்கிம் கரிஷ்யஸி மே ப்ரியம் ॥ 44॥
யதி³ த்வம் தேந புத்ரேண மாம் யஜேதா² விஶங்கித: ।
பஶுப³ந்தே⁴ந தேநைவ த³தா³மி ந்ரு’பதே வரம் ॥ 45॥
ராஜோவாச -

தே³வ மே மாஸ்து வந்த்⁴யத்வம் யஜிஷ்யேऽஹம் ஜலாதி⁴ப ।
பஶும் க்ரு’த்வா ஸுதம் புத்ரம் ஸத்யமேதத்³ப்³ரவீமி தே ॥ 46॥
வந்த்⁴யத்வே பரமம் து:³க²மஸஹ்யம் பு⁴வி மாநத³ ।
ஶோகாக்³நிஶமநம் ந்ரூ’ணாம் தஸ்மாத்³தே³ஹிஸுதம் ஶுப⁴ம் ॥ 47॥
வருண உவாச -

ப⁴விஷ்யதி ஸுத: காமம் ராஜந் க³ச்ச² க்³ரு’ஹாய வை ।
ஸத்யம் தத்³வசநம் கார்யம் யத்³ப்³ரவீஷி மமாக்³ரத: ॥ 48॥
வ்யாஸ உவாச -

இத்யுக்தோ வருணேநாஸௌ ஹரிஶ்சந்த்³ரோ க்³ரு’ஹம் யயௌ ।
பா⁴ர்யாயை கத²யாமாஸ வ்ரு’த்தாந்தம் வரதா³நஜம் ॥ 49॥
தஸ்ய பா⁴ர்யாஶதம் பூர்ணம் ப³பூ⁴வாதிமநோஹரம் ।

பட்டராஜ்ஞீ ஶுபா⁴ ஶைவ்யா த⁴ர்மபத்நீ பதிவ்ரதா ॥ 50॥
காலே க³தேऽத²ஸா க³ர்ப⁴ம் த³தா⁴ர வரவர்ணிநீ ।
ப³பூ⁴வ முதி³தோ ராஜா ஶ்ருத்வா தோ³ஹத³சேஷ்டிதம் ॥ 51॥
காரயாமாஸ விதி⁴வத்ஸம்ஸ்காராந்ந்ரு’பதிஸ்ததா³ ।
மாஸேऽத² த³ஶமே பூர்ணே ஸுஷுவே ஸா ஶுபே⁴ தி³நே ॥ 52॥
தாராக்³ரஹப³லோபேதே புத்ரம் தே³வஸுதோபமம் ।
புத்ரே ஜாதே ந்ரு’ப:ஸ்நாத்வா ப்³ராஹ்மணை: பரிவேஷ்டித: ॥ 53॥
சகார ஜாதகர்மாதௌ³ த³தௌ³ தா³நாநி பூ⁴ரிஶ: ।
ராஜ்ஞஶ்சாதிப்ரமோதோ³ऽபூ⁴த்புத்ரஜந்மஸமுத்³ப⁴வ: ॥ 54॥
ப³பூ⁴வ பரமோதா³ரோ த⁴நதா⁴ந்யஸமந்வித: ।
விஶேஷதா³நஸம்யுக்தோ கீ³தவாதி³த்ரஸங்குல: ॥ 55॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
வருணக்ரு’பயா ஶைவ்யாயாம் புத்ரோப்தத்திவர்ணநம் நாம சதுர்த³ஶோऽத்⁴யாய: ॥
7.14॥

7.15 பஞ்சத³ஶோऽத்⁴யாய: । ஹரிஶ்சந்த்³ரஸ்ய
ஜலோத³ரவ்யாதி⁴ப்ராப்திவர்ணநம் ।

வ்யாஸ உவாச -

ப்ரவ்ரு’த்தே ஸத³நே தஸ்ய ராஜ்ஞ: புத்ரமஹோத்ஸவே ।
ஆஜகா³ம ததா³ பாஶீ விப்ரவேஷத⁴ர: ஶுப: ⁴ ॥ 1॥
ஸ்வஸ்தீத்யுக்த்வா ந்ரு’பம் ப்ராஹ வருணோऽஹம் நிஶாமய ।
புத்ரோ ஜாதஸ்தவாதீ⁴ஶ யஜாநேந ந்ரு’பாஶு மாம் ॥ 2॥
ஸத்யம் குரு வசோ ராஜந் யத்ப்ரோக்தம் ப⁴வத: புரா ।
வந்த்⁴யத்வம் து க³தம் தேऽத்³ய வரதா³நேந மே கில ॥ 3॥
இதி தஸ்ய வச: ஶ்ருத்வா ராஜா சிந்தாம் சகார ஹ ।
கத²ம் ஹந்மி ஸுதம் ஜாதம் ஜலஜேந ஸமாநநம் ॥ 4॥
லோகபால:ஸமாயாதோ விப்ரவேஷேண வீர்யவாந் ।

ந தே³வஹேலநம் கார்யம் ஸர்வதா² ஶுப⁴மிச்ச²தா ॥ 5॥
புத்ரஸ்நேஹ:ஸுது³ஶ்சே²த்³ய:ஸர்வதா² ப்ராணிபி: ⁴ ஸதா³ ।
கிம் கரோமி கத²ம் மே ஸ்யாத்ஸுக²ம் ஸந்ததிஸம்ப⁴வம் ॥ 6॥
தை⁴ர்யமாலம்ப்³ய பூ⁴பாலஸ்தம் நத்வா ப்ரதிபூஜ்ய ச ।
உவாச வசநம் ஶ்லக்ஷ்ணம் யுக்தம் விநயபூர்வகம் ॥ 7॥
ராஜோவாச -

தே³வதே³வ தவாநுஜ்ஞாம் கரோமி கருணாநிதே⁴ ।
வேதோ³க்தேந விதா⁴நேந மக²ம் ச ப³ஹுத³க்ஷிணம் ॥ 8॥
புத்ரே ஜாதே த³ஶாஹேந கர்மயோக்³யோ ப⁴வேத்பிதா ।
மாஸேந ஶுத்⁴யேஜ்ஜநநீ த³ம்பதீ தத்ர காரணம் ॥ 9॥
ஸர்வஜ்ஞோऽஸி ப்ரசேதஸ்த்வம் த⁴ர்மம் ஜாநாஸி ஶாஶ்வதம் ।
க்ரு’பாம் குரு த்வம் வாரீஶ க்ஷமஸ்வ பரமேஶ்வர ॥ 10॥
வ்யாஸ உவாச -

இத்யுக்தஸ்து ப்ரசேதாஸ்தம் ப்ரத்யுவாச ஜநாதி⁴பம் ।
ஸ்வஸ்தி தேऽஸ்து க³மிஷ்யாமி குரு கார்யாணி பார்தி²வ ॥ 11॥
ஆக³மிஷ்யாமி மாஸாந்தே யஷ்டவ்யம் ஸர்வதா² த்வயா ।
க்ரு’த்வௌத்தா²நிகமாசாரம் புத்ரஸ்ய ந்ரு’பஸத்தம ॥ 12॥
இத்யுக்த்வா ஶ்லக்ஷ்ணயா வாசா ராஜாநம் யாத³ஸாம் பதி: ।
ஹரிஶ்சந்த்³ரோ முத³ம் ப்ராப க³தே பாஶிநி பார்தி²வ: ॥ 13॥
கோடிஶ: ப்ரத³தௌ³ கா³ஸ்தா க⁴டோத்⁴நீர்ஹேமபூரிதா: ।
விப்ரேப்⁴யோ வேத³வித்³ப்⁴யஶ்ச ததை²வ திலபர்வதாந் ॥ 14॥
ராஜா புத்ரமுக²ம் த்³ரு’ஷ்ட்வா ஸுக²மாப மஹத்தரம் ।
நாமாஸ்ய ரோஹிதஶ்சேதி சகார விதி⁴பூர்வகம் ॥ 15॥
பூர்ணே மாஸே தத: பாஶீ விப்ரவேஷேண பூ⁴பதே: ।
ஆஜகா³ம க்³ரு’ஹே ஸத்³யோ யஜஸ்வேதி ப்³ருவந்முஹு: ॥ 16॥
வீக்ஷ்ய தம் ந்ரு’பதிர்தே³வம் நிமக்³ந: ஶோகஸாக³ரே ।
ப்ரணிபத்ய க்ரு’தாதித்²யம் தமுவாச க்ரு’தாஞ்ஜலி: ॥ 17॥
தி³ஷ்ட்யா தே³வ த்வமாயாதோ க்³ரு’ஹம் மே பாவிதம் ப்ரபோ⁴ ।

மக²ம் கரோமி வாரீஶ விதி⁴வத்³வாஞ்சி²தம் தவ ॥ 18॥
அத³ந்தோ ந பஶு: ஶ்லாக்⁴ய இத்யாஹுர்வேத³வாதி³ந: ।
தஸ்மாத்³த³ந்தோத்³ப⁴வே தேऽஹம் கரிஷ்யாமி மஹாமக²ம் ॥ 19॥
வ்யாஸ உவாச -

இத்யுக்தஸ்தேந வருணஸ்ததே²த்யுக்த்வா யயாவத² ।
ஹரிஶ்சந்த்³ரோ முத³ம் ப்ராப்ய விஜஹார க்³ரு’ஹாஶ்ரமே ॥ 20॥
புநர்த³ந்தோத்³ப⁴வம் ஜ்ஞாத்வா ப்ரசேதா த்³விஜரூபவாந் ।
ஆஜகா³ம க்³ரு’ஹே தஸ்ய குரு கார்யமிதி ப்³ருவந் ॥ 21॥
பூ⁴பாலோऽபி ஜலாதீ⁴ஶம் வீக்ஷ்ய ப்ராப்தம் த்³விஜாக்ரு’திம் ।
ப்ரணம்யாஸநஸம்மாநை: பூஜயாமாஸ ஸாத³ரம் ॥ 22॥
ஸ்துத்வா ப்ரோவாச வசநம் விநயாநதகந்த⁴ர: ।
கரோமி விதி⁴வத்காமம் மக²ம் ப்ரப³லத³க்ஷிணம் ॥ 23॥
பா³லோऽப்யக்ரு’தசௌலோऽயம் க³ர்ப⁴கேஶோ ந ஸம்மத: ।
யஜ்ஞார்தே² பஶுகரணே மயா வ்ரு’த்³த⁴முகா²ச்ச்²ருதம் ॥ 24॥
தாவத்க்ஷமஸ்வ வாரீஶ விதி⁴ம் ஜாநாஸி ஶாஶ்வதம் ।
கர்தவ்ய:ஸர்வதா² யஜ்ஞோ முண்ட³நாந்தே ஶிஶோ: கில ॥ 25॥
தஸ்யேதி வசநம் ஶ்ருத்வா ப்ரசேதா: ப்ராஹ தம் புந: ।
ப்ரதாரயஸி மாம் ராஜந் புந: புநரித³ம் ப்³ருவந் ॥ 26॥
அபி தே ஸர்வஸாமக்³ரீ வர்ததே ந்ரு’பதேऽது⁴நா ।
புத்ரஸ்நேஹநிப³த்³த⁴ஸ்த்வம் வஞ்சயஸ்யேவ ஸாம்ப்ரதம் ॥ 27॥
க்ஷௌரகர்மவிதி⁴ம் க்ரு’த்வா ந கர்தாஸி மக²ம் யதி³ ।
ததா³ஹம் தா³ருணம் ஶாபம் தா³ஸ்யே கோபஸமந்வித: ॥ 28॥
அத்³ய க³ச்சா²மி ராஜேந்த்³ர வசநாத்தவ மாநத³ ।
ந ம்ரு’ஷா வசநம் கார்யம் த்வயேக்ஷ்வாகுகுலோத்³ப⁴வ ॥ 29॥
இத்யாபா⁴ஷ்ய யயாவாஶு ப்ரசேதா ந்ரு’பதேர்க்³ரு’ஹாத் ।
ராஜா பரமஸந்துஷ்டோ நநந்த³ ப⁴வநே ததா³ ॥ 30॥
சூடா³கரணகாலே து ப்ரவ்ரு’த்தே பரமோத்ஸவே ।
ஸம்ப்ராப்தஸ்தரஸா பாஶீ ப⁴வநம் ந்ரு’பதே: புந: ॥ 31॥

யதா³ங்கே ஸுதமாதா³ய ராஜ்ஞீ ந்ரு’பதிஸந்நிதௌ⁴ ।
உபவிஷ்டா க்ரியாகாலே ததை³வ வருணோऽப்⁴யகா³த் ॥ 32॥
குரு கர்மேதி விஸ்பஷ்டம் வசநம் கத²யந்ந்ரு’பம் ।
விப்ரரூபத⁴ர:ஶ்ரீமாந் ப்ரத்யக்ஷ இவ பாவக: ॥ 33॥
ந்ரு’பதிஸ்த்வம் ஸமாலோக்ய ப³பூ⁴வாதீவ விஹ்வல: ।
நமஶ்சகார தம் பீ⁴த்யா க்ரு’தாஞ்ஜலிபுட: புர: ॥ 34॥
விதி⁴வத்பூஜயித்வா தம் ராஜோவாச விநீதவாந் ।
ஸ்வாமிந் கார்யம் கரோம்யத்³ய மக²ஸ்ய விதி⁴பூர்வகம் ॥ 35॥
வக்தவ்யமஸ்தி தத்ராபி ஶ‍்ரு’ணுஷ்வைகமநா விபோ⁴ ।
யுக்தம் சேந்மந்யஸே ஸ்வாமிம்ஸ்தத்³ ப்³ரவீமி தவாக்³ரத: ॥ 36॥
ப்³ராஹ்மண:க்ஷத்ரியோ வைஶ்யஸ்த்ரயோ வர்ணா த்³விஜாதய: ।
ஸம்ஸ்க்ரு’தாஶ்சாந்யதா² ஶூத்³ரா ஏவம் வேத³விதோ³ விது:³ ॥ 37॥
தஸ்மாத³யம் ஸுதோ மேऽத்³ய ஶுத்³ரவத்³வர்ததே ஶிஶு: ।
உபநீத: க்ரியார்ஹ:ஸ்யாதி³தி வேதே³ஷு நிர்ணய: ॥ 38॥
ராஜ்ஞாமேகாத³ஶே வர்ஷே ஸதோ³பநயநம் ஸ்ம்ரு’தம் ।
அஷ்டமே ப்³ராஹ்மணாநாம் ச வைஶ்யாநாம் த்³வாத³ஶே கில ॥ 39॥
த³யஸே யதி³ தே³வேஶ தீ³நம் மாம் ஸேவகம் தவ ।
ததோ³பநீய கர்தாஸ்மி பஶுநா யஜ்ஞமுத்தமம் ॥ 40॥
லோகபாலோऽஸி த⁴ர்மஜ்ஞ ஸர்வஶாஸ்த்ரவிஶாரத³ ।
மந்யஸே மத்³வச:ஸத்யம் தத்³ க³ச்ச² ப⁴வநம் விபோ⁴ ॥ 41॥
வ்யாஸ உவாச -

இதி தஸ்ய வச: ஶ்ருத்வா த³யாவாந் யாத³ஸாம் பதி: ।
ஓமித்யுக்த்வா யயாவாஶு ப்ரஸந்நவத³நோ ந்ரு’ப: ॥ 42॥
க³தேऽத² வருணோ ராஜா ப³பூ⁴வாதிமுதா³ந்வித: ।
ஸுக²ம் ப்ராப்ய ஸுதஸ்யைவம் ராஜா முத³மவாப ஹ ॥ 43॥
சகார ராஜகார்யாணி ஹரிஶ்சந்த்³ரஸ்ததா³ ந்ரு’ப: ।
காலேந வ்ரஜதா புத்ரோ ப³பூ⁴வ த³ஶவார்ஷிக: ॥ 44॥

தஸ்யோபவீதஸாமக்³ரீம் விபூ⁴திஸத்³ரு’ஶீம் ந்ரு’ப: ।
சகார ப்³ராஹ்மணை: ஶிஷ்டைரந்வித:ஸசிவைஸ்ததா² ॥ 45॥
ஏகாத³ஶே ஸுதாஸ்யாப்³தே³ வ்ரதப³ந்த⁴விதௌ⁴ ந்ரு’ப: ।
வித³தே⁴ விதி⁴வத்கார்யம் சித்தே சிந்தாதுர: புந: ॥ 46॥
வர்தமாநே ததா² கார்யே உபநீதே குமாரகே ।
ஆஜகா³மாத² வருணோ விப்ரவேஷத⁴ரஸ்ததா³ ॥ 47॥
தம் வீக்ஷ்ய ந்ரு’பதிஸ்தூர்ணம் ப்ரணம்ய புரத:ஸ்தி²த: ।
க்ரு’தாஞ்ஜலிபுட: ப்ரீத: ப்ரத்யுவாச ஸுரோத்தமம் ॥ 48॥
தே³வ த³த்தோபவீதோऽயம் பஶுயோக்³யோऽஸ்தி மே ஸுத: ।
ப்ரஸாதா³த்தவ மே ஶோகோ க³தோ வந்த்⁴யாபவாத³ஜ: ॥ 49॥
கர்துமிச்சா²ம்யஹம் யஜ்ஞம் ப்ரபூ⁴தவரத³க்ஷிணம் ।
ஸமயே ஶ‍்ரு’ணு த⁴ர்மஜ்ஞ ஸத்யமத்³ய ப்³ரவீம்யஹம் ॥ 50॥
ஸமாவர்தநகர்மாந்தே கரிஷ்யாமி தவேப்ஸிதம் ।
மமோபரி த³யாம் க்ரு’த்வா தாவத்த்வம் க்ஷந்துமர்ஹஸி ॥ 51॥
வருண உவாச -

ப்ரதாரயஸி மாம் ராஜந் புத்ரப்ரேமாகுலோ ப்⁴ரு’ஶம் ।
முஹுர்முஹுர்மதிம் க்ரு’த்வா யுக்தியுக்தாம் மஹாமதே ॥ 52॥
க³ச்சா²ம்யத்³ய மஹாராஜ வசஸா தவ நோதி³த: ।
ஆக³மிஷ்யாமி ஸமயே ஸமாவர்தநகர்மணி ॥ 53॥
இத்யுக்த்வா ப்ரயயௌ பாஶீ தபாப்ரு’ச்ச்²ய விஶாம்பதே ।
ராஜா ப்ரமுதி³த: கார்யம் சகார ச யதோ²த்தரம் ॥ 54॥
ஆக³தம் வருணம் த்³ரு’ஷ்ட்வா குமாரோऽதிவிசக்ஷண: ।
யஜ்ஞஸ்ய ஸமயம் ஜ்ஞாத்வா ததா³ சிந்தாதுரோऽப⁴வத் ॥ 55॥
ஶோகஸ்ய காரணம் ராஜ்ஞ: பர்யப்ரு’ச்ச²தி³தஸ்தத: ।
ஜ்ஞாத்வாத்மவத⁴மாயுஷ்மந் க³மநாய மதிம் த³தௌ⁴ ॥ 56॥
நிஶ்சயம் பரமம் க்ரு’த்வா ஸம்மந்த்ர்ய ஸசிவாத்மஜை: ।
ப்ரயயௌ நக³ராத்தஸ்மாந்நிர்க³த்ய வநமப்யஸௌ ॥ 57॥
க³தே புத்ரே ந்ரு’ப: காமம் து:³கி²தோऽபூ⁴த்³ ப்⁴ரு’ஶம் ததா³ ।

ப்ரேரயாமாஸ தூ³தாந்ஸ்வாம்ஸ்தஸ்யாந்வேஷணகாம்யயா ॥ 58॥
ஏவம் க³தேऽத² காலேऽஸௌ வருணஸ்தத்³க்³ரு’ஹம் க³த: ।
ராஜாநம் ஶோகஸந்தப்தம் குரு யஜ்ஞமிதி ப்³ருவந் ॥ 59॥
ராஜா ப்ரணம்ய தம் ப்ராஹ தே³வதே³வ கரோமி கிம் ।
ந ஜாநே க்வாபி புத்ரோ மே க³தஸ்த்வத்³ய ப⁴யாகுல: ॥ 60॥
ஸர்வத்ர கி³ரிது³ர்கே³ஷு முநீநாமாஶ்ரமேஷு ச ।
அந்வேஷிதோ மே தூ³தைஸ்து ந ப்ராப்தோ யாத³ஸாம்பதே ॥ 61॥
ஆஜ்ஞாபய மஹாராஜ கிம் கரோமி க³தே ஸுதே ।
ந மே தோ³ஷோऽத்ர ஸர்வஜ்ஞ பா⁴க்³யதோ³ஷஸ்து ஸர்வதா² ॥ 62॥
வ்யாஸ உவாச -

இதி பூ⁴பவச: ஶ்ருத்வா ப்ரசேதா:குபிதோ ப்⁴ரு’ஶம் ।
ஶஶாப ச ந்ரு’பம் க்ரோதா⁴த்³வஞ்சிதஸ்து புந: புந: ॥ 63॥
ந்ரு’பதேऽஹம் த்வயா யஸ்மாத்³வசஸா ச ப்ரவஞ்சித: ।
தஸ்மாஜ்ஜலோத³ரோ வ்யாதி⁴ஸ்த்வாம் துத³த்வதிதா³ருண: ॥ 64॥
வ்யாஸ உவாச -

இதி ஶப்தோ மஹீபால:குபிதேந ப்ரசேதஸா ।
பீடி³தோऽபூ⁴த்ததா³ ராஜா வ்யாதி⁴நா து:³க²தே³ந து ॥ 65॥
ஏவம் ஶப்த்வா ந்ரு’பம் பாஶீ ஜகா³ம நிஜமாஸ்பத³ம் ।
ராஜா ப்ராப்ய மஹாவ்யாதி⁴ம் ப³பூ⁴வாதீவ து:³கி²த: ॥ 66॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஹரிஶ்சந்த்³ரஸ்ய ஜலோத³ரவ்யாதி⁴ப்ராப்திவர்ணநம் நாம பஞ்சத³ஶோऽத்⁴யாய: ॥
7.15॥

7.16 ஷோட³ஶோऽத்⁴யாய: । யஜ்ஞபஶுபூ⁴தஸ்ய ப்³ராஹ்மணபுத்ரஸ்ய
வத⁴கரணாய விஶ்வாமித்ரநிஷேத⁴வர்ணநம் ।

வ்யாஸ உவாச -

க³தேऽத² வருணே ராஜா ரோகே³ணாதீவ பீடி³த: ।
து:³கா²த்³து:³க²ம் பரம் ப்ராப்ய வ்யதி²தோऽபூ⁴த்³ ப்⁴ரு’ஶம் ததா³ ॥ 1॥

குமாரோऽஸௌ வநே ஶ்ருத்வா பிதரம் ரோக³பீடி³தம் ।
க³மநாய மதிம் ராஜம்ஶ்சகார ஸ்நேஹயந்த்ரித: ॥ 2॥
ஸம்வத்ஸரே வ்யதீதே து பிதரம் த்³ரஷ்டுமாத³ராத் ।
க³ந்துகாமம் து தம் ஜ்ஞாத்வா ஶக்ரஸ்தத்ராஜகா³ம ஹ ॥ 3॥
வாஸவஸ்து ததா³ரூபம் க்ரு’த்வா விப்ரஸ்ய ஸத்வர: ।
வாரயாமாஸ யுக்த்யா வை குமாரம் க³ந்துமுத்³யதம் ॥ 4॥
இந்த்³ர உவாச -

ராஜபுத்ர ந ஜாநாஸி ராஜநீதிம் ஸுது³ர்லபா⁴ம் ।
அத: கரோஷி மூட⁴ஸ்த்வம் க³மநாய மதிம் வ்ரு’தா² ॥ 5॥
பிதா தவ மஹாபா⁴க³ ப்³ராஹ்மணைர்வேத³பாரகை:³ ।
காரயிஷ்யதி ஹோமம் தே ஜ்வலிதேऽத² விபா⁴வஸௌ ॥ 6॥
ஆத்மா ஹி வல்லப⁴ஸ்தாத ஸர்வேஷாம் ப்ராணிநாம் க²லு ।
தத³ர்தே² வல்லபா: ⁴ ஸந்தி புத்ரதா³ரத⁴நாத³ய: ॥ 7॥
ஆத்மநோ தே³ஹரக்ஷார்த²ம் ஹத்வா த்வாம் வல்லப⁴ம் ஸுதம் ।
ஹவநம் காரயித்வாஸௌ ரோக³முக்தோ ப⁴விஷ்யதி ॥ 8॥
தஸ்மாத்த்வயா ந க³ந்தவ்யம் ராஜபுத்ர பிதுர்க்³ரு’ஹே ।
ம்ரு’தே பிதரி க³ந்தவ்யம் ராஜ்யார்தே²ஸர்வதா² புந: ॥ 9॥
ஏவம் நிஷேதி⁴தஸ்தத்ர வாஸவேந ந்ரு’பாத்மஜ: ।
வநமத்⁴யே ஸ்தி²த: காமம் புந:ஸம்வத்ஸரம் ந்ரு’ப ॥ 10॥
அத்யந்தம் து:³கி²தம் ஶ்ருத்வா ஹரிஶ்சந்த்³ரம் ததா³ऽऽத்மஜ: ।
க³மநாய மதிம் சக்ரே மரணே க்ரு’தநிஶ்சய: ॥ 11॥
துஷாராட்³ த்³விஜரூபேண தத்ராக³த்ய ச ரோஹிதம் ।
நிவாரயாமாஸ ஸுதம் யுக்திவாக்யை: புந: புந: ॥ 12॥
ஹரிஶ்சந்த்³ரோऽதிது:³கா²ர்தோ வஸிஷ்ட²ம் ஸ்வபுரோஹிதம் ।
பப்ரச்ச² ரோக³நாஶாய தத்ரோபாயம் ஸுநிஶ்சிதம் ॥ 13॥
தமாஹ ப்³ரஹ்மண: புத்ரோ யஜ்ஞம் குரு ந்ரு’போத்தம ।
க்ரயக்ரீதேந புத்ரேண ஶாபமோக்ஷோ ப⁴விஷ்யதி ॥ 14॥

புத்ரா த³ஶவிதா⁴ம் ப்ரோக்தா ப்³ராஹ்மணைர்வேத³பாரகை:³ ।
த்³ரவ்யேணாநீய தஸ்மாத்த்வம் புத்ரம் குரு ந்ரு’போத்தம ॥ 15॥
வருணோऽபி ப்ரஸந்ந:ஸந்ஸுக²காரீ ப⁴விஷ்யதி ।
லோபா⁴த்கோऽபி த்³விஜ: புத்ரம் ப்ரதா³ஸ்யதி ஸ்வராஷ்ட்ரஜ: ॥ 16॥
ஏவம் ப்ரமோதி³தோ ராஜா வஸிஷ்டே²ந மஹாமநா ।
ப்ரதா⁴நம் ப்ரேரயாமாஸ தத³ந்வேஷணகாம்யயா ॥ 17॥
அஜீக³ர்தோ த்³விஜ: கஶ்சித்³விஷயே தஸ்ய பூ⁴பதே: ।
தஸ்யாஸம்ஶ்ச த்ரய: புத்ரா நிர்த⁴நஸ்ய விஶேஷத: ॥ 18॥
ப்ரதா⁴நேநாப்யஸௌ ப்ரு’ஷ்ட: புத்ரார்த²ம் து³ர்ப³லோ த்³விஜ: ।
க³வாம் ஶதம் த³தா³மீதி தே³ஹி புத்ரம் மகா²ய வை ॥ 19॥
ஶுந:புச்ச:² ஶுந:ஶேப: ஶுநோலாங்கூ³ல இத்யமீ ।
தேஷாமேகதமம் தே³ஹி த³தா³மி து க³வாம் ஶதம் ॥ 20॥
அஜீக³ர்தஸ்து தச்ச்²ருத்வா க்ஷுத⁴யா பீடி³தோ ப்⁴ரு’ஶம் ।
புத்ரம் ச கதமம் தேப்⁴யோ விக்ரேதும் வை மநோ த³தே⁴ ॥ 21॥
கார்யாதி⁴காரிணம் ஜ்யேஷ்ட²ம் மத்வா நாஸாவதா³த³மும் ।
கநிஷ்ட²ம் நாப்யதா³ந்மாதா மமைஷ இதி வாதி³நீ ॥ 22॥
மத்⁴யமம் ச ஶுந:ஶேபம் த³தௌ³ க³வாம் ஶதேந ச ।
ஆநிநாய பஶும் சக்ரே நரமேதே⁴ நராதி⁴ப: ॥ 23॥
ருத³ந்தம் து:³கி²தம் தீ³நம் வேபமாநம் ப்⁴ரு’ஶாதுரம் ।
யூபே ப³த்³த⁴ம் நிரீக்ஷ்யாமும் சுக்ருஶுர்முநயஸ்ததா³ ॥ 24॥
ஶாமித்ராய பஶும் சக்ரே நரமேதே⁴ நராதி⁴ப: ।
ஶமிதா நாத³தே³ ஶஸ்த்ரம் தமாலம்ப⁴யிதும் ஶிஶும் ॥ 25॥
நாஹம் த்³விஜஸுதம் தீ³நம் ருத³ந்தம் கருணம் ப்⁴ரு’ஶம் ।
ஹநிஷ்யாமி ஸ்வலோபா⁴ர்த²மித்யுவாசாப்யஸௌ ததா³ ॥ 26॥
இத்யுக்த்வா விரராமாஸௌ கர்மணோ து³ஷ்கராத³த² ।
ராஜா ஆபா⁴ஸத:³ ப்ராஹ கிம் கர்தவ்யமிதி த்³விஜா: ॥ 27॥
ஜாத: கிலகிலாஶப்³தோ³ ஜநாநாம் க்ரோஶதாம் ததா³ ।
க்ரந்த³மாநே ஶுந:ஶேபே ஸபா⁴யாம் ப்⁴ரு’ஶமத்³பு⁴தம் ॥ 28॥

அஜீக³ர்தஸ்ததோ³த்தா²ய தமுவாச ந்ரு’போத்தமம் ।
ராஜந் கார்யம் கரிஷ்யாமி தவாஹம் ஸுஸ்தி²ரோ ப⁴வ ॥ 29॥
வேதநம் த்³விகு³ணம் தே³ஹிஹநிஷ்யாமி பஶும் கில ।
கர்தவ்யம் மக²கார்யம் வை மயா தேऽத்³ய த⁴நார்தி²நா ॥ 30॥
து:³கி²தஸ்ய த⁴நார்த²ஸ்ய ஸதா³ஸூயா ப்ரஸூயதே ।
வ்யாஸ உவாச -

தச்ச்²ருத்வா வசநம் தஸ்ய ஹரிஶ்சந்த்³ரோ முதா³ந்வித: ॥ 31॥
தமுவாச த³தா³ம்யத்³ய க³வாம் ஶதமநுத்தமம் ।
ததா³கர்ண்ய பிதா தஸ்ய புத்ரம் ஹந்தும் ஸமுத்³யத: ॥ 32॥
லோபே⁴நாகுலசித்தோऽஸௌ ஶாமித்ரே க்ரு’தநிஶ்சய: ।
ஸமுத்³யதம் ச தம் த்³ரு’ஷ்ட்வா ஜநா:ஸர்வே ஸபா⁴ஸத:³ ॥ 33॥
சுக்ருஶுர்ப்⁴ரு’ஶது:³கா²ர்தா ஹாஹேதி ஜக³து³ர்வச: ।
பிஶாசோऽயம் மஹாபாபீ க்ரூரகர்மா த்³விஜாக்ரு’தி: ॥ 34॥
யத்ஸ்வயம் ஸ்வஸுதம் ஹந்துமுத்³யத:குலபாம்ஸந: ।
தி⁴க்சாண்டா³ல கிமேதத்தே பாபகர்ம சிகீர்ஷிதம் ॥ 35॥
ஹத்வா ஸுதம் த⁴நம் ப்ராப்ய கிம் ஸுக²ம் தே ப⁴விஷ்யதி ।
ஆத்மா வை ஜாயதே புத்ர அங்கா³த்³வை வேத³பா⁴ஷிதம் ॥ 36॥
தத்கத²ம் பாபபு³த்³தே⁴ த்வமாத்மாநம் ஹந்துமிச்ச²ஸி ।
ஏவம் கோலாஹலே தத்ர ஜாதே குஶிகநந்த³ந: ॥ 37॥
ஸமீபம் ந்ரு’பதேர்க³த்வா தமுவாச த³யாபர: ।
விஶ்வாமித்ர உவாச -

ராஜந்நமும் ஶுந:ஶேபம் ருத³ந்தம் ப்⁴ரு’ஶது:³கி²தம் ॥ 38॥
க்ரதுஸ்தே ப⁴விதா பூர்ணோ ரோக³நாஶஶ்ச ஸர்வதா² ।
த³யாஸமம் நாஸ்தி புண்யம் பாபம் ஹிம்ஸாஸமம் நஹி ॥ 39॥
ராகி³ணாம் ரோசநார்தா²ய நோத³நேயம் விசாரய ।
ஆத்மதே³ஹஸ்ய ரக்ஷார்த²ம் பரதே³ஹநிக்ரு’ந்தநம் ॥ 40॥
ந கர்தவ்யம் மஹாராஜ ஸர்வத: ஶுப⁴மிச்ச²தா ।

த³யயா ஸர்வபூ⁴தேஷு ஸந்துஷ்டோ யேந கேந ச ॥ 41॥
ஸர்வேந்த்³ரியோபஶாந்த்யா ச துஷ்யத்யாஶு ஜக³த்பதி: ।
ஆத்மவத்ஸர்வபூ⁴தேஷு சிந்தநீயம் ந்ரு’போத்தம ॥ 42॥
ஜீவிதவ்யம் ப்ரியம் நூநம் ஸர்வேஷாம் ஸர்வதா³ கில ।
த்வமிச்ச²ஸிஸுக²ம் கர்தும் தே³ஹே ஹத்வா த்வமும் த்³விஜம் ॥ 43॥
கத²ம் நேச்சே²த³ஸௌ தே³ஹம் ரக்ஷிதும் ஸ்வஸுகா²ஸ்பத³ம் ।
பூர்வஜந்மக்ரு’தம் வைரம் நாநேந ஸஹ தே ந்ரு’ப ॥ 44॥
யேநாமும் ஹந்துகாமஸ்த்வம் த்³விஜபுத்ரம் நிராக³ஸம் ।
யோ யம் ஹந்தி விநா வைரம் ஸ்வகாம:ஸததம் புந: ॥ 45॥
ஹந்தாரம் ஹந்தி தம் ப்ராப்ய ஜநநம் ஜநநாந்தரே ।
ஜநகோऽஸ்ய ஸுது³ஷ்டாத்மா யேநாஸௌ தே ஸமர்பித: ॥ 46॥
ஸ்வாத்மஜோ த⁴நலோபே⁴ந பாபாசார:ஸுது³ர்மதி: ।
ஏஷ்டவ்யா ப³ஹவ: புத்ரா யத்³யேகோऽபி க³யாம் வ்ரஜேத் ॥ 47॥
யஜேத சாஶ்வமேதே⁴ந நீலம் வா வ்ரு’ஷமுத்ஸ்ரு’ஜேத் ।
தே³ஶமத்⁴யே ச ய: கஶ்சித்பாபகர்ம ஸமாசரேத் ॥ 48॥
ஷஷ்டா²ம்ஶஸ்தஸ்ய பாபஸ்ய ராஜா பு⁴ங்க்தே ந ஸம்ஶய: ।
நிஷேத⁴நீயோ ராஜ்ஞாஸௌ பாபம் கர்தும் ஸமுத்³யத: ॥ 49॥
ந நிஷித்³த⁴ஸ்த்வயா கஸ்மாத்புத்ரம் விக்ரேதுமுத்³யத: ।
ஸூர்யவம்ஶே ஸமுத்பந்நஸ்த்ரிஶங்குதநய: ஶுப: ⁴ ॥ 50॥
ஆர்யஸ்த்வநார்யவத்கர்ம கர்துமிச்ச²ஸி பார்தி²வ ।
மோசநாந்முநிபுத்ரஸ்ய கரணாத்³வசநஸ்ய மே ॥ 51॥
தவ தே³ஹே ஸுக²ம் ராஜந் ப⁴விஷ்யத்யவிசாரணாத் ।
பிதா தே ஶாபயோகே³ந சாண்டா³லத்வமுபாக³த: ॥ 52॥
மயாஸௌ தேந தே³ஹேந ஸ்வர்லோகம் ப்ராபித: கில ।
தேநைவ ப்ரீதியோகே³ந குரு மே வசநம் ந்ரு’ப ॥ 53॥
முஞ்சைநம் பா³லகம் தீ³நம் ருத³ந்தம் ப்⁴ரு’ஶமாதுரம் ।
யாசிதோऽஸி மயா நூநம் யஜ்ஞேऽஸ்மிந் ராஜஸூயகே ॥ 54॥

ப்ரார்த²நாப⁴ங்க³ஜம் தோ³ஷம் கத²ம் த்வம் நாவபு³த்⁴யஸே ।
ப்ரார்தி²தம் ஸர்வதா³ தே³யம் மகே²ऽஸ்மிந்ந்ரு’பஸத்தம ॥ 55॥
அந்யதா² பாபமேவ ஸ்யாத்தவ ராஜந்ந ஸம்ஶய: ।
வ்யாஸ உவாச -

இதி தஸ்ய வச: ஶ்ருத்வா கௌஶிகஸ்ய ந்ரு’போதம: ॥ 56॥
ப்ரத்யுவாச மஹாராஜ கௌஶிகம் முநிஸத்தமம் ।
ஜலோத³ரேண கா³தே⁴ய து:³கி²தோऽஹம் ப்⁴ரு’ஶம் முநே ॥ 57॥
தஸ்மாந்ந மோசயாம்யேநமந்யத்ப்ரார்த²ய கௌஶிக ।
ந த்வயா விக்³ரஹ: கார்ய: கார்யேऽஸ்மிந்மம ஸர்வதா² ॥ 58॥
தச்ச்²ருத்வா வசநம் ராஜ்ஞோ விஶ்வாமித்ரோऽதிகோபந: ।
ப³பூ⁴வ து:³க²ஸந்தப்தோ வீக்ஷ்ய தீ³நம் த்³விஜாத்மஜம் ॥ 59॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ யஜ்ஞபஶுபூ⁴தஸ்ய ப்³ராஹ்மணபுத்ரஸ்ய வத⁴கரணாய
விஶ்வாமித்ரநிஷேத⁴வர்ணநம் நாம ஷோட³ஶோऽத்⁴யாய: ॥ 7.16॥

7.17ஸப்தத³ஶோऽத்⁴யாய: । வஸிஷ்ட²விஶ்வாமித்ரபணவர்ணநம் ।
வ்யாஸ உவாச -

ருத³ந்தம் பா³லகம் வீக்ஷ்ய விஶ்வாமித்ரோ த³யாதுர: ।
ஶுந:ஶேபமுவாசேத³ம் க³த்வா பார்ஶ்வேऽதிது:³கி²தம் ॥ 1॥
மந்த்ரம் ப்ரசேதஸ: புத்ர மயோக்தம் மநஸா ஸ்மரந் ।
ஜபதஸ்தவ கல்யாணம் ப⁴விஷ்யதி மமாஜ்ஞயா ॥ 2॥
விஶ்வாமித்ரவச: ஶ்ருத்வா ஶுந:ஶேப: ஶுசாऽऽகுல: ।
மந்த்ரம் ஜஜாப மநஸா கௌஶிகோக்தம் ஸ்பு²டாக்ஷரம் ॥ 3॥
ஜபதஸ்தத்ர தஸ்யாஶு ப்ரசேதாஸ்து க்ரு’பாகர: ।
ப்ராது³ர்ப³பூ⁴வ ஸஹஸா ப்ரஸந்நோ ந்ரு’ப பா³லகே ॥ 4॥
த்³ரு’ஷ்ட்வா தமாக³தம் ஸர்வே விஸ்மயம் பரமம் க³தா: ।
துஷ்டுவுர்வருணம் தே³வம் முதி³தா த³ர்ஶநேந தே ॥ 5॥
ராஜாதிவிஸ்மித: பாதௌ³ ப்ரணநாம ருஜாதுர: ।

ப³த்³தா⁴ஞ்ஜலிபுடோ தே³வம் துஷ்டாவ புரத:ஸ்தி²தம் ॥ 6॥
ஹரிஶ்சந்த்³ர உவாச -

தே³வதே³வ க்ரு’பாஸிந்தோ⁴ பாபாத்மாஹம் ஸுமந்த³தீ: ⁴ ।
க்ரு’தாபராத: ⁴ க்ரு’பண: பாவித: பரமேஷ்டி²நா ॥ 7॥
மயா தே புத்ரகாமேந து:³க²ஸம்ஸ்தே²ந ஹேலநம் ।
க்ரு’தம் க்ஷமாப்யம் ப்ரபு⁴ணா கோऽபராத: ⁴ ஸுது³ர்மதே: ॥ 8॥
அர்தீ² தோ³ஷம் ந ஜாநாதி தஸ்மாத்புத்ரார்தி²நா மயா ।
வஞ்சிதஸ்த்வம் தே³வதே³வ பீ⁴தேந நரகாத்³விபோ⁴ ॥ 9॥
அபுத்ரஸ்ய க³திர்நாஸ்தி ஸ்வர்கோ³நைவ ச நைவ ச ।
பீ⁴தோऽஹம் தேந வாக்யேந தஸ்மாத்தே ஹேலநம் க்ரு’தம் ॥ 10॥
நாஜ்ஞஸ்ய தூ³ஷணம் சிந்த்யம் நூநம் ஜ்ஞாநவதா விபோ⁴ ।
து:³கி²தோऽஹம் ருஜாக்ராந்தோ வஞ்சித:ஸ்வஸுதேந ஹ ॥ 11॥
ந ஜாநேऽஹம் மஹாராஜ புத்ரோ மே க்வ க³த: ப்ரபோ⁴ ।
வஞ்சயித்வா வநே பீ⁴தோ மரணாந்மாம் க்ரு’பாநிதே⁴ ॥ 12॥
ப்ரயயௌ த்³ரவிணம் த³த்வா க்³ரு’ஹீதோ த்³விஜபா³லக: ।
யஜ்ஞோऽயம் க்ரீதபுத்ரேண ப்ராரப்³த⁴ஸ்தவ துஷ்டயே ॥ 13॥
த³ர்ஶநம் தவ ஸம்ப்ராப்ய க³தம் து:³க²ம் மமாத்³பு⁴தம் ।
ஜலோத³ரக்ரு’தம் ஸர்வம் ப்ரஸந்நே த்வயி ஸாம்ப்ரதம் ॥ 14॥
வ்யாஸ உவாச -

இதி தஸ்ய வச: ஶ்ருத்வா ராஜ்ஞோ ரோகா³துரஸ்ய ச ।
த³யாவாந்தே³வதே³வேஶ: ப்ரத்யுவாச ந்ரு’போத்தமம் ॥ 15॥
வருண உவாச -

முஞ்ச ராஜஞ்சு²ந:ஶேபம் ஸ்துவந்தம் மாம் ப்⁴ரு’ஶாதுரம் ।
யஜ்ஞோऽயம் பரிபூர்ணஸ்தே ரோக³முக்தோ ப⁴வாத்மநா ॥ 16॥
இத்யுக்த்வா வருணஸ்தூர்ணம் ராஜாநம் விருஜம் ததா² ।
சகார பஶ்யதாம் தத்ர ஸத³ஸ்யாநாம் ஸுஸம்ஸ்தி²தம் ॥ 17॥
விமுக்தோऽஸௌ த்³விஜ: பாஶாத்³வருணேந மஹாத்மநா ।
ஜயஶப்³த³ஸ்ததஸ்தத்ர ஸஞ்ஜாதோ மக²மண்ட³பே ॥ 18॥

ராஜா ப்ரமுதி³த:ஸத்³யோ ரோகா³ந்முக்த:ஸுதா³ருணாத் ।
யூபாந்முக்த: ஶுந:ஶேபோ ப³பூ⁴வாதீவ ஸம்ஸ்தி²த: ॥ 19॥
ராஜா த்விமம் மக²ம் பூர்ணம் சகார விநயாந்வித: ।
ஶுந:ஶேபஸ்ததா³ஸப்⁴யாநித்யுவாச க்ரு’தாஞ்ஜலி: ॥ 20॥
போ⁴ போ: ⁴ ஸப்⁴யா ஸுத⁴ர்மஜ்ஞா: ப்³ருவந்து த⁴ர்மநிர்ணயம் ।
வேத³ஶாஸ்த்ராநுஸாரேண யதா²ர்த²வாதி³ந: கில ॥ 21॥
புத்ரோऽஹம் கஸ்ய ஸர்வஜ்ஞா: பிதா கே கோऽக்³ரத: பரம் ।
ப⁴வதாம் வசநாத்தஸ்ய ஶரணம் ப்ரவ்ரஜாம்யஹம் ॥ 22॥
இத்யுக்தே வசநே தத்ர ஸப்⁴யா: ப்ரோசு: பரஸ்பரம் ।
ஸப்⁴யா ஊசூ: -
அஜீக³ர்தஸ்ய புத்ரோऽயம் கஸ்யாந்யஸ்ய ப⁴வேத³ஸௌ ॥ 23॥
அங்கா³த³ங்கா³த்ஸமுத்³பூ⁴த: பாலிதஸ்தேந ப⁴க்தித: ।
அந்யஸ்ய கஸ்ய புத்ரோऽஸௌ ப்ரப⁴வேதி³தி நிஶ்சய: ॥ 24॥
தச்ச்²ருத்வா வாமதே³வஸ்து தாநுவாச ஸபா⁴ஸத:³ ।
விக்ரீதஸ்தேந தாதேந த்³ரவ்யலோபா⁴த்ஸுத: கில ॥ 25॥
புத்ரோऽயம் த⁴நதா³துஶ்ச ராஜ்ஞஸ்தத்ர ந ஸம்ஶய: ।
அத²வா வருணஸ்யைஷ பாஶாந்முக்தோऽஸ்த்யநேந வை ॥ 26॥
அந்நதா³தா ப⁴யத்ராதா ததா² வித்³யாப்ரத³ஶ்ச ய: ।
ததா² வித்தப்ரத³ஶ்சைவ பஞ்சைதே பிதர:ஸ்ம்ரு’தா: ॥ 27॥
ததா³ கேசித்பிது: ப்ராஹு: கேசித்³ராஜ்ஞஸ்ததா²பரே ।
வருணஸ்யேதி ஸம்வாதே³ நிர்ணயம் ந யயுஶ்ச தே ॥ 28॥
இத்த²ம் ஸந்தே³ஹமாபந்நே வஸிஷ்டோ² வாக்யமப்³ரவீத் ।
ஸப்⁴யாந்விவத³தஸ்தத்ர ஸர்வஜ்ஞ:ஸர்வபூஜித: ॥ 29॥
ஶ‍்ரு’ணுத்⁴வம் போ⁴ மஹாபா⁴கா³ நிர்ணயம் ஶ்ருதிஸம்மதம் ।
நி:ஸ்நேஹேந யதா³ பித்ரா விக்ரீதோऽயம் ஸுத: ஶிஶு: ॥ 30॥
ஸம்ப³ந்த⁴ஸ்து க³தஸ்தஸ்ய ததை³வ த⁴நஸங்க்³ரஹாத் ।
ஹரிஶ்சந்த்³ரஸ்ய ஸஞ்ஜாத: புத்ரோऽஸௌ க்ரீத ஏவ ச ॥ 31॥
யூபே ப³த்³தோ⁴ யதா³ ராஜ்ஞா ததா³ தஸ்ய ந வை ஸுத: ।

வருணஸ்து ஸ்துதோऽநேந தேந துஷ்டேந மோசித: ॥ 32॥
தஸ்மாந்நாயம் மஹாபா⁴கா³ஹ்யஸௌ புத்ர: ப்ரசேதஸ: ।
யோ யம் ஸ்தௌதி மஹாமந்த்ரை: ஸோऽபி துஷ்டோ த³தா³தி ச ॥ 33॥
த⁴நம் ப்ராணாந்பஶூந் ராஜ்யம் ததா² மோக்ஷம் கிலேப்ஸிதம் ।
கௌஶிகஸ்ய ஸுதஶ்சாயமரிஷ்டே யேந ரக்ஷித: ॥ 34॥
மந்த்ரம் த³த்த்வா மஹாவீர்யம் வருணஸ்யாதிஸங்கடே ।
வ்யாஸ உவாச -

ஶ்ருத்வா வாக்யம் வஸிஷ்ட²ஸ்ய பா³ட⁴மூசு:ஸபா⁴ஸத:³ ॥ 35॥
விஶ்வாமித்ரஸ்து ஜக்³ராஹ தம் கரே த³க்ஷிணே ததா³ ।
ஏஹி புத்ர க்³ரு’ஹம் மே த்வமித்யுக்த்வா ப்ரேமபூரித: ॥ 36॥
ஶுந:ஶேபோ ஜகா³மாஶு தேநைவ ஸஹ ஸத்வர: ।
வருணஸ்து ப்ரஸந்நாத்மா ஜகா³ம ச ஸ்வமாலயம் ॥ 37॥
ரு’த்விஜஶ்ச ததா²ஸப்⁴யா:ஸ்வக்³ரு’ஹாந்நிர்யயுஸ்ததா³ ।
ராஜாபி ரோக³நிர்முக்தோ ப³பூ⁴வாதிமுதா³ந்வித: ॥ 38॥
ப்ரஜாஸ்து பாலயாமாஸ ஸுப்ரஸந்நேந சேதஸா ।
ரோஹிதாக்²யஸ்து தச்ச்²ருத்வா வ்ரு’த்தாந்தம் வருணஸ்ய ஹ ॥ 39॥
ஆஜகா³ம க்³ரு’ஹம் ப்ரீதோ து³ர்க³மாத்³வநபர்வதாத் ।
தூ³தா ராஜாநமப்⁴யேத்ய ப்ரோசு: புத்ரம் ஸமாக³தம் ॥ 40॥
முதி³தோऽஸௌ ஜகா³மாஶு ஸம்முக:² கோஸலாதி⁴ப: ।
த்³ரு’ஷ்ட்வா பிதரமாயாந்தம் ப்ரேமோத்³ரிக்த:ஸுஸம்ப்⁴ரம: ॥ 41॥
த³ண்ட³வத்பதிதோ பூ⁴மாவஶ்ருபூர்ணமுக:² ஶுசா ।
ராஜாபி தம் ஸமுத்தா²ப்ய பரிரப்⁴ய முதா³ந்வித: ॥ 42॥
தமாக்⁴ராய ஸுதம் மூர்த்⁴நி பப்ரச்ச²குஶலம் புந: ।
உத்ஸங்கே³ தம் ஸமாரோப்ய முதி³தோ மேதி³நீபதி: ॥ 43॥
உஷ்ணைர்நேத்ரஜலை: ஶீர்ஷண்யபி⁴ஷேகமதா²கரோத் ।
ராஜ்யம் ஶஶாஸ தேநாஸௌ புத்ரேணாதிப்ரியேண ச ॥ 44॥
வ்ரு’த்தாந்தம் நரமேத⁴ஸ்ய கத²யாமாஸ விஸ்தராத் ।
ராஜஸூயம் க்ரதுவரம் சகார ந்ரு’பஸத்தம: ॥ 45॥

வஸிஷ்ட²ம் பூஜயித்வாத² ஹோதாரமகரோத்³விபு:⁴ ।
ஸமாப்தே த்வத² யஜ்ஞேஶே வஸிஷ்டோ²ऽதீவ பூஜித: ॥ 46॥
ஶக்ரஸ்ய ஸத³நம் ரம்யம் ஜகா³ம முநிராத³ராத் ।
விஶ்வாமித்ரோऽபி தத்ரைவ வஸிஷ்டே²ந ச ஸங்க³த: ॥ 47॥
மிலித்வா தௌ ஸ்தி²தௌ தே³வஸத³நே முநிஸத்தம ।
விஶ்வாமித்ரோऽபி பப்ரச்ச² வஸிஷ்ட²ம் ப்ரதிபூஜிதம் ॥ 48॥
வீக்ஷ்ய விஸ்மயசித்தஸ்தம் ஸபா⁴யாம் து ஶசீபதே: ।
விஶ்வாமித்ர உவாச -

க்வேயம் பூஜா த்வயா ப்ராப்தா மஹதீ முநிஸத்தம ॥ 49॥
க்ரு’தா கேந மஹாபா⁴க³ஸத்யம் ப்³ரூஹி மமாந்திகே ।
வஸிஷ்ட² உவாச -

யஜமாநோऽஸ்தி மே ராஜா ஹரிஶ்சந்த்³ர: ப்ரதாபவாந் ॥ 50॥
ராஜஸூய: க்ரு’தஸ்தேந ராஜ்ஞா ப்ரவரத³க்ஷிண: ।
நேத்³ரு’ஶோऽஸ்தி ந்ரு’பஶ்சாந்ய:ஸத்யவாதீ³ த்⁴ரு’தவ்ரத: ॥ 51॥
தா³தா ச த⁴ர்மஶீலஶ்ச ப்ரஜாரஞ்ஜநதத்பர: ।
தஸ்ய யஜ்ஞே மயா பூஜா ப்ராப்தா கௌஶிகநந்த³ந ॥ 52॥
[ கிம் ப்ரு’ச்ச²ஸி புந:ஸத்யம் ப்³ரவீம்யக்ரு’த்ரிமம் த்³விஜ ]

ஹரிஶ்சந்த்³ரஸமோ ராஜா ந பூ⁴தோ ந ப⁴விஷ்யதி ।
ஸத்யவாதீ³ ததா² தா³தா ஶூர: பரமதா⁴ர்மிக: ॥ 53॥
வ்யாஸ உவாச ।
இதி தஸ்ய வச: ஶ்ருத்வா விஶ்வாமித்ரோऽதிகோபந: ।
ப³பூ⁴வ க்ரோத⁴ஸம்ரக்தலோசநோऽப்யப்³ரவீச்ச தம் ॥ 54॥
விஶ்வாமித்ர உவாச ।
ஏவம் ஸ்தௌஷி ந்ரு’பம் மித்²யாவாதி³நம் கபடப்ரியம் ।
வஞ்சிதோ வருணோ யேந ப்ரதிஶ்ருத்ய வரம் புந: ॥ 55॥
மம ஜந்மார்ஜிதம் புண்யம் தபஸ: படி²தஸ்ய ச ।
த்வதீ³யம் வாதிதபஸோ க்³லஹம் குரு மஹாமதே ॥ 56॥

அஹம் சேத்தம் ந்ரு’பம் ஸத்³யோ ந கரோம்யதிஸம்ஸ்துதம் ।
அஸத்யவாதி³நம் காமமதா³தாரம் மஹாக²லம் ॥ 57॥
ஆஜந்மஸஞ்சிதம் ஸர்வம் புண்யம் மம விநஶ்யது ।
அந்யதா² த்வத்க்ரு’தம் ஸர்வம் புண்யம் த்விதி பணாவஹே ॥ 58॥
க்³லஹம் க்ரு’த்வா ததஸ்தௌ து விவத³ந்தௌ முநீ ததா³ ।
ஸ்வாஶ்ரமம் ஸ்வர்க³லோகாச்ச க³தௌ பரமகோபநௌ ॥ 59॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ வஸிஷ்ட²விஶ்வாமித்ரபணவர்ணநம் நாம ஸப்தத³ஶோऽத்⁴யாய: ॥
7.17॥

7.18அஷ்டாத³ஶோऽத்⁴யாய: । ஹரிஶ்சந்த்³ரத்³வாரா வ்ரு’த்³த⁴ப்³ராஹ்மணாய
த⁴நதா³நப்ரதிஜ்ஞாவர்ணநம் ।

வ்யாஸ உவாச -

கதா³சித்து ஹரிஶ்சந்த்³ரோ ம்ரு’க³யார்த²ம் வநம் யயௌ ।
அபஶ்யத்³ருத³தீம் பா³லாம் ஸுந்த³ரீம் சாருலோசநாம் ॥ 1॥
தாமப்ரு’ச்ச²ந்மஹாராஜ: காமிநீம் கருணாபர: ।
பத்³மபத்ரவிஶாலாக்ஷி கிம் ரோதி³ஷி வராநநே ॥ 2॥
கேநாஸி பீடி³தாத்யர்த²ம் கிம் தே து:³க²ம் வதா³ஶு மே ।
கா ச த்வம் விஜநே கோ⁴ரே கஸ்தே ப⁴ர்தா பிதாத²வா ॥ 3॥
ந பா³த⁴தே ச ராஜ்யே மே ராக்ஷஸோऽபி பராங்க³நாம் ।
தம் ஹந்மி தரஸா காந்தே யஸ்த்வாம் ஸுந்த³ரி பா³த⁴தே ॥ 4॥
ப்³ரூஹி து:³க²ம் வராரோஹே ஸ்வஸ்தா² ப⁴வ க்ரு’ஶோத³ரி ।
விஷயே மம பாபாத்மா ந திஷ்ட²தி ஸுமத்⁴யமே ॥ 5॥
இதி தஸ்ய வச: ஶ்ருத்வா நாரீ தமப்³ரவீந்ந்ரு’பம் ।
ப்ரம்ரு’ஜ்யாஶ்ரூணி வத³நாத்³த⁴ரிஶ்சந்த்³ரம் ந்ரு’போத்தமம் ॥ 6॥
நார்யுவாச -

ராஜந் மாம் பா³த⁴தேऽத்யர்த²ம் விஶ்வாமித்ரோ மஹாமுநி: ।
தப: கரோதி யத்³கோ⁴ரம் மத³ர்த²ம் கௌஶிகோ வநே ॥ 7॥

தேநாஹம் து:³கி²தா ராஜந் விஷயே தவ ஸுவ்ரத ।
வித்³தி⁴ மாம் கமநாம் காந்தாம் பீடி³தாம் முநிநா ப்⁴ரு’ஶம் ॥ 8॥
ராஜோவாச -

ஸ்வஸ்தா² ப⁴வ விஶாலாக்ஷி ந தே து:³க²ம் ப⁴விஷ்யதி ।
தமஹம் வாரயிஷ்யாமி முநிம் தாபபராயணம் ॥ 9॥
இத்யாஶ்வாஸ்ய ஸ்த்ரியம் ராஜா தரஸா முநிஸந்நிதௌ⁴ ।
நத்வா ப்ரணம்ய ஶிரஸா தமுவாச மஹீபதி: ॥ 10॥
ஸ்வாமிந்கிம் க்ரியதேऽத்யர்த²ம் தபஸா தே³ஹபீட³நம் ।
கிமர்த²ம் தே ஸமாரம்போ⁴ ப்³ரூஹி ஸத்யம் மஹாமதே ॥ 11॥
வாஞ்சி²தம் தவ கா³தே⁴ய கரோமி ஸப²லம் கில ।
உத்திஷ்டோ²த்திஷ்ட² தரஸா தபஸாலமத: பரம் ॥ 12॥
விஷயே மம ஸர்வஜ்ஞ ந கர்தவ்யம் ஸுதா³ருணம் ।
லோகபீடா³கரம் கோ⁴ரம் தப: கேநாபி கர்ஹிசித் ॥ 13॥
இத்த²ம் நிஷித்⁴ய தம் ராஜா விஶ்வாமித்ரம் க்³ரு’ஹம் யயௌ ।
மநஸா க்ரோத⁴மாதா⁴ய க³தோऽஸௌ கௌஶிகோ முநி: ॥ 14॥
ஸ க³த்வா சிந்தயாமாஸ ந்ரு’பக்ரு’த்யமஸாம்ப்ரதம் ।
வஸிஷ்ட²ஸ்ய ச ஸம்வாத³ம் தபஸ: ப்ரதிஷேத⁴நம் ॥ 15॥
கோபாவிஷ்டேந மநஸா ப்ரதீகாரமதா²கரோத் ।
விசிந்த்ய ப³ஹுதா⁴ சித்தே தா³நவம் கோ⁴ரவிக்³ரஹம் ॥ 16॥
ப்ரேஷயாமாஸ தத்³தே³ஶம் விதா⁴ய ஸூகராக்ரு’திம் ।
ஸோऽதிகாயோ மஹாகால:குர்வந்நாத³ம் ஸுதா³ருணம் ॥ 17॥
ராஜ்ஞஶ்சோபவநே ப்ராப்தஸ்த்ராஸயந் ரக்ஷகாம்ஸ்ததா³ ।
மாலதீநாம் ச க²ண்டா³நி கத³ம்பா³நாம் ததை²வ ச ॥ 18॥
யூதி²காநாம் ச வ்ரு’ந்தா³நி கம்பயம்ஶ்ச முஹுர்முஹு: ।
த³ந்தேந விலிக²ந்பூ⁴மிம் ஸமுந்மூலயதே த்³ருமாந் ॥ 19॥
சம்பகாந்கேதகீக²ண்டா³ந்மல்லிகாநாம் ச பாத³பாந் ।
கரவீராநுஶீராம்ஶ்ச நிசகா²ந ஶுபா⁴ந்ம்ரு’தூ³ந் ॥ 20॥
முசுகுந்தா³நஶோகாம்ஶ்ச ப³குலாம்ஸ்திலகாம்ஸ்ததா² ।

உந்மூல்ய கத³நம் தத்ர சகார ஸூகரோ வநே ॥ 21॥
வாடிகாரக்ஷகா:ஸர்வே து³த்³ருவு: ஶஸ்த்ரபாணய: ।
ஹாஹேதி சுக்ருஶுஸ்தத்ர மாலாகாரா ப்⁴ரு’ஶாதுரா: ॥ 22॥
பா³ணை:ஸந்தாட்³யமாநோऽபி யதா³ த்ரஸ்தோ ந வை ம்ரு’க:³ ।
ரக்ஷகாந்பீட³யாமாஸ கோல: காலஸமத்³யுதி: ॥ 23॥
தே ததா³திப⁴யாக்ராந்தா ராஜாநம் ஶரணம் யயு: ।
தமூசுஸ்த்ராஹி த்ராஹீதி வேபமாநா ப⁴யாகுலா: ॥ 24॥
தாநாக³தாந்ஸமாலோக்ய ப⁴யார்தாந்பூ⁴பதிஸ்ததா³ ।
பப்ரச்ச² கிம் ப⁴யம் கஸ்மாந்மாம் ப்³ருவந்து ஸமாக³தா: ॥ 25॥
நாஹம் பி³பே⁴மி தே³வேப்⁴யோ ராக்ஷஸேப்⁴யஶ்ச ரக்ஷகா: ।
கஸ்மாத்³ப⁴யம் ஸமுத்பந்நம் தத்³ ப்³ருவந்து மமாக்³ரத: ॥ 26॥
ஹந்மி சைகேந பா³ணேந தம் ஶத்ரும் து³ர்ப⁴க³ம் கில ।
யோ மேऽராதி:ஸமுத்பந்நோ லோகே பாபமதி: க²ல: ॥ 27॥
தே³வோ வா தா³நவோ வாபி தம் நிஹந்மி ஶரை: ஶிதை: ।
க்வ திஷ்ட²தி கியத்³ரூப: கியத்³ப³லஸமந்வித: ॥ 28॥
மாலாகாரா ஊசு: -
ந தே³வோ ந ச தை³த்யோऽஸ்தி ந யக்ஷோ ந ச கிந்நர: ।
கஶ்சித்கோலோ மஹாகாயோ ராஜம்ஸ்திஷ்ட²தி காநநே ॥ 29॥
புஷ்பவ்ரு’க்ஷாநதிம்ரு’தூ³ந்த³ந்தேநோந்மூலயத்யஸௌ ।
விதீ³ர்ணம் தத்³வநம் ஸர்வம் ஸூகரேணாதிரம்ஹஸா ॥ 30॥
விஶிகை²ஸ்தாடி³தோऽஸ்மாபி⁴ர்த்³ரு’ஷத்³பி⁴ர்லகுடைஸ்ததா² ।
ந பி³பே⁴தி மஹாராஜ ஹந்துமஸ்மாநுபாத்³ரவத் ॥ 31॥
வ்யாஸ உவாச -

இத்யாகர்ண்ய வசஸ்தேஷாம் ராஜா கோபஸமாகுல: ।
அஶ்வமாருஹ்ய தரஸா ஜகா³மோபவநம் ப்ரதி ॥ 32॥
ஸைந்யேந மஹதா யுக்தோ க³ஜாஶ்வரத²ஸம்யுத: ।
பதா³திவ்ரு’ந்த³ஸஹித: ப்ரயயௌ வநமுத்தமம் ॥ 33॥
தத்ராபஶ்யந்மஹாகோலம் கு⁴ர்கு⁴ரந்தம் ப⁴யாநகம் ।

வநம் ப⁴க்³நம் ச ஸம்வீக்ஷ்ய ராஜா க்ரோத⁴யுதோऽப⁴வத் ॥ 34॥
சாபே பா³ணம் ஸமாரோப்ய விக்ரு’ஷ்ய ச ஶராஸநம் ।
தம் ஹந்தும் ஸூகரம் பாபம் தரஸா ஸமுபாக்ரமத் ॥ 35॥
ஸமாலோக்ய ச ராஜாநம் சாபஹஸ்தம் ருஷாகுலம் ।
ஸம்முகோ²ऽப்⁴யத்³ரவத்தூர்ணம் குர்வஞ்ச²ப்³த³ம் ஸுதா³ருணம் ॥ 36॥
தமாயாந்தம் ஸமாலோக்ய வராஹம் விக்ரு’தாநநம் ।
முமோச விஶிக²ம் தஸ்மிந்ஹந்துகாமோ மஹீபதி: ॥ 37॥
வஞ்சயித்வாத² தத்³பா³ணம் ஸூகரஸ்தரஸா ப³லாத் ।
நிர்ஜகா³ம மஹாவேகா³த்தமுல்லங்க்⁴ய ந்ரு’பம் ததா³ ॥ 28॥
க³ச்ச²ந்தம் தம் ஸமாலோக்ய ராஜா கோபஸமந்வித: ।
முமோச விஶிகா²ம்ஸ்தீக்ஷ்ணாம்ஶ்சாபமாக்ரு’ஷ்ய யத்நத: ॥ 39॥
க்ஷணம் த்³ரு’ஷ்டிபத²ம் ராஜ்ஞ:க்ஷணம் சாத³ர்ஶநம் க³த: ।
குர்வந்ப³ஹுவிதா⁴ராவம் ஸூகரம் ஸமுபாத்³ரவத் ॥ 40॥
ஹரிஶ்சந்த்³ரோऽதிகுபிதோ ம்ரு’க³ஸ்யாநுஜகா³ம ஹ ।
அஶ்வேந வாயுவேகே³ந விக்ரு’ஷ்ய ச ஶராஸநம் ॥ 41॥
இதஸ்ததஸ்தத:ஸைந்யமக³மச்ச வநாந்தரம் ।
ஏகாகீ ந்ரு’பதி: கோலம் வ்ரஜந்தம் ஸமுபாத்³ரவத் ॥ 42॥
மத்⁴யாஹ்நஸமயே ராஜா ஸம்ப்ராப்தோ விஜநே வநே ।
த்ரு’ஷித:க்ஷுதி⁴தோऽத்யர்த²ம் ப³பூ⁴வ ஶ்ராந்தவாஹந: ॥ 43॥
ஸூகரோऽத³ர்ஶநம் ப்ராப்தோ ராஜா சிந்தாதுரோऽப⁴வத் ।
மார்க³ப்⁴ரஷ்டோऽதிவிபிநே தா³ருணே தீ³நவத்ஸ்தி²த: ॥ 44॥
கிம் கரோமி க்வ க³ச்சா²மி ந ஸஹாயோऽஸ்தி மே வநே ।
அஜ்ஞாதஸ்வபத:²குத்ர வ்ரஜாமீதி வ்யசிந்தயத் ॥ 45॥
ஏவம் சிந்தயதஸ்தத்ர விபிநே ஜநவர்ஜிதே ।
ராஜ்ஞா சிந்தாதுரோऽபஶ்யந்நதீ³ம் ஸுவிமலோத³காம் ॥ 46॥
வீக்ஷ்ய தாம் முதி³தோ ராஜா பாயயித்வா துரங்க³கம் ।
அஶ்வாது³த்தேர்ய விமலம் பபௌ பாநீயமுத்தமம் ॥ 47॥

ஜலம் பீத்வா ந்ரு’பஸ்தத்ர ஸுக²மாப மஹீபதி: ।
இத்யேஷ நக³ரம் க³ந்தும் தி³க்³ப்⁴ரமேணாதிமோஹித: ॥ 48॥
விஶ்வாமித்ரஸ்து ஸம்ப்ராப்தோ வ்ரு’த்³த⁴ப்³ராஹ்மணரூபத்⁴ரு’க் ।
நநாம வீக்ஷ்ய ராஜா தம் ப்ரீதிபூர்வம் த்³விஜோத்தமம் ॥ 49॥
தமுவாச கா³தி⁴ராஜ: ப்ரணமந்தம் ந்ரு’போத்தமம் ।
ஸ்வஸ்தி தேऽஸ்து மஹாராஜ கிமர்த²மிஹ சாக³த: ॥ 50॥
ஏகாகீ விஜநே ராஜந் கிம் சிகீர்ஷிதமத்ர தே ।
ப்³ரூஹி ஸர்வம் ஸ்தி²ரோ பூ⁴த்வா காரணம் ந்ரு’பஸத்தம ॥ 51॥
ராஜோவாச -

ஸூகரோऽதிமஹாகாயோ ப³லவாந்புஷ்பகாநநம் ।
ஸமுபேத்ய மமர்தா³ஶு கோமலாந்புஷ்பபாத³பாந் ॥ 52॥
தம் நிவாரயிதும் து³ஷ்டம் கரே க்ரு’த்வா ச கார்முகம் ।
ஸஸைந்யோऽஹம் ஸ்வநக³ராந்நிர்க³தோ முநிஸத்தம ॥ 53॥
க³தோऽஸௌ த்³ரு’க்பதா²த்பாபோ மாயாவீ க்வாபி வேக³வாந் ।
ப்ரு’ஷ்ட²தோऽஹமபி ப்ராப்த:ஸைந்யம் க்வாபி க³தம் மம ॥ 54॥
க்ஷுதி⁴தஸ்த்ரு’ஷிதஶ்சாஹம் ஸைந்யப்⁴ரஷ்டஸ்த்விஹாக³த: ।
ந ஜாநே புரமார்க³ம் ச ததா²ஸைந்யக³திம் முநே ॥ 55॥
பந்தா²நம் த³ர்ஶய விபோ⁴ வ்ரஜாமி நக³ரம் ப்ரதி ।
மமாத்ர பா⁴க்³யயோகே³ந ப்ராப்தஸ்த்வம் விஜநே வநே ॥ 56॥
அயோத்⁴யாதி³பதிஶ்சாஹம் ஹரிஶ்சந்த்³ரோऽதிவிஶ்ருத: ।
ராஜஸூயஸ்ய கர்தா ச வாஞ்சி²தார்த²ப்ரத:³ஸதா³ ॥ 57॥
த⁴நேச்சா² யதி³ தே ப்³ரஹ்மந் யஜ்ஞார்த²ம் த்³விஜஸத்தம ।
ஆக³ந்தவ்யமயோத்⁴யாயாம் தா³ஸ்யாமி விபுலம் த⁴நம் ॥ 58॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஹரிஶ்சந்த்³ரத்³வாரா வ்ரு’த்³த⁴ப்³ராஹ்மணாய த⁴நதா³நப்ரதிஜ்ஞாவர்ணநம்
நாமாஷ்டாத³ஶோऽத்⁴யாய: ॥ 7.18॥

7.19 ஏகோநவிம்ஶோऽத்⁴யாய: । கௌஶிகாய ஸர்வஸ்வஸமர்பணம்
தத்³த³க்ஷிணாதா³நவர்ணநம் ।

வ்யாஸ உவாச -

இதி தஸ்ய வச: ஶ்ருத்வா பூ⁴பதே: கௌஶிகோ முநி: ।
ப்ரஹஸ்ய ப்ரத்யுவாசேத³ம் ஹரிஶ்சந்த்³ரம் ததா² ந்ரு’ப ॥ 1॥
ராஜம்ஸ்தீர்த²மித³ம் புண்யம் பாவநம் பாபநாஶநம் ।
ஸ்நாநம் குரு மஹாபா⁴க³ பித்ரூ’ணாம் தர்பணம் ததா² ॥ 2॥
கால: ஶுப⁴தமோऽஸ்தீஹ தீர்தே²ஸ்நாத்வா விஶாம்பதே ।
தா³நம் த³த³ஸ்வ ஶக்த்யாத்ர புண்யதீர்தே²ऽதிபாவநே ॥ 3॥
ப்ராப்ய தீர்த²ம் மஹாபுண்யமஸ்நாத்வா யஸ்து க³ச்ச²தி ।
ஸ ப⁴வேதா³த்மஹா பூ⁴ய இதி ஸ்வாயம்பு⁴வோऽப்³ரவீத் ॥ 4॥
தஸ்மாத்தீர்த²வரே ராஜந் குரு புண்யம் ஸ்வஶக்தித: ।
த³ர்ஶயிஷ்யாமி மார்க³ம் தே க³ந்தாஸி நக³ரம் தத: ॥ 5॥
ஆக³மிஷ்யாமஹம் மார்க³த³ர்ஶநார்த²ம் தவாநக⁴ ।
த்வயா ஸஹாத்³ய காகுத்ஸ்த² தவ தா³நேந தோஷித: ॥ 6॥
தச்ச்²ருத்வா வசநம் ராஜா முநே: கபடமண்டி³தம் ।
வாஸாம்ஸ்யுத்தார்ய விதி⁴வத்ஸ்நாதுமப்⁴யாயயௌ நதீ³ம் ॥ 7॥
ப³ந்த⁴யித்வா ஹயம் வ்ரு’க்ஷே முநிவாக்யேந மோஹித: ।
அவஶ்யம்பா⁴வியோகே³ந தத்³வஶஸ்து ததா³ப⁴வத் ॥ 8॥
ராஜா ஸ்நாநவிதி⁴ம் க்ரு’த்வா ஸந்தர்ப்ய பித்ரு’தே³வதா: ।
விஶ்வாமித்ரமுவாசேத³ம் ஸ்வாமிந் தா³நம் த³தா³மி தே ॥ 9॥
யதி³ச்ச²ஸி மஹாபா⁴க³ தத்தே தா³ஸ்யாமி ஸாம்ப்ரதம் ।
கா³வோ பூ⁴மிர்ஹிரண்யம் ச க³ஜாஶ்வரத²வாஹநம் ॥ 10॥
நாதே³யம் மே கிமப்யஸ்தி க்ரு’தமேதத்³ வ்ரதம் புரா ।
ராஜஸூயே மக²ஶ்ரேஷ்டே²முநீநாம் ஸந்நிதா⁴வபி ॥ 11॥
தஸ்மாத்த்வமிஹ ஸம்ப்தாப்தஸ்தீர்தே²ऽஸ்மிந்ப்ரவரே முநே ।
யத்தேऽஸ்தி வாஞ்சி²தம் ப்³ரூஹி த³தா³மி தவ வாஞ்சி²தம் ॥ 12॥
விஶ்வாமித்ர உவாச -

மயா பூர்வம் ஶ்ருதா ராஜந் கீர்திஸ்தே விபுலா பு⁴வி ।
வஸிஷ்டே²ந ச ஸம்ப்ரோக்தா தா³தா நாஸ்தி மஹீதலே ॥ 13॥
ஹரிஶ்சந்த்³ரோ ந்ரு’பஶ்ரேஷ்ட:²ஸூர்யவம்ஶே மஹீபதி: ।
தாத்³ரு’ஶோ ந்ரு’பதிர்தா³தா ந பூ⁴தோ ந ப⁴விஷ்யதி ॥ 14॥
ப்ரு’தி²வ்யாம் பரமோதா³ரஸ்த்ரிஶங்குதநயோ யதா² ।
அதஸ்த்வாம் ப்ரார்த²யாம்யத்³ய விவாஹோ மேऽஸ்தி பார்தி²வ: ॥ 15॥
புத்ரஸ்ய ச மஹாபா⁴க³ தத³ர்த²ம் தே³ஹி மே த⁴நம் ।
ராஜோவாச -

விவாஹம் குரு விப்ரேந்த்³ர த³தா³மி ப்ரார்தி²தம் தவ ॥ 16॥
யதி³ச்ச²ஸி த⁴நம் காமம் தா³தா தஸ்யாஸ்மி நிஶ்சிதம் ।
வ்யாஸ உவாச -

இத்யுக்த: கௌஶிகஸ்தேந வஞ்சநாதத்பரோ முநி: ॥ 17॥
உத்³பா⁴வ்ய மாயாம் கா³ந்த⁴ர்வீம் பார்தி²வாயாப்யத³ர்ஶயத் ।
குமார:ஸுகாமாரஶ்ச கந்யா ச த³ஶவார்ஷிகீ ॥ 18॥
ஏதயோ: கார்யமப்யத்³ய கர்தவ்யம் ந்ரு’பஸத்தம ।
ராஜஸூயாதி⁴கம் புண்யம் க்³ரு’ஹஸ்த²ஸ்ய விவாஹத: ॥ 19॥
ப⁴விஷ்யதி தவாத்³யைவ விப்ரபுத்ரவிவாஹத: ।
தச்ச்²ருத்வா வசநம் ராஜா மாயயா தஸ்ய மோஹித: ॥ 20॥
ததே²தி ச ப்ரதிஜ்ஞாய நோவாசால்பம் வசஸ்ததா² ।
தேந த³ர்ஶிதமார்கோ³ऽஸௌ நக³ரம் ப்ரதி ஜக்³மிவாந் ॥ 21॥
விஶ்வாமித்ரோऽபி ராஜாநம் வஞ்சயித்வாऽऽஶ்ரமம் யயௌ ।
க்ரு’தோத்³வாஹவிதி⁴ஸ்தாவத்³விஶ்வாமித்ரோऽப்³ரவீந்ந்ரு’பம் ॥ 22॥
வேதீ³மத்⁴யே ந்ரு’பாத்³ய த்வம் தே³ஹி தா³நம் யதே²ப்ஸிதம் ।
ராஜோவாச -

கிம் தேऽபீ⁴ஷ்டம் த்³விஜ ப்³ரூஹி த³தா³மி வாஞ்சி²தம் கில ॥ 23॥
அதே³யமபி ஸம்ஸரே யஶ:காமோऽஸ்மி ஸாம்ப்ரதம் ।
வ்யர்த²ம் ஹி ஜீவிதம் தஸ்ய விப⁴வம் ப்ராப்ய யேந வை ॥ 24॥
நோபார்ஜிதம் யஶ: ஶுத்³த⁴ம் பரலோகஸுக²ப்ரத³ம் ।

விஶ்வாமித்ர உவாச -

ராஜ்யம் தே³ஹி மஹாராஜ வராய ஸபரிச்ச²த³ம் ॥ 25॥
க³ஜாஶ்வரத²ரத்நாட்⁴யம் வேதீ³மத்⁴யேऽதிபாவநே ।
வ்யாஸ உவாச -

மோஹிதோ மாயயா தஸ்ய ஶ்ருத்வா வாக்யம் முநேர்ந்ரு’ப: ॥ 26॥
த³த்தமித்யுக்தவாந் ராஜ்யமவிசார்ய யத்³ரு’ச்ச²யா ।
க்³ரு’ஹீதமிதி தம் ப்ராஹ விஶ்வாமித்ரோऽதிநிஷ்டு²ர: ॥ 27॥
த³க்ஷிணாம் தே³ஹி ராஜேந்த்³ர தா³நயோக்³யாம் மஹாமதே ।
த³க்ஷிணாரஹிதம் தா³நம் நிஷ்ப²லம் மநுரப்³ரவீத் ॥ 28॥
தஸ்மாத்³தா³நப²லாய த்வம் யதோ²க்தாம் தே³ஹி த³க்ஷிணாம் ।
இத்யுக்தஸ்து ததா³ ராஜா தமுவாசாதிவிஸ்மித: ॥ 29॥
ப்³ரூஹி கியத்³த⁴நம் துப்⁴யம் தே³யம் ஸ்வாமிந் மயாது⁴நா ।
த³க்ஷிணாநிஷ்க்ரயம் ஸாதோ⁴ வத³ தாவத்ப்ரமாணகம் ॥ 30॥
தா³நபூர்த்யை ப்ரதா³ஸ்யாமி ஸ்வஸ்தோ² ப⁴வ தபோத⁴ந ।
விஶ்வாமித்ரஸ்து தச்ச்²ருத்வா தமாஹ மேதி³நீபதிம் ॥ 31॥
ஹேமபா⁴ரத்³வயம் ஸார்த⁴ம் த³க்ஷிணாம் தே³ஹிஸாம்ப்ரதம் ।
தா³ஸ்யாமீதி ப்ரதிஶ்ருத்ய தஸ்மை ராஜாதிவிஸ்மித: ॥ 32॥
ததை³வ ஸைநிகாஸ்தஸ்ய வீக்ஷமாணா:ஸமாக³தா: ।
த்³ரு’ஷ்ட்வா மஹீபதிம் வ்யக்³ரம் துஷ்டுவுஸ்தே முதா³ந்விதா: ॥ 33॥
வ்யாஸ உவாச -

ஶ்ருத்வா தேஷாம் வசோ ராஜா நோக்த்வா கிஞ்சிச்சு²பா⁴ஶுப⁴ம் ।
சிந்தயந்ஸ்வக்ரு’தம் கர்ம யயாவந்த:புரே தத: ॥ 34॥
கிம் மயா ஸ்வீக்ரு’தம் தா³நம் ஸர்வஸ்வம் யத்ஸமர்பிதம் ।
வஞ்சிதோऽஹம் த்³விஜேநாத்ர வநே பாடச்சரைரிவ ॥ 35॥
ராஜ்யம் ஸோபஸ்கரம் தஸ்மை மயா ஸர்வம் ப்ரதிஶ்ருதம் ।
பா⁴ரத்³வயம் ஸுவர்ணஸ்ய ஸார்த⁴ம் ச த³க்ஷிணா புந: ॥ 36॥
கிம் கரோமி மதிர்ப்⁴ரஷ்டா ந ஜ்ஞாதம் கபடம் முநே: ।
ப்ரதாரிதோऽஹம் ஸஹஸா ப்³ராஹ்மணேந தபஸ்விநா ॥ 37॥

ந ஜாநே தை³வகார்யம் வை ஹா தை³வ கிம் ப⁴விஷ்யதி ।
இதி சிந்தாபரோ ராஜா க்³ரு’ஹம் ப்ராப்தோऽதிவிஹ்வல: ॥ 38॥
பதிம் சிந்தாபரம் த்³ரு’ஷ்த்வா ராஜ்ஞீ பப்ரச்ச² காரணம் ।
கிம் ப்ரபோ⁴ விமநா பா⁴ஸி கா சிந்தா ப்³ரூஹி ஸாம்ப்ரதம் ॥ 39॥
வநாத்புத்ர:ஸமாயாதோ ராஜஸூய: க்ரு’த: புரா ।
கஸ்மாச்சோ²சஸி ராஜேந்த்³ர ஶோகஸ்ய காரணம் வத³ ॥ 40॥
நாராதிர்வித்³யதே க்வாபி ப³லவாந்து³ர்ப³லோऽபி வா ।
வருணோऽபி ஸுஸந்துஷ்ட: க்ரு’தக்ரு’த்யோऽஸி பூ⁴தலே ॥ 41॥
சிந்தயா க்ஷீயதே தே³ஹோ நாஸ்தி சிந்தாஸமா ம்ரு’தி: ।
த்யஜ்யதாம் ந்ரு’பஶார்தூ³ல ஸ்வஸ்தோ² ப⁴வ விசக்ஷண ॥ 42॥
தந்நிஶம்ய ப்ரியாவாக்யம் ப்ரீதிபூர்வம் நராதி⁴ப: ।
ப்ரோவாச கிஞ்சிச்சிந்தாயா: காரணம் ச ஶுபா⁴ஶுப⁴ம் ॥ 43॥
போ⁴ஜநம் ந சகாராऽஸௌ சிந்தாவிஷ்டஸ்ததா² ந்ரு’ப: ।
ஸுப்த்வாபி ஶயநே ஶுப்⁴ரே லேபே⁴ நித்³ராம் ந பூ⁴மிப: ॥ 44॥
ப்ராதருத்தா²ய சிந்தார்தோ யாவத்ஸந்த்⁴யாதி³கா: க்ரியா: ।
கரோதி ந்ரு’பதிஸ்தாவத்³விஶ்வாமித்ர:ஸமாக³த: ॥ 45॥
க்ஷத்ரா நிவேதி³தோ ராஜ்ஞே முநி:ஸர்வஸ்வஹாரக: ।
ஆக³த்யோவாச ராஜாநம் ப்ரணமந்தம் புந: புந: ॥ 46॥
விஶ்வாமித்ர உவாச -

ராஜம்ஸ்த்யஜ ஸ்வராஜ்யம் மே தே³ஹி வாசா ப்ரதிஶ்ருதம் ।
ஸுவர்ணம் ஸ்ப்ரு’ஶ ராஜேந்த்³ர ஸத்யவாக்³ப⁴வ ஸாம்ப்ரதம் ॥ 47॥
ஹரிஶ்சந்த்³ர உவாச -

ஸ்வாமிந் ராஜ்யம் தவேத³ம் மே மயா த³த்தம் கிலாது⁴நா ।
த்யக்த்வாந்யத்ர க³மிஷ்யாமி மா சிந்தா குரு கௌஶிக ॥ 48॥
ஸர்வஸ்வம் மம தே ப்³ரஹ்மந் க்³ரு’ஹீதம் விதி⁴வத்³விபோ⁴ ।
ஸுவர்ணத³க்ஷிணாம் தா³துமஶக்தோऽஸ்ம்யது⁴நா த்³விஜ ॥ 49॥
தா³நம் த³தா³மி தே தாவத்³யாவந்மே ஸ்யாத்³த⁴நாக³ம: ।
புநஶ்சேத்காலயோகே³ந ததா³ தா³ஸ்யாமி த³க்ஷிணாம் ॥ 50॥

இத்யுக்த்வா ந்ரு’பதி: ப்ராஹ புத்ரம் பா⁴ர்யாம் ச மாத⁴வீம் ।
ராஜ்யமஸ்மை ப்ரத³த்தம் வை மயா வேத்³யாம் ஸுவிஸ்தரம் ॥ 51॥
ஹஸ்த்யஶ்வரத²ஸம்யுக்தம் ரத்நஹேமஸமந்விதம் ।
த்யக்த்வா த்ரீணி ஶரீராணி ஸர்வம் சாஸ்மை ஸமர்பிதம் ॥ 52॥
த்யக்த்வாயோத்⁴யாம் க³மிஷ்யாமி குத்ரசித்³வநக³ஹ்வரே
க்³ரு’ஹ்ணாத்வித³ம் முநி:ஸம்யக்³ராஜ்யம் ஸர்வஸம்ரு’த்³தி⁴மத் ॥ 53॥
இத்யாபா⁴ஷ்ய ஸுதம் பா⁴ர்யாம் ஹரிஶ்சந்த்³ர:ஸ்வமந்தி³ராத் ।
விநிர்க³த:ஸுத⁴ர்மாத்மா மாநயம்ஸ்தம் த்³விஜோத்தமம் ॥ 54॥
வ்ரஜந்தம் பூ⁴பதிம் வீக்ஷ்ய பா⁴ர்யாபுத்ராவுபா⁴வபி ।
சிந்தாதுரௌ ஸுதீ³நாஸ்யௌ ஜக்³மது: ப்ரு’ஷ்ட²தஸ்ததா³ ॥ 55॥
ஹாஹாகாரோ மஹாநாஸீந்நக³ரே வீக்ஷ்ய தாம்ஸ்ததா² ।
சுக்ருஶு: ப்ராணிந:ஸர்வே ஸாகேதபுரவாஸிந: ॥ 56॥
ஹா ராஜந் கிம் க்ரு’தம் கர்ம குத: க்லேஶ:ஸமாக³த: ।
வஞ்சிதோऽஸி மஹாராஜ விதி⁴நாபண்டி³தேந ஹ ॥ 57॥
ஸர்வே வர்ணாஸ்ததா³ து:³க²மாப்நுயுஸ்தம் மஹீபதிம் ।
விலோக்ய பா⁴ர்யயா ஸார்த⁴ம் புத்ரேண ச மஹாத்மநா ॥ 58॥
நிநிந்து³ர்ப்³ராஹ்மணம் தம் து து³ராசாரம் புரௌகஸ: ।
தூ⁴ர்தோऽயமிதி பா⁴ஷந்தோ து:³கா²ர்தா ப்³ராஹ்மணாத³ய: ॥ 59॥
நிர்க³த்ய நக³ராத்தஸ்மாத்³விஶ்வாமித்ர:க்ஷிதீஶ்வரம் ।
க³ச்ச²ந்தம் தமுவாசேத³ம் ஸமேத்ய நிஷ்டு²ரம் வச: ॥ 60॥
த³க்ஷிணாயா:ஸுவர்ணம் மே த³த்த்வா க³ச்ச² நராதி⁴ப ।
நாஹம் தா³ஸ்யாமி வா ப்³ரூஹி மயா த்யக்தம் ஸுவர்ணகம் ॥ 61॥
ராஜ்யம் க்³ரு’ஹாண வா ஸர்வம் லோப⁴ஶ்சேத்³த்⁴ரு’தி வர்ததே ।
த³த்தம் சேந்மந்யஸே ராஜந் தே³ஹி யத்தத்ப்ரதிஶ்ருதம் ॥ 62॥
ஏவம் ப்³ருவந்தம் கா³தே⁴யம் ஹரிஶ்சந்த்³ரோ மஹீபதி: ।
ப்ரணிபத்ய ஸுதீ³நாத்மா க்ரு’தாஞ்ஜலிபுடோऽப்³ரவீத் ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴

கௌஶிகாயஸர்வஸ்வஸமர்பணம் தத்³த³க்ஷிணாதா³நவர்ணநம் நாமைகோநவிம்ஶோऽத்⁴யாய:
॥ 7.19॥

7.20 விம்ஶோऽத்⁴யாய: । ஹரிஶ்சந்த்³ரோபாக்²யாநவர்ணநம் ।
ஹரிஶ்சந்த்³ர உவாச -

அத³த்த்வா தே ஹிரண்யம் வை ந கரிஷ்யாமி போ⁴ஜநம் ।
ப்ரதிஜ்ஞா மே முநிஶ்ரேஷ்ட² விஷாத³ம் த்யஜ ஸுவ்ரத ॥ 1॥
ஸூர்யவம்ஶஸமுத்³பூ⁴த:க்ஷத்ரியோऽஹம் மஹீபதி: ।
ராஜஸூயஸ்ய யஜ்ஞஸ்ய கர்தா வாஞ்சி²ததோ³ ந்ரு’ஷு ॥ 2॥
கத²ம் கரோமி நாகாரம் ஸ்வாமிந்த³த்த்வா யத்³ரு’ச்ச²யா ।
அவஶ்யமேவ தா³தவ்யம்ரு’ணம் தே த்³விஜஸத்தம ॥ 3॥
ஸ்வஸ்தோ² ப⁴வ ப்ரதா³ஸ்யாமி ஸுவர்ணம் மநஸேப்ஸிதம் ।
கஞ்சித்காலம் ப்ரதீக்ஷஸ்வ யாவத்ப்ராப்ஸ்யாம்யஹம் த⁴நம் ॥ 4॥
விஶ்வாமித்ர உவாச -

குதஸ்தே ப⁴விதா ராஜந் த⁴நப்ராப்திரத: பரம் ।
க³தம் ராஜ்யம் ததா² கோஶோ ப³லம் சைவார்த²ஸாத⁴நம் ॥ 5॥
வ்ரு’தா²ஶா தே மஹீபால த⁴நார்தே² கிம் கரோம்யஹம் ।
நிர்த⁴நம் த்வாம் ச லோபே⁴ந பீட³யாமி கத²ம் ந்ரு’ப ॥ 6॥
தஸ்மாத்கத²ய பூ⁴பால ந தா³ஸ்யாமீதி ஸாம்ப்ரதம் ।
த்யக்த்வாऽऽஶாம் மஹதீம் காமம் க³ச்சா²ம்யஹமத: பரம் ॥ 7॥
யதே²ஷ்டம் வ்ரஜ ராஜேந்த்³ர பா⁴ர்யாபுத்ரஸமந்வித: ।
ஸுவர்ணம் நாஸ்தி கிம் துப்⁴யம் த³தா³மீதி வதா³து⁴நா ॥ 8॥
க³ச்ச²ந்வாக்யமித³ம் ஶ்ருத்வா ப்³ராஹ்மணஸ்ய ச பூ⁴பதி: ।
ப்ரத்யுவாச முநிம் ப்³ரஹ்மந் தை⁴ர்யம் குரு த³தா³ம்யஹம் ॥ 9॥
மம தே³ஹோऽஸ்தி பா⁴ர்யாயா: புரஸ்ய ச ஹ்யநாமய: ।
க்ரீத்வா தே³ஹம் து தம் நூநம்ரு’ணம் தா³ஸ்யாமி தே த்³விஜ ॥ 10॥
க்³ராஹகம் பஶ்ய விப்ரேந்த்³ர வாராணஸ்யாம் புரி ப்ரபோ⁴ ।
தா³ஸபா⁴வம் க³மிஷ்யாமி ஸதா³ரோऽஹம் ஸபுத்ரக: ॥ 11॥

க்³ரு’ஹாண காஞ்சநம் பூர்ணம் ஸார்த⁴ம் பா⁴ரத்³வயம் முநே ।
மௌல்யேந த³த்த்வா ஸர்வாந்ந:ஸந்துஷ்டோ ப⁴வ பூ⁴த⁴ர ॥ 12॥
இதி ப்³ருவஞ்ஜகா³மாத²ஸஹ பத்ந்யா ஸுதாந்வித: ।
உமயா காந்தயா ஸார்த⁴ம் யத்ராஸ்தே ஶங்கர:ஸ்வயம் ॥ 13॥
தாம் த்³ரு’ஷ்ட்வா ச புரீம் ரம்யாம் மநஸோ ஹ்லாத³காரிணீம் ।
உவாச ஸ க்ரு’தார்தோ²ऽஸ்மி புரீம் பஶ்யந்ஸுவர்சஸம் ॥ 14॥
ததோ பா⁴கீ³ரதீ²ம் ப்ராப்ய ஸ்நாத்வா தே³வாதி³தர்பணம் ।
தே³வார்சநம் ச நிர்வர்த்ய க்ரு’தவாந் தி³க்³விலோகநம் ॥ 15॥
ப்ரவிஶ்ய வஸுதா⁴பாலோ தி³வ்யாம் வாராணஸீம் புரீம் ।
நைஷா மநுஷ்யபு⁴க்தேதி ஶூலபாணே: பரிக்³ரஹ: ॥ 16॥
ஜகா³ம பத்³ப்⁴யாம் து:³கா²ர்த:ஸஹ பத்ந்யா ஸமாகுல: ।
புரீம் ப்ரவிஶ்ய ஸ ந்ரு’போ விஶ்வாஸமகரோத்ததா³ ॥ 17॥
த³த்³ரு’ஶேऽத²முநிஶ்ரேஷ்ட²ம் ப்³ராஹ்மணம் த³க்ஷிணார்தி²நம் ।
தம் த்³ரு’ஷ்ட்வா ஸமநுப்ராப்தம் விநயாவநதோऽப⁴வத் ॥ 18॥
ப்ராஹ சைவாஞ்ஜலிம் க்ரு’த்வா ஹரிஶ்சந்த்³ரோ மஹாமுநிம் ।
இமே ப்ராணா:ஸுதஶ்சாயம் ப்ரியா பத்நீ முநே மம ॥ 19॥
யேந தே க்ரு’த்யமஸ்த்யாஶு க்³ரு’ஹாணாத்³ய த்³விஜோத்தம ।
யச்சாந்யத்கார்யமஸ்மாபி⁴ஸ்தந்மமாக்²யாதுமர்ஹஸி ॥ 20॥
விஶ்வாமித்ர உவாச -

பூர்ண:ஸ மாஸோ ப⁴த்³ரம் தே தீ³யதாம் மம த³க்ஷிணா ।
பூர்வம் தஸ்ய நிமித்தம் ஹி ஸ்மர்யதே ஸ்வவசோ யதி³ ॥ 21॥
ராஜோவாச -

ப்³ரஹ்மந்நாத்³யாபி ஸம்பூர்ணோ மாஸோ ஜ்ஞாநதபோப³ல ।
திஷ்ட²த்யேகதி³நார்த⁴ம் யத்தப்ரதீக்ஷஸ்வ நாபரம் ॥ 22॥
விஶ்வாமித்ர உவாச -

ஏவமஸ்து மஹாராஜ ஆக³மிஷ்யாம்யஹம் புந: ।
ஶாபம் தவ ப்ரதா³ஸ்யாமி ந சேத³த்³ய ப்ரயச்ச²ஸி ॥ 23॥
இத்யுக்த்வாத² யயௌ விப்ரோ ராஜா சாசிந்தயத்ததா³ ।

கத²மஸ்மை ப்ரயச்சா²மி த³க்ஷிணா யா ப்ரதிஶ்ருதா ॥ 24॥
குத: புஷ்டாநி மித்ராணி குத்ரார்த:²ஸாம்ப்ரதம் மம ।
ப்ரதிக்³ரஹ: ப்ரது³ஷ்டோ மே தத்ர யாஞ்சா கத²ம் ப⁴வேத் ॥ 25॥
ராஜ்ஞாம் வ்ரு’த்தித்ரயம் ப்ரோக்தம் த⁴ர்மஶாஸ்த்ரேஷு நிஶ்சிதம் ।
யதி³ ப்ராணாந்விமுஞ்சாமி ஹ்யப்ரதா³ய ச த³க்ஷிணாம் ॥ 26॥
ப்³ரஹ்மஸ்வஹா க்ரு’மி: பாபோ ப⁴விஷ்யாம்யத⁴மாத⁴ம: ।
அத²வா ப்ரேததாம் யாஸ்யே வர ஏவாத்மவிக்ரய: ॥ 27॥
ஸூத உவாச -

ராஜாநம் வ்யாகுலம் தீ³நம் சிந்தயாநமதோ⁴முக²ம் ।
ப்ரத்யுவாச ததா³ பத்நீ பா³ஷ்பக³த்³க³த³யா கி³ரா ॥ 28॥
த்யஜ சிந்தாம் மஹாராஜ ஸ்வத⁴ர்மமநுபாலய ।
ப்ரேதவத்³வர்ஜநீயோ ஹி நர:ஸத்யப³ஹிஷ்க்ரு’த: ॥ 29॥
நாத: பரதரம் த⁴ர்மம் வத³ந்தி புருஷஸ்ய ச ।
யாத்³ரு’ஶம் புருஷவ்யாக்⁴ர ஸ்வஸத்யஸ்யாநுபாலநம் ॥ 30॥
அக்³நிஹோத்ரமதீ⁴தம் ச தா³நாத்³யா:ஸகலா: க்ரியா: ।
ப⁴வந்தி தஸ்ய வைப²ல்யம் வாக்யம் யஸ்யாந்ரு’தம் ப⁴வேத் ॥ 31॥
ஸத்யமத்யந்தமுதி³தம் த⁴ர்மஶாஸ்த்ரேஷு தீ⁴மதாம் ।
தாரணாயாந்ரு’தம் தத்³வத்பாதநாயாக்ரு’தாத்மநாம் ॥ 32॥
ஶதாஶ்வமேதா⁴நாத்³ரு’த்ய ராஜஸூயம் ச பார்தி²வ: ।
க்ரு’த்வா ராஜா ஸக்ரு’த்ஸ்வர்கா³த³ஸத்யவசநாச்ச்யுத: ॥ 33॥
ராஜோவாச -

வம்ஶவ்ரு’த்³தி⁴கரஶ்சாயம் புத்ரஸ்திஷ்ட²தி பா³லக: ।
உச்யதாம் வக்துகாமாஸி யத்³வாக்யம் க³ஜகா³மிநி ॥ 34॥
பத்ந்யுவாச -

ராஜந் மாபூ⁴த³ஸத்யம் தே பும்ஸாம் புத்ரப²லா:ஸ்த்ரிய: ।
தந்மாம் ப்ரதா³ய வித்தேந தே³ஹி விப்ராய த³க்ஷிணாம் ॥ 35॥
வ்யாஸ உவாச -

ஏதத்³வாக்யமுபஶ்ருத்ய யயௌ மோஹம் மஹீபதி: ।

ப்ரதிலப்⁴ய ச ஸம்ஜ்ஞாம் வை விலலாபாதிது:³கி²த: ॥ 36॥
மஹத்³து³க:²மித³ம் ப⁴த்³ரே யத்த்வமேவம் ப்³ரவீஷி மே ।
கிம் தவ ஸ்மிதஸம்ல்லாபா மம பாபஸ்ய விஸ்ம்ரு’தா: ॥ 37॥
ஹா ஹா த்வயா கத²ம் யோக்³யம் வக்துமேதச்சு²சிஸ்மிதே ।
து³ர்வாச்யமேதத்³வசநம் கத²ம் வத³ஸி பா⁴மிநி ॥ 38॥
இத்யுக்த்வா ந்ரு’பதிஶ்ரேஷ்டோ² ந தீ⁴ரோ தா³ரவிக்ரயே ।
நிபபாத மஹீப்ரு’ஷ்டே²மூர்ச்ச²யாதிபரிப்லுத: ॥ 39॥
ஶயாநம் பு⁴வி தம் த்³ரு’ஷ்ட்வா மூர்ச்ச²யாபி மஹீபதிம் ।
உவாசேத³ம் ஸுகருணம் ராஜபுத்ரீ ஸுது:³கி²தா ॥ 40॥
ஹா மஹாராஜ கஸ்யேத³மபத்⁴யாநாது³பாக³தம் ।
யஸ்த்வம் நிபதிதோ பூ⁴மௌ ரங்கவச்ச²ரணோசித: ॥ 41॥
யேநைவ கோடிஶோ வித்தம் விப்ராணாமபவர்ஜிதம் ।
ஸ ஏவ ப்ரு’தி²வீநாதோ² பு⁴வி ஸ்வபிதி மே பதி: ॥ 42॥
ஹா கஷ்டம் கிம் தவாநேந க்ரு’தம் தை³வ மஹீக்ஷிதா ।
யதி³ந்த்³ரோபேந்த்³ரதுல்யோऽயம் நீத: பாபாமிமாம் த³ஶாம் ॥ 43॥
இத்யுக்த்வா ஸாபி ஸுஶ்ரோணீ மூர்ச்சி²தா நிபபாத ஹ ।
ப⁴ர்துர்து:³க²மஹாபா⁴ரேணாஸஹ்யேநாதிபீடி³தா ॥ 44॥
ஶிஶுர்த்³ரு’ஷ்ட்வா க்ஷுதா⁴விஷ்ட: ப்ராஹ வாக்யம் ஸுது:³கி²த: ।
தாத தாத ப்ரதே³ஹ்யந்நம் மாதர்மே தே³ஹி போ⁴ஜநம் ॥ 45॥
க்ஷுந்மே ப³லவதீ ஜாதா ஜிஹ்வாக்³ரே மேऽதிஶுஷ்யதி ॥ 46॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஹரிஶ்சந்த்³ரோபாக்²யாநவர்ணநம் நாம விம்ஶோऽத்⁴யாய: ॥ 7.20॥

7.21 ஏகவிம்ஶோऽத்⁴யாய: । ஹரிஶ்சந்த்³ரோபாக்²யாநவர்ணநம் ।
ஏதஸ்மிந்நந்தரே ப்ராப்தோ விஶ்வாமித்ரோ மஹாதபா: ।
அந்தகேந ஸம: க்ருத்³தோ⁴ த⁴நம் ஸ்வம் யாசிதும் ஹ்ரு’தா³ ॥ 1॥
தமாலோக்ய ஹரிஶ்சந்த்³ர: பபாத பு⁴வி மூர்ச்சி²த: ।
ஸ வாரிணா தமப்⁴யுக்ஷ்ய ராஜாநமித³மப்³ரவீத் ॥ 2॥

உத்திஷ்டோ²த்திஷ்ட² ராஜேந்த்³ர ஸ்வாம் த³த³ஸ்வேஷ்டத³க்ஷிணாம் ।
ரு’ணம் தா⁴ரயதாம் து:³க²மஹந்யஹநி வர்த⁴தே ॥ 3॥
ஆப்யாயமாந:ஸ ததா³ஹிமஶீதேந வாரிணா ।
அவாப்ய சேதநாம் ராஜா விஶ்வாமித்ரமவேக்ஷ்ய ச ॥ 4॥
புநர்மோஹம் ஸமாபேதே³ஹ்யத² க்ரோத⁴ம் யயௌ முநி:
ஸமாஶ்வாஸ்ய ச ராஜாநம் வாக்யமாஹ த்³விஜோத்தம: ॥ 5॥
விஶ்வாமித்ர உவாச -

தீ³யதாம் த³க்ஷிணாஸா மே யதி³தை⁴ர்யமவேக்ஷஸே ।
ஸத்யேநார்க: ப்ரதபதி ஸத்யே திஷ்ட²தி மேதி³நீ ॥ 6॥
ஸத்யே ப்ரோக்த: பரோ த⁴ர்ம:ஸ்வர்க:³ஸத்யே ப்ரதிஷ்டி²த: ।
அஶ்வமேத⁴ஸஹஸ்ரம் து ஸத்யம் ச துலயா த்⁴ரு’தம் ॥ 7॥
அஶ்வமேத⁴ஸஹஸ்ராத்³தி⁴ ஸத்யமேகம் விஶிஷ்யதே ।
அத²வா கிம் மமைதேந ப்ரோக்தேநாஸ்தி ப்ரயோஜநம் ॥ 8॥
மதீ³யாம் த³க்ஷிணாம் ராஜந்ந தா³ஸ்யதி ப⁴வாந்யதி³ ।
அஸ்தாசலக³தே ஹ்யர்கே ஶப்ஸ்யாமி த்வாமதோ த்⁴ருவம் ॥ 9॥
இத்யுக்த்வா ஸ யயௌ விப்ரோ ராஜா சாஸீத்³ப⁴யாதுர: ।
து:³கீ²பூ⁴தோऽவநௌ நி:ஸ்வோ ந்ரு’ஶம்ஸமுநிநார்தி³த: ॥ 10॥
ஸூத உவாச -

ஏதஸ்மிந்நந்தரே தத்ர ப்³ராஹ்மணோ வேத³பாரக:³ ।
ப்³ராஹ்மணைர்ப³ஹுபி:⁴ ஸார்த⁴ம் நிர்யயௌ ஸ்வக்³ரு’ஹாத்³ ப³ஹி: ॥ 11॥
ததோ ராஜ்ஞீ து தம் த்³ரு’ஷ்ட்வா ஆயாந்தம் தாபஸம் ஸ்தி²தம் ।
உவாச வாக்யம் ராஜாநம் த⁴ர்மார்த²ஸஹிதம் ததா³ ॥ 12॥
த்ரயாணாமபி வர்ணாநாம் பிதா ப்³ராஹ்மண உச்யதே ।
பித்ரு’த்³ரவ்யம் ஹி புத்ரேண க்³ரஹீதவ்யம் ந ஸம்ஶய: ॥ 13॥
தஸ்மாத³யம் ப்ரார்த²நீயோ த⁴நார்த²மிதி மே மதி: ।
ராஜோவாச -

நாஹம் ப்ரதிக்³ரஹம் காங்க்ஷேக்ஷத்ரியோऽஹம் ஸுமத்⁴யமே ॥ 14॥

யாசநம் க²லு விப்ராணாம் க்ஷத்ரியாணாம் ந வித்³யதே ।
கு³ருர்ஹி விப்ரோ வர்ணாநாம் பூஜநீயோऽஸ்தி ஸர்வதா³ ॥ 15॥
தஸ்மாத்³கு³ருர்ந யாச்ய:ஸ்யாத்க்ஷத்ரியாணாம் விஶேஷத: ।
யஜநாத்⁴யயநம் தா³நம் க்ஷத்ரியஸ்ய விதீ⁴யதே ॥ 16॥
ஶரணாக³தாநாமப⁴யம் ப்ரஜாநாம் ப்ரதிபாலநம் ।
ந சாப்யேவம் து வக்தவ்யம் தே³ஹீதி க்ரு’பணம் வச: ॥ 17॥
த³தா³மீத்யேவ மே தே³வி ஹ்ரு’த³யே நிஹிதம் வச: ।
அர்ஜிதம் குத்ரசித்³ த்³ரவ்யம் ப்³ராஹ்மணாய த³தா³ம்யஹம் ॥ 18॥
பத்ந்யுவாச -

கால:ஸமவிஷமகர: பரிப⁴வஸம்மாநமாநத:³ கால: ।
கால: கரோதி புருஷம் தா³தாரம் யாசிதாரம் ச ॥ 19॥
விப்ரேண விது³ஷா ராஜா க்ருத்³தே⁴நாதிப³லீயஸா ।
ராஜ்யாந்நிரஸ்த: ஸௌக்²யாச்ச பஶ்ய காலஸ்ய சேஷ்டிதம் ॥ 20॥
ராஜோவாச -

அஸிநா தீக்ஷ்ணதா⁴ரேண வரம் ஜிஹ்வா த்³விதா⁴ க்ரு’தா ।
ந து மாநம் பரித்யஜ்ய தே³ஹி தே³ஹீதி பா⁴ஷிதம் ॥ 21॥
க்ஷத்ரியோऽஹம் மஹாபா⁴கே³ ந யாசே கிஞ்சித³ப்யஹம் ।
த³தா³மி வாஹம் நித்யம் ஹி பு⁴ஜவீர்யார்ஜிதம் த⁴நம் ॥ 22॥
பத்ந்யுவாச -

யதி³ தே ஹி மஹாராஜ யாசிதும் ந க்ஷமம் மந: ।
அஹம் து ந்யாயதோ த³த்தா தே³வைரபி ஸவாஸவை: ॥ 23॥
அஹம் ஶாஸ்யா ச பத்யா ச ரக்ஷ்யா சைவ மஹாத்³யுதே ।
மந்மௌல்யம் ஸங்க்³ரு’ஹீத்வாத²கு³ர்வர்த²ம் ஸம்ப்ரதீ³யதாம் ॥ 24॥
ஏதத்³வாக்யமுபஶ்ருத்ய ஹரிஶ்சந்த்³ரோ மஹீபதி: ।
கஷ்டம் கஷ்டமிதி ப்ரோச்ய விலலாபாதிது:³கி²த: ॥ 25॥
பா⁴ர்யா ச பூ⁴ய: ப்ராஹேத³ம் க்ரியதாம் வசநம் மம ।
விப்ரஶாபாக்³நித³க்³த⁴த்வாந்நீசத்வமுபயாஸ்யஸி ॥ 26॥
ந த்³யுதஹேதோர்ந ச மத்³யஹேதோ-

ர்ந ராஜ்யஹேதோர்ந ச போ⁴க³ஹேதோ: ।
த³த³ஸ்வ கு³ர்வர்த²மதோ மயா த்வம்
ஸத்யவ்ரதத்வம் ஸப²லம் குருஷ்வ ॥ 27॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஹரிஶ்சந்த்³ரோபாக்²யாநவர்ணநம் நாம ஏகவிம்ஶோऽத்⁴யாய: ॥
7.21॥

7.22 த்³வாவிம்ஶோऽத்⁴யாய: । ஹரிஶ்சந்த்³ரஸ்ய பத்நீபுத்ரவிக்ரயவர்ணநம் ।
வ்யாஸ உவாச -

ஸ தயா நோத்³யமாநஸ்து ராஜா பத்ந்யா புந: புந: ।
ப்ராஹ ப⁴த்³ரே கரோம்யேஷ விக்ரயம் தே ஸுநிர்க்⁴ரு’ண: ॥ 1॥
ந்ரு’ஶம்ஸைரபி யத்கர்தும் ந ஶக்யம் தத்கரோம்யஹம் ।
யதி³ தே ப்⁴ராஜதே வாணீ வக்துமீத்³ரு’க்ஸுநிஷ்டு²ரம் ॥ 2॥
ஏவமுக்த்வா ததோ ராஜா க³த்வா நக³ரமாதுர: ।
அவதார்ய ததா³ ரங்கே³ தாம் பா⁴ர்யாம் ந்ரு’பஸத்தம: ।
பா³ஷ்பக³த்³க³த³கண்ட²ஸ்து ததோ வசநமப்³ரவீத் ।
போ⁴ போ⁴ நாக³ரிகா:ஸர்வே ஶ‍்ரு’ணுத்⁴வம் வசநம் மம ॥ 4॥
கஸ்யசித்³யதி³ கார்யம் ஸ்யாத்³தா³ஸ்யா ப்ராணேஷ்டயா மம ।
ஸ ப்³ரவீது த்வராயுக்தோ யாவத்ஸ்வம் தா⁴ரயாம்யஹம் ॥ 5॥
தேऽப்³ருவந்பண்டி³தா: கஸ்த்வம் பத்நீம் விக்ரேதுமாக³த: ।
ராஜோவாச -

கிம் மாம் ப்ரு’ச்ச²த² கஸ்த்வம் போ⁴ ந்ரு’ஶம்ஸோऽஹமமாநுஷ: ॥ 6॥
ராக்ஷஸோ வாஸ்மி கடி²நஸ்தத: பாபம் கரோம்யஹம் ।
வ்யாஸ உவாச -

தம் ஶப்³த³ம் ஸஹஸா ஶ்ருத்வா கௌஶிகோ விப்ரரூபத்⁴ரு’க் ॥ 7॥
வ்ரு’த்³த⁴ரூபம் ஸமாஸ்தா²ய ஹரிஶ்சந்த்³ரமபா⁴ஷத ।
ஸமர்பயஸ்வ மே தா³ஸீமஹம் க்ரேதா த⁴நப்ரத:³ ॥ 8॥
அஸ்தி மே வித்தமதுலம் ஸுகுமாரீ ச மே ப்ரியா ।
க்³ரு’ஹகர்ம ந ஶக்நோதி கர்துமஸ்மாத்ப்ரயச்ச² மே ॥ 9॥

அஹம் க்³ரு’ஹ்ணாமி தா³ஸீம் து கதி தா³ஸ்யாமி தே த⁴நம் ।
ஏவமுக்தே து விப்ரேண ஹரிஶ்சந்த்³ரஸ்ய பூ⁴பதே: ॥ 10॥
விதீ³ர்ணம் து மநோ து:³கா²ந்ந சைநம் கிஞ்சித³ப்³ரவீத் ।
விப்ர உவாச -

கர்மணஶ்ச வயோரூபஶீலாநாம் தவ யோஷித: ॥ 11॥
அநுரூபமித³ம் வித்தம் க்³ரு’ஹாணார்பய மேऽப³லாம் ।
த⁴ர்மஶாஸ்த்ரேஷு யத்³ த்³ரு’ஷ்டம் ஸ்த்ரியோ மௌல்யம் நரஸ்ய ச ॥ 12॥
த்³வாத்ரிம்ஶல்லக்ஷணோபேதா த³க்ஷா ஶீலகு³ணாந்விதா ।
கோடிமௌல்யம் ஸுவர்ணஸ்ய ஸ்த்ரிய: பும்ஸஸ்ததா²ர்பு³த³ம் ॥ 13॥
இத்யாகர்ண வசஸ்தஸ்ய ஹரிஶ்சந்த்³ரோ மஹீபதி: ।
து:³கே²ந மஹதாऽऽவிஷ்டோ ந சைநம் கிஞ்சித³ப்³ரவீத் ॥ 14॥
தத:ஸ விப்ரோ ந்ரு’பதே: புரதோ வல்கலோபரி ।
த⁴நம் நிதா⁴ய கேஶேஷு த்⁴ரு’த்வா ராஜ்ஞீமகர்ஷயத் ॥ 15॥
ராஜ்ஞ்யுவாச -

முஞ்ச முஞ்சார்ய மாம் ஸத்³யோ யாவத்பஶ்யாம்யஹம் ஸுதம் ।
து³ர்லப⁴ம் த³ர்ஶநம் விப்ர புநரஸ்ய ப⁴விஷ்யதி ॥ 16॥
பஶ்யேஹ புத்ர மாமேவம் மாதரம் தா³ஸ்யதாம் க³தாம் ।
மாம் மாஸ்ப்ராக்ஷீ ராஜபுத்ர ந ஸ்ப்ரு’ஶ்யாஹம் த்வயாது⁴நா ॥ 17॥
தத:ஸ பா³ல:ஸஹஸா த்³ரு’ஷ்ட்வாऽऽக்ரு’ஷ்டாம் து மாதரம் ।
ஸமப்⁴யதா⁴வத³ம்பே³தி வத³ந்ஸாஶ்ருவிலோசந: ॥ 18॥
ஹஸ்தே வஸ்த்ரம் ஸமாகர்ஷந் காகபக்ஷத⁴ர:ஸ்க²லந் ।
தமாக³தம் த்³விஜ: க்ரோதா⁴த்³ பா³லமப்யாஹநத்ததா³ ॥ 19॥
வத³ம்ஸ்ததா²பி ஸோऽம்பே³தி நைவ முஞ்சதி மாதரம் ।
ராஜ்ஞ்யுவாச -

ப்ரஸாத³ம் குரு மே நாத² க்ரீணீஷ்வேமம் ஹி பா³லகம் ॥ 20॥
க்ரீதாபி நாஹம் ப⁴விதா விநைநம் கார்யஸாதி⁴கா ।
இத்த²ம் மமால்பபா⁴க்³யாயா: ப்ரஸாத³ம் குரு மே ப்ரபோ⁴ ॥ 21॥

ப்³ராஹ்மண உவாச -

க்³ரு’ஹ்யதாம் வித்தமேதத்தே தீ³யதாம் மம பா³லக: ।
ஸ்த்ரீபும்ஸோர்த⁴ர்மஶாஸ்த்ரஜ்ஞை: க்ரு’தமேவ ஹி வேதநம் ॥ 22॥
ஶதம் ஸஹஸ்ரம் லக்ஷம் ச கோடிமௌல்யம் ததா²பரை: ।
த்³வாத்ரிம்ஶல்லக்ஷணோபேதா த³க்ஷா ஶீலகு³ணாந்விதா ॥ 23॥
கோடிமௌல்யம் ஸ்த்ரிய: ப்ரோக்தம் புருஷஸ்ய ததா²ர்பு³த³ம் ।
ஸூத உவாச -

ததை²வ தஸ்ய தத்³வித்தம் புர:க்ஷிப்தம் படே புந: ॥ 24॥
ப்ரக்³ரு’ஹ்ய பா³லகம் மாத்ரா ஸஹைகஸ்த²மப³ந்த⁴யத் ।
ப்ரதஸ்தே²ஸ க்³ரு’ஹம்க்ஷிப்ரம் தயா ஸஹ முதா³ந்வித: ॥ 25॥
ப்ரத³க்ஷிணாம் து ஸா க்ரு’த்வா ஜாநுப்⁴யாம் ப்ரணதா ஸ்தி²தா ।
பா³ஷ்பபர்யாகுலா தீ³நா த்வித³ம் வசநமப்³ரவீத் ॥ 26॥
யதி³ த³த்தம் யதி³ஹுதம் ப்³ராஹ்மணாஸ்தர்பிதா யதி³ ।
தேந புண்யேந மே ப⁴ர்தா ஹரிஶ்சந்த்³ரோऽஸ்து வை புந: ॥ 27॥
பாத³யோ: பதிதாம் த்³ரு’ஷ்ட்வா ப்ராணேப்⁴யோऽபி க³ரீயஸீம் ।
ஹாஹேதி ச வத³ந் ராஜா விலலாபாகுலேந்த்³ரிய: ॥ 28॥
வியுக்தேயம் கத²ம் ஜாதா ஸத்யஶீலகு³ணாந்விதா ।
வ்ரு’க்ஷச்சா²யாபி வ்ரு’க்ஷம் தம் ந ஜஹாதி கதா³சந ॥ 29॥
ஏவம் பா⁴ர்யாம் வதி³த்வாத²ஸுஸம்ப³த்³த⁴ம் பரஸ்பரம் ।
புத்ரம் ச தமுவாசேத³ம் மாம் த்வம் ஹித்வா க்வ யாஸ்யஸி ॥ 30॥
காம் தி³ஶம் ப்ரதி யாஸ்யாமி கோ மே து:³க²ம் நிவாரயேத் ।
ராஜ்யத்யாகே³ ந மே து:³க²ம் வநவாஸே ந மே த்³விஜ ॥ 31॥
யத்புத்ரேண வியோகோ³ மே ஏவமாஹ ஸ பூ⁴பதி: ।
ஸத்³ப⁴ர்த்ரு’போ⁴க்³யா ஹி ஸதா³ லோகே பா⁴ர்யா ப⁴வந்தி ஹி ॥ 32॥
மயா த்யக்தாஸி கல்யாணி து:³கே²ந விநியோஜிதா ।
இக்ஷ்வாகுவம்ஶஸம்பூ⁴தம் ஸர்வராஜ்யஸுகோ²சிதம் ॥ 33॥
மாமீத்³ரு’ஶாம் பதிம் ப்ராப்ய தா³ஸீபா⁴வம் க³தா ஹ்யஸி ।
ஈத்³ரு’ஶே மஜ்ஜமாநம் மாம் ஸுமஹச்சோ²கஸாக³ரே ॥ 34॥

கோ மாமுத்³த⁴ரதே தே³வி பௌராணாக்²யாநவிஸ்தரை: ।
ஸூத உவாச -

பஶ்யதஸ்தஸ்ய ராஜர்ஷே: கஶாகா⁴தை:ஸுதா³ருணை: ॥ 35॥
கா⁴தயித்வா து விப்ரேஶோ நேதும் ஸமுபசக்ரமே ।
நீயமாநௌ து தௌ த்³ரு’ஷ்ட்வா பா⁴ர்யாபுத்ரௌ ஸ பார்தி²வ: ॥ 36॥
விலலாபாதிது:³கா²ர்தோ நி:ஶ்வஸ்யோஷ்ணம் புந: புந: ।
யாம் ந வாயுர்ந வாऽऽதி³த்யோ ந சந்த்³ரோ ந ப்ரு’த்²க்³ஜநா: ॥ 37॥
த்³ரு’ஷ்டவந்த: புரா பத்நீம் ஸேயம் தா³ஸீத்வமாக³தா ।
ஸூர்யவம்ஶப்ரஸூதோऽயம் ஸுகுமாரகராங்கு³லி: ॥ 38॥
ஸம்ப்ராப்தோ விக்ரயம் பா³லோ தி⁴ங்மாமஸ்து ஸுது³ர்மதிம் ।
ஹா ப்ரியே ஹா ஶிஶோ வத்ஸ மமாநார்யஸ்ய து³ர்நய: ॥ 39॥
தை³வாதீ⁴நத³ஶாம் ப்ராப்தோ ந ம்ரு’தோऽஸ்மி ததா²பி தி⁴க் ।
வ்யாஸ உவாச -

ஏவம் விலபிதோ ராஜ்ஞோऽக்³ரே விப்ரோऽந்தரதீ⁴யத ॥ 40॥
வ்ரு’க்ஷகே³ஹாதி³பி⁴ஸ்துங்கை³ஸ்தாவாதா³ய த்வராந்வித: ।
அத்ராந்தரே முநிஶ்ரேஷ்ட²ஸ்த்வாஜகா³ம மஹாதபா: ॥ 41॥
ஸஶிஷ்ய: கௌஶிகேந்த்³ரோऽஸௌ நிஷ்டு²ர: க்ரூரத³ர்ஶந: ।
விஶ்வாமித்ர உவாச-
யா த்வயோக்தா புரா ராஜந் ராஜஸூயஸ்ய த³க்ஷிணா ॥ 42॥
தாம் த³த³ஸ்வ மஹாபா³ஹோ யதி³ஸத்யம் புரஸ்க்ரு’தம் ।
ஹரிஶ்சந்த்³ர உவாச -

நமஸ்கரோமி ராஜர்ஷே க்³ரு’ஹாணேமாம் ஸ்வத³க்ஷிணாம் ॥ 43॥
ராஜஸூயஸ்ய யாக³ஸ்ய யா மயோக்தா புராநக⁴ ।
விஶ்வாமித்ர உவாச -

குதோ லப்³த⁴மித³ம் த்³ரவ்யம் த³க்ஷிணார்தே² ப்ரதீ³யதே ॥ 44॥
ஏததா³சக்ஷ்வ ராஜேந்த்³ர யதா² த்³ரவ்யம் த்வயார்ஜிதம் ।
ராஜோவாச -

கிமநேந மஹாபா⁴க³ கதி²தேந தவாநக⁴ ॥ 45॥

ஶோகஸ்து வர்த⁴தே விப்ர ஶ்ருதேநாநேந ஸுவ்ரத ।
ரு’ஷிருவாச -

அஶஸ்தம் நைவ க்³ரு’ஹ்ணாமி ஶஸ்தமேவ ப்ரயச்ச² மே ॥ 46॥
த்³ரவ்யஸ்யாக³மநம் ராஜந் கத²யஸ்வ யதா²தத²ம் ।
ராஜோவாச -

மயா தே³வீ து ஸா பா⁴ர்யா விக்ரீதா கோடிஸம்மிதை: ।
நிஷ்கை: புத்ரோ ரோஹிதாக்²யோ விக்ரீதோऽர்பு³த³ஸங்க்²யயா ।
விப்ரைகாத³ஶகோட்யஸ்த்வம் ஸுவர்ணஸ்ய க்³ரு’ஹாண மே ॥ 48॥
ஸூத உவாச -

தத்³வித்தம் ஸ்வப்லமாலக்ஷ்ய தா³ரவிக்ரயஸம்ப⁴வம் ।
ஶோகாபி⁴பூ⁴தம் ராஜாநம் குபித: கௌஶிகோऽப்³ரவீத் ॥ 49॥
ரு’ஷிருவாச -

ராஜஸூயஸ்ய யஜ்ஞஸ்ய நைஷா ப⁴வதி த³க்ஷிணா ।
அந்யது³த்பாத³ய க்ஷிப்ரம் ஸம்பூர்ணா யேந ஸா ப⁴வேத் ॥ 50॥
க்ஷத்ரப³ந்தோ⁴ மமேமாம் த்வம் ஸத்³ரு’ஶீம் யதி³ த³க்ஷிணாம் ।
மந்யஸே தர்ஹி தத்க்ஷிப்ரம் பஶ்ய த்வம் மே பரம் ப³லம் ॥ 51॥
தபஸோऽஸ்ய ஸுதப்தஸ்ய ப்³ராஹ்மணஸ்யாமலஸ்ய ச ।
மத்ப்ரபா⁴வஸ்ய சோக்³ரஸ்ய ஶுத்³த⁴ஸ்யாத்⁴யயநஸ்ய ச ॥ 52॥
ராஜோவாச -

அந்யத்³தா³ஸ்யாமி ப⁴க³வந் கால: கஶ்சித்ப்ரதீக்ஷ்யதாம் ।
அது⁴நைவாஸ்தி விக்ரீதா பத்நீ புத்ரஶ்ச பா³லக: ॥ 53॥
விஶ்வாமித்ர உவாச -

சதுர்பா⁴க:³ஸ்தி²தோ யோऽயம் தி³வஸஸ்ய நராதி⁴ப ।
ஏஷ ஏவ ப்ரதீக்ஷ்யோ மே வக்தவ்யம் நோத்தரம் த்வயா ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஹரிஶ்சந்த்³ரஸ்ய பத்நீபுத்ரவிக்ரயவர்ணநம் நாம த்³வாவிம்ஶோऽத்⁴யாய: ॥ 7.22॥

7.23 த்ரயோவிம்ஶோऽத்⁴யாய: । ஹரிஶ்சந்த்³ரோபாக்²யாநவர்ணநம் ।
வ்யாஸ உவாச -

தமேவமுக்த்வா ராஜாநம் நிர்க்⁴ரு’ணம் நிஷ்டு²ரம் வச: ।
ததா³தா³ய த⁴நம் பூர்ணம் குபித: கௌஶிகோ யயௌ ॥ 1॥
விஶ்வாமித்ரே க³தே ராஜா தத: ஶோகமுபாக³த: ।
ஶ்வாஸோச்ச்²வாஸம் முஹு: க்ரு’த்வா ப்ரோவாசோச்சைரதோ⁴முக:² ॥ 2॥
வித்தக்ரீதேந யஸ்யார்திர்மயா ப்ரேதேந க³ச்ச²தி ।
ஸ ப்³ரவீது த்வராயுக்தோ யாமே திஷ்ட²தி பா⁴ஸ்கர: ॥ 3॥
அதா²ஜகா³ம த்வரிதோ த⁴ர்மஶ்சாண்டா³லரூபத்⁴ரு’க் ।
து³ர்க³ந்தோ⁴ விக்ரு’தோரஸ்க: ஶ்மஶ்ருலோ த³ந்துரோऽக்⁴ரு’ணீ ॥ 4॥
க்ரு’ஷ்ணோ லம்போ³த³ர:ஸ்நிக்³த: ⁴ கரால: புருஷாத⁴ம: ।
ஹஸ்தஜர்ஜரயஷ்டிஶ்ச ஶவமால்யைரலங்க்ரு’த: ॥ 5॥
சாண்டா³ல உவாச -

அஹம் க்³ரு’ஹ்ணாமி தா³ஸத்வே ப்⁴ரு’த்யார்த:²ஸுமஹாந்மம ।
க்ஷிப்ரமாசக்ஷ்வ மௌல்யம் கிமேதத்தே ஸம்ப்ரதீ³யதே ॥ 6॥
வ்யாஸ உவாச -

தம் தாத்³ரு’ஶமதா²லக்ஷ்ய க்ரூரத்³ரு’ஷ்டிம் ஸுநிர்க்⁴ரு’ணம் ।
வத³ந்தமதிது:³ஶீலம் கஸ்த்வமித்யாஹ பார்தி²வ: ॥ 7॥
சாண்டா³ல உவாச -

சாண்டா³லோऽஹமிஹ க்²யாத: ப்ரவீரேதி ந்ரு’போத்தம ।
ஶாஸநே ஸர்வதா³ திஷ்ட² ம்ரு’தசைலாபஹாரக: ॥ 8॥
ஏவமுக்தஸ்ததா³ ராஜா வசநம் சேத³மப்³ரவீத் ।
ப்³ராஹ்மண:க்ஷத்ரியோ வாபி க்³ரு’ஹ்ணாத்விதி மதிர்மம ॥ 9॥
உத்தமஸ்யோத்தமோ த⁴ர்மோ மத்⁴யமஸ்ய ச மத்⁴யம: ।
அத⁴மஸ்யாத⁴மஶ்சைவ இதி ப்ராஹுர்மநீஷிண: ॥ 10॥
சாண்டா³ல உவாச ।
ஏவமேவ த்வயா த⁴ர்ம: கதி²தோ ந்ரு’பஸத்தம ।
அவிசார்ய த்வயா ராஜந்நது⁴நோக்தம் மமாக்³ரத: ॥ 11॥

விசாரயித்வா யோ ப்³ரூதே ஸோऽபீ⁴ஷ்டம் லப⁴தே நர: ।
ஸாமாந்யமேவ தத்ப்ரோக்தமவிசார்ய த்வயாநக⁴ ॥ 12॥
யதி³ஸத்யம் ப்ரமாணம் தே க்³ரு’ஹீதோऽஸி ந ஸம்ஶய: ।
ஹரிஶ்சந்த்³ர உவாச -

அஸத்யாந்நரகே க³ச்சே²த்ஸத்³ய: க்ரூரே நராத⁴ம: ॥ 13॥
ததஶ்சாண்டா³லதா ஸாத்⁴வீ ந வரா மே ஹ்யஸத்யதா ।
வ்யாஸ உவாச -

தஸ்யைவம் வத³த: ப்ராப்தோ விஶ்வாமித்ரஸ்தபோநிதி:⁴ ॥ 14॥
க்ரோதா⁴மர்ஷவிவ்ரு’த்தாக்ஷ: ப்ராஹ சேத³ம் நராதி⁴பம் ।
சாண்டா³லோऽயம் மநஸ்த²ம் தே தா³தும் வித்தமுபஸ்தி²த: ॥ 15॥
கஸ்மாந்ந தீ³யதே மஹ்யமஶேஷா யஜ்ஞத³க்ஷிணா ।
ராஜோவாச -

ப⁴க³வந்ஸூர்யவம்ஶோத்த²மாத்மாநம் வேத்³மி கௌஶிக ॥ 16॥
கத²ம் சாண்டா³லதா³ஸத்வம் க³மிஷ்யே வித்தகாமத: ।
விஶ்வாமித்ர உவாச -

யதி³ சாண்டா³லவித்தம் த்வமாத்மவிக்ரயஜம் மம ॥ 17॥
ந ப்ரதா³ஸ்யஸி சேத்தர்ஹி ஶப்ஸ்யாமி த்வாமஸம்ஶயம் ।
சாண்டா³லாத³த²வா விப்ராத்³தே³ஹி மே த³க்ஷிணாத⁴நம் ॥ 18॥
விநா சாண்டா³லமது⁴நா நாந்ய: கஶ்சித்³த⁴நப்ரத:³ ।
த⁴நேநாஹம் விநா ராஜந்ந யாஸ்யாமி ந ஸம்ஶய: ॥ 19॥
இதா³நீமேவ மே வித்தம் ந ப்ரதா³ஸ்யஸி சேந்ந்ரு’ப ।
தி³நேऽர்த⁴க⁴டிகாஶேஷே தத்த்வாம் ஶாபாக்³நிநா த³ஹே ॥ 20॥
வ்யாஸ உவாச -

ஹரிஶ்சந்த்³ரஸ்ததோ ராஜா ம்ரு’த்வவச்ச்²ரிதஜீவித: ।
ப்ரஸீதே³தி வத³ந்பாதௌ³ ரு’ஷேர்ஜக்³ராஹ விஹ்வல: ॥ 21॥
ஹரிஶ்சந்த்³ர உவாச -

தா³ஸோऽஸ்ம்யார்தோऽஸ்மி தீ³நோऽஸ்மி த்வத்³ப⁴க்தஶ்ச விஶேஷத: ।
ப்ரஸாத³ம் குரு விப்ரர்ஷே கஷ்டஶ்சாண்டா³லஸங்கர: ॥ 22॥

ப⁴வேயம் வித்தஶேஷேண தவ கர்மகரோ வஶ: ।
தவைவ முநிஶார்தூ³ல ப்ரேஷ்யஶ்சித்தாநுவர்தக: ॥ 23॥
விஶ்வாமித்ர உவாச -

ஏவமஸ்து மஹாராஜ மமைவ ப⁴வ கிங்கர: ।
கிந்து மத்³வசநம் கார்யம் ஸர்வதை³வ நராதி⁴ப ॥ 24॥
வ்யாஸ உவாச -

ஏவமுக்தேऽத² வசநே ராஜா ஹர்ஷஸமந்வித: ।
அமந்யத புநர்ஜாதமாத்மாநம் ப்ராஹ கௌஶிகம் ॥ 25॥
தவாதே³ஶம் கரிஷ்யாமி ஸதை³வாஹம் ந ஸம்ஶய: ।
ஆதே³ஶய த்³விஜஶ்ரேஷ்ட² கிம் கரோமி தவாநக⁴ ॥ 26॥
விஶ்வாமித்ர உவாச -

சாண்டா³லாக³ச்ச² மத்³தா³ஸமௌல்யம் கிம் மே ப்ரயச்ச²ஸி ।
க்³ரு’ஹாண தா³ஸம் மௌல்யேந மயா த³த்தம் தவாது⁴நா ॥ 27॥
நாஸ்தி தா³ஸேந மே கார்யம் வித்தாஶா வர்ததே மம ।
வ்யாஸ உவாச -

ஏவமுக்தே ததா³ தேந ஸ்வபசோ ஹ்ரு’ஷ்டமாநஸ: ॥ 28॥
ஆக³த்ய ஸந்நிதௌ⁴ தூர்ணம் விஶ்வாமித்ரமபா⁴ஷத ।
சாண்டா³ல உவாச -

த³ஶயோஜநவிஸ்தீர்ணே ப்ரயாக³ஸ்ய ச மண்ட³லே ॥ 29॥
பூ⁴மிம் ரத்நமயீம் க்ரு’த்வா தா³ஸ்யே தேऽஹம் த்³விஜோத்தம ।
அஸ்ய விக்ரயணேநேயமார்திஶ்ச ப்ரஹதா த்வயா ॥ 30॥
வ்யாஸ உவாச -

ததோ ரத்நஸஹஸ்ராணி ஸுவர்ணமணிமௌக்திகை: ।
சாண்டா³லேந ப்ரத³த்தாநி ஜக்³ராஹ த்³விஜஸத்தம: ॥ 31॥
ஹரிஶ்சந்த்³ரஸ்ததா² ராஜா நிர்விகாரமுகோ²ऽப⁴வத் ।
அமந்யத ததா²தை⁴ர்யாத்³விஶ்வாமித்ரோ ஹி மே பதி: ॥ 32॥
தத்ததே³வ மயா கார்யம் யத³யம் காரயிஷ்யதி ।
அதா²ந்தரிக்ஷே ஸஹஸா வாகு³வாசாஶரீரிணீ ॥ 33॥

அந்ரு’ணோऽஸி மஹாபா⁴க³ த³த்தா ஸா த³க்ஷிணா த்வயா ।
ததோ தி³வ: புஷ்பவ்ரு’ஷ்டி: பபாத ந்ரு’பமூர்த⁴நி ॥ 34॥
ஸாது⁴ ஸாத்⁴விதி தம் தே³வா: ப்ரோசு: ஸேந்த்³ரா மஹௌஜஸ: ।
ஹர்ஷேண மஹதாऽऽவிஷ்டோ ராஜா கௌஶிகமப்³ரவீத் ॥ 35॥
ராஜோவாச -

த்வம் ஹி மாதா பிதா சைவ த்வம் ஹி ப³ந்து⁴ர்மஹாமதே ।
யத³ர்த²ம் மோசிதோऽஹம் தே க்ஷணாச்சைவாந்ரு’ணீக்ரு’த: ॥ 36॥
கிம் கரோமி மஹாபா³ஹோ ஶ்ரேயோ மே வசநம் தவ ।
ஏவமுக்தே து வசநே ந்ரு’பம் முநிரபா⁴ஷத ॥ 37॥
விஶ்வாமித்ர உவாச -

சாண்டா³லவசநம் கார்யமத்³யப்ரப்⁴ரு’தி தே ந்ரு’ப ।
ஸ்வஸ்தி தேऽஸ்விதி தம் ப்ரோச்ய ததா³தா³ய த⁴நம் யயௌ ॥ 38॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஹரிஶ்சந்த்³ரோபாக்²யாநவர்ணநம் நாம த்ரயோவிம்ஶோऽத்⁴யாய: ॥
7.23॥

7.24 சதுர்விம்ஶோऽத்⁴யாய: । ஹரிஶ்சந்த்³ரசிந்தாவர்ணநம் ।
ஶௌநக உவாச -

தத: கிமகரோத்³ராஜா சாண்தா³லஸ்ய க்³ரு’ஹே க³த: ।
தத்³ ப்³ரூஹி ஸூதவர்ய த்வம் ப்ரு’ச்ச²த:ஸத்வரம் ஹி மே ॥ 1॥
ஸூத உவாச -

விஶ்வாமித்ரே க³தே விப்ரே ஶ்வபசோ ஹ்ரு’ஷ்டமாநஸ: ।
விஶ்வாமித்ராய தத்³ த்³ரவ்யம் த³த்த்வா ப³த்³த்⁴வா நரேஶ்வரம் ॥ 2॥
அஸத்யோ யாஸ்யஸீத்யுக்த்வா த³ண்டே³நாதாட³யத்ததா³ ।
த³ண்ட³ப்ரஹாரஸம்ப்⁴ராந்தமதீவ வ்யாகுலேந்த்³ரியம் ॥ 3॥
இஷ்டப³ந்து⁴வியோகா³ர்தமாநீய நிஜபக்கணே ।
நிக³டே³ஸ்தா²பயித்வா தம் ஸ்வயம் ஸுஷ்வாப விஜ்வர: ॥ 4॥
நிக³ட³ஸ்த²ஸ்ததோ ராஜா வஸம்ஶ்சாண்டா³லபக்கணே ।

அந்நபாநே பரித்யஜ்ய ஸதா³வை தத³ஶோசயத் ॥ 5॥
தந்வீ தீ³நமுகீ² த்³ரு’ஷ்ட்வா பா³லம் தீ³நமுக²ம் புர: ।
மாம் ஸ்மரந்த்யஸுகா²விஷ்டா மோக்ஷயிஷ்யதி நௌ ந்ரு’ப: ॥ 6॥
உபாத்தவித்தோ விப்ராய த³த்த்வா வித்தம் ப்ரதிஶ்ருதம் ।
ரோத³மாநம் ஸுதம் வீக்ஷ்ய மாம் ச ஸம்போ³த⁴யிஷ்யதி ॥ 7॥
தாதபார்ஶ்வம் வ்ரஜாமீதி ருத³ந்தம் பா³லகம் புந: ।
தாத தாதேதி பா⁴ஷந்தம் ததா²ஸம்போ³த⁴யிஷ்யதி ॥ 8॥
ந ஸா மாம் ம்ரு’க³ஶாவாக்ஷீ வேத்தி சாண்டா³லதாம் க³தம் ।
ராஜ்யநாஶ:ஸுஹ்ரு’த்த்யாகோ³ பா⁴ர்யாதநயவிக்ரய: ॥ 9॥
ததஶ்சாண்டா³லதா சேயமஹோ து:³க²பரம்பரா ।
ஏவம் ஸ நிவஸந்நித்யம் ஸ்மரம்ஶ்ச த³யிதாம் ஸுதம் ॥ 10॥
நிநாய தி³வஸாந் ராஜா சதுரோ விதி⁴பீடி³த: ।
அதா²ஹ்நி பஞ்சமே தேந நிக³டா³ந்மோசிதோ ந்ரு’ப: ॥ 11॥
சாண்டா³லேநாநுஶிஷ்டஶ்ச ம்ரு’தசைலாபஹாரணே ।
க்ருத்³தே⁴ந பருஷைர்வாக்யைர்நிர்ப⁴த்ஸ்ய ச புந: புந: ॥ 12॥
காஶ்யாஶ்ச த³க்ஷிணே பா⁴கே³ ஶ்மஶாநம் வித்³யதே மஹத் ।
தத்³ரக்ஷஸ்வ யதா²ந்யாயம் ந த்யாஜ்யம் தத்த்வயா க்வசித் ॥ 13॥
இமம் ச ஜர்ஜரம் த³ண்ட³ம் க்³ரு’ஹீத்வா யாஹி மா சிரம் ।
வீரபா³ஹோரயம் த³ண்ட³இதி கோ⁴ஷஸ்வ ஸர்வத: ॥ 14॥
ஸூத உவாச -

கஸ்மிம்ஶ்சித³த² காலே து ம்ரு’தசைலாபஹாரக: ।
ஹரிஶ்சந்த்³ரோऽப⁴வத்³ராஜா ஶ்மஶாநே த³த்³வஶாநுக:³ ॥ 15॥
சாண்டா³லேநாநுஶிஷ்டஸ்து ம்ரு’தசைலாபஹாரிணா ।
ராஜா தேந ஸமாதி³ஷ்டோ ஜகா³ம ஶவமந்தி³ரம் ॥ 16॥
புர்யாஸ்து த³க்ஷிணே தே³ஶே வித்³யமாநம் ப⁴யாநகம் ।
ஶவமால்யஸமாகீர்ணம் து³ர்க³ந்த⁴ம் ப³ஹுதூ⁴மகம் ॥ 17॥
ஶ்மஶாநம் கோ⁴ரஸந்நாத³ம் ஶிவாஶதஸமாகுலம் ।
க்³ரு’த்³த்⁴ரகோ³மாயுஸங்கீர்ணம் ஶ்வவ்ரு’ந்த³பரிவாரிதம் ॥ 18॥

அஸ்தி²ஸங்கா⁴தஸங்கீர்ணம் மஹாது³ர்க³ந்த⁴ஸங்குலம் ।
அர்த⁴த³க்³த⁴ஶவாஸ்யாநி விகஸத்³த³ந்தபங்க்திபி: ⁴ ॥ 19॥
ஹஸந்தீவாக்³நிமத்⁴யஸ்த²காயஸ்யைவம் வ்யவஸ்தி²தி: ।
நாநாம்ரு’தஸுஹ்ரு’ந்நாத³ம் மஹாகோலாஹலாகுலம் ॥ 20॥
ஹா புத்ர மித்ர ஹா ப³ந்தோ⁴ ப்⁴ராதர்வத்ஸ ப்ரியாத்³ய மே ।
ஹாப்யதே பா⁴கி³நேயார்ஹ ஹா மாதுல பிதாமஹ ॥ 21॥
மாதாமஹ பித: பௌத்ர க்வ க³தோऽஸ்யேஹி பா³ந்த⁴வ ।
இதி ஶப்³தை:³ஸமாகீர்ணம் பை⁴ரவை:ஸர்வதே³ஹிநாம் ॥ 22॥
ஜ்வலந்மாம்ஸவஸாமேத³ச்சூ²மிதி த்⁴வநிஸங்குலம் ।
அக்³நேஶ்சடசடாஶப்³தோ³பை⁴ரவோ யத்ர ஜாயதே ॥ 23॥
கல்பாந்தஸத்³ரு’ஶாகாரம் ஶ்மஶாநம் தத்ஸுதா³ருணம் ।
ஸ ராஜா தத்ர ஸம்ப்ராப்தோ து:³கா²தே³வமஶோசத ॥ 24॥
ஹா ப்⁴ரு’த்யா மந்த்ரிணோ யூயம் க்வ தத்³ராஜ்யம் குலோசிதம் ।
ஹா ப்ரிய புத்ர மே பா³ல மாம் த்யக்த்வா மந்த³பா⁴க்³யகம் ॥ 25॥
ப்³ராஹ்மணஸ்ய ச கோபேந க³தா யூயம் க்வ தூ³ரத: ।
விநா த⁴ர்மம் மநுஷ்யாணாம் ஜாயதே ந ஶுப⁴ம் க்வசித் ॥ 26॥
யத்நதோ தா⁴ரயேத்தஸ்மாத்புருஷோ த⁴ர்மமேவ ஹி ।
இத்யேவம் சிந்தயம்ஸ்தத்ர சாண்டா³லோக்தம் புந: புந: ॥ 27॥
மலேந தி³க்³த⁴ஸர்வாங்க:³ ஶவாநாம் த³ர்ஶநே வ்ரஜந் ।
லகுடாகாரகல்பஶ்ச தா⁴வம்ஶ்சாபி ததஸ்தத: ॥ 28॥
அஸ்மிஞ்ச²வ இத³ம் மௌல்யம் ஶதம் ப்ராப்ஸ்யாமி சாக்³ரத: ।
இத³ம் மம இத³ம் ராஜ்ஞ இத³ம் சாண்டா³லகஸ்ய ச ॥ 29॥
இத்யேவம் சிந்தயந் ராஜா வ்யவஸ்தா²ம் து³ஸ்தராம் க³த: ।
ஜீர்ணைகபடஸுக்³ரந்தி²க்ரு’தகந்தா²பரிக்³ரஹ: ॥ 30॥
சிதாப⁴ஸ்மரஜோலிப்தமுக²பா³ஹூத³ராங்க்⁴ரிக: ।
நாநாமேதோ³வஸாமஜ்ஜாலிப்தபாண்யங்கு³லி: ஶ்வஸந் ॥ 31॥
நாநாஶவௌத³நக்ரு’தக்ஷுந்நிவ்ரு’த்திபராயண: ।

ததீ³யமால்யஸம்ஶ்லேஷக்ரு’தமஸ்தகமண்ட³ல: ॥ 32॥
ந ராத்ரௌ ந தி³வா ஶேதே ஹாஹேதி ப்ரவத³ந்முஹு: ।
ஏவம் த்³வாத³ஶ மாஸாஸ்து நீதா வர்ஷஶதோபமா: ॥ 33॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஹரிஶ்சந்த்³ரசிந்தாவர்ணநம் நாம சதுர்விம்ஶோऽத்⁴யாய: ॥ 7.24॥

7.25 பஞ்சவிம்ஶோऽத்⁴யாய: । சாண்டா³லாஜ்ஞயா ஹரிஶ்சந்த்³ரஸ்ய
க²ட்³க³க்³ரஹணவர்ணநம் ।

ஸூத உவாச -

ஏகதா³ து க³தோ ரந்தும் பா³லகை:ஸஹிதோ ப³ஹி: ।
வாராணஸ்யா நாதிதூ³ரே ரோஹிதாக்²ய:குமாரக: ॥ 1॥
க்ரீடா³ம் க்ரு’த்வா ததோ த³ர்பா⁴ந் க்³ரஹீதுமுபசக்ரமே ।
கோமலாநல்பமூலாம்ஶ்ச ஸாக்³ராஞ்ச²க்த்யநுஸாரத: ॥ 2॥
ஆர்யப்ரீத்யர்த²மித்யுக்த்வா ஹஸ்தயுக்³மேந யத்நத: ।
ஸலக்ஷணாஶ்ச ஸமிதோ⁴ ப³ர்ஹிரித்⁴மம் ஸலக்ஷணம் ॥ 3॥
பலாஶகாஷ்டா²ந்யாதா³ய த்வக்³நிஹோமார்த²மாத³ராத் ।
மஸ்தகே பா⁴ரகம் க்ரு’த்வா கி²த்³யமாந: பதே³ பதே³ ॥ 4॥
உத³கஸ்தா²நமாஸாத்³ய ததா³ பா³லஸ்த்ரு’ஷாந்வித: ।
பு⁴வி பா⁴ரம் விநிக்ஷிப்ய ஜலஸ்தா²நே ததா³ ஶிஶு: ॥ 5॥
காமத:ஸலிலம் பீத்வா விஶ்ரம்ய ச முஹூர்தகம் ।
வல்மீகோபரி விந்யஸ்தபா⁴ரோ ஹர்தும் ப்ரசக்ரமே ॥ 6॥
விஶ்வாமித்ராஜ்ஞயா தாவத்க்ரு’ஷ்ணஸர்போ ப⁴யாவஹ: ।
மஹாவிஷோ மஹாகோ⁴ரோ வல்மீகாந்நிர்க³தஸ்ததா³ ॥ 7॥
தேநாஸௌ பா³லகோ த³ஷ்டஸ்ததை³வ ச பபாத ஹ ।
ரோஹிதாக்²யம் ம்ரு’தம் த்³ரு’ஷ்ட்வா யயுர்பா³லா த்³விஜாலயம் ॥ 8॥
த்வரிதா ப⁴யஸம்விக்³நா: ப்ரோசுஸ்தந்மாதுரக்³ரத: ।
ஹே விப்ரதா³ஸி தே புத்ர: க்ரீடா³ம் கர்தும் ப³ஹிர்க³த: ॥ 9॥
அஸ்மாபி:⁴ ஸஹிதஸ்தத்ர ஸர்பத³ஷ்டோ ம்ரு’தஸ்தத: ।

இதி ஸா தத்³வச: ஶ்ருத்வா வஜ்ரபாதோபமம் ததா³ ॥ 10॥
பபாத மூர்ச்சி²தா பூ⁴மௌ சி²ந்நேவ கத³லீ யதா² ।
அத² தாம் ப்³ராஹ்மணோ ருஷ்ட: பாநீயேநாப்⁴யஷிஞ்சத ॥ 11॥
முஹூர்தாச்சேதநாம் ப்ராப்தா ப்³ராஹ்மணஸ்தாமதா²ப்³ரவீத் ।
ப்³ராஹ்மண உவாச -

அலக்ஷ்மீகாரகம் நிந்த்³யம் ஜாநதீ த்வம் நிஶாமுகே² ॥ 12॥
ரோத³நம் குருஷே து³ஷ்டே லஜ்ஜா தே ஹ்ரு’த³யே ந கிம் ।
ப்³ராஹ்மணேநைவமுக்தா ஸா ந கிஞ்சித்³வாக்யமப்³ரவீத் ॥ 13॥
ருரோத³ கருணம் தீ³நா புத்ரஶோகேந பீடி³தா ।
அஶ்ருபூர்ணமுகீ² தீ³நா தூ⁴ஸரா முக்தமூர்த⁴ஜா ॥ 14॥
அத² தாம் குபிதோ விப்ரோ ராஜபத்நீமபா⁴ஷத ।
தி⁴க்த்வாம் து³ஷ்டே க்ரயம் க்³ரு’ஹ்ய மம கார்யம் விலும்பஸி ॥ 15॥
அஶக்தா சேத்கத²ம் தர்ஹி க்³ரு’ஹீதம் மம தத்³த⁴நம் ।
ஏவம் நிர்ப⁴ர்த்ஸிதா தேந க்ரூரவாக்யை: புந: புந: ॥ 16॥
ருதி³தா காரணம் ப்ராஹ விப்ரம் க³த்³க³த³யா கி³ரா ।
ஸ்வாமிந் மம ஸுதோ பா³ல:ஸர்பத³ஷ்டோ ம்ரு’தோ ப³ஹி: ॥ 17॥
அநுஜ்ஞாம் மே ப்ரயச்ச²ஸ்வ த்³ரஷ்டும் யாஸ்யாமி பா³லகம் ।
து³ர்லப⁴ம் த³ர்ஶநம் தேந ஸஞ்ஜாதம் மம ஸுவ்ரத ॥ 18॥
இத்யுக்த்வா கருணம் பா³லா புநரேவ ருரோத³ஹ ।
புநஸ்தாம் குபிதோ விப்ரோ ராஜபத்நீமபா⁴ஷத ॥ 19॥
ப்³ராஹ்மண உவாச -

ஶடே² து³ஷ்டஸமாசாரே கிம் ந ஜாநாஸி பாதகம் ।
ய:ஸ்வாமிவேதநம் க்³ரு’ஹ்ய தஸ்ய கார்யம் விலும்பதி ॥ 20॥
நரகே பச்யதே ஸோऽத² மஹாரௌரவபூர்வகே ।
உஷித்வா நரகே கல்பம் ததோऽஸௌ குக்குடோ ப⁴வேத் ॥ 21॥
கிமநேநாத²வா கார்யம் த⁴ர்மஸங்கீர்தநேந மே ।
யஸ்து பாபரதோ மூர்க:² க்ரூரோ நீசோऽந்ரு’த: ஶட:² ॥ 22॥
தத்³வாக்யம் நிஷ்ப²லம் தஸ்மிந்ப⁴வேத்³ பீ³ஜமிவோஷரே ।

ஏஹி தே வித்³யதே கிஞ்சித்பரலோகப⁴யம் யதி³ ॥ 23॥
ஏவமுக்தாத²ஸா விப்ரம் வேபமாநாப்³ரவீத்³வச: ।
காருண்யம் குரு மே நாத² ப்ரஸீத³ஸுமுகோ² ப⁴வ ॥ 24॥
ப்ரஸ்தா²பய முஹூர்தம் மாம் யாவத்³ த்³ரக்ஷ்யாமி பா³லகம் ।
ஏவமுக்த்வாத²ஸா மூர்த்⁴நா நிபத்ய த்³விஜபாத³யோ: ॥ 25॥
ருரோத³ கருணம் பா³லா புத்ரஶோகேந பீடி³தா ।
அதா²ஹ குபிதோ விப்ர: க்ரோத⁴ஸம்ரக்தலோசந: ॥ 26॥
விப்ர உவாச -

கிம் தே புத்ரேண மே கார்யம் க்³ரு’ஹகர்ம குருஷ்வ மே ।
கிம் ந ஜாநாஸி மே க்ரோத⁴ம் கஶாகா⁴தப²லப்ரத³ம் ॥ 27॥
ஏவமுக்தா ஸ்தி²தா தை⁴ர்யாத்³ க்³ரு’ஹகர்ம சகார ஹ ।
அர்த⁴ராத்ரோ க³தஸ்தஸ்யா: பாதா³ப்⁴யங்கா³தி³கர்மணா ॥ 28॥
ப்³ராஹ்மணேநாத²ஸா ப்ரோக்தா புத்ரபார்ஶ்வம் வ்ரஜாது⁴நா ।
தஸ்ய தா³ஹாதி³கம் க்ரு’த்வா புநராக³ச்ச²ஸத்வரம் ॥ 29॥
ந லுப்யேத யதா² ப்ராதர்க்³ரு’ஹகர்ம மமேதி ச ।
ததஸ்த்வேகாகிநீ ராத்ரௌ விலபந்தீ ஜகா³ம ஹ ॥ 30॥
த்³ரு’ஷ்ட்வா ம்ரு’தம் நிஜம் புத்ரம் ப்⁴ரு’ஶம் ஶோகேந பீடி³தா ।
யூத²ப்⁴ரஷ்டா குரங்கீ³வ விவத்ஸா ஸௌரபீ⁴ யதா² ॥ 31॥
வாராணஸ்யா ப³ஹிர்க³த்வா க்ஷணாத்³ த்³ரு’ஷ்ட்வா நிஜம் ஸுதம் ।
ஶயாநம் ரங்கவத்³பூ⁴மௌ காஷ்ட²த³ர்ப⁴த்ரு’ணோபரி ॥ 32॥
விலலாபாதிது:³கா²ர்தா ஶப்³த³ம் க்ரு’த்வா ஸுநிஷ்டு²ரம் ।
ஏஹி மே ஸம்முக²ம் கஸ்மாத்³ரோஷிதோऽஸி வதா³து⁴நா ॥ 33॥
ஆயாஸ்யபி⁴முகோ² நித்யமம்பே³த்யுக்த்வா புந: புந: ।
க³த்வா ஸ்க²லத்பதா³ தஸ்ய பபாதோபரி மூர்சி²தா ॥ 34॥
புந:ஸா சேதநாம் ப்ராப்ய தோ³ர்ப்⁴யாமாலிங்க்³ய பா³லகம் ।
தந்முகே² வத³நம் ந்யஸ்ய ருரோதா³ர்தஸ்வநைஸ்ததா³ ॥ 35॥
கராப்⁴யாம் தாட³நம் சக்ரே மஸ்தகஸ்யோத³ரஸ்ய ச ।
ஹா பா³ல ஹா ஶிஶோ வத்ஸ ஹா குமாரக ஸுந்த³ர ॥ 36॥

ஹா ராஜந் க்வ க³தோऽஸி த்வம் பஶ்யேமம் பா³லகம் நிஜம் ।
ப்ராணேப்⁴யோऽபி க³ரீயாம்ஸம் பூ⁴தலே பதிதம் ம்ரு’தம் ॥ 37॥
ததா²பஶ்யந்முக²ம் தஸ்ய பூ⁴யோ ஜீவிதஶங்கயா ।
நிர்ஜீவவத³நம் ஜ்ஞாத்வா மூர்சி²தா நிபபாத ஹ ॥ 38॥
ஹஸ்தேந வத³நம் க்³ரு’ஹ்ய புநரேவமபா⁴ஷத ।
ஶயநம் த்யஜ ஹே பா³ல ஶீக்⁴ரம் ஜாக்³ரு’ஹி பீ⁴ஷணம் ॥ 39॥
நிஶார்த⁴ம் வர்த⁴தே சேத³ம் ஶிவாஶதநிநாதி³தம் ।
பூ⁴தப்ரேதபிஶாசாதி³டா³கிநீயூத²நாதி³தம் ॥ 40॥
மித்ராணி தே க³தாந்யஸ்தாத்த்வமேகஸ்து குத:ஸ்தி²த: ।
ஸூத உவாச -

ஏவமுக்த்வா புநஸ்தந்வீ கருணம் ப்ரருரோத³ஹ ॥ 41॥
ஹா ஶிஶோ பா³ல ஹா வத்ஸ ரோஹிதாக்²ய குமாரக ।
ரே புத்ர ப்ரதிஶப்³த³ம் மே கஸ்மாத்த்வம் ந ப்ரயச்ச²ஸி ॥ 42॥
தவாஹம் ஜநநீ வத்ஸ கிம் ந ஜாநாஸி பஶ்ய மாம் ।
தே³ஶத்யாகா³த்³ராஜ்யநாஶாத்புத்ர ப⁴ர்த்ரா ஸ்வவிக்ரயாத் ॥ 43॥
யத்³தா³ஸீத்வாச்ச ஜீவாமி த்வாம் த்³ரு’ஷ்ட்வா புத்ர கேவலம் ।
தே ஜந்மஸமயே விப்ரைராதி³ஷ்டம் யத்த்வநாக³தம் ॥ 44॥
தீ³ர்கா⁴யு: ப்ரு’தி²வீராஜ: புத்ரபௌத்ரஸமந்வித: ।
ஶௌர்யதா³நரதி:ஸத்த்வோ கு³ருதே³வத்³விஜார்சக: ॥ 45॥
மாதாபித்ரோஸ்து ப்ரியக்ரு’த்ஸத்யவாதீ³ஜிதேந்த்³ரிய: ।
இத்யாதி³ஸகலம் ஜாதமஸத்யமது⁴நா ஸுத ॥ 46॥
சக்ரமத்ஸ்யாவாதபத்ரஶ்ரீவத்ஸஸ்வஸ்திகத்⁴வஜா: ।
தவ பாணிதலே புத்ர கலஶஶ்சாமரம் ததா² ॥ 47॥
லக்ஷணாநி ததா²ந்யாநி த்வத்³த⁴ஸ்தே யாநி ஸந்தி ச ।
தாநி ஸர்வாணி மோகா⁴நி ஸஞ்ஜாதாந்யது⁴நா ஸுத ॥ 48॥
ஹா ராஜந்ப்ரு’தி²வீநாத² க்வ தே ராஜ்யம் க்வ மந்த்ரிண: ।
க்வ தே ஸிம்ஹாஸநம் ச²த்ரம் க்வ தே க²ட்³க:³ க்வ தத்³த⁴நம் ॥ 49॥

க்வ ஸாயோத்⁴யா க்வ ஹர்ம்யாணி க்வ க³ஜாஶ்வரத²ப்ரஜா: ।
ஸர்வமேதத்ததா² புத்ர மாம் த்யக்த்வா க்வ க³தோऽஸி ரே ॥ 50॥
ஹா காந்த ஹா ந்ரு’பாக³ச்ச² பஶ்யேமம் ஸ்வஸுதம் ப்ரியம் ।
யேந தே ரிங்க³தா வக்ஷ:குங்குமேநாவலேபிதம் ॥ 51॥
ஸ்வஶரீரரஜ:பங்கைர்விஶாலம் மலிநீக்ரு’தம் ।
யேந தே பா³லபா⁴வேந ம்ரு’க³நாபி⁴விலேபித: ॥ 52॥
ப்⁴ரம்ஶிதோ பா⁴லதிலகஸ்தவாங்கஸ்தே²ந பூ⁴பதே ।
யஸ்ய வக்த்ரம் ம்ரு’தா³லிப்தம் ஸ்நேஹாத்³வை சும்பி³தம் மயா ॥ 53॥
தந்முக²ம் மக்ஷிகாலிங்க்³யம் பஶ்யே கீடைர்விதூ³ஷிதம் ।
ஹா ராஜந் பஶ்ய தம் புத்ரம் பு⁴விஸ்த²ம் ரங்கவந்ம்ரு’தம் ॥ 54॥
ஹா தே³வ கிம் மயா க்ரு’த்யம் க்ரு’தம் பூர்வப⁴வாந்தரே ।
தஸ்ய கர்மப²லஸ்யேஹ ந பாரமுபலக்ஷயே ॥ 55॥
ஹா புத்ர ஹா ஶிஶோ வத்ஸ கா குமாரக ஸுந்த³ர ।
ஏவம் தஸ்யா விலாபம் தே ஶ்ருத்வா நக³ரபாலகா: ॥ 56॥
ஜாக்³ரு’தாஸ்த்வரிதாஸ்தஸ்யா: பார்ஶ்வமீயு:ஸுவிஸ்மிதா: ।
ஜநா ஊசு: -
கா த்வம் பா³லஸ்ய கஸ்யாயம் பதிஸ்தே குத்ர திஷ்ட²தி ॥ 57॥
ஏகைவ நிர்ப⁴யா ராத்ரௌ கஸ்மாத்த்வமிஹ ரோதி³ஷி ।
ஏவமுக்தாத²ஸா தந்வீ ந கிஞ்சித்³வாக்யமப்³ரவீத் ॥ 58॥
பூ⁴யோऽபி ப்ரு’ஷ்டா ஸா தூஷ்ணீம் ஸ்தப்³தீ⁴பூ⁴தா ப³பூ⁴வ ஹ ।
விலலாபாதிது:³கா²ர்தா ஶோகாஶ்ருப்லுதலோசநா ॥ 59॥
அத² தே ஶங்கிதாஸ்தஸ்யாம் ரோமாஞ்சிததநூருஹா: ।
ஸந்த்ரஸ்தா: ப்ராஹுரந்யோந்யமுத்³த்⁴ரு’தாயுத⁴பாணய: ॥ 60॥
நூநம் ஸ்த்ரீ ந ப⁴வத்யேஷா யத: கிஞ்சிந்ந பா⁴ஷதே ।
தஸ்மாத்³வத்⁴யா ப⁴வேதே³ஷா யத்நதோ பா³லகா⁴திநீ ॥ 61॥
ஶுபா⁴ சேத்தர்ஹி கிம் ஹ்யத்ர நிஶார்தே⁴ திஷ்ட²தே ப³ஹி: ।
ப⁴க்ஷார்த²மநயா நூநமாநீத: கஸ்யசிச்சி²ஶு: ॥ 62॥
இத்யுக்த்வா தைர்க்³ரு’ஹிதா ஸா கா³ட⁴ம் கேஶேஷு ஸத்வரம் ।

பு⁴ஜயோரபரைஶ்சைவ கைஶ்சாபி க³லகே ததா² ॥ 63॥
கே²சரீ யாஸ்யதீத்யுக்தம் ப³ஹுபி:⁴ ஶஸ்த்ரபாணிபி: ⁴ ।
ஆக்ரு’ஷ்ய பக்கணே நீதா சாண்டா³லாய ஸமர்பிதா ॥ 64॥
ஹே சாண்டா³ல ப³ஹிர்த்³ரு’ஷ்டா ஹ்யஸ்மாபி⁴ர்பா³லகா⁴திநீ ।
வத்⁴யதாம் வத்⁴யதாமேஷ ஶீக்⁴ரம் நீத்வா ப³ஹி:ஸ்த²லே ॥ 65॥
சாண்டா³ல: ப்ராஹ தாம் த்³ரு’ஷ்ட்வா ஜ்ஞாதேயம் லோகவிஶ்ருதா ।
ந த்³ரு’ஷ்டபூர்வா கேநாபி லோகடி³ம்பா⁴ந்யநேகதா⁴ ॥ 66॥
ப⁴க்ஷிதாந்யநயா பூ⁴ரி ப⁴வத்³பி:⁴ புண்யமார்ஜிதம் ।
க்²யாதிர்வ: ஶாஶ்வதீ லோகே க³ச்ச²த்⁴வம் ச யதா²ஸுக²ம் ॥ 67॥
த்³விஜஸ்த்ரீபா³லகோ³கா⁴தீ ஸ்வர்ணஸ்தேயீ ச யோ நர: ।
அக்³நிதோ³ வர்த்மகா⁴தீ ச மத்³யபோ கு³ருதல்பக:³ ॥ 68॥
மஹாஜநவிரோதீ⁴ ச தஸ்ய புண்யப்ரதோ³ வத:⁴ ।
த்³விஜஸ்யாபி ஸ்த்ரியோ வாபி ந தோ³ஷோ வித்³யதே வதே⁴ ॥ 69॥
அஸ்யா வத⁴ஶ்ச மே யோக்³ய இத்யுக்த்வா கா³ட³ப³ந்த⁴நை: ।
ப³த்³த்⁴வா கேஶேஷ்வதா²க்ரு’ஷ்ய ரஜ்ஜுபி⁴ஸ்தாமதாட³யத் ॥ 70॥
ஹரிஶ்சந்த்³ரமதோ²வாச வாசா பருஷயா ததா³ ।
ரே தா³ஸ வத்⁴யதாமேஷா து³ஷ்டாத்மா மா விசாரய ॥ 71॥
தத்³வாக்யம் பூ⁴பதி: ஶ்ருத்வா வஜ்ரபாதோபமம் ததா³ ।
வேபமாநோऽத² சாண்டா³லம் ப்ராஹ ஸ்த்ரீவத⁴ஶங்கித: ॥ 72॥
ந ஶக்தோऽஹமித³ம் கர்தும் ப்ரேஷ்யம் தே³ஹி மமாபரம் ।
அஸாத்⁴யமபி யத்கர்ம தத்கரிஷ்யே த்வயோதி³தம் ॥ 73॥
ஶ்ருத்வா தது³க்தம் வசநம் ஶ்வபசோ வாக்யமப்³ரவீத் ।
மா பை⁴ஷீஸ்த்வம் க்³ரு’ஹாணாஸிம் வதோ⁴ऽஸ்யா: புண்யதோ³ மத: ॥ 74॥
பா³லாநாமேவ ப⁴யதா³ நேயம் ரக்ஷ்யா கதா³சந ।
தச்ச்²ருத்வா வசநம் தஸ்ய ராஜா வசநமப்³ரவீத் ॥ 75॥
ஸ்த்ரியோ ரக்ஷ்யா: ப்ரயத்நேந ந ஹந்தவ்யா: கதா³சந ।
ஸ்த்ரீவதே⁴ கீர்தித: பாபம் முநிபி⁴ர்த⁴ர்மதத்பரை: ॥ 76॥

புருஷோ ய:ஸ்த்ரியம் ஹந்யாஜ்ஜ்ஞாநதோऽஜ்ஞாநதோऽபி வா ।
நரகே பச்யதே ஸோऽத² மஹாரௌரவபூர்வகே ॥ 77॥
சாண்டா³ல உவாச -

மா வதா³ஸிம் க்³ரு’ஹாணைநம் தீக்ஷ்ணம் வித்³யுத்ஸமப்ரப⁴ம் ।
யத்ரைகஸ்மிந்வத⁴ம் நீதே ப³ஹூநாம் து ஸுக²ம் ப⁴வேத் ॥ 78॥
தஸ்ய ஹிம்ஸா க்ரு’தம் நூநம் ப³ஹுபுண்யப்ரதா³ ப⁴வேத் ।
ப⁴க்ஷிதாந்யநயா பூ⁴ரி லோகே டி³ம்பா⁴நி து³ஷ்டயா ॥ 79॥
தத்க்ஷிப்ரம் வத்⁴யதாமேஷா லோக:ஸ்வஸ்தோ² ப⁴விஷ்யதி ।
ராஜோவாச -

சாண்டா³லாதி⁴பதே தீவ்ரம் வ்ரதம் ஸ்த்ரீவத⁴வர்ஜநம் ॥ 80॥
ஆஜந்மதஸ்ததோ யத்நம் ந குர்யாம் ஸ்த்ரீவதே⁴ தவ ।
சாண்டா³ல உவாச -

ஸ்வாமிகார்யம் விநா து³ஷ்ட கிம் கார்யம் வித்³யதேऽபரம் ॥ 81॥
க்³ரு’ஹீத்வா வேதநம் மேऽத்³ய கஸ்மாத்கார்யம் விலும்பஸி ।
ய:ஸ்வாமிவேதநம் க்³ரு’ஹ்ய ஸ்வாமிகார்யம் விலும்பதி ॥ 82॥
நரகாந்நிஷ்க்ரு’திஸ்தஸ்ய நாஸ்தி கல்பாயுதைரபி ।
ராஜோவாச -

சாண்டா³லநாத² மே தே³ஹி ப்ராப்யமந்யத்ஸுதா³ருணம் ॥ 83॥
ஸ்வஶத்ரும் ப்³ரூஹி தம்க்ஷிப்ரம் கா⁴தயிஷ்யாம்யஸம்ஶயம் ।
கா⁴தயித்வா து தம் ஶத்ரும் தவ தா³ஸ்யாமி மேதி³நீம் ॥ 84॥
தே³வ தே³வோரகை:³ஸித்³தை⁴ர்க³ந்த⁴ர்வைரபி ஸம்யுதம் ।
தே³வேந்த்³ரமபி ஜேஷ்யாமி நிஹத்ய நிஶிதை: ஶரை: ॥ 85॥
ஏதச்ச்²ருத்வா ததோ வாக்யம் ஹரிஶ்சந்த்³ரஸ்ய பூ⁴பதே: ।
சாண்டா³ல:குபித: ப்ராஹ வேபமாநம் மஹீபதிம் ॥ 86॥
சாண்டா³ல உவாச -

(நைதத்³வாக்யம் ஸுக⁴டிதம் யத்³வாக்யம் தா³ஸகீர்திதம்)
சாண்டா³லதா³ஸதாம் க்ரு’த்வா ஸுராணாம் பா⁴ஷஸே வச: ।
தா³ஸ கிம் ப³ஹுநா நூநம் ஶ‍்ரு’ணு மே க³த³தோ வச: ॥ 87॥

நிர்லஜ்ஜ தவ சேத³ஸ்தி கிஞ்சித்பாபப⁴யம் ஹ்ரு’தி³ ।
கிமர்த²ம் தா³ஸதாம் யாதஶ்சாண்டா³லஸ்ய து வேஶ்மநி ॥ 88॥
க்³ரு’ஹாணைநம் தத: க²ட்³க³மஸ்யாஶ்சி²ந்தி⁴ ஶிரோऽம்பு³ஜம் ।
ஏவமுக்த்வாத² சாண்டா³லோ ராஜ்ஞே க²ட்³க³ம் ந்யவேத³யத் ॥ 89॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
சாண்டா³லாஜ்ஞயாஹரிஶ்சந்த்³ரஸ்ய க²ட்³க³க்³ரஹணவர்ணநம் நாம பஞ்சவிம்ஶோऽத்⁴யாய:
॥ 7.25॥

7.26ஷட்³விம்ஶோऽத்⁴யாய: । ஹரிஶ்சந்த்³ரோபாக்²யாநே ராஜ்ஞோ
ஹுதாஶநப்ரவேஶோத்³யோக³வர்ணநம் ।

ஸூத உவாச -

ததோऽத² பூ⁴பதி: ப்ராஹ ராஜ்ஞீம் ஸ்தி²த்வா ஹ்யதோ⁴முக:² ।
அத்ரோபவிஶ்யதாம் பா³லே பாபஸ்ய புரதோ மம ॥ 1॥
ஶிரஸ்தே சே²த³யிஷ்யாமி ஹந்தும் ஶக்நோதி சேத்கர: ।
ஏவமுக்த்வா ஸமுத்³யம்ய க²ட்³க³ம் ஹந்தும் க³தோ ந்ரு’ப: ॥ 2॥
ந ஜாநாதி ந்ரு’ப: பத்நீம் ஸா ந ஜாநாதி பூ⁴பதிம் ।
அப்³ரவீத்³ ப்⁴ரு’ஶது:³கா²ர்தா ஸ்வம்ரு’த்யுமபி⁴காங்க்ஷதி ॥ 3॥
ஸ்த்ர்யுவாச -

சாண்டா³ல ஶ‍்ரு’ணு மே வாக்யம் கிஞ்சித்த்வம் யதி³ மந்யஸே ।
ம்ரு’தஸ்திஷ்ட²தி மே புத்ரோ நாதிதூ³ரே ப³ஹி: புராத் ॥ 4॥
தம் த³ஹாமி ஹதம் யாவதா³நயித்வா தவாந்திகம் ।
தாவத்ப்ரதீக்ஷ்யதாம் பஶ்சாத³ஸிநா கா⁴தயஸ்வ மாம் ॥ 5॥
தேநாத² பா³ட⁴மித்யுக்த்வா ப்ரேஷிதா பா³லகம் ப்ரதி ।
ஸா ஜகா³மாதிது:³கா²ர்தா விபலந்தீ ஸுதா³ருணம் ॥ 6॥
பா⁴ர்யா தஸ்ய நரேந்த்³ரஸ்ய ஸர்பத³ஷ்டம் ஹி பா³லகம் ।
ஹா புத்ர ஹா வத்ஸ ஶிஶோ இத்யேவம் வத³தீ முஹு: ॥ 7॥
க்ரு’ஶா விவர்ணா மலிநா பாம்ஸுத்⁴வஸ்தஶிரோருஹா ।
ஶ்மஶாநபூ⁴மிமாக³த்ய பா³லம் ஸ்தா²ப்யாவிஶத்³பு⁴வி ॥ 8॥

(ராஜந்நத்³ய ஸ்வபா³லம் தம் பஶ்யஸீஹ மஹீதலே ।
ரமமாணம் ஸ்வஸகி²பி⁴ர்த³ஷ்டம் து³ஷ்டாஹிநா ம்ரு’தம் ॥)

தஸ்யா விலாபஶப்³த³ம் தமாகர்ண்ய ஸ நராதி⁴ப: ।
ஶவஸந்நிதி⁴மாக³த்ய வஸ்த்ரமஸ்யாக்ஷிபத்ததா³ ॥ 9॥
தாம் ததா² ருத³தீம் பா⁴ர்யாம் நாபி⁴ஜாநாதி பூ⁴மிப: ।
சிரப்ரவாஸஸந்தப்தாம் புநர்ஜாதாமிவாப³லாம் ॥ 10॥
ஸாபி தம் சாருகேஶாந்தம் புரோ த்³ரு’ஷ்ட்வா ஜடாலகம் ।
நாப்⁴யஜாநாந்ந்ரு’பவரம் ஶுஷ்கவ்ரு’க்ஷத்வசோபமம் ॥ 11॥
பூ⁴மௌ நிபதிதம் பா³லம் த்³ரு’ஷ்ட்வாஶீவிஷபீடி³தம் ।
நரேந்த்³ரலக்ஷணோபேதமசிந்தயத³ஸௌ ந்ரு’ப: ॥ 12॥
அஸ்ய பூர்ணேந்து³வத்³வக்த்ரம் ஶுப⁴முந்நஸமவ்ரணம் ।
த³ர்பணப்ரதிமோத்துங்க³கபோலயுக³ஶோபி⁴தம் ॥ 13॥
நீலாந்கேஶாந்குஞ்சிதாக்³ராந் ஸாந்த்³ராந்தீ³ர்கா⁴ம்ஸ்தரங்கி³ண: ।
ராஜீவஸத்³ரு’ஶே நேத்ரே ஓஷ்டௌ² பி³ம்ப³ப²லோபமௌ ॥ 14॥
விஶாலவக்ஷா தீ³ர்கா⁴க்ஷோ தீ³ர்க⁴பா³ஹூந்நதாம்ஸக: ।
விஶாலபாதோ³ க³ம்பீ⁴ர:ஸூக்ஷ்மாங்கு³ல்யவநீத⁴ர: ॥ 15॥
ம்ரு’ணாலபாதோ³ க³ம்பீ⁴ரநாபி⁴ருத்³த⁴தகந்த⁴ர: ।
அஹோ கஷ்டம் நரேந்த்³ரஸ்ய கஸ்யாப்யேஷ குலே ஶிஶு: ॥ 16॥
ஜாதோ நீத: க்ரு’தாந்தேந காலபாஶாத்³து³ராத்மநா ।
ஸூத உவாச -

ஏவம் த்³ரு’ஷ்ட்வாத² தம் பா³லம் மாதுரங்கே ப்ரஸாரிதம் ॥ 17॥
ஸ்ம்ரு’திமப்⁴யாக³தோ ராஜா ஹாஹேத்யஶ்ரூண்யபாதயத் ।
ஸோऽப்யுவாச ச வத்ஸோ மே த³ஶாமேதாமுபாக³த: ॥ 18॥
நீதோ யதி³ ச கோ⁴ரேண க்ரு’தாந்தேநாத்மநோ வஶம் ।
விசாரயித்வா ராஜாஸௌ ஹரிஶ்சந்த்³ரஸ்ததா²ஸ்தி²த: ॥ 19॥
ததோ ராஜ்ஞீ மஹாது:³கா²வேஶாதி³த³மபா⁴ஷத ।
ராஜ்ஞ்யுவாச -

ஹா வத்ஸ கஸ்ய பாபஸ்ய த்வபத்⁴யாநாதி³த³ம் மஹத் ॥ 20॥
து:³க²மாபதிதம் கோ⁴ரம் தத்³ரூபம் நோபலப்⁴யதே ।
ஹா நாத² ராஜந் ப⁴வதா மாமபாஸ்ய ஸுது:³கி²தாம் ॥ 21॥
கஸ்மிந்ஸம்ஸ்தீ²யதே ஸ்தா²நே விஶ்ரப்³த⁴ம் கேந ஹேதுநா ।
ராஜ்யநாஶம் ஸுஹ்ரு’த்த்யாகோ³ பா⁴ர்யாதநயவிக்ரய: ॥ 22॥
ஹரிஶ்சந்த்³ரஸ்ய ராஜர்ஷே: கிம் விதா⁴த: க்ரு’தம் த்வயா ।
இதி தஸ்யா வச: ஶ்ருத்வா ராஜா ஸ்தா²நச்யுதஸ்ததா³ ॥ 23॥
ப்ரத்யபி⁴ஜ்ஞாய தே³வீம் தாம் புத்ரம் ச நித⁴நம் க³தம் ।
கஷ்டம் மமைவ பத்நீயம் பா³லகஶ்சாபி மே ஸுத: ॥ 24॥
ஜ்ஞாத்வா பபாத ஸந்தப்தோ மூர்ச்சா²மதிஜகா³ம ஹ ।
ஸா ச தம் ப்ரத்யபி⁴ஜ்ஞாய தாமவஸ்தா²முபாக³தம் ॥ 25॥
மூர்ச்சி²தா நிபபாதார்தா நிஶ்சேஷ்டா த⁴ரணீதலே ।
சேதநாம் ப்ராப்ய ராஜேந்த்³ரோ ராஜபத்நீ ச தௌ ஸமம் ॥ 26॥
விலேபது:ஸுஸந்தப்தௌ ஶோகபா⁴ரேண பீடி³தௌ ।
ராஜோவாச -

ஹா வத்ஸ ஸுகுமாரம் தே வத³நம் குஞ்சிதாலகம் ॥ 27॥
பஶ்யதோ மே முக²ம் தீ³நம் ஹ்ரு’த³யம் கிம் ந தீ³ர்யதே ।
தாத தாதேதி மது⁴ரம் ப்³ருவாணம் ஸ்வயமாக³தம் ॥ 28॥
உபகு³ஹ்ய கதா³ வக்ஷ்யே வத்ஸவத்ஸேதி ஸௌஹ்ரு’தா³த் ।
கஸ்ய ஜாநுப்ரணீதேந பிங்கே³ந க்ஷிதிரேணுநா ॥ 29॥
மமோத்தரீயமுத்ஸங்க³ம் ததா²ங்க³ம் மலமேஷ்யதி ।
ந வாலம் மம ஸம்பூ⁴தம் மநோ ஹ்ரு’த³யநந்த³ந ॥ 30॥
(மயாஸி பித்ரு’மாந்பித்ரா விக்ரீதோ யேந வஸ்துவத் ।)
க³தம் ராஜ்யமஶேஷம் மே ஸபா³ந்த⁴வத⁴நம் மஹத் ।
(ஹீநதை³வாந்ந்ரு’ஶம்ஸேந த்³ரு’ஷ்டோ மே தநயஸ்தத: ।)
அஹம் மஹாஹித³ஷ்டஸ்ய புத்ரஸ்யாநநபங்கஜம் ॥ 31॥
நிரீக்ஷந்நத்³ய கோ⁴ரேண விஷேணாதி⁴க்ரு’தோऽது⁴நா ।
ஏவமுக்த்வா தமாதா³ய பா³லகம் பா³ஷ்பக³த்³க³த:³ ॥ 32॥

பரிஷ்வஜ்ய ச நிஶ்சேஷ்டோ மூர்ச்ச²யா நிபபாத ஹ ।
ததஸ்தம் பதிதம் த்³ரு’ஷ்ட்வா ஶைவ்யா சைவமசிந்தயத் ॥ 33॥
அயம் ஸ புருஷவ்யாக்⁴ர:ஸ்வரேணைவோபலக்ஷ்யதே ।
வித்³வஜ்ஜநமநஶ்சந்த்³ரோ ஹரிஶ்சந்த்³ரோ ந ஸம்ஶய: ॥ 34॥
ததா²ஸ்ய நாஸிகா துங்கா³ திலபுஷ்போபமா ஶுபா⁴ ।
த³ந்தாஶ்ச முகுலப்ரக்²யா: க்²யாதகீர்தேர்மஹாத்மந: ॥ 35॥
ஶ்மஶாநமாக³த: கஸ்மாத்³யத்³யேவம் ஸ நரேஶ்வர: ।
விஹாய புத்ரஶோகம் ஸா பஶ்யந்தீ பதிதம் பதிம் ॥ 36॥
ப்ரஹ்ரு’ஷ்டா விஸ்மிதா தீ³நா ப⁴ர்த்ரு’புத்ரார்திபீடி³தா ।
வீக்ஷதீ ஸா ததா³பதந்மூர்ச்ச²யா த⁴ரணீதலே ॥ 37॥
ப்ராப்ய சேதஶ்ச ஶநகை:ஸா க³த்³க³த³மபா⁴ஷத ।
தி⁴க்த்வாம் தை³வ ஹ்யகருண நிர்மர்யாத³ ஜுகு³ப்ஸித ॥ 38॥
யேநாயமமரப்ரக்²யோ நீதோ ராஜா ஶ்வபாகதாம் ।
ராஜ்யநாஶம் ஸுஹ்ரு’த்த்யாக³ம் பா⁴ர்யாதநயவிக்ரயம் ॥ 39॥
ப்ராபயித்வாபி யேநாத்³ய சாண்டா³லோऽயம் க்ரு’தோ ந்ரு’ப: ।
நாத்³ய பஶ்யாமி தே ச²த்ரம் ஸிம்ஹாஸநமதா²பி வா ॥ 40॥
சாமரவ்யஜநே வாபி கோऽயம் விதி⁴விபர்யய: ।
யஸ்யாஸ்ய வ்ரஜத: பூர்வம் ராஜாநோ ப்⁴ரு’த்யதாம் க³தா: ॥ 41॥
ஸ்வோத்தரீயை: ப்ரகுர்வந்தி விரஜஸ்கம் மஹீதலம் ।
ஸோऽயம் கபாலஸம்லக்³நே க⁴டீபடநிரந்தரே ॥ 42॥
ம்ரு’தநிர்மால்யஸூத்ராந்தர்லக்³நகேஶஸுதா³ருணே ।
வஸாநிஷ்பந்த³ஸம்ஶுஷ்கமஹாபடலமண்டி³தே ॥ 43॥
ப⁴ஸ்மாங்கா³ரார்த⁴த³க்³தா⁴ஸ்தி²மஜ்ஜாஸங்க⁴ட்டபீ⁴ஷணே ।
க்³ரு’த்⁴ரகோ³மாயுநாதா³ர்தே புஷ்டக்ஷுத்³ரவிஹங்க³மே ॥ 44॥
சிதாதூ⁴மாயதபடே நீலீக்ரு’ததி³க³ந்தரே ।
குணபாஸ்வாத³நமுதா³ஸம்ப்ரக்ரு’ஷ்டநிஶாசரே ॥ 45॥
சரத்யமேத்⁴யே ராஜேந்த்³ர: ஶ்மஶாநே து:³க²பீடி³த: ।
ஏவமுக்த்வாத²ஸம்ஶ்லிஷ்ய கண்டே² ராஜ்ஞோ ந்ரு’பாத்மஜா ॥ 46॥

கஷ்டம் ஶோகஸமாவிஷ்டா விலலாபார்தயா கி³ரா ।
ராஜந் ஸ்வப்நோऽத² தத்²யம் வா யதே³தந்மந்யதே ப⁴வாந் ॥ 47॥
தத்கத்²யதாம் மஹாபா⁴க³ மநோ வை முஹ்யதே மம ।
யத்³யேததே³வ த⁴ர்மஜ்ஞ நாஸ்தி த⁴ர்மே ஸஹாயதா ॥ 48॥
ததை²வ விப்ரதே³வாதி³பூஜநே ஸத்யபாலநே ।
நாஸ்தி த⁴ர்ம:குத:ஸத்யம் நார்ஜவம் நாந்ரு’ஶம்ஸதா ॥ 49॥
யத்ர த்வம் த⁴ர்மபரம:ஸ்வராஜ்யாத³வரோபித: ।
ஸூத உவாச -

இதி தஸ்யா வச: ஶ்ருத்வா நி:ஶ்வஸ்யோஷ்ணம் ஸக³த்³க³த:³ ॥ 50॥
கத²யாமாஸ தந்வங்க்³யை யதா² ப்ராப்த: ஶ்வபாகதாம் ।
ருதி³த்வா ஸா து ஸுசிரம் நி:ஶ்வஸ்யோஷ்ணம் ஸுது:³கி²தா ॥ 51॥
ஸ்வபுத்ரமரணம் பீ⁴ருர்யதா²வத்தம் ந்யவேத³யத் ।
ஶ்ருத்வா ராஜா ததா² வாக்யம் நிபபாத மஹீதலே ॥ 52॥
ம்ரு’தபுத்ரம் ஸமாநீய ஜிஹ்வயா விலிஹந்முஹு: ।
ஹரிஶ்சந்த்³ரமதோ² ப்ராஹ ஶைவ்யா க³த்³க³த³யா கி³ரா ॥ 53॥
குருஷ்வ ஸ்வாமிந: ப்ரேஷ்யம் சே²த³யித்வா ஶிரோ மம ।
ஸ்வாமித்³ரோஹோ ந தேऽஸ்த்வத்³ய மாஸத்யோ ப⁴வ பூ⁴பதே ॥ 54॥
மாஸத்யம் தவ ராஜேந்த்³ர பரத்³ரோஹஸ்து பாதகம் ।
ஏததா³கர்ண்ய ராஜா து பபாத பு⁴வி மூர்ச்சி²த: ॥ 55॥
க்ஷணேந சேதநாம் ப்ராப்ய விலலாபாதிது:³கி²த: ।
ராஜோவாச -

கத²ம் ப்ரியே த்வயா ப்ரோக்தம் வசநம் த்வதிநிஷ்டு²ரம் ॥ 56॥
யத³ஶக்யம் ப⁴வேத்³வக்தும் தத்கர்ம க்ரியதே கத²ம் ।
பத்ந்யுவாச -

மயா ச பூஜிதா கௌ³ரீ தே³வா விப்ராஸ்ததை²வ ச ॥ 57॥
ப⁴விஷ்யஸி பதிஸ்த்வம் மே ஹ்யந்யஸ்மிஞ்ஜந்மநி ப்ரபோ⁴ ।
ஶ்ருத்வா ராஜா ததா³ வாக்யம் நிபபாத மஹீதலே ॥ 58॥

ம்ரு’தஸ்ய புத்ரஸ்ய ததா³ சுசும்ப³ து:³கி²தோ முக²ம் ।
ராஜோவாச -

ப்ரியே ந ரோசதே தீ³ர்க⁴ம் காலம் க்லேஶம் மயாஶிதும் ॥ 59॥
நாத்மாயத்தோऽஹம் தந்வங்கி³ பஶ்ய மே மந்த³பா⁴க்³யதாம் ।
சாண்டா³லேநாநநுஜ்ஞாத: ப்ரவேக்ஷ்யே ஜ்வலநம் யதி³ ॥ 60॥
சாண்டா³லதா³ஸதாம் யாஸ்யே புநரப்யந்யஜந்மநி ।
நரகம் ச வரம் ப்ராப்ய கே²த³ம் ப்ராப்ஸ்யாமி தா³ருணம் ॥ 61॥
தாபம் ப்ராப்ஸ்யாமி ஸம்ப்ராப்ய மஹாரௌரவரௌரவே ।
மக்³நஸ்ய து:³க²ஜலதௌ⁴ வரம் ப்ராணைர்வியோஜநம் ॥ 63॥
ஏகோऽபி பா³லகோ யோऽயமாஸீத்³வம்ஶகர:ஸுத: ।
மம தை³வாநுயோகே³ந ம்ரு’தோ ஸோऽபி ப³லீயஸா ॥ 63॥
கத²ம் ப்ராணாந்விமுஞ்சாமி பராயத்தோऽஸ்மி து³ர்க³த: ।
ததா²பி து:³க²பா³ஹுல்யாத்த்யக்ஷ்யாமி து நிஜாம் தநும் ॥ 64॥
த்ரைலோக்யே நாஸ்தி தத்³து:³க²ம் நாஸிபத்ரவநே ததா² ।
வைதரண்யாம் குதஸ்தத்³வத்³யாத்³ரு’ஶம் புத்ரவிப்லவே ॥ 65॥
ஸோऽஹம் ஸுதஶரீரேண தீ³ப்யமாநே ஹுதாஶநே ।
நிபதிஷ்யாமி தந்வங்கி³க்ஷந்தவ்யம் தந்மமாது⁴நா ॥ 66॥
ந வக்தவ்ய த்வயா கிஞ்சித³த: கமலலோசநே ।
மம வாக்யம் ச தந்வங்கி³ நிபோ³தா⁴ஹதமாநஸா ॥ 67॥
அநுஜ்ஞாதாத² க³ச்ச² த்வம் விப்ரவேஶ்ம ஶுசிஸ்மிதே ।
யதி³ த³த்தம் யதி³ஹுதம் கு³ரவோ யதி³ தோஷிதா: ॥ 68॥
ஸங்க³ம: பரலோகே மே நிஜபுத்ரேண சேத்த்வயா ।
இஹலோகே குதஸ்த்வேதத்³ப⁴விஷ்யதி ஸமீப்ஸிதம் ॥ 69॥
யந்மயா ஹஸதா கிஞ்சித்³ரஹஸி த்வாம் ஶுசிஸ்மிதே ।
அஶேஷமுக்தம் தத்ஸர்வம் க்ஷந்தவ்யம் மம யாஸ்யத: ॥ 70॥
ராஜபத்நீதி க³ர்வேண நாவஜ்ஞேய:ஸ மே த்³விஜ: ।
ஸர்வயத்நேந தோஷ்யம் ஸ்யாத்ஸ்வாமீ தை³வதவச்சு²பே⁴ ॥ 71॥
ராஜ்ஞ்யுவாச ।

அஹமப்யத்ர ராஜர்ஷே நிபதிஷ்யே ஹுதாஶநே ।
து:³க²பா⁴ராஸஹா தே³வ ஸஹ யாஸ்யாமி வை த்வயா ॥ 72॥
த்வயா ஸஹ மம ஶ்ரேயோ க³மநம் நாந்யதா² ப⁴வேத் ।
ஸஹ ஸ்வர்க³ம் ச நரகம் த்வயா போ⁴க்ஷ்யாமி மாநத³ ।
ஶ்ருத்வா ராஜா ததோ³வாச ஏவமஸ்து பதிவ்ரதே ॥ 73॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஹரிஶ்சந்த்³ரோபாக்²யாநே ராஜ்ஞோ ஹுதாஶநப்ரவேஶோத்³யோக³வர்ணநம் நாம
ஷட்³விம்ஶோऽத்⁴யாய: ॥ 7.26॥

7.27ஸப்தவிம்ஶோऽத்⁴யாய: । ஹரிஶ்சந்த்³ராக்²யாநஶ்ரவணப²லவர்ணநம் ।
ஸூத உவாச -

தத: க்ரு’த்வா சிதாம் ராஜா ஆரோப்ய தநயம் ஸ்வகம் ।
பா⁴ர்யயா ஸஹிதோ ராஜா ப³த்³தா⁴ஞ்ஜலிபுடஸ்ததா³ ॥ 1॥
சிந்தயந்பரமேஶாநீம் ஶதாக்ஷீம் ஜக³தீ³ஶ்வரீம் ।
பஞ்சகோஶாந்தரக³தாம் புச்ச²ப்³ரஹ்மஸ்வரூபிணீம் ॥ 2॥
ரக்தாம்ப³ரபரீதா⁴நாம் கருணாரஸஸாக³ரம் ।
நாநாயுத⁴த⁴ராமம்பா³ம் ஜக³த்பாலநதத்பராம் ॥ 3॥
தஸ்ய சிந்தயமாநஸ்ய ஸர்வே தே³வா:ஸவாஸவா: ।
த⁴ர்மம் ப்ரமுக²த: க்ரு’த்வா ஸமாஜக்³முஸ்த்வராந்விதா: ॥ 4॥
ஆக³த்ய ஸர்வே ப்ரோசுஸ்தே ராஜஞ்ச்²ருணு மஹாப்ரபோ⁴ ।
அஹம் பிதாமஹ:ஸாக்ஷாத்³த⁴ர்மஶ்ச ப⁴வகா³ந்ஸ்வயம் ॥ 5॥
ஸாத்⁴யா:ஸவிஶ்வே மருதோ லோகபாலா:ஸசாரணா: ।
நாகா:³ஸித்³தா: ⁴ ஸக³ந்த⁴ர்வா ருத்³ராஶ்சைவ ததா²ஶ்விநௌ ॥ 6॥
ஏதே சாந்யேऽத² ப³ஹவோ விஶ்வாமித்ரஸ்ததை²வ ச ।
விஶ்வத்ரயேண யோ மைத்ரீம் கர்துமிச்ச²தி த⁴ர்மத: ॥ 7॥
விஶ்வாமித்ர:ஸ தேऽபீ⁴ஷ்டமாஹர்தும் ஸம்யகி³ச்ச²தி ।
த⁴ர்ம உவாச -

மா ராஜந் ஸாஹஸம் கார்ஷீர்த⁴ர்மோऽஹம் த்வாமுபாக³த: ॥ 8॥
திதிக்ஷாத³மஸத்த்வாத்³யைஸ்த்வத்³கு³ணை: பரிதோஷித: ।
இந்த்³ர உவாச -

ஹரிஶ்சந்த்³ர மஹாபா⁴க³ ப்ராப்த: ஶக்ரோऽஸ்மி தேऽந்திகம் ॥ 9॥
த்வயாத்³ய பா⁴ர்யாபுத்ரேண ஜிதா லோகா:ஸநாதநா: ।
ஆரோஹ த்ரிதி³வம் ராஜந் பா⁴ர்யாபுத்ரஸமந்வித: ॥ 10॥
ஸுது³ஷ்ப்ராபம் நரைரந்யைர்ஜிதமாத்மீயகர்மபி:⁴ ।
ஸூத உவாச -

ததோऽம்ரு’தமயம் வர்ஷமபம்ரு’த்யுவிநாஶநம் ॥ 11॥
இந்த்³ர: ப்ராஸ்ரு’ஜதா³காஶாச்சிதாமத்⁴யக³தே ஶிஶௌ ।
புஷ்பவ்ரு’ஷ்டிஶ்ச மஹதீ து³ந்து³பி⁴ஸ்வந ஏவ ச ॥ 12॥
ஸமுத்தஸ்தௌ² ம்ரு’த: புத்ரோ ராஜ்ஞஸ்தஸ்ய மஹாத்மந: ।
ஸுகுமாரதநு:ஸ்வஸ்த:² ப்ரஸந்ந: ப்ரீதமாநஸ: ॥ 13॥
ததோ ராஜா ஹரிஶ்சந்த்³ர: பரிஷ்வஜ்ய ஸுதம் ததா³ ।
ஸபா⁴ர்ய:ஸ்வஶ்ரியா யுக்தோ தி³வ்யமாலாம்ப³ராவ்ரு’த: ॥ 14॥
ப³பூ⁴வ தத்க்ஷணாதி³ந்த்³ரோ பூ⁴பம் சைவமபா⁴ஷத ॥ 15॥
ஸபா⁴ர்யஸ்த்வம் ஸபுத்ரஶ்ச ஸ்வர்லோகம் ஸத்³க³திம் பராம் ।
ஸமாரோஹ மஹாபா⁴க³ நிஜாநாம் கர்மணாம் ப²லம் ॥ 16॥
ஹரிஶ்சந்த்³ர உவாச -

தே³வராஜாநநுஜ்ஞாத:ஸ்வாமிநா ஶ்வபசேந ஹி ।
அக்ரு’த்வா நிஷ்க்ரு’திம் தஸ்ய நாரோக்ஷ்யே வை ஸுராலயம் ॥ 17॥
த⁴ர்ம உவாச -

தவைவம் பா⁴விநம் க்லேஶமவக³ம்யாத்மமாயயா ।
ஆத்மா ஶ்வபசதாம் நீதோ த³ர்ஶிதம் தச்ச பக்கணம் ॥ 18॥
இந்த்³ர உவாச -

ப்ரார்த்²யதே யத்பரம் ஸ்தா²நம் ஸமஸ்தைர்மநுஜைர்பு⁴வி ।
ததா³ரோஹ ஹரிஶ்சந்த்³ர ஸ்தா²நம் புண்யக்ரு’தாம் ந்ரு’ணாம் ॥ 19॥
ஹரிஶ்சந்த்³ர உவாச -

தே³வராஜ நமஸ்துப்⁴யம் வாக்யம் சேத³ம் நிபோ³த⁴ மே ।
மச்சோ²கமக்³நமநஸ: கௌஸலே நக³ரே நரா: ॥ 20॥
திஷ்ட²ந்தி தாநபாஸ்யைவம் கத²ம் யாஸ்யாம்யஹம் தி³வம் ।
ப்³ரஹ்மஹத்யா ஸுராபாநம் கோ³வத:⁴ ஸ்த்ரீவத⁴ஸ்ததா² ॥ 21॥
துல்யமேபி⁴ர்மஹத்பாபம் ப⁴க்தத்யாகா³து³தா³ஹ்ரு’தம் ।
ப⁴ஜந்தம் ப⁴க்தமத்யாஜ்யம் த்யஜத:ஸ்யாத்கத²ம் ஸுக²ம் ॥ 22॥
தைர்விநா ந ப்ரயாஸ்யாமி தஸ்மாச்ச²க்ர தி³வம் வ்ரஜ ।
யதி³ தே ஸஹிதா:ஸ்வர்க³ம் மயா யாந்தி ஸுரேஶ்வர ॥ 23॥
ததோऽஹமபி யாஸ்யாமி நரகம் வாபி தை:ஸஹ ।
இந்த்³ர உவாச -

ப³ஹூநி புண்யபாபாநி தேஷாம் பி⁴ந்நாநி வை ந்ரு’ப ॥ 24॥
கத²ம் ஸங்கா⁴தபோ⁴ஜ்யம் த்வம் பூ⁴ப ஸ்வர்க³மபீ⁴ப்ஸஸி ।
ஹரிஶ்சந்த்³ர உவாச -

பு⁴ங்க்தே ஶக்ர ந்ரு’போ ராஜ்யம் ப்ரபா⁴வாத்ப்ரக்ரு’தேத்⁴ருவம் ॥ 25॥
யஜதே ச மஹாயஜ்ஞை: கர்ம பூர்தம் கரோதி ச ।
தச்ச தேஷாம் ப்ரபா⁴வேண மயா ஸர்வமநுஷ்டி²தம் ॥ 26॥
உபதா³தா³ந்ந ஸந்த்யக்ஷ்யே தாநஹம் ஸ்வர்க³லிப்ஸயா ।
தஸ்மாத்³யந்மம தே³வேஶ கிஞ்சித³ஸ்தி ஸுசேஷ்டிதம் ॥ 27॥
த³த்தமிஷ்டமதோ² ஜப்தம் ஸாமாந்யம் தைஸ்தத³ஸ்து ந: ।
ப³ஹுகாலோபபோ⁴ஜ்யம் ச ப²லம் யந்மம கர்மக³ம் ॥ 28॥
தத³ஸ்து தி³நமப்யேகம் தை:ஸமம் த்வப்ரஸாத³த: ।
ஸூத உவாச -

ஏவம் ப⁴விஷ்யதீத்யுக்த்வா ஶக்ரஸ்த்ரிபு⁴வநேஶ்வர: ॥ 29॥
ப்ரஸந்நசேதா த⁴ர்மஶ்ச விஶ்வாமித்ரஶ்ச கா³தி⁴ஜ: ।
க³த்வா து நக³ரம் ஸர்வே சாதுர்வர்ண்யஸமாகுலம் ॥ 30॥
ஹரிஶ்சந்த்³ரஸ்ய நிகடே ப்ரோவாச விபு³தா⁴தி⁴ப: ।
ஆக³ச்ச²ந்து ஜநா: ஶீக்⁴ரம் ஸ்வர்க³லோகம் ஸுது³ர்லப⁴ம் ॥ 31॥
த⁴ர்மப்ரஸாதா³த்ஸம்ப்ராப்தம் ஸர்வைர்யுஷ்மாபி⁴ரேவ து ।

ஹரிஶ்சந்த்³ரோऽபி தாந்ஸர்வாஞ்ஜநாந்நக³ரவாஸிந: ॥ 32॥
ப்ராஹ ராஜா த⁴ர்மபரோ தி³வமாருஹ்யதாமிதி ।
ஸூத உவாச -

ததி³ந்த்³ரஸ்ய வச: ஶ்ருத்வா ப்ரீதாஸ்தஸ்ய ச பூ⁴பதே: ॥ 33॥
யே ஸம்ஸாரேஷு நிர்விண்ணாஸ்தே து⁴ரம் ஸ்வஸுதேஷு வை ।
க்ரு’த்வா ப்ரஹ்ரு’ஷ்டமநஸோ தி³வமாருருஹுர்ஜநா: ॥ 34॥
விமாநவரமாரூடா:⁴ ஸர்வே பா⁴ஸ்வரவிக்³ரஹா: ।
ததா³ஸம்பூ⁴தஹர்ஷாஸ்தே ஹரிஶ்சந்த்³ரஶ்ச பார்தி²வ: ॥ 35॥
ராஜ்யேऽபி⁴ஷிச்ய தநயம் ரோஹிதாக்²யம் மஹாமநா: ।
அயோத்⁴யாக்²யே புரே ரம்யே ஹ்ரு’ஷ்டபுஷ்டஜநாந்விதே ॥ 36॥
தநயம் ஸுஹ்ரு’த³ஶ்சாபி ப்ரதிபூஜ்யாபி⁴நந்த்³ய ச ।
புண்யேந லப்⁴யாம் விபுலாம் தே³வாதீ³நாம் ஸுது³ர்லபா⁴ம் ॥ 37॥
ஸம்ப்ராப்ய கீர்திமதுலாம் விமாநே ஸ மஹீபதி: ।
ஆஸாஞ்சக்ரே காமக³மே க்ஷுத்³ரக⁴ண்டாவிராஜிதே ॥ 38॥
ததஸ்தர்ஹி ஸமாலோக்ய ஶ்லோகமந்த்ரம் ததா³ ஜகௌ³ ।
தை³த்யாசார்யோ மஹாபா⁴க:³ஸர்வஶாஸ்த்ரார்த²தத்த்வவித் ॥ 39॥
ஶுக்ர உவாச -

அஹோ திதிக்ஷாமாஹாத்ம்யமஹோ தா³நப²லம் மஹத் ।
யதா³க³தோ ஹரிஶ்சந்த்³ரோ மஹேந்த்³ரஸ்ய ஸலோகதாம் ॥ 40॥
ஸூத உவாச -

ஏதத்தே ஸர்வமாக்²யாநம் ஹரிஶ்சந்த்³ரஸ்ய சேஷ்டிதம் ।
ய: ஶ‍்ரு’ணோதி ச து:³கா²ர்த:ஸ ஸுக²ம் லப⁴தேऽந்வஹம் ॥ 41॥
ஸ்வர்கா³ர்தீ² ப்ராப்நுயாத் ஸ்வர்க³ம் ஸுதார்தீ²ஸுதமாப்நுயாத் ।
பா⁴ர்யார்தீ² ப்ராப்நுயாத்³பா⁴ர்யாம் ராஜ்யார்தீ²ம் ராஜ்யமாப்நுயாத் ॥ 42॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ஹரிஶ்சந்த்³ராக்²யாநஶ்ரவணப²லவர்ணநம் நாமஸப்தவிம்ஶோऽத்⁴யாய:
॥ 7.27॥

7.28அஷ்டாவிம்ஶோऽத்⁴யாய: । ஶதாக்ஷீசரித்ரவர்ணநம் ।
ஜநமேஜய உவாச -

விசித்ரமித³மாக்²யாநம் ஹரிஶ்சந்த்³ரஸ்ய கீர்திதம் ।
ஶதாக்ஷீபாத³ப⁴க்தஸ்ய ராஜர்ஷேர்தா⁴ர்மிகஸ்ய ச ॥ 1॥
ஶதாக்ஷீ ஸா குதோ ஜாதா தே³வீ ப⁴க³வதீ ஶிவா ।
தத்காரணம் வத³முநே ஸார்த²கம் ஜந்ம மே குரு ॥ 2॥
கோ ஹி தே³வ்யா கு³ணாஞ்ச்²ரு’ண்வம்ஸ்த்ரு’ப்திம் யாஸ்யதி ஶுத்³த⁴தீ: ⁴ ।
பதே³ பதே³ऽஶ்வமேத⁴ஸ்ய ப²லமக்ஷய்யமஶ்நுதே ॥ 3॥
வ்யாஸ உவாச -

ஶ‍்ரு’ணு ராஜந் ப்ரவக்ஷ்யாமி ஶதாக்ஷீஸம்ப⁴வம் ஶுப⁴ம் ।
தவாவாச்யம் ந மே கிஞ்சித்³தே³வீப⁴க்தஸ்ய வித்³யதே ॥ 4॥
து³ர்க³மாக்²யோ மஹாதை³த்ய: பூர்வம் பரமதா³ருண: ।
ஹிரண்யாக்ஷாந்வயே ஜாதோ ருருபுத்ரோ மஹாக²ல: ॥ 5॥
தே³வாநாம் து ப³லம் வேதோ³ நாஶே தஸ்ய ஸுரா அபி
நங்க்ஷ்யந்த்யேவ ந ஸந்தே³ஹோ விதே⁴யம் தாவதே³வ தத் ॥ 6॥
விம்ரு’ஶ்யைதத்தபஶ்சர்யாம் க³த: கர்தும் ஹிமாலயே ।
ப்³ரஹ்மாணம் மநஸா த்⁴யாத்வா வாயுப⁴க்ஷோ வ்யதிஷ்ட²த ॥ 7॥
ஸஹஸ்ரவர்ஷபர்யந்தம் சகார பரமம் தப: ।
தேஜஸா தஸ்ய லோகாஸ்து ஸந்தப்தா:ஸஸுராஸுரா: ॥ 8॥
தத: ப்ரஸந்நோ ப⁴க³வாந் ஹம்ஸாரூட⁴ஶ்சதுர்முக:² ।
யயௌ தஸ்மை வரம் தா³தும் ப்ரஸந்நமுக²பங்கஜ: ॥ 9॥
ஸமாதி⁴ஸ்த²ம் மீலிதாக்ஷம் ஸ்பு²டமாஹ சதுர்முக:² ।
வரம் வரய ப⁴த்³ரம் தே யஸ்தே மநஸி வர்ததே ॥ 10॥
தவாத்³ய தபஸா துஷ்டோ வரதே³ஶோऽஹமாக³த: ।
ஶ்ருத்வா ப்³ரஹ்மமுகா²த்³வாணீம் வ்யுத்தி²த:ஸ ஸமாதி⁴த: ॥ 11॥
பூஜயித்வா வரம் வவ்ரே வேதா³ந்தே³ஹிஸுரேஶ்வர ।
த்ரிஷு லோகேஷு யே மந்த்ரா ப்³ராஹ்மணேஷு ஸுரேஷ்வபி ॥ 12॥
வித்³யந்தே தே து ஸாந்நித்⁴யே மம ஸந்து மஹேஶ்வர ।

ப³லம் ச தே³ஹி யேந ஸ்யாத்³தே³வாநாம் ச பராஜய: ॥ 13॥
இதி தஸ்ய வச: ஶ்ருத்வா ததா²ஸ்த்விதி வசோ வத³ந் ।
ஜகா³ம ஸத்யலோகம் து சதுர்வேதே³ஶ்வர: பர: ॥ 14॥
தத: ப்ரப்⁴ரு’தி விப்ரைஸ்து விஸ்ம்ரு’தா வேத³ராஶய: ।
ஸ்நாநஸந்த்⁴யாநித்யஹோமஶ்ராத்³த⁴யஜ்ஞஜபாத³ய: ॥ 15॥
விலுப்தா த⁴ரணீப்ரு’ஷ்டே²ஹாஹாகாரோ மஹாநபூ⁴த் ।
கிமித³ம் கிமித³ம் சேதி விப்ரா ஊசு: பரஸ்பரம் ॥ 16॥
வேதா³பா⁴வாத்தத³ஸ்மாபி: ⁴ கர்தவ்யம் கிமத: பரம் ।
இதி பூ⁴மௌ மஹாநர்தே² ஜாதே பரமதா³ருணே ॥ 17॥
நிர்ஜரா:ஸஜரா ஜாதா ஹவிர்பா⁴கா³த்³யபா⁴வத: ।
ருரோத⁴ ஸ ததா³தை³த்யோ நக³ரீமமராவதீம் ॥ 18॥
அஶக்தாஸ்தேந தே யோத்³து⁴ம் வஜ்ரதே³ஹாஸுரேண ச ।
பலாயநம் ததா³ க்ரு’த்வா நிர்க³தா நிர்ஜரா: க்வசித் ॥ 19॥
நிலயம் கி³ரிது³ர்கே³ஷு ரத்நஸாநுகு³ஹாஸு ச ।
ஸம்ஸ்தி²தா: பரமாம் ஶக்திம் த்⁴யாயந்தஸ்தே பராம்பி³காம் ॥ 20॥
அக்³நௌ ஹோமாத்³யபா⁴வாத்து வ்ரு’ஷ்ட்யபா⁴வோऽப்யபூ⁴ந்ந்ரு’ப ।
வ்ரு’ஷ்டேரபா⁴வே ஸம்ஶுஷ்கம் நிர்ஜலம் சாபி பூ⁴தலம் ॥ 21॥
கூபவாபீதடா³கா³ஶ்ச ஸரித: ஶுஷ்கதாம் க³தா: ।
அநாவ்ரு’ஷ்டிரியம் ராஜந்நபூ⁴ச்ச ஶதவார்ஷிகீ ॥ 22॥
ம்ரு’தா: ப்ரஜாஶ்ச ப³ஹுதா⁴ கோ³மஹிஷ்யாத³யஸ்ததா² ।
க்³ரு’ஹே க்³ரு’ஹே மநுஷ்யாணாமப⁴வச்ச²வஸங்க்³ரஹ: ॥ 23॥
அநர்தே² த்வேவமுத்³பூ⁴தே ப்³ராஹ்மணா: ஶாந்தசேதஸ: ।
க³த்வா ஹிமவத: பார்ஶ்வே ரிராத⁴யிஷவ: ஶிவம் ॥ 24॥
ஸமாதி⁴த்⁴யாநபூஜாபி⁴ர்தே³வீம் துஷ்டுவுரந்வஹம் ।
நிராஹாராஸ்ததா³ஸக்தாஸ்தாமேவ ஶரணம் யயு: ॥ 25॥
த³யாம் குரு மஹேஶாநி பாமரேஷு ஜநேஷு ஹி ।
ஸர்வாபராத⁴யுக்தேஷு நைதச்ச்²லாக்⁴யம் தவாம்பி³கே ॥ 26॥

கோபம் ஸம்ஹர தே³வேஶி ஸர்வாந்தர்யாமிரூபிணி ।
த்வயா யதா² ப்ரேர்யதேऽயம் கரோதி ஸ ததா² ஜந: ॥ 27॥
நாந்யா க³திர்ஜநஸ்யாஸ்ய கிம் பஶ்யஸி புந: புந: ।
யதே²ச்ச²ஸி ததா² கர்தும் ஸமர்தா²ஸி மஹேஶ்வரி ॥ 28॥
ஸமுத்³த⁴ர மஹேஶாநி ஸங்கடாத்பரமோத்தி²தாத் ।
ஜீவநேந விநாஸ்மாகம் கத²ம் ஸ்யாத்ஸ்தி²திரம்பி³கே ॥ 29॥
ப்ரஸீத³ த்வம் மஹேஶாநி ப்ரஸீத³ ஜக³த³ம்பி³கே ।
அநந்தகோடிப்³ரஹ்மாண்ட³நாயிகே தே நமோ நம: ॥ 30॥
நம:கூடஸ்த²ரூபாயை சித்³ரூபாயை நமோ நம: ।
நமோ வேதா³ந்தவேத்³யாயை பு⁴வநேஶ்யை நமோ நம: ॥ 31॥
நேதி நேதீதி வாக்யைர்யா போ³த்⁴யதே ஸகலாக³மை: ।
தாம் ஸர்வகாரணாம் தே³வீம் ஸர்வபா⁴வேந ஸந்நதா: ॥ 32॥
இதி ஸம்ப்ரார்தி²தா தே³வீ பு⁴வநேஶீ மஹேஶ்வரீ ।
அநந்தாக்ஷிமயம் ரூபம் த³ர்ஶயாமாஸ பார்வதீ ॥ 33॥
நீலாஞ்ஜநஸமப்ரக்²யம் நீலபத்³மாயதேக்ஷணம் ।
ஸுகர்கஶஸமோத்துங்க³வ்ரு’த்தபீநக⁴நஸ்தநம் ॥ 34॥
பா³ணமுஷ்டிம் ச கமலம் புஷ்பபல்லவமூலகாந் ।
ஶாகாதீ³ந்ப²லஸம்யுக்தாநநந்தரஸஸம்யுதாந் ॥ 35॥
க்ஷுத்த்ரு’ட்³ஜராபஹாந் ஹஸ்தைர்பி³ப்⁴ரதீ ச மஹாத⁴நு: ।
ஸர்வஸௌந்த³ர்யஸாரம் தத்³ரூபம் லாவண்யஶோபி⁴தம் ॥ 36॥
கோடிஸூர்யப்ரதீகாஶம் கருணாரஸஸாக³ரம் ।
த³ர்ஶயித்வா ஜக³த்³தா⁴த்ரீ ஸாநந்தநயநோத்³ப⁴வா ॥ 37॥
மோசயாமாஸ லோகேஷு வாரிதா⁴ராம் ஸஹஸ்ரஶ: ।
நவராத்ரம் மஹாவ்ரு’ஷ்டிரபூ⁴ந்நேத்ரோத்³ப⁴வைர்ஜலை: ॥ 38॥
து:³கி²தாந்வீக்ஷ்ய ஸகலாந்நேத்ராஶ்ரூணி விமுஞ்சதீ ।
தர்பிதாஸ்தேந தே லோகா ஓஷத்⁴ய:ஸகலா அபி ॥ 39॥
நதீ³நத³ப்ரவாஹாஸ்தைர்ஜலை:ஸமப⁴வந்ந்ரு’ப ।
நிலீய ஸம்ஸ்தி²தா: பூர்வம் ஸுராஸ்தே நிர்க³தா ப³ஹி: ॥ 40॥

மிலித்வா ஸஸுரா விப்ரா தே³வீம் ஸமபி⁴துஷ்டுவு: ।
நமோ வேதா³ந்தவேத்³யே தே நமோ ப்³ரஹ்மஸ்வரூபிணி ॥ 41॥
ஸ்வமாயயா ஸர்வஜக³த்³விதா⁴த்ர்யை தே நமோ நம: ।
ப⁴க்தகல்பத்³ருமே தே³வி ப⁴க்தார்த²ம் தே³ஹதா⁴ரிணி ॥ 42॥
நித்யத்ரு’ப்தே நிருபமே பு⁴வநேஶ்வரி தே நம: ।
அஸ்மச்சா²ந்த்யர்த²மதுலம் லோசநாநாம் ஸஹஸ்ரகம் ॥ 43॥
த்வயா யதோ த்⁴ரு’தம் தே³வி ஶதாக்ஷீ த்வம் ததோ ப⁴வ ।
க்ஷுத⁴யா பீடி³தா மாத:ஸ்தோதும் ஶக்திர்ந சாஸ்தி ந: ॥ 44॥
க்ரு’பாம் குரு மஹேஶாநி வேதா³நப்யாஹராம்பி³கே ।
வ்யாஸ உவாச -

இதி தேஷாம் வச: ஶ்ருத்வா ஶாகாந்ஸ்வகரஸம்ஸ்தி²தாந் ॥ 45॥
ஸ்வாதூ³நி ப²லமூலாநி ப⁴க்ஷணார்த²ம் த³தௌ³ ஶிவா ।
நாநாவிதா⁴நி சாந்நாநி பஶுபோ⁴ஜ்யாநி யாநி ச ॥ 46॥
காம்யாநந்தரஸைர்யுக்தாந்யாநவீநோத்³ப⁴வம் த³தௌ³ ।
ஶாகம்ப⁴ரீதி நாமாபி தத்³தி³நாத்ஸமபூ⁴ந்ந்ரு’ப ॥ 47॥
தத: கோலாஹலே ஜாதே தூ³தவாக்யேந போ³தி⁴த: ।
ஸஸைந்ய:ஸாயுதோ⁴ யோத்³து⁴ம் து³ர்க³மாக்²யோऽஸுரோ யயௌ ॥ 48॥
ஸஹஸ்ராக்ஷௌஹிணீயுக்த: ஶராந்முஞ்சம்ஸ்த்வராந்வித: ।
ருரோத⁴ தே³வஸைந்யம் தத்³யத்³தே³வ்யக்³ரே ஸ்தி²தம் புரா ॥ 49॥
ததா² விப்ரக³ணம் சைவ ரோத⁴யாமாஸ ஸர்வத: ।
தத: கிலகிலா ஶப்³த:³ஸமபூ⁴த்³தே³வமண்ட³லே ॥ 50॥
த்ராஹி த்ராஹீதி வாக்யாநி ப்ரோசு:ஸர்வே த்³விஜாமரா: ।
ததஸ்தேஜோமயம் சக்ரம் தே³வாநாம் பரித: ஶிவா ॥ 51॥
சகார ரக்ஷணார்தா²ய ஸ்வயம் தஸ்மாத்³ ப³ஹி:ஸ்தி²தா ।
தத:ஸமப⁴வத்³யுத்³த⁴ம் தே³வ்யா தை³த்யஸ்ய சோப⁴யோ: ॥ 52॥
ஶரவர்ஷஸமாச்ச²ந்நம் ஸூர்யமண்ட³லமத்³பு⁴தம் ।
பரஸ்பரஶரோத்³க⁴ர்ஷஸமுத்³பூ⁴தாக்³நிஸுப்ரப⁴ம் ॥ 53॥

கடோ²ரஜ்யாடணத்காரப³தி⁴ரீக்ரு’ததி³க்தடம் ।
ததோ தே³வீஶரீராத்து நிர்க³தாஸ்தீவ்ரஶக்தய: ॥ 54॥
காலிகா தாரிணீ பா³லா த்ரிபுரா பை⁴ரவீ ரமா ।
ப³க³லா சைவ மாதங்கீ³ ததா² த்ரிபுரஸுந்த³ரீ ॥ 55॥
காமாக்ஷீ துலஜா தே³வீ ஜம்பி⁴நீ மோஹிநீ ததா² ।
சி²ந்நமஸ்தா கு³ஹ்யகாலீ த³ஶஸாஹஸ்ரபா³ஹுகா ॥ 56॥
த்³வாத்ரிம்ஶச்ச²க்தயஶ்சாந்யாஶ்சதுஷ்ஷஷ்டிமிதா: பரா: ।
அஸங்க்²யாதாஸ்ததோ தே³வ்ய:ஸமுத்³பூ⁴தாஸ்து ஸாயுதா: ⁴ ॥ 57॥
ம்ரு’த³ங்க³ஶங்க²வீணாதி³நாதி³தம் ஸங்க³ரஸ்த²லம் ।
ஶக்திபி⁴ர்தை³த்யஸைந்யே து நாஶிதேऽக்ஷௌஹிணீஶதே ॥ 58॥
அக்³ரேஸர:ஸமப⁴வத்³து³ர்க³மோ வாஹிநீபதி: ।
ஶக்திபி:⁴ ஸஹ யுத்³த⁴ம் ச சகார ப்ரத²மம் ரிபு: ॥ 59॥
மஹத்³யுத்³த⁴ம் ஸமப⁴வத்³யத்ராபூ⁴த்³ரக்தவாஹிநீ ।
அக்ஷௌஹிண்யஸ்து தா:ஸர்வா விநஷ்டா த³ஶபி⁴ர்தி³நை: ॥ 60॥
தத ஏகாத³ஶே ப்ராப்தே தி³நே பரமதா³ருணே ।
ரக்தமால்யாம்ப³ரத⁴ரோ ரக்தக³ந்தா⁴நுலேபந: ॥ 61॥
க்ரு’த்வோத்ஸவம் மஹாந்தம் து யுத்³தா⁴ய ரத²ஸம்ஸ்தி²த: ।
ஸம்ரம்பே⁴ணைவ மஹதா ஶக்தீ:ஸர்வா விஜித்ய ச ॥ 62॥
மஹாதே³வீரதா²க்³ரே து ஸ்வரத²ம் ஸம்ந்யவேஶயத் ।
ததோऽப⁴வந்மஹத்³யுத்³த⁴ம் தே³வ்யா தை³த்யஸ்ய சோப⁴யோ: ॥ 63॥
ப்ரஹரத்³வயபர்யந்தம் ஹ்ரு’த³யத்ராஸகாரகம் ।
தத: பஞ்சத³ஶாத்யுக்³ரபா³ணாந்தே³வீ முமோச ஹ ॥ 64॥
சதுர்பி⁴ஶ்சதுரோ வாஹாந்பா³ணேநைகேந ஸாரதி²ம் ।
த்³வாப்⁴யாம் நேத்ரே பு⁴ஜௌ த்³வாப்⁴யாம் த்⁴வஜமேகேந பத்ரிணா ॥ 65॥
பஞ்சபி⁴ர்ஹ்ரு’த³யம் தஸ்ய விவ்யாத⁴ ஜக³த³ம்பி³கா ।
ததோ வமந் ஸ ருதி⁴ரம் மமார புர ஈஶிது: ॥ 66॥
தஸ்ய தேஜஸ்து நிர்க³த்ய தே³வீரூபே விவேஶ ஹ ।
ஹதே தஸ்மிந்மஹாவீர்யே ஶாந்தமாஸீஜ்ஜக³த்த்ரயம் ॥ 67॥

ததோ ப்³ரஹ்மாத³ய:ஸர்வே துஷ்டுவுர்ஜக³த³ம்பி³காம் ।
புரஸ்க்ரு’த்ய ஹரீஶாநௌ ப⁴க்த்யா க³த்³க³த³யா கி³ரா ॥ 68॥
தே³வா ஊசு: ।
ஜக³த்³ப்⁴ரமவிவர்தைககாரணே பரமேஶ்வரி ।
நம: ஶாகம்ப⁴ரி ஶிவே நமஸ்தே ஶதலோசநே ॥ 69॥
ஸர்வோபநிஷது³த்³கு⁴ஷ்டே து³ர்க³மாஸுரநாஶிநி ।
நமோ மாயேஶ்வரி ஶிவே பஞ்சகோஶாந்தரஸ்தி²தே ॥ 70॥
சேதஸா நிர்விகல்பேந யாம் த்⁴யாயந்தி முநீஶ்வரா: ।
ப்ரணவார்த²ஸ்வரூபாம் தாம் ப⁴ஜாமோ பு⁴வநேஶ்வரீம் ॥ 71॥
அநந்தகோடிப்³ரஹ்மாண்ட³ஜநநீம் தி³வ்யவிக்³ரஹாம் ।
ப்³ரஹ்மவிஷ்ண்வாதி³ஜநநீம் ஸர்வபா⁴வைர்நதா வயம் ॥ 72॥
க:குர்யாத்பாமராந்த்³ரு’ஷ்ட்வா ரோத³நம் ஸகலேஶ்வர: ।
ஸத³யாம் பரமேஶாநீம் ஶதாக்ஷீம் மாதரம் விநா ॥ 73॥
வ்யாஸ உவாச -

இதி ஸ்துதா ஸுரைர்தே³வீ ப்³ரஹ்மவிஷ்ண்வாதி³பி⁴ர்வரை: ।
பூஜிதா விவிதை⁴ர்த்³ரவ்யை:ஸந்துஷ்டாபூ⁴ச்ச தத்க்ஷணே ॥ 74॥
ப்ரஸந்நா ஸா ததா³ தே³வீ வேதா³நாஹ்ரு’த்ய ஸா த³தௌ³ ।
ப்³ராஹ்மணேப்⁴யோ விஶேஷேண ப்ரோவாச பிகபா⁴ஷிணீ ॥ 75॥
மமேயம் தநுருத்க்ரு’ஷ்டா பாலநீயா விஶேஷத: ।
யயா விநாநர்த² ஏஷ ஜாதோ த்³ரு’ஷ்டோऽது⁴நைவ ஹி ॥ 76॥
பூஜ்யாஹம் ஸர்வதா³ ஸேவ்யா யுஷ்மாபி: ⁴ ஸர்வதை³வ ஹி ।
நாத: பரதரம் கிஞ்சித்கல்யாணாயோபதி³ஶ்யதே ॥ 77॥
பட²நீயம் மமைதத்³தி⁴ மாஹாத்ம்யம் ஸர்வதோ³த்தமம் ।
தேந துஷ்டா ப⁴விஷ்யாமி ஹரிஷ்யாமி ததா²பத:³ ॥ 78॥
து³ர்க³மாஸுரஹந்த்ரீத்வாத்³து³ர்கே³தி மம நாம ய: ।
க்³ரு’ஹ்ணாதி ச ஶதாக்ஷீதி மாயாம் பி⁴த்த்வா வ்ரஜத்யஸௌ ॥ 79॥
கிமுக்தேநாத்ர ப³ஹுநா ஸாரம் வக்ஷ்யாமி தத்த்வத: ।

ஸம்ஸேவ்யாஹம் ஸதா³ தே³வா:ஸர்வைரபி ஸுராஸுரை: ॥ 80॥
இத்யுக்த்வாந்தர்ஹிதா தே³வீ தே³வாநாம் சைவ பஶ்யதாம் ।
ஸந்தோஷம் ஜநயந்த்யேவம் ஸச்சித³நந்த³ரூபிணீ ॥ 81॥
ஏதத்தே ஸர்வமாக்²யாதம் ரஹஸ்யம் பரமம் மஹத் ।
கோ³பநீயம் ப்ரயத்நேந ஸர்வகல்யாணகாரகம் ॥ 82॥
ய இமம் ஶ‍்ரு’ணுயாந்நித்யமத்⁴யாயம் ப⁴க்திதத்பர: ।
ஸர்வாந்காமாநவாப்நோதி தே³வீலோகே மஹீயதே ॥ 83॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஶதாக்ஷீசரித்ரவர்ணநம் நாமாஷ்டாவிம்ஶோऽத்⁴யாய: ॥ 7.28॥

7.29 ஏகோநத்ரிம்ஶோऽத்⁴யாய: । ப⁴க³வதீம் ஸமாராத⁴யிஷூணாம் தே³வாநாம்
தப:கரணவர்ணநம் ।

வ்யாஸ உவாச -

இத்யேவம் ஸூர்யவம்ஶ்யாநாம் ராஜ்ஞாம் சரிதமுத்தமம் ।
ஸோமவம்ஶோத்³ப⁴வாநாம் ச வர்ணநீயம் மயா கியத் ॥ 1॥
பராஶக்திப்ரஸாதே³ந மஹத்த்வம் ப்ரதிபேதி³ரே ।
ராஜந் ஸுநிஶ்சிதம் வித்³தி⁴ பராஶக்திப்ரஸாத³த: ॥ 2॥
யத்³யத்³விபூ⁴திமத்ஸத்த்வம் ஶ்ரீமதூ³ர்ஜிதமேவ வா ।
தத்ததே³வாவக³ச்ச² த்வம் பராஶக்த்யம்ஶஸம்ப⁴வம் ॥ 3॥
ஏதே சாந்யே ச ராஜாந: பராஶக்தேருபாஸகா: ।
ஸம்ஸாரதருமூலஸ்ய குடா²ரா அப⁴வந்ந்ரு’ப ॥ 4॥
தஸ்மாத்ஸர்வப்ரயத்நேந ஸம்ஸேவ்யா பு⁴வநேஶ்வரீ ।
பலாலமிவ தா⁴ந்யார்தீ² த்யஜேத³ந்யமஶேஷத: ॥ 5॥
ஆமத்²ய வேத³து³க்³தா⁴ப்³தி⁴ம் ப்ராப்தம் ரத்நம் மயா ந்ரு’ப ।
பராஶக்திபதா³ம்போ⁴ஜம் க்ரு’தக்ரு’த்யோऽஸ்ம்யஹம் தத: ॥ 6॥
பஞ்சப்³ரஹ்மாஸநாரூடா⁴ நாஸ்த்யந்யா காபி தே³வதா ।
தத ஏவ மஹாதே³வ்யா பஞ்சப்³ரஹ்மாஸநம் க்ரு’தம் ॥ 7॥
பஞ்சப்⁴யஸ்த்வதி⁴கம் வஸ்து வேதே³ऽவ்யக்தமிதீர்யதே ।

யஸ்மிந்நோதம் ச ப்ரோதம் ச ஸைவ ஶ்ரீபு⁴வநேஶ்வரீ ॥ 8॥
தாமவிஜ்ஞாய ராஜேந்த்³ர நைவ முக்தோ ப⁴வேந்நர: ।
யதா³ சர்மவதா³காஶம் வேஷ்டயிஷ்யந்தி மாநவா: ॥ 9॥
ததா³ ஶிவாமவிஜ்ஞாய து:³க²ஸ்யாந்தோ ப⁴விஷ்யதி ।
அத ஏவ ஶ்ருதௌ ப்ராஹு: ஶ்வேதாஶ்வதரஶாகி²ந: ॥ 10॥
தே த்⁴யாநயோகா³நுக³தா அபஶ்ய-
ந்தே³வாத்மஶக்திம் ஸ்வகு³ணைர்நிகூ³டா⁴ம் ॥ 11॥
தஸ்மாத் ஸர்வப்ரயத்நேந ஜந்மஸாப²ல்யஹேதவே ।
லஜ்ஜயா வா ப⁴யேநாபி ப⁴க்த்யா வா ப்ரேமயுக்தயா ।
ஸர்வஸங்க³ம் பரித்யஜ்ய மநோ ஹ்ரு’தி³ நிருத்⁴ய ச ॥ 12॥
தந்நிஷ்ட²ஸ்தத்பரோ பூ⁴யாதி³தி வேதா³ந்தடி³ண்டி³ம: ।
யேந கேந மிஷேணாபி ஸ்வபம்ஸ்திஷ்ட²ந்வ்ரஜந்நபி ॥ 13॥
கீர்தயேத்ஸததம் தே³வீம் ஸ வை முச்யேத ப³ந்த⁴நாத் ।
தஸ்மாத்ஸர்வப்ரயத்நேந ப⁴ஜ ராஜந் மஹேஶ்வரீம் ॥ 14॥
விராட்³ரூபாம் ஸூத்ரரூபாம் ததா²ந்தர்யாமிரூபிணீம் ।
ஸோபாநக்ரமத: பூர்வம் தத: ஶுத்³தே⁴ து சேதஸி ॥ 15॥
ஸச்சிதா³நந்த³லக்ஷ்யார்த²ரூபாம் தாம் ப்³ரஹ்மரூபிணீம் ।
ஆராத⁴ய பராம் ஶக்திம் ப்ரபஞ்சோல்லாஸவர்ஜிதாம் ॥ 16॥
தஸ்யாம் சித்தலயோ ய:ஸ தஸ்யா ஆராத⁴நம் ஸ்ம்ரு’தம் ।
ராஜந் ராஜ்ஞாம் பராஶக்திப⁴க்தாநாம் சரிதம் மயா ॥ 17॥
தா⁴ர்மிகாணாம் ஸூர்யஸோமவம்ஶஜாநாம் மநஸ்விநாம் ।
பாவநம் கீர்தித³ம் த⁴ர்மபு³த்³தி⁴த³ம் ஸத்³க³திப்ரத³ம் ॥ 18॥
கதி²தம் புண்யத³ம் பஶ்சாத்கிமந்யச்ச்²ரோதுமிச்ச²ஸி ।
ஜநமேஜய உவாச -

கௌ³ரீலக்ஷ்மீஸரஸ்வத்யோ த³த்தா: பூர்வம் பராம்ப³யா ॥ 19॥
ஹராய ஹரயே தத்³வந்நாபி⁴பத்³மோத்³ப⁴வாய ச ।
துஷாராத்³ரேஶ்ச த³க்ஷஸ்ய கௌ³ரீ கந்யேதி விஶ்ருதம் ॥ 20॥
க்ஷீரோத³தே⁴ஶ்ச கந்யேதி மஹாலக்ஷ்மீரிதி ஸ்ம்ரு’தம் ।

மூலதே³வ்யுத்³ப⁴வாநாம் ச கத²ம் கந்யாத்வமந்யயோ: ॥ 21॥
அஸம்பா⁴வ்யமித³ம் பா⁴தி ஸம்ஶயோऽத்ர மஹாமுநே ।
சி²ந்தி⁴ ஜ்ஞாநாஸிநா தம் த்வம் ஸம்ஶயச்சே²த³தத்பர: ॥ 22॥
வ்யாஸ உவாச -

ஶ‍்ரு’ணு ராஜந் ப்ரவக்ஷ்யாமி ரஹஸ்யம் பரமாத்³பு⁴தம் ।
தே³வீப⁴க்தஸ்ய தே கிஞ்சித³வாச்யம் ந ஹி வித்³யதே ॥ 23॥
தே³வீத்ரயம் யதா³ தே³வத்ரயாயாதா³த்பராம்பி³கா ।
ததா³ப்ரப்⁴ரு’தி தே தே³வா:ஸ்ரு’ஷ்டிகார்யாணி சக்ரிரே ॥ 24॥
கஸ்மிம்ஶ்சித்ஸமயே ராஜந் தை³த்யா ஹாலாஹலாபி⁴தா: ⁴ ।
மஹாபராக்ரமா ஜாதாஸ்த்ரைலோக்யம் தைர்ஜிதம் க்ஷணாத் ॥ 25॥
ப்³ரஹ்மணோ வரதா³நேந த³ர்பிதா ரஜதாசலம் ।
ருருது⁴ர்நிஜஸேநாபி⁴ஸ்ததா²வைகுண்ட²மேவ ச ॥ 26॥
காமாரி:கைடபா⁴ரிஶ்ச யுத்³தோ⁴த்³யோக³ம் ச சக்ரது: ।
ஷஷ்டிவர்ஷஸஹஸ்ராணாமபூ⁴த்³யுத்³த⁴ம் மஹோத்கடம் ॥ 27॥
ஹாஹாகாரோ மஹாநாஸீத்³தே³வதா³நவஸேநயோ: ।
மஹதாத² ப்ரயத்நேந தாப்⁴யாம் தே தா³நவா ஹதா: ॥ 28॥
ஸ்வஸ்வஸ்தா²நேஷு க³த்வா தாவபி⁴மாநம் ச சக்ரது: ।
ஸ்வஶக்த்யோர்நிகடே ராஜந் யத்³வஶாதே³வ தே ஹதா: ॥ 29॥
அபி⁴மாநம் தயோர்ஜ்ஞாத்வா ச²லஹாஸ்யம் ச சக்ரது: ।
மஹாலக்ஷ்மீஶ்ச கௌ³ரீ ச ஹாஸ்யம் த்³ரு’ஷ்ட்வா தயோஸ்து தௌ ॥ 30॥
தே³வாவதீவ ஸங்க்ரு’த்³தௌ⁴ மோஹிதாவாதி³மாயயா ।
து³ருத்தரம் ச த³த³துரவமாநபுர:ஸரம் ॥ 31॥
ததஸ்தே தே³வதே தஸ்மிந்க்ஷணே த்யக்த்வா து தௌ புந: ।
அந்தர்ஹிதே சாப⁴வதாம் ஹாஹாகாரஸ்ததா³ஹ்யபூ⁴த் ॥ 32॥
நிஸ்தேஜஸ்கௌ ச நி:ஶக்தீ விக்ஷிப்தௌ ச விசேதநௌ ।
அவமாநாத்தயோ: ஶக்த்யோர்ஜாதௌ ஹரிஹரௌ ததா³ ॥ 33॥
ப்³ரஹ்மா சிந்தாதுரோ ஜாத: கிமேதத்ஸமுபஸ்தி²தம் ।
ப்ரதா⁴நௌ தே³வதாமத்⁴யே கத²ம் கார்யாக்ஷமாவமூ ॥ 34॥

அகாண்டே³ கிம் நிமித்தேந ஸங்கடம் ஸமுபஸ்தி²தம் ।
ப்ரலயோ ப⁴விதா கிம் வா ஜக³தோऽஸ்ய நிராக³ஸ: ॥ 35॥
நிமித்தம் நைவ ஜாநேऽஹம் கத²ம் கார்யா ப்ரதிக்ரியா ।
இதி சிந்தாதுரோऽத்யர்த²ம் த³த்⁴யௌ மீலிதலோசந: ॥ 36॥
பராஶக்திப்ரகோபாத்து ஜாதமேததி³தி ஸ்ம ஹ ।
ஜாநம்ஸ்ததா³ஸாவதா⁴ந: பத்³மஜோऽபூ⁴ந்ந்ரு’போத்தம ॥ 37॥
ததஸ்தயோஶ்ச யத்கார்யம் ஸ்வயமேவாऽகரோத்ததா³ ।
ஸ்வஶக்தேஶ்ச ப்ரபா⁴வேண கியத்காலம் தபோநிதி: ⁴ ॥ 38॥
ததஸ்தயோஸ்து ஸ்வஸ்த்யர்த²ம் மந்வாதீ³ந்ஸ்வஸுதாநத² ।
ஆஹ்வயாமாஸ த⁴ர்மாத்மா ஸநகாதீ³ம்ஶ்ச ஸத்வர: ॥ 39॥
உவாச வசநம் தேப்⁴ய:ஸந்நதேப்⁴யஸ்தபோநிதி: ⁴ ।
கார்யாஸக்தோऽஹமது⁴நா தப: கர்தும் ந ச க்ஷம: ॥ 40॥
பராஶக்தேஸ்து தோஷார்த²ம் ஜக³த்³பா⁴ரயுதோऽஸ்ம்யஹம் ।
ஶிவவிஷ்ணூ ச விக்ஷிப்தௌ பராஶக்திப்ரகோபத: ॥ 41॥
தஸ்மாத்தாம் பரமாம் ஶக்திம் யூயம் ஸந்தோஷயந்த்வத² ।
அத்யத்³பு⁴தம் தப: க்ரு’த்வா ப⁴க்த்யா பரமயா யுதா: ॥ 42॥
யதா² தௌ பூர்வவ்ரு’த்தௌ ச ஸ்யாத ஶக்தியுதாவபி ।
ததா²குருத மத்புத்ரா யஶோவ்ரு’த்³தி⁴ர்ப⁴வேத்³தி⁴ வ: ॥ 43॥
குலே யஸ்ய ப⁴வேஜ்ஜந்ம தயோ: ஶக்த்யோஸ்து தத்குலம் ।
பாவயேஜ்ஜக³தீம் ஸர்வாம் க்ரு’தக்ரு’த்யம் ஸ்வயம் ப⁴வேத் ॥ 44॥
வ்யாஸ உவாச -

பிதாமஹவச: ஶ்ருத்வா க³தா:ஸர்வே வநாந்தரே ।
ரிராத⁴யிஷவ:ஸர்வே த³க்ஷாத்³யா விமலாந்தரா: ॥ 45॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஸப்தமஸ்கந்தே⁴ ப⁴க³வதீம் ஸமாராத⁴யிஷூணாம்
தே³வாநாம் தப:கரணவர்ணநம் நாமைகோநத்ரிம்ஶோऽத்⁴யாய: ॥ 7.29॥

7.30 த்ரிம்ஶோऽத்⁴யாய: । தே³வீபீட²வர்ணநம் ।
வ்யாஸ உவாச -

ததஸ்தே து வநோத்³தே³ஶே ஹிமாசலதடாஶ்ரயா: ।
மாயாபீ³ஜஜபாஸக்தாஸ்தபஶ்சேரு:ஸமாஹிதா: ॥ 1॥
த்⁴யாயதாம் பரமாம் ஶக்திம் லக்ஷவர்ஷாண்யபூ⁴ந்ந்ரு’ப ।
தத: ப்ரஸந்நா தே³வீ ஸா ப்ரத்யக்ஷ்யம் த³ர்ஶநம் த³தௌ³ ॥ 2॥
பாஶாங்குஶவராபீ⁴திசதுர்பா³ஹுஸ்த்ரிலோசநா ।
கருணாரஸஸம்பூர்ணா ஸச்சிதா³நந்த³ரூபிணீ ॥ 3॥
த்³ரு’ஷ்ட்வா தாம் ஸர்வஜநநீம் துஷ்டுவுர்முநயோऽமலா: ।
நமஸ்தே விஶ்வரூபாயை வைஶ்வாநரஸுமூர்தயே ॥ 4॥
நமஸ்தேஜஸரூபாயை ஸூத்ராத்மவபுஷே நம: ।
யஸ்மிந்ஸர்வே லிங்க³தே³ஹா ஓதப்ரோதா வ்யவஸ்தி²தா: ॥ 5॥
நம: ப்ராஜ்ஞஸ்வரூபாயை நமோऽவ்யாக்ரு’தமூர்தயே ।
நம: ப்ரத்யக்ஸ்வரூபாயை நமஸ்தே ப்³ரஹ்மமூர்தயே ॥ 6॥
நமஸ்தே ஸர்வரூபாயை ஸர்வலக்ஷ்யாத்மமூர்தயே ।
இதி ஸ்துத்வா ஜக³த்³தா⁴த்ரீம் ப⁴க்திக³த்³க³த³யா கி³ரா ॥ 7॥
ப்ரணேமுஶ்சரணாம்போ⁴ஜம் த³க்ஷாத்³யா முநயோऽமலா: ।
தத: ப்ரஸந்நா ஸா தே³வீ ப்ரோவாச பிகபா⁴ஷிணீ ॥ 8॥
வரம் ப்³ரூத மஹாபா⁴கா³ வரதா³ஹம் ஸதா³ மதா ।
தஸ்யாஸ்து வசநம் ஶ்ருத்வா ஹரவிஷ்ண்வோஸ்தநோ: ஶமம் ॥ 9॥
தயோஸ்தச்ச²க்திலாப⁴ம் ச வவ்ரிரே ந்ரு’பஸத்தம ।
த³க்ஷோऽத² புநரப்யாஹ ஜந்ம தே³வி குலே மம ॥ 10॥
ப⁴வேத்தவாம்ப³ யேநாஹம் க்ரு’தக்ரு’த்யோ ப⁴வே இதி ।
ஜபம் த்⁴யாநம் ததா² பூஜாம் ஸ்தா²நாநி விவிதா⁴நி ச ॥ 11॥
வத³ மே பரமேஶாநி ஸ்வமுகே²நைவ கேவலம் ।
தே³வ்யுவாச -

மச்ச²க்த்யோரவமாநாச்ச ஜாதாவஸ்தா² தயோர்த்³வயோ: ॥ 12॥
நைதாத்³ரு’ஶ: ப்ரகர்தவ்யோ மேऽபராத: ⁴ கதா³சந ।

அது⁴நா மத்க்ரு’பாலேஶாச்ச²ரீரே ஸ்வஸ்த²தா தயோ: ॥ 13॥
ப⁴விஷ்யதி ச தே ஶக்தீ த்வத்³க்³ரு’ஹே க்ஷீரஸாக³ரே ।
ஜநிஷ்யதஸ்தத்ர தாப்⁴யாம் ப்ராப்ஸ்யத: ப்ரேரிதே மயா ॥ 14॥
மாயாபீ³ஜம் ஹி மந்த்ரோ மே முக்²ய: ப்ரியகர:ஸதா³ ।
த்⁴யாநம் விராட்ஸ்வரூபம் மேऽத²வா த்வத்புரத:ஸ்தி²தம் ॥ 15॥
ஸச்சிதா³நந்த³ரூபம் வா ஸ்தா²நம் ஸர்வம் ஜக³ந்மம ।
யுஷ்மாபி: ⁴ ஸர்வதா³ சாஹம் பூஜ்யா த்⁴யேயா ச ஸர்வதா³ ॥ 16॥
வ்யாஸ உவாச -

இத்யுக்த்வாந்தர்த³தே⁴ தே³வீ மணித்³வீபாதி⁴வாஸிநீ ।
த³க்ஷாத்³யா முநய:ஸர்வே ப்³ரஹ்மாணம் புநராயயு: ॥ 17॥
ப்³ரஹ்மணே ஸர்வவ்ரு’தாந்தம் கத²யாமாஸுராத³ராத் ।
ஹரோ ஹரிஶ்ச ஸ்வஸ்தௌ² தௌ ஸ்வஸ்வகார்யக்ஷமௌ ந்ரு’ப ॥ 18॥
ஜாதௌ பராம்பா³க்ரு’பயா க³ர்வேண ரஹிதௌ ததா³ ।
கதா³சிதத³த² காலே து மஹ: ஶாக்தமவாதரத் ॥ 19॥
த³க்ஷதே³ஹே மஹாராஜ த்ரைலோக்யேऽப்யுத்ஸவோऽப⁴வத் ।
தே³வா: ப்ரமுதி³தா:ஸர்வே புஷ்பவ்ரு’ஷ்டிம் ச சக்ரிரே ॥ 20॥
நேது³ர்து³ந்து³ப⁴ய:ஸ்வர்கே³ கரகோணாஹதா ந்ரு’ப ।
மநாம்ஸ்யாஸந்ப்ரஸந்நாநி ஸாதூ⁴நாமமலாத்மநாம் ॥ 21॥
ஸரிதோ மார்க³வாஹிந்ய:ஸுப்ரபோ⁴ऽபூ⁴த்³தி³வாகர: ।
மங்க³ளாயாம் து ஜாதாயாம் ஜாதம் ஸர்வத்ர மங்க³ளம் ॥ 22॥
தஸ்யா நாம ஸதீம் சக்ரே ஸத்யத்வாத்பரஸம்வித:³ ।
த³தௌ³ புந: ஶிவாயாத² தஸ்ய ஶக்திஸ்து யாப⁴வத் ॥ 23॥
ஸா புநர்ஜ்வலநே த³க்³தா⁴ தை³வயோகா³ந்மநோர்ந்ரு’ப ।
ஜநமேஜய உவாச -

அநர்த²கரமேதத்தே ஶ்ராவிதம் வசநம் முநே ॥ 24॥
ஏதாத்³ரு’ஶம் மஹத்³வஸ்து கத²ம் த³க்³த⁴ம் ஹுதாஶநே ।
யந்நாமஸ்மரணாந்ந்ரு’ணாம் ஸம்ஸாராக்³நிப⁴யம் ந ஹி ॥ 25॥
கேந கர்மவிபாகேந மநோர்த³க்³த⁴ம் ததே³வ ஹி ।

136 sanskritdocuments.org



7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

வ்யாஸ உவாச -

ஶ‍்ரு’ணு ராஜந் புரா வ்ரு’த்தம் ஸதீதா³யஸ்ய காரணம் ॥ 26॥
கதா³சித³த² து³ர்வாஸா க³தோ ஜாம்பூ³நதே³ஶ்வரீம் ।
த³த³ர்ஶ தே³வீம் தத்ராஸௌ மாயாபீ³ஜம் ஜஜாப ஸ: ॥ 27॥
தத: ப்ரஸந்நா தே³வேஶீ நிஜகண்ட²க³தாம் ஸ்ரஜம் ।
ப்⁴ரமத்³ப்⁴ரமரஸம்ஸக்தாம் மகரந்த³மதா³குலாம் ॥ 28॥
த³தௌ³ ப்ரஸாத³பூ⁴தாம் தாம் ஜக்³ராஹ ஶிரஸா முநி: ।
ததோ நிர்க³த்ய தரஸா வ்யோமமார்கே³ண தாபஸ: ॥ 29॥
ஆஜகா³ம ஸ யத்ராஸ்தே த³க்ஷ:ஸாக்ஷாத்ஸதீபிதா ।
ஸந்த³ர்ஶநார்த²மம்பா³யா நநாம ச ஸதீபதே³ ॥ 30॥
ப்ரு’ஷ்டோ த³க்ஷேண ஸ முநிர்மாலா கஸ்யாஸ்த்யலௌகிகீ ।
கத²ம் லப்³தா⁴ த்வயா நாத² து³ர்லபா⁴ பு⁴வி மாநவை: ॥ 31॥
தச்ச்²ருத்வா வசநம் தஸ்ய ப்ரோவாசாஶ்ருயுதேக்ஷண: ।
தே³வ்யா: ப்ரஸாத³மதுலம் ப்ரேமக³த்³க³தி³தாந்தர: ॥ 32॥
ப்ரார்த²யாமாஸ தாம் மாலாம் தம் முநிம் ஸ ஸதீபிதா ।
அதே³யம் ஶக்திப⁴க்தாய நாஸ்தி த்ரைலோக்யமண்ட³லே ॥ 33॥
இதி பு³த்³த்⁴யா து தாம் மாலாம் மநவே ஸ ஸமர்பயத் ।
க்³ரு’ஹீதா ஶிரஸா மாலா மநுநா நிஜமந்தி³ரே ॥ 34॥
ஸ்தா²பிதா ஶயநம் யத்ர த³ம்பத்யோரதிஸுந்த³ரம் ।
பஶுகர்மரதோ ராத்ரௌ மாலாக³ந்தே⁴ந மோதி³த: ॥ 35॥
அப⁴வத்ஸ மஹீபாலஸ்தேந பாபேந ஶங்கரே ।
ஶிவே த்³வேஷமதிர்ஜாதோ தே³வ்யாம் ஸத்யாம் ததா² ந்ரு’ப ॥ 36॥
ராஜம்ஸ்தேநாபராதே⁴ந தஜ்ஜந்யோ தே³ஹ ஏவ ச ।
ஸத்யா யோகா³க்³நிநா த³க்³த:⁴ ஸதீத⁴ர்மதி³த்³ரு’க்ஷயா ॥ 37॥
புநஶ்ச ஹிமவத்ப்ரு’ஷ்டே² ப்ராது³ராஸீத்து தந்மஹ: ।
ஜநமேஜய உவாச -

த³ஹ்யமாநே ஸதீதே³ஹே ஜாதே கிமகரோச்சி²வ: ॥ 38॥
ப்ராணாதி⁴கா ஸதீ தஸ்ய தத்³வியோகே³ந காதர: ।

வ்யாஸ உவாச -

தத: பரம் து யஜ்ஜாதாம் மயா வக்தும் ந ஶக்யதே ॥ 39॥
த்ரைலோக்யப்ரலயோ ஜாத: ஶிவகோபாக்³நிநா ந்ரு’ப ।
வீரப⁴த்³ர:ஸமுத்பந்நோ ப⁴த்³ரகாலீக³ணாந்வித: ॥ 40॥
த்ரைலோக்யநாஶநோத்³யுக்தோ வீரப⁴த்³ரோ யதா³ப⁴வத் ।
ப்³ரஹ்மாத³யஸ்ததா³ தே³வா: ஶங்கரம் ஶரணம் யயு: ॥ 41॥
ஜாதே ஸர்வஸ்வநாஶேऽபி கருணாநிதி⁴ரீஶ்வர: ।
அப⁴யம் த³த்தவாம்ஸ்தேப்⁴யோ ப³ஸ்தவக்த்ரேண தம் மநும் ॥ 42॥
அஜீவயந்மஹாத்மாஸௌ தத: கி²ந்நோ மஹேஶ்வர: ।
யஜ்ஞவாடமுபாக³ம்ய ருரோத³ ப்⁴ரு’ஶது:³கி²த: ॥ 43॥
அபஶ்யத்தாம் ஸதீம் வஹ்நௌ த³ஹ்யமாநாம் து சித்கலாம் ।
ஸ்கந்தே⁴ऽப்யாரோபயாமாஸ ஹா ஸதீதி வத³ந்முஹு: ॥ 44॥
ப³ப்⁴ராம ப்⁴ராந்தசித்த:ஸந்நாநாதே³ஶேஷு ஶங்கர: ।
ததா³ ப்³ரஹ்மாத³யோ தே³வாஶ்சிந்தாமாபுரநுத்தமாம் ॥ 45॥
விஷ்ணுஸ்து த்வரயா தத்ர த⁴நுருத்³யம்ய மார்க³ணை: ।
சிச்சே²தா³வயவாந்ஸத்யாஸ்தத்தத்ஸ்தா²நேஷு தேऽபதந் ॥ 46॥
தத்தத்ஸ்தா²நேஷு தத்ராஸீந்நாநாமூர்தித⁴ரோ ஹர: ।
உவாச ச ததோ தே³வாந்ஸ்தா²நேஷ்வேதேஷு யே ஶிவாம் ॥ 47॥
ப⁴ஜந்தி பரயா ப⁴க்த்யா தேஷாம் கிஞ்சிந்ந து³ர்லப⁴ம் ।
நித்யம் ஸந்நிஹிதா யத்ர நிஜாங்கே³ஷு பராம்பி³கா ॥ 48॥
ஸ்தா²நேஷ்வேதேஷு யே மர்த்யா: புரஶ்சரணகர்மிண: ।
தேஷாம் மந்த்ரா: ப்ரஸித்³த்⁴யந்தி மாயாபீ³ஜம் விஶேஷத: ॥ 49॥
இத்யுக்த்வா ஶங்கரஸ்தேஷு ஸ்தா²நேஷு விரஹாதுர: ।
காலம் நிந்யே ந்ரு’பஶ்ரேஷ்ட² ஜபத்⁴யாநஸமாதி⁴பி:⁴ ॥ 50॥
ஜநமேஜய உவாச -

காநி ஸ்தா²நாநி தாநி ஸ்யு:ஸித்³த⁴பீடா²நி சாநக⁴ ।
கதி ஸங்க்²யாநி நாமாநி காநி தேஷாம் ச மே வத³ ॥ 51॥
தத்ர ஸ்தி²தாநாம் தே³வீநாம் நாமாநி ச க்ரு’பாகர ।

க்ரு’தார்தோ²ऽஹம் ப⁴வே யேந தத்³வதா³ஶு மஹாமுநே ॥ 52॥
வ்யாஸ உவாச -

ஶ‍்ரு’ணு ராஜந்ப்ரவக்ஷ்யாமி தே³வேபீடா²நி ஸாம்ப்ததம் ।
யேஷாம் ஶ்ரவணமாத்ரேண பாபஹீநோ ப⁴வேந்நர: ॥ 53॥
யேஷு யேஷு ச பீடே²ஷூபாஸ்யேயம் ஸித்³தி⁴காங்க்ஷிபி: ⁴ ।
பூ⁴திகாமைரபி⁴த்⁴யேயா தாநி வக்ஷ்யாமி தத்த்வத: ॥ 54॥
வாராணஸ்யாம் விஶாலாக்ஷீ கௌ³ரீமுக²நிவாஸிநீ ।
க்ஷேத்ரே வை நைமிஷாரண்யே ப்ரோக்தா ஸா லிங்க³தா⁴ரிணீ ॥ 55॥
ப்ரயாகே³லலிதா ப்ரோக்தா காமுகீ க³ந்த⁴மாத³நே ।
மாநஸே குமுதா³ ப்ரோக்தா த³க்ஷிணே சோத்தரே ததா² ॥ 56॥
விஶ்வகாமா ப⁴க³வதீ விஶ்வகாமப்ரபூரணீ ।
கோ³மந்தே கோ³மதீ தே³வீ மந்த³ரே காமசாரிணீ ॥ 57॥
மதோ³த்கடா சைத்ரரதே² ஜயந்தீ ஹஸ்திநாபுரே ।
கௌ³ரீ ப்ரோக்தா காந்யகுப்³ஜே ரம்பா⁴ து மலயாசலே ॥ 58॥
ஏகாம்ரபீடே²ஸம்ப்ரோக்தா தே³வீ ஸா கீர்திமத்யபி ।
விஶ்வே விஶ்வேஶ்வரீம் ப்ராஹு: புருஹூதாம் ச புஷ்கரே ॥ 59॥
கேதா³ரபீடே²ஸம்ப்ரோக்தா தே³வீ ஸந்மார்க³தா³யிநீ ।
மந்தா³ஹிமவத: ப்ரு’ஷ்டே² கோ³கர்ணே ப⁴த்³ரகர்ணிகா ॥ 60॥
ஸ்தா²நேஶ்வரே ப⁴வாநீ து பி³ல்வலே பி³ல்வபத்ரிகா ।
ஶ்ரீஶைலே மாத⁴வீ ப்ரோக்தா ப⁴த்³ரா ப⁴த்³ரேஶ்வரே ததா² ॥ 61॥
வராஹஶைலே து ஜயா கமலா கமலாலயே ।
ருத்³ராணீ ருத்³ரகோட்யாம் து காலீ காலஞ்ஜரே ததா² ॥ 62॥
ஶாலக்³ராமே மஹாதே³வீ ஶிவலிங்கே³ ஜலப்ரியா ।
மஹாலிங்கே³ து கபிலா மாகோடே முகுடேஶ்வரீ ॥ 63॥
மாயாபுர்யாம் குமாரீ ஸ்யாத்ஸந்தாநே லலிதாம்பி³கா ।
க³யாயாம் மங்க³ளா ப்ரோக்தா விமலா புருஷோத்தமே ॥ 64॥
உத்பலாக்ஷீ ஸஹஸ்ராக்ஷேஹிரண்யாக்ஷே மஹோத்பலா ।
விபாஶாயாமமோகா⁴க்ஷீ பாட³லா புண்ட்³ரவர்த⁴நே ॥ 65॥

நாராயணீ ஸுபார்ஶ்வே து த்ரிகுடே ருத்³ரஸுந்த³ரீ ।
விபுலே விபுலா தே³வீ கல்யாணீ மலயாசலே ॥ 66॥
ஸஹ்யாத்³ராவேகவீரா து ஹரிஶ்சந்த்³ரே து சந்த்³ரிகா ।
ரமணா ராமதீர்தே² து யமுநாயாம் ம்ரு’கா³வதீ ॥ 67॥
கோடவீ கோடதீர்தே² து ஸுக³ந்தா⁴ மாத⁴வே வநே ।
கோ³தா³வர்யாம் த்ரிஸந்த்⁴யா து க³ங்கா³த்³வாரே ரதிப்ரியா ॥ 68॥
ஶிவகுண்டே³ ஶுபா⁴நந்தா³ நந்தி³நீ தே³விகாதடே ।
ருக்மிணீ த்³வாரவத்யாம் து ராதா⁴ வ்ரு’ந்தா³வநே வநே ॥ 69॥
தே³வகீ மது²ராயாம் து பாதாலே பரமேஶ்வரீ ।
சித்ரகூடே ததா²ஸீதா விந்த்⁴யே விந்த்⁴யாதி⁴வாஸிநீ ॥ 70॥
கரவீரே மஹாலக்ஷீருமா தே³வீ விநாயகே ।
ஆரோக்³யா வைத்³யநாதே² து மஹாகாலே மஹேஶ்வரீ ॥ 71॥
அப⁴யேத்யுஷ்ணதீர்தே²ஷு நிதம்பா³ விந்த்⁴யபர்வதே ।
மாண்ட³வ்யே மாண்ட³வீ நாம ஸ்வாஹா மாஹேஶ்வரீபுரே ॥ 72॥
ச²க³லண்டே³ ப்ரசண்டா³ து சண்டீ³காமரகண்டகே ।
ஸோமேஶ்வரே வராரோஹா ப்ரபா⁴ஸே புஷ்கராவதீ ॥ 73॥
தே³வமாதா ஸரஸ்வத்யாம் பாராவாரா தடே ஸ்ம்ரு’தா ।
மஹாலயே மஹாபா⁴கா³ பயோஷ்ண்யாம் பிங்க³லேஶ்வரீ ॥ 74॥
ஸிம்ஹிகா க்ரு’தஶௌசே து கார்திகே த்வதிஶாங்கரீ ।
உத்பலாவர்தகே லோலா ஸுப⁴த்³ரா ஶோணஸங்க³மே ॥ 75॥
மாதா ஸித்³த⁴வநே லக்ஷ்மீரநங்கா³ ப⁴ரதாஶ்ரமே ।
ஜாலந்த⁴ரே விஶ்வமுகீ² தாரா கிஷ்கிந்த⁴பர்வதே ॥ 76॥
தே³வதா³ருவநே புஷ்டிர்மேதா⁴ காஶ்மீரமண்ட³லே ।
பீ⁴மா தே³வீ ஹிமாத்³ரௌ து துஷ்டிர்விஶ்வேஶ்வரே ததா² ॥ 77॥
கபாலமோசநே ஶுத்³தி⁴ர்மாதா காமாவரோஹணே ।
ஶங்கோ²த்³தா⁴ரே தா⁴ரா நாம த்⁴ரு’தி: பிண்டா³ரகே ததா² ॥ 78॥
கலா து சந்த்³ரபா⁴கா³யாமச்சோ²தே³ ஶிவதா⁴ரிணீ ।

வேணாயாமம்ரு’தா நாம ப³த³ர்யாமுர்வஶீ ததா² ॥ 79॥
ஔஷதி⁴ஶ்சோத்தரகுரௌ குஶத்³வீபே குஶோத³கா ।
மந்மதா² ஹேமகூடே து குமுதே³ஸத்யவாதி³நீ ॥ 80॥
அஶ்வத்தே² வந்த³நீயா து நிதி⁴ர்வைஶ்ரவணாலயே ।
கா³யத்ரீ வேத³வத³நே பார்வதீ ஶிவஸந்நிதௌ⁴ ॥ 81॥
தே³வலோகே ததே²ந்த்³ராணீ ப்³ரஹ்மாஸ்யேஷு ஸரஸ்வதீ ।
ஸூர்யபி³ம்பே³ ப்ரபா⁴ நாம மாத்ரூ’ணாம் வைஷ்ணவீ மதா ॥ 82॥
அருந்த⁴தீ ஸதீநாம் து ராமாஸு ச திலோத்தமா ।
சித்தே ப்³ரஹ்மகலா நாம ஶக்தி:ஸர்வஶரீரிணாம் ॥ 83॥
இமாந்யஷ்ட ஶதாநி ஸ்யு: பீடா²நி ஜநமேஜய ।
தத்ஸங்க்²யாகாஸ்ததீ³ஶாந்யோ தே³வ்யஶ்ச பரிகீர்திதா: ॥ 84॥
ஸதீதே³வ்யங்க³பூ⁴தாநி பீடா²நி கதி²தாநி ச ।
அந்யாந்யபி ப்ரஸங்கே³ந யாநி முக்²யாநி பூ⁴தலே ॥ 85॥
ய:ஸ்மரேச்ச்²ரு’ணுயாத்³வாபி நாமாஷ்டஶதமுத்தமம் ।
ஸர்வபாபவிநிர்முக்தோ தே³வீலோகம் பரம் வ்ரஜேத் ॥ 86॥
ஏதேஷு ஸர்வபீடே²ஷு க³ச்சே²த்³யாத்ராவிதா⁴நத: ।
ஸந்தர்பயேச்ச பித்ராதீ³ஞ்ச்²ராத்³தா⁴தீ³நி விதா⁴ய ச ॥ 87॥
குர்யாச்ச மஹதீம் பூஜாம் ப⁴க³வத்யா விதா⁴நத: ।
க்ஷமாபயேஜ்ஜக³தா⁴த்ரீம் ஜக³த³ம்பா³ம் முஹுர்முஹு: ॥ 88॥
க்ரு’தக்ரு’த்யம் ஸ்வமாத்மாநம் ஜாநீயாஜ்ஜநமேஜய ।
ப⁴க்ஷ்யபோ⁴ஜ்யாதி³பி:⁴ ஸர்வாந்ப்³ராஹ்மணாந்போ⁴ஜயேத்தத: ॥ 89॥
ஸுவாஸிநீ:குமாரீஶ்ச ப³டுகாதீ³ம்ஸ்ததா² ந்ரு’ப ।
தஸ்மிந்க்ஷேத்ரே ஸ்தி²தா யே து சாண்டா³லாத்³யா அபி ப்ரபோ⁴ ॥ 90॥
தே³வீரூபா:ஸ்ம்ரு’தா:ஸர்வே பூஜநீயாஸ்ததோ ஹி தே ।
ப்ரதிக்³ரஹாதி³கம் ஸர்வம் தேஷு க்ஷேத்ரேஷு வர்ஜயேத் ॥ 91॥
யதா²ஶக்தி புரஶ்சர்யாம் குர்யாந்மந்த்ரஸ்ய ஸத்தம: ।
மாயாபீ³ஜேந தே³வேஶீம் தத்தத்பீடா²தி⁴வாஸிநீம் ॥ 92॥

பூஜயேத³நிஶம் ராஜந் புரஶ்சரணக்ரு’த்³ப⁴வேத் ।
வித்தஶாட்²யம் ந குர்வீத தே³வீப⁴க்திபரோ நர: ॥ 93॥
ய ஏவம் குருதே யாத்ராம் ஶ்ரீதே³வ்யா: ப்ரீதமாநஸ: ।
ஸஹஸ்ரகல்பபர்யந்தம் ப்³ரஹ்மலோகே மஹத்தரே ॥ 94॥
வஸந்தி பிதரஸ்தஸ்ய ஸோऽபி தே³வீபுரே ததா² ।
அந்தே லப்³த்⁴வா பரம் ஜ்ஞாநம் ப⁴வேந்முக்தோ ப⁴வாம்பு³தே:⁴ ॥ 95॥
நாமாஷ்டஶதஜாபேந ப³ஹவ:ஸித்³த⁴தாம் க³தா: ।
யத்ரைதல்லிகி²தம் ஸாக்ஷாத்புஸ்தகே வாபி திஷ்ட²தி ॥ 96॥
க்³ரஹமாரீப⁴யாதீ³நி தத்ர நைவ ப⁴வந்தி ஹி ।
ஸௌபா⁴க்³யம் வர்த⁴தே நித்யம் யதா² பர்வணி வாரிதி: ⁴ ॥ 97॥
ந தஸ்ய து³ர்லப⁴ம் கிஞ்சிந்நாமாஷ்டஶதஜாபிந: ।
க்ரு’தக்ரு’த்யோ ப⁴வேந்நூநம் தே³வீப⁴க்திபராயண: ॥ 98॥
நமந்தி தே³வதாஸ்தம் வை தே³வீரூபோ ஹி ஸ ஸ்ம்ரு’த: ।
ஸர்வதா² பூஜ்யதே தே³வை: கிம் புநர்மநுஜோத்தமை: ॥ 99॥
ஶ்ராத்³த⁴காலே படே²தே³தந்நாமாஷ்டஶதமுத்தமம் ।
த்ரு’ப்தாஸ்தத்பிதர:ஸர்வே ப்ரயாந்தி பரமாம் க³திம் ॥ 100॥
இமாநி முக்திக்ஷேத்ராணி ஸாக்ஷாத்ஸம்விந்மயாநி ச ।
ஸித்³த⁴பீடா²நி ராஜேந்த்³ர ஸம்ஶ்ரயேந்மதிமாந்நர: ॥ 101॥
ப்ரு’ஷ்டம் யத்தத்த்வயா ராஜந்நுக்தம் ஸர்வம் மஹேஶிது: ।
ரஹஸ்யாதிரஹஸ்யம் ச கிம் பூ⁴ய: ஶ்ரோதுமிச்ச²ஸி ॥ 102॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ தே³வீபீட²வர்ணநம் நாம த்ரிம்ஶோऽத்⁴யாய: ॥ 7.30॥

7.31 ஏகத்ரிம்ஶோऽத்⁴யாய: । ஹிமாலயக்³ரு’ஹே பார்வதீஜந்மவிஷயே
தே³வாந் ப்ரதி தே³வீகத²நவர்ணநம் ।

ஜநமேஜய உவாச ।
த⁴ராத⁴ராதீ⁴ஶமௌலாவாவிராஸீத்பரம் மஹ: ।
யது³க்தம் ப⁴வதா பூர்வம் விஸ்தராத்தத்³வத³ஸ்வ மே ॥ 1॥

கோ விரஜ்யேத மதிமாந் பிப³ஞ்ச²க்திகதா²ம்ரு’தம் ।
ஸுதா⁴ம் து பிப³தாம் ம்ரு’த்யு:ஸ நைதச்ச்²ரு’ண்வதோ ப⁴வேத் ॥ 2॥
வ்யாஸ உவாச ।
த⁴ந்யோऽஸி க்ரு’தக்ரு’த்யோऽஸி ஶிக்ஷிதோऽஸி மஹாத்மபி: ⁴ ।
பா⁴க்³யவாநஸி யத்³தே³வ்யாம் நிர்வ்யாஜா ப⁴க்திரஸ்தி தே ॥ 3॥
ஶ‍்ரு’ணு ராஜந்புரா வ்ரு’த்தம் ஸதீதே³ஹேऽக்³நிப⁴ர்ஜிதே ।
ப்⁴ராந்த: ஶிவஸ்து ப³ப்⁴ராம க்வசித்³தே³ஶே ஸ்தி²ரோऽப⁴வத் ॥ 4॥
ப்ரபஞ்சபா⁴நரஹித:ஸமாதி⁴க³தமாநஸ: ।
த்⁴யாயந்தே³வீஸ்வரூபம் து காலம் நிந்யே ஸ ஆத்மவாந் ॥ 5॥
ஸௌபா⁴க்³யரஹிதம் ஜாதம் த்ரைலோக்யம் ஸசராசரம் ।
ஶக்திஹீநம் ஜக³த்ஸர்வம் ஸாப்³தி⁴த்³வீபம் ஸபர்வதம் ॥ 6॥
ஆநந்த:³ ஶுஷ்கதாம் யாத:ஸர்வேஷாம் ஹ்ரு’த³யாந்தரே ।
உதா³ஸீநா:ஸர்வலோகாஶ்சிந்தாஜர்ஜரசேதஸ: ॥ 7॥
ஸதா³ து:³கோ²த³தௌ⁴ மக்³நா ரோக³க்³ரஸ்தாஸ்ததா³ப⁴வந் ।
க்³ரஹாணாம் தே³வதாநாம் ச வைபரீத்யேந வர்தநம் ॥ 8॥
அதி⁴பூ⁴தாதி⁴தை³வாநாம் ஸத்யபா⁴வாந்ந்ரு’பாப⁴வந் ।
அதா²ऽஸ்மிந்நேவ காலே து தாரகாக்²யோ மஹஸுர: ॥ 9॥
ப்³ரஹ்மத³த்தவரோ தை³த்யோऽப⁴வத்த்ரைலோக்யநாயக: ।
ஶிவௌரஸஸ்து ய: புத்ர:ஸ தே ஹந்தா ப⁴விஷ்யதி ॥ 10॥
இதி கல்பிதம்ரு’த்யு:ஸ தே³வதே³வைர்மஹாஸுர: ।
ஶிவௌரஸஸுதாபா⁴வாஜ்ஜக³ர்ஜ ச நநந்த³ ச ॥ 11॥
தேந சோபத்³ருதா:ஸர்வே ஸ்வஸ்தா²நாத்ப்ரச்யுதா:ஸுரா: ।
ஶிவௌரஸஸுதாபா⁴வாச்சிந்தாமாபுர்து³ரத்யயாம் ॥ 12॥
நாங்க³நா ஶங்கரஸ்யாஸ்தி கத²ம் தத்ஸுதஸம்ப⁴வ: ।
அஸ்மாகம் பா⁴க்³யஹீநாநாம் கத²ம் கார்யம் ப⁴விஷ்யதி ॥ 13॥
இதி சிந்தாதுரா:ஸர்வே ஜக்³முர்வைகுண்ட²மண்ட³லே ।
ஶஶம்ஸுர்ஹரிமேகாந்தே ஸ சோபாயம் ஜகா³த³ஹ ॥ 14॥
குதஶ்சிந்தாதுரா:ஸர்வே காமகல்பத்³ருமா ஶிவா ।

ஜாக³ர்தி பூ⁴வநேஶாநீ மணித்³வீபாதி⁴வாஸிநீ ॥ 15॥
அஸ்மாகமநயா தே³வ தது³பேக்ஷாஸ்தி நாந்யதா² ।
ஶிக்ஷைவேயம் ஜக³ந்மாத்ரா க்ரு’தாஸ்மச்சி²க்ஷணாய ச ॥ 16॥
லாலநே தாட³நே மாதுர்நாகாருண்யம் யதா²ர்ப⁴கே ।
தத்³வதே³வ ஜக³ந்மாதுர்நியந்த்ர்யா கு³ணதோ³ஷயோ: ॥ 17॥
அபராதோ⁴ ப⁴வத்யேவ தநயஸ்ய பதே³ பதே³ ।
கோऽபர:ஸஹதே லோகே கேவலம் மாதரம் விநா ॥ 18॥
தஸ்மாத்³யூயம் பராம்பா³ம் தாம் ஶரணம் யாத மா சிரம் ।
நிர்வ்யாஜயா சித்தவ்ரு’த்த்யா ஸா வ: கார்யம் விதா⁴ஸ்யதி ॥ 19॥
இத்யாதி³ஶ்ய ஸுராந்ஸர்வாந்மஹாவிஷ்ணு:ஸ்வஜாயயா ।
ஸம்யுதோ நிர்ஜகா³மாஶு தே³வை:ஸஹ ஸுராதி⁴ப: ॥ 20॥
ஆஜகா³ம மஹாஶைலம் ஹிமவந்தம் நகா³தி⁴பம் ।
அப⁴வம்ஶ்ச ஸுரா:ஸர்வே புரஶ்சரணகர்மிண: ॥ 21॥
அம்பா³யஜ்ஞவிதா⁴நஜ்ஞா அம்பா³யஜ்ஞம் ச சக்ரிரே ।
த்ரு’தீயாதி³வ்ரதாந்யாஶு சக்ரு:ஸர்வே ஸுரா ந்ரு’ப ॥ 22॥
கேசித்ஸமாதி⁴நிஷ்ணாதா: கேசிந்நாமபராயணா: ।
கேசித்ஸூக்தபரா: கேசிந்நாமபாராயணோத்ஸுகா: ॥ 23॥
மந்த்ரபாராயணபரா: கேசித்க்ரு’ச்ச்²ராதி³காரிண: ।
அந்தர்யாக³பரா: கேசித்கேசிந்ந்யாஸபராயணா: ॥ 24॥
ஹ்ரு’ல்லேக²யா பராஶக்தே: பூஜாம் சக்ருரதந்த்³ரிதா: ।
இத்யேவம் ப³ஹுவர்ஷாணி காலோऽகா³ஜ்ஜநமேஜய ॥ 25॥
அகஸ்மாச்சைத்ரமாஸீயநவம்யாம் ச ப்⁴ரு’கோ³ர்தி³நே ।
ப்ராது³ர்ப³பூ⁴வ புரதஸ்தந்மஹ: ஶ்ருதிபோ³தி⁴தம் ॥ 26॥
சதுர்தி³க்ஷு சதுர்வேதை³ர்மூர்திமத்³பி⁴ரபி⁴ஷ்டுதம் ।
கோடிஸூர்யப்ரதீகாஶம் சந்த்³ரகோடிஸுஶீதலம் ॥ 27॥
வித்³யுத்கோடிஸமாநாப⁴மருணம் தத்பரம் மஹ: ।
நைவ சோர்த்⁴வம் ந திர்யக்ச ந மத்⁴யே பரிஜக்³ரப⁴த் ॥ 28॥

ஆத்³யந்தரஹிதம் தத்து ந ஹஸ்தாத்³யங்க³ஸம்யுதம் ।
ந ச ஸ்த்ரீரூபமத²வா ந பும்ரூபமதோ²ப⁴யம் ॥ 29॥
தீ³ப்த்யா பிதா⁴நம் நேத்ராணாம் தேஷாமாஸீந்மஹீபதே ।
புநஶ்ச தை⁴ர்யமாலம்ப்³ய யாவத்தே த³த்³ரு’ஶு:ஸுரா: ॥ 30॥
தாவத்ததே³வ ஸ்த்ரீரூபேணாபா⁴த்³தி³வ்யம் மநோஹரம் ।
அதீவ ரமணீயாங்கீ³ம் குமாரீம் நவயௌவநாம் ॥ 31॥
உத்³யத்பீநகுசத்³வந்த்³வநிந்தி³தாம்போ⁴ஜகுட்³மலாம் ।
ரணத்கிங்கிணிகாஜாலஸிஞ்ஜந்மஞ்ஜீரமேக²லாம் ॥ 32॥
கநகாங்க³த³கேயூரக்³ரைவேயகவிபூ⁴ஷிதாம் ।
அநர்க்⁴யமணிஸம்பி⁴ந்நக³லப³ந்த⁴விராஜிதாம் ॥ 33॥
தநுகேதகஸம்ராஜந்நீலப்⁴ரமரகுந்தலாம் ।
நிதம்ப³பி³ம்ப³ஸுப⁴கா³ம் ரோமராஜிவிராஜிதாம் ॥ 34॥
கர்பூரஶகலோந்மிஶ்ரதாம்பூ³லபூரிதாநநாம் ।
கநத்கநகதாடங்கவிடங்கவத³நாம்பு³ஜாம் ॥ 35॥
அஷ்டமீசந்த்³ரபி³ம்பா³ப⁴லலாடாமாயதப்⁴ருவம் ।
ரக்தாரவிந்த³நயநாமுந்நஸாம் மது⁴ராத⁴ராம் ॥ 36॥
குந்த³குட்³மலத³ந்தாக்³ராம் முக்தாஹாரவிராஜிதாம் ।
ரத்நஸம்பி⁴ந்நமுகுடாம் சந்த்³ரரேகா²வதம்ஸிநீம் ॥ 37॥
மல்லிகாமாலதீமாலாகேஶபாஶவிராஜிதாம் ।
காஶ்மீரபி³ந்து³நிடிலாம் நேத்ரத்ரயவிலாஸிநீம் ॥ 38॥
பாஶாங்குஶவராபீ⁴திசதுர்பா³ஹும் த்ரிலோசநாம் ।
ரக்தவஸ்த்ரபரீதா⁴நாம் தா³டி³மீகுஸுமப்ரபா⁴ம் ॥ 39॥
ஸர்வஶ‍்ரு’ங்கா³ரவேஷாட்⁴யாம் ஸர்வதே³வநமஸ்க்ரு’தாம் ।
ஸர்வாஶாபூரிகாம் ஸர்வமாதரம் ஸர்வமோஹிநீம் ॥ 40॥
ப்ரஸாத³ஸுமுகீ²மம்பா³ம் மந்த³ஸ்மிதமுகா²ம்பு³ஜாம் ।
அவ்யாஜகருணாமூர்திம் த³த்³ரு’ஶு: புரத:ஸுரா: ॥ 41॥
த்³ரு’ஷ்ட்வா தாம் கருணாமுர்திம் ப்ரணேமு:ஸகலா:ஸுரா: ।
வக்தும் நாஶக்நுவந் கிஞ்சித்³வாஷ்பஸம்ருத்³த⁴நி:ஸ்வநா: ॥ 42॥

கத²ஞ்சித்ஸ்தை²ர்யமாலம்ப்³ய ப⁴க்த்யா சாநதகந்த⁴ரா: ।
ப்ரேமாஶ்ருபூர்ணநயநாஸ்துஷ்டுவுர்ஜக³த³ம்பி³காம் ॥ 43॥
தே³வா ஊசு: ।
நமோ தே³வ்யை மஹாதே³வ்யை ஶிவாயை ஸததம் நம: ।
நம: ப்ரக்ரு’த்யை ப⁴த்³ராயை நியதா: ப்ரணதா:ஸ்ம தாம் ॥ 44॥
தாமக்³நிவர்ணாம் தபஸா ஜ்வலந்தீம்
வைரோசநீம் கர்மப²லேஷு ஜுஷ்டாம் ।
து³ர்கா³ம் தே³வீம் ஶரணமஹம் ப்ரபத்³யே
ஸுதரஸி தரஸே நம: ॥ 45॥
தே³வீம் வாசமஜநயந்த தே³வா-
ஸ்தாம் விஶ்வரூபா: பஶவோ வத³ந்தி ।
ஸா நோ மந்த்³ரேஷமூர்ஜம் து³ஹாநா
தே⁴நுர்வாக³ஸ்மாநுபஸுஷ்டுதைது ॥ 46॥
காலராத்ரிம் ப்³ரஹ்மஸ்துதாம் வைஷ்ணவீம் ஸ்கந்த³மாதரம் ।
ஸரஸ்வதீமதி³திம் த³க்ஷது³ஹிதரம் நமாம: பாவநாம் ஶிவாம் ॥ 47॥
மஹாலக்ஷ்ம்யை ச வித்³மஹே ஸர்வஶக்த்யை ச தீ⁴மஹி ।
தந்நோ தே³வீ ப்ரசோத³யாத் ॥ 48॥
நமோ விராட்ஸ்வரூபிண்யை நம:ஸூத்ராத்மமூர்தயே ।
நமோऽவ்யாக்ரு’தரூபிண்யை நம:ஶ்ரீப்³ரஹ்மமூர்தயே ॥ 49॥
யத³ஜ்ஞாநாஜ்ஜக³த்³பா⁴தி ரஜ்ஜுஸர்பஸ்ரகா³தி³வத் ।
யஜ்ஜ்ஞாநால்லயமாப்நோதி நுமஸ்தாம் பு⁴வநேஶ்வரீம் ॥ 50॥
நுமஸ்தத்பத³லக்ஷ்யார்தா²ம் சிதே³கரஸரூபிணீம் ।
அக²ண்டா³நந்த³ரூபாம் தாம் வேத³தாத்பர்யபூ⁴மிகாம் ॥ 51॥
பஞ்சகோஶாதிரிக்தாம் தாமவஸ்தா²த்ரயஸாக்ஷிணீம் ।
நுமஸ்த்வம்பத³லக்ஷ்யார்தா²ம் ப்ரத்யகா³த்மஸ்வரூபிணீம் ॥ 52॥
நம: ப்ரணவரூபாயை நமோ ஹ்ரீங்காரமூர்தயே ।
நாநாமந்த்ராத்மிகாயை தே கருணாயை நமோ நம: ॥ 53॥

இதி ஸ்துதா ததா³ தே³வைர்மணித்³வீபாதி⁴வாஸிநீ ।
ப்ராஹ வாசா மது⁴ரயா மத்தகோகிலநி:ஸ்வநா ॥ 54॥
ஶ்ரீதே³வ்யுவாச ।
வத³ந்து விபு³தா: ⁴ கார்யம் யத³ர்த²மிஹ ஸங்க³தா: ।
வரதா³ஹம் ஸதா³ ப⁴க்தகாமகல்பத்³ருமாஸ்மி ச ॥ 55॥
திஷ்ட²ந்த்யாம் மயி கா சிந்தா யுஷ்மாகம் ப⁴க்திஶாலிநாம் ।
ஸமுத்³த⁴ராமி மத்³ப⁴க்தாந்து:³க²ஸம்ஸாரஸாக³ராத் ॥ 56॥
இதி ப்ரதிஜ்ஞாம் மே ஸத்யாம் ஜாநீத² விபு³தோ⁴த்தமா: ।
இதி ப்ரேமாகுலாம் வாணீம் ஶ்ருத்வா ஸந்துஷ்டமாநஸா: ॥ 57॥
நிர்ப⁴யா நிர்ஜரா ராஜந்நூசுர்து:³க²ம் ஸ்வகீயகம் ।
தே³வா ஊசு: ।
நாஜ்ஞாதம் கிஞ்சித³ப்யத்ர ப⁴வத்யாஸ்தி ஜக³த்த்ரயே ॥ 58॥
ஸர்வஜ்ஞயா ஸர்வஸாக்ஷிரூபிண்யா பரமேஶ்வரி ।
தாரகேணாஸுரேந்த்³ரேண பீடி³தா:ஸ்மோ தி³வாநிஶம் ॥ 59॥
ஶிவாங்க³ஜாத்³வத⁴ஸ்தஸ்ய நிர்மிதோ ப்³ரஹ்மணா ஶிவே ।
ஶிவாங்க³நா து நைவாஸ்தி ஜாநாஸி த்வம் மஹேஶ்வரி ॥ 60॥
ஸர்வஜ்ஞபுரத: கிம் வா வக்தவ்யம் பாமரைர்ஜநை: ।
ஏதது³த்³தே³ஶத: ப்ரோக்தமபரம் தர்கயாம்பி³கே ॥ 61॥
ஸர்வதா³ சரணாம்போ⁴ஜே ப⁴க்தி:ஸ்யாத்தவ நிஶ்சலா ।
ப்ரார்த²நீயமித³ம் முக்²யமபரம் தே³ஹஹேதவே ॥ 62॥
இதி தேஷாம் வச: ஶ்ருத்வா ப்ரோவாச பரமேஶ்வரீ ।
மம ஶக்திஸ்து யா கௌ³ரீ ப⁴விஷ்யதி ஹிமாலயே ॥ 63॥
ஶிவாய ஸா ப்ரதே³யா ஸ்யாத்ஸா வ: கார்யம் விதா⁴ஸ்யதி ।
ப⁴க்திர்யச்சரணாம்போ⁴ஜே பூ⁴யாத்³யுஷ்மாகமாத³ராத் ॥ 64॥
ஹிமாலயோ ஹி மநஸா மாமுபாஸ்தேऽதிப⁴க்தித: ।
ததஸ்தஸ்ய க்³ரு’ஹே ஜந்ம மம ப்ரியகரம் மதம் ॥ 65॥
வ்யாஸ உவாச ।
ஹிமாலயோऽபி தச்ச்²ருத்வாத்யநுக்³ரஹகரம் வச: ।

பா³ஷ்பை:ஸம்ருத்³த⁴கண்டா²க்ஷோ மஹாராஜ்ஞீம் வசோऽப்³ரவீத் ॥ 66॥
மஹத்தரம் தம் குருஷே யஸ்யாநுக்³ரஹமிச்ச²ஸி ।
நோசேத்க்வாஹம் ஜட:³ஸ்தா²ணு: க்வ த்வம் ஸச்சித்ஸ்வரூபிணீ ॥ 67॥
அஸம்பா⁴வ்யம் ஜந்மஶதைஸ்த்வத்பித்ரு’த்வம் மமாநகே⁴ ।
அஶ்வமேதா⁴தி³புண்யைர்வா புண்யைர்வா தத்ஸமாதி⁴ஜை: ॥ 68॥
அத்³ய ப்ரபஞ்சே கீர்தி:ஸ்யாஜ்ஜக³ந்மாதா ஸுதாப⁴வத் ।
அஹோ ஹிமாலயஸ்யாஸ்ய த⁴ந்யோऽஸௌ பா⁴க்³யவாநிதி ॥ 69॥
யஸ்யாஸ்து ஜட²ரே ஸந்தி ப்³ரஹ்மாண்டா³நாம் ச கோடய: ।
ஸைவ யஸ்ய ஸுதா ஜாதா கோ வா ஸ்யாத்தத்ஸமோ பு⁴வி ॥ 70॥
ந ஜாநேऽஸ்மத்பித்ரூ’ணாம் கிம் ஸ்தா²நம் ஸ்யாந்நிர்மிதம் பரம் ।
ஏதாத்³ரு’ஶாநாம் வாஸாய யேஷாம் வம்ஶேऽஸ்தி மாத்³ரு’ஶ: ॥ 71॥
இத³ம் யதா² ச த³த்தம் மே க்ரு’பயா ப்ரேமபூர்ணயா ।
ஸர்வவேதா³ந்தஸித்³த⁴ம் ச த்வத்³ரூபம் ப்³ரூஹி மே ததா² ॥ 72॥
யோக³ம் ச ப⁴க்திஸஹிதம் ஜ்ஞாநம் ச ஶ்ருதிஸம்மதம் ।
வத³ஸ்வ பரமேஶாநி த்வமேவாஹம் யதோ ப⁴வே: ॥ 73॥
வ்யாஸ உவாச ।
இதி தஸ்ய வச: ஶ்ருத்வா ப்ரஸந்நமுக²பங்கஜா ।
வக்துமாரப⁴தாம்பா³ஸா ரஹஸ்யம் ஶ்ருதிகூ³ஹிதம் ॥ 74॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴ ஹிமாலயக்³ரு’ஹே
பார்வதீஜந்மவிஷயே தே³வாந் ப்ரதி தே³வீகத²நவர்ணநம் நாமைகத்ரிம்ஶோऽத்⁴யாய:
॥ 7.31॥

7.32 த்³வாத்ரிம்ஶோऽத்⁴யாய: । தே³வ்யா வ்யஷ்டிஸமஷ்டிரூபவர்ணநம் ।
ஶ்ரீதே³வ்யுவாச ।
ஶ‍்ரு’ண்வந்து நிர்ஜரா:ஸர்வே வ்யாஹரந்த்யா வசோ மம ।
யஸ்ய ஶ்ரவணமாத்ரேண மத்³ரூபத்வம் ப்ரபத்³யதே ॥ 1॥
அஹமேவாஸ பூர்வம் து நாந்யத்கிஞ்சிந்நகா³தி⁴ப ।

ததா³த்மரூபம் சித்ஸம்வித்பரப்³ரஹ்மைகநாமகம் ॥ 2॥
அப்ரதர்க்யமநிர்தே³ஶ்யமநௌபம்யமநாமயம் ।
தஸ்ய காசித்ஸ்வத:ஸித்³தா⁴ ஶக்திர்மாயேதி விஶ்ருதா ॥ 3॥
ந ஸதீ ஸா நாஸதீ ஸா நோப⁴யாத்மா விரோத⁴த: ।
ஏதத்³விலக்ஷணா காசித்³வஸ்துபூ⁴தாஸ்தி ஸர்வதா³ ॥ 4॥
பாவகஸ்யோஷ்ணதேவேயமுஷ்ணாம்ஶோரிவ தீ³தி⁴தி: ।
சந்த்³ரஸ்ய சந்த்³ரிகேவேயம் மமேயம் ஸஹஜா த்⁴ருவா ॥ 5॥
தஸ்யாம் கர்மாணி ஜீவாநாம் ஜீவா: காலாஶ்ச ஸஞ்சரே ।
அபே⁴தே³ந விலீநா:ஸ்யு:ஸுஷுப்தௌ வ்யவஹாரவத் ॥ 6॥
ஸ்வஶக்தேஶ்ச ஸமாயோகா³த³ஹம் பீ³ஜாத்மதாம் க³தா ।
ஸ்வாதா⁴ராவரணாத்தஸ்யா தோ³ஷத்வம் ச ஸமாக³தம் ॥ 7॥
சைதந்யஸ்ய ஸமாயோகா³ந்நிமித்தத்வம் ச கத்²யதே ।
ப்ரபஞ்சபரிணாமாச்ச ஸமவாயித்வமுச்யதே ॥ 8॥
கேசித்தாம் தப இத்யாஹுஸ்தம: கேசிஜ்ஜட³ம் பரே ।
ஜ்ஞாநம் மாயாம் ப்ரதா⁴நம் ச ப்ரக்ரு’திம் ஶக்திமப்யஜாம் ॥ 9॥
விமர்ஶ இதி தாம் ப்ராஹு:ஶைவஶாஸ்த்ரவிஶாரதா:³ ।
அவித்³யாமிதரே ப்ராஹுர்வேத³தத்த்வார்த²சிந்தகா: ॥ 10॥
ஏவம் நாநாவிதா⁴நி ஸ்யுர்நாமாநி நிக³மாதி³ஷு ।
தஸ்யா ஜட³த்வம் த்³ரு’ஶ்யத்வாஜ்ஜ்ஞாநநாஶாத்ததோऽஸதீ ॥ 11॥
சைதந்யஸ்ய ந த்³ரு’ஶ்யத்வம் த்³ரு’ஶ்யத்வே ஜட³மேவ தத் ।
ஸ்வப்ரகாஶம் ச சைதந்யம் ந பரேண ப்ரகாஶிதம் ॥ 12॥
அநவஸ்தா²தோ³ஷஸத்த்வாந்ந ஸ்வேநாபி ப்ரகாஶிதம் ।
கர்மகர்த்ரீவிரோத: ⁴ ஸ்யாத்தஸ்மாத்தத்³தீ³பவத்ஸ்வயம் ॥ 13॥
ப்ரகாஶமாநமந்யேஷாம் பா⁴ஸகம் வித்³தி⁴ பர்வத ।
அத ஏவ ச நித்யத்வம் ஸித்³த⁴ஸம்வித்தநோர்மம ॥ 14॥
ஜாக்³ரத்ஸ்வப்நஸுஷுப்த்யாதௌ³ த்³ரு’ஶ்யஸ்ய வ்யபி⁴சாரத: ।
ஸம்விதோ³ வ்யபி⁴சாரஶ்ச நாநுபூ⁴தோऽஸ்தி கர்ஹிசித் ॥ 15॥

யதி³ தஸ்யாப்யநுப⁴வஸ்தர்ஹ்யயம் யேந ஸாக்ஷிணா ।
அநுபூ⁴த:ஸ ஏவாத்ர ஶிஷ்ட:ஸம்வித்³வபு: புரா ॥ 16॥
அத ஏவ ச நித்யத்வம் ப்ரோக்தம் ஸச்சா²ஸ்த்ரகோவிதை:³ ।
ஆநந்த³ரூபதா சாஸ்யா: பரப்ரேமாஸ்பத³த்வத: ॥ 17॥
மா ந பூ⁴வம் ஹி பூ⁴யாஸமிதி ப்ரேமாத்மநி ஸ்தி²தம் ।
ஸர்வஸ்யாந்யஸ்ய மித்²யாத்வாத³ஸங்க³த்வம் ஸ்பு²டம் மம ॥ 18॥
அபரிச்சி²ந்நதாப்யேவமத ஏவ மதா மம ।
தச்ச ஜ்ஞாநம் நாத்மத⁴ர்மோ த⁴ர்மத்வே ஜட³தாऽऽத்மந: ॥ 19॥
ஜ்ஞாநஸ்ய ஜட³ஶேஷத்வம் ந த்³ரு’ஷ்டம் ந ச ஸம்ப⁴வி ।
சித்³த⁴ர்மத்வம் ததா² நாஸ்தி சிதஶ்சிந்ந ஹி பி⁴த்³யதே ॥ 20॥
தஸ்மாதா³த்மா ஜ்ஞாநரூப:ஸுக²ரூபஶ்ச ஸர்வதா³ ।
ஸத்ய: பூர்ணோऽப்யஸங்க³ஶ்ச த்³வைதஜாலவிவர்ஜித: ॥ 21॥
ஸ புந: காமகர்மாதி³யுக்தயா ஸ்வீயமாயயா ।
பூர்வாநுபூ⁴தஸம்ஸ்காராத் காலகர்மவிபாகத: ॥ 22॥
அவிவேகாச்ச தத்த்வஸ்ய ஸிஸ்ரு’க்ஷாவாந்ப்ரஜாயதே ।
அபு³த்³தி⁴பூர்வ:ஸர்கோ³ऽயம் கதி²தஸ்தே நகா³தி⁴ப ॥ 23॥
ஏதத்³தி⁴ யந்மயா ப்ரோக்தம் மம ரூபமலௌகிகம் ।
அவ்யாக்ரு’தம் தத³வ்யக்தம் மாயாஶப³லமித்யபி ॥ 24॥
ப்ரோச்யதே ஸர்வஶாஸ்த்ரேஷு ஸர்வகாரணகாரணம் ।
தத்த்வாநாமாதி³பூ⁴தம் ச ஸச்சிதா³நந்த³விக்³ரஹம் ॥ 25॥
ஸர்வகர்மக⁴நீபூ⁴தமிச்சா²ஜ்ஞாநக்ரியாஶ்ரயம் ।
ஹ்ரீங்காரமந்த்ரவாச்யம் ததா³தி³தத்த்வம் தது³ச்யதே ॥ 26॥
தஸ்மாதா³காஶ உத்பந்ந: ஶப்³த³தந்மாத்ரரூபக: ।
ப⁴வேத்ஸ்பர்ஶாத்மகோ வாயுஸ்தேஜோரூபாத்மகம் புந: ॥ 27॥
ஜலம் ரஸாத்மகம் பஶ்சாத்ததோ க³ந்தா⁴த்மிகா த⁴ரா ।
ஶப்³தை³ககு³ண ஆகாஶோ வாயு:ஸ்பர்ஶரவாந்வித: ॥ 28॥
ஶப்³த³ஸ்பர்ஶரூபகு³ணம் தேஜ இத்யுச்யதே பு³தை: ⁴ ।
ஶப்³த³ஸ்பர்ஶரூபரஸைராபோ வேத³கு³ணா:ஸ்ம்ரு’தா: ॥ 29॥

ஶப்³த³ஸ்பர்ஶரூபரஸக³ந்தை: ⁴ பஞ்சகு³ணா த⁴ரா ।
தேப்⁴யோऽப⁴வந்மஹத்ஸூத்ரம் யல்லிங்க³ம் பரிசக்ஷதே ॥ 30॥
ஸர்வாத்மகம் தத்ஸம்ப்ரோக்தம் ஸூக்ஷ்மதே³ஹோऽயமாத்மந: ।
அவ்யக்தம் காரணோ தே³ஹ:ஸ சோக்த: பூர்வமேவ ஹி ॥ 31॥
யஸ்மிஞ்ஜக³த்³பீ³ஜரூபம் ஸ்தி²தம் லிங்கோ³த்³ப⁴வோ யத: ।
தத:ஸ்தூ²லாநி பூ⁴தாநி பஞ்சீகரணமார்க³த: ॥ 32॥
பஞ்சஸங்க்²யாநி ஜாயந்தே தத்ப்ரகாரஸ்த்வதோ²ச்யதே ।
பூர்வோக்தாநி ச பூ⁴தாநி ப்ரத்யேகம் விப⁴ஜேத்³ த்³விதா⁴ ॥ 33॥
ஏகைகம் பா⁴க³மேகஸ்ய சதுர்தா⁴ விப⁴ஜேத்³ கி³ரே ।
ஸ்வஸ்வேதரத்³விதீயாம்ஶே யோஜநாத்பஞ்ச பஞ்ச தே ॥ 34॥
தத்கார்யம் ச விராட்³தே³ஹ:ஸ்தூ²லதே³ஹோऽயமாத்மந: ।
பஞ்சபூ⁴தஸ்த²ஸத்த்வாம்ஶை: ஶ்ரோத்ராதீ³நாம் ஸமுத்³ப⁴வ: ॥ 35॥
ஜ்ஞாநேந்த்³ரியாணாம் ராஜேந்த்³ர ப்ரத்யேகம் மிலிதைஸ்து தை: ।
அந்த:கரணமேகம் ஸ்யாத்³ வ்ரு’த்திபே⁴தா³ச்சதுர்வித⁴ம் ॥ 36॥
யதா³ து ஸங்கல்பவிகல்பக்ரு’த்யம்
ததா³ ப⁴வேத்தந்மந இத்யபி⁴க்²யம் ।
ஸ்யாத்³ பு³த்³தி⁴ஸம்ஜ்ஞம் ச யதா³ ப்ரவேத்தி
ஸுநிஶ்சிதம் ஸம்ஶயஹீநரூபம் ॥ 37॥
அநுஸந்தா⁴நரூபம் தச்சித்தம் ச பரிகீர்திதம் ।
அஹங்க்ரு’த்யாத்மவ்ரு’த்த்யா து தத³ஹங்காரதாம் க³தம் ॥ 38॥
தேஷாம் ரஜோம்ஶைர்ஜாதாநி க்ரமாத்கர்மேந்த்³ரியாணி ச ।
ப்ரத்யேகம் மிலிதைஸ்தைது ப்ராணோ ப⁴வதி பஞ்சதா⁴ ॥ 39॥
ஹ்ரு’தி³ ப்ராணோ கு³தே³ऽபாநோ நாபி⁴ஸ்த²ஸ்து ஸமாநக: ।
கண்ட²தே³ஶேऽப்யுதா³ந:ஸ்யாத்³ வ்யாந:ஸர்வஶரீரக:³ ॥ 40॥
ஜ்ஞாநேந்த்³ரியாணி பஞ்சைவ பஞ்சகர்மேந்த்³ரியாணி ச ।
ப்ராணாதி³பஞ்சகம் சைவ தி⁴யா ச ஸஹிதம் மந: ॥ 41॥
ஏதத்ஸூக்ஷ்மஶரீரம் ஸ்யாந்மம லிங்க³ம் யது³ச்யதே ।

தத்ர யா ப்ரக்ரு’தி: ப்ரோக்தா ஸா ராஜந்த்³விவிதா⁴ ஸ்ம்ரு’தா ॥ 42॥
ஸத்த்வாத்மிகா து மாயா ஸ்யாத³வித்³யா கு³ணமிஶ்ரிதா ।
ஸ்வாஶ்ரயம் யா து ஸம்ரக்ஷேத்ஸா மாயேதி நிக³த்³யதே ॥ 43॥
தஸ்யாம் யத்ப்ரதிபி³ம்ப³ம் ஸ்யாத்³பி³ம்ப³பூ⁴தஸ்ய சேஶிது: ।
ஸ ஈஶ்வர:ஸமாக்²யாத:ஸ்வாஶ்ரயஜ்ஞாநவாந்பர: ॥ 44॥
ஸர்வஜ்ஞ:ஸர்வகர்தா ச ஸர்வாநுக்³ரஹகாரக: ।
அவித்³யாயாம் து யத்கிஞ்சித்ப்ரதிபி³ம்ப³ம் நகா³தி⁴ப ॥ 45॥
ததே³வ ஜீவஸம்ஜ்ஞம் ஸ்யாத்ஸர்வது:³கா²ஶ்ரயம் புந: ।
த்³வயோரபீஹ ஸம்ப்ரோக்தம் தே³ஹத்ரயமவித்³யயா ॥ 46॥
தே³ஹத்ரயாபி⁴மாநாச்சாப்யபூ⁴ந்நாமத்ரயம் புந: ।
ப்ராஜ்ஞஸ்து காரணாத்மா ஸ்யாத்ஸூக்ஷ்மதே³ஹீ து தைஜஸ: ॥ 47॥
ஸ்தூ²லதே³ஹீ து விஶ்வாக்²யஸ்த்ரிவித: ⁴ பரிகீர்தித: ।
ஏவமீஶோऽபி ஸம்ப்ரோக்த ஈஶஸூத்ரவிராட்பதை:³ ॥ 48॥
ப்ரத²மோ வ்யஷ்டிரூபஸ்து ஸமஷ்ட்யாத்மா பர:ஸ்ம்ரு’த: ।
ஸஹி ஸர்வேஶ்வர:ஸாக்ஷாஜ்ஜீவாநுக்³ரஹகாம்யயா ॥ 49॥
கரோதி விவித⁴ம் விஶ்வம் நாநாபோ⁴கா³ஶ்ரயம் புந: ।
மச்ச²க்திப்ரேரிதோ நித்யம் மயி ராஜந்ப்ரகல்பித: ॥ 50॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் தே³வ்யா வ்யஷ்டிஸமஷ்டிரூபவர்ணநம் நாம த்³வாத்ரிம்ஶோऽத்⁴யாய:
॥ 7.32॥

7.33 த்ரயஸ்த்ரிம்ஶோऽத்⁴யாய: । ஶ்ரீதே³வீவிராட்³ரூபத³ர்ஶநஸஹிதம்
தே³வக்ரு’ததத்ஸ்தவவர்ணநம் ।

தே³வ்யுவாச ।
மந்மாயாஶக்திஸங்க்ல்ரு’ப்தம் ஜக³த்ஸர்வம் சராசரம் ।
ஸாபி மத்த: ப்ரு’த²ங்மாயா நாஸ்த்யேவ பரமார்த²த: ॥ 1॥
வ்யவஹாரத்³ரு’ஶா ஸேயம் வித்³யா மாயேதி விஶ்ருதா ।

தத்த்வத்³ரு’ஷ்ட்யா து நாஸ்த்யேவ தத்த்வமேவாஸ்தி கேவலம் ॥ 2॥
ஸாஹம் ஸர்வம் ஜக³த்ஸ்ரு’ஷ்ட்வா தத³ந்த: ப்ரவிஶாம்யஹம் ।
மாயாகர்மாதி³ஸஹிதா கி³ரே ப்ராணபுர:ஸரா ॥ 3॥
லோகாந்தரக³திர்நோசேத்கத²ம் ஸ்யாதி³தி ஹேதுநா ।
யதா² யதா² ப⁴வந்த்யேவ மாயாபே⁴தா³ஸ்ததா² ததா² ॥ 4॥
உபாதி⁴பே⁴தா³த்³பி⁴ந்நாஹம் க⁴டாகாஶாத³யோ யதா² ।
உச்சநீசாதி³வஸ்தூநி பா⁴ஸயந்பா⁴ஸ்கர:ஸதா³ ॥ 5॥
ந து³ஷ்யதி ததை²வாஹம் தோ³ஷைர்லிப்தா கதா³பி ந ।
மயி பு³த்³த்⁴யாதி³கர்த்ரு’த்வமத்⁴யஸ்யைவாபரே ஜநா: ॥ 6॥
வத³ந்தி சாத்மா கர்மேதி விமூடா⁴ ந ஸுபு³த்³த⁴ய: ।
அஜ்ஞாநபே⁴த³தஸ்தத்³வந்மாயாயா பே⁴த³தஸ்ததா² ॥ 7॥
ஜீவேஶ்வரவிபா⁴க³ஶ்ச கல்பிதோ மாயயைவ து ।
க⁴டாகாஶமஹாகாஶவிபா⁴க:³ கல்பிதோ யதா² ॥ 8॥
ததை²வ கல்பிதோ பே⁴தோ³ ஜீவாத்மபரமாத்மநோ: ।
யதா² ஜீவப³ஹூத்வம் ச மாயயைவ ந ச ஸ்வத: ॥ 9॥
ததே²ஶ்வரப³ஹுத்வம் ச மாயயா ந ஸ்வபா⁴வத: ।
தே³ஹேந்த்³ரியாதி³ஸங்கா⁴தவாஸநாபே⁴த³பே⁴தி³தா ॥ 10॥
அவித்³யா ஜீவபே⁴த³ஸ்ய ஹேதுர்நாந்ய: ப்ரகீர்தித: ।
கு³ணாநாம் வாஸநாபே⁴த³பே⁴தி³தா யா த⁴ராத⁴ர ॥ 11॥
மாயா ஸா பரபே⁴த³ஸ்ய ஹேதுர்நாந்ய: கதா³சந ।
மயி ஸர்வமித³ம் ப்ரோதமோதம் ச த⁴ரணீத⁴ர ॥ 12॥
ஈஶ்வரோऽஹம் ச ஸூத்ராத்மா விராடா³த்மாஹமஸ்மி ச ।
ப்³ரஹ்மாஹம் விஷ்ணுருத்³ரௌ ச கௌ³ரீ ப்³ராஹ்மீ ச வைஷ்ணாவீ ॥ 13॥
ஸூர்யோऽஹம் தாரகாஶ்சாஹம் தாரகேஶஸ்ததா²ஸ்ம்யஹம் ।
பஶுபக்ஷிஸ்வரூபாஹம் சாண்டா³லோऽஹம் ச தஸ்கர: ॥ 14॥
வ்யாதோ⁴ऽஹம் க்ரூரகர்மாஹம் ஸத்கர்மாஹம் மஹாஜந: ।
ஸ்த்ரீபுந்நபும்ஸகாகாரோऽப்யஹமேவ ந ஸம்ஶய: ॥ 15॥

யச்ச கிஞ்சித்க்வசித்³வஸ்து த்³ரு’ஶ்யதே ஶ்ரூயதேऽபி வா ।
அந்தர்ப³ஹிஶ்ச தத்ஸர்வம் வ்யாப்யாஹம் ஸர்வதா³ஸ்தி²தா ॥ 16॥
ந தத³ஸ்தி மயா த்யக்தம் வஸ்து கிஞ்சிச்சராசரம் ।
யத்³யஸ்தி சேத்தச்சூ²ந்யம் ஸ்யாத்³வந்த்⁴யாபுத்ரோபமம் ஹி தத் ॥ 17॥
ரஜ்ஜுர்யதா²ஸர்பமாலாபே⁴தை³ரேகா விபா⁴தி ஹி ।
ததை²வேஶாதி³ரூபேண பா⁴ம்யஹம் நாத்ர ஸம்ஶய: ॥ 18॥
அதி⁴ஷ்டா²நாதிரேகேண கல்பிதம் தந்ந பா⁴ஸதே ।
தஸ்மாந்மத்ஸத்தயைவைதத்ஸத்தாவாந்நாந்யதா² ப⁴வேத் ॥ 19॥
ஹிமாலய உவாச ।
யதா² வத³ஸி தே³வேஶி ஸமஷ்ட்யாऽऽத்மவபுஸ்த்வித³ம் ।
ததை²வ த்³ரஷ்டுமிச்சா²மி யதி³ தே³வி க்ரு’பா மயி ॥ 20॥
வ்யாஸ உவாச ।
இதி தஸ்ய வச: ஶ்ருத்வா ஸர்வே தே³வா:ஸவிஷ்ணவ: ।
நநந்து³ர்முதி³தாத்மாந: பூஜயந்தஶ்ச தத்³வச: ॥ 21॥
அத² தே³வமதம் ஜ்ஞாத்வா ப⁴க்தகாமது³கா⁴ ஶிவா ।
அத³ர்ஶயந்நிஜம் ரூபம் ப⁴க்தகாமப்ரபூரிணீ ॥ 22॥
அபஶ்யம்ஸ்தே மஹாதே³வ்யா விராட்³ரூபம் பராத்பரம் ।
த்³யௌர்மஸ்தகம் ப⁴வேத்³யஸ்ய சந்த்³ரஸூர்யௌ ச சக்ஷுஷீ ॥ 23॥
தி³ஶ: ஶ்ரோத்ரே வசோ தே³வா: ப்ராணோ வாயு: ப்ரகீர்தித: ।
விஶ்வம் ஹ்ரு’த³யமித்யாஹு: ப்ரு’தி²வீ ஜக⁴நம் ஸ்ம்ரு’தம் ॥ 24॥
நப⁴ஸ்தலம் நாபி⁴ஸரோ ஜ்யோதிஶ்சக்ரமுர:ஸ்த²லம் ।
மஹர்லோகஸ்து க்³ரீவா ஸ்யாஜ்ஜநோலோகோ முக²ம் ஸ்ம்ரு’தம் ॥ 25॥
தபோலோகோ ரராடிஸ்து ஸத்யலோகாத³த: ⁴ ஸ்தி²த: ।
இந்த்³ராத³யோ பா³ஹவ:ஸ்யு: ஶப்³த:³ ஶ்ரோத்ரம் மஹேஶிது: ॥ 26॥
நாஸத்யத³ஸ்ரௌ நாஸே ஸ்தோ க³ந்தோ⁴ க்⁴ராணம் ஸ்ம்ரு’தோ பு³தை: ⁴ ।
முக²மக்³நி:ஸமாக்²யாதோ தி³வாராத்ரீ ச பக்ஷ்மணீ ॥ 27॥
ப்³ரஹ்மஸ்தா²நம் ப்⁴ரூவிஜ்ரு’ம்போ⁴ऽப்யாபஸ்தாலு: ப்ர்கீர்திதா: ।
ரஸோ ஜிஹ்வா ஸமாக்²யாதா யமோ த³ம்ஷ்ட்ரா: ப்ரகீர்திதா: ॥ 28॥

த³ந்தா:ஸ்நேஹகலா யஸ்ய ஹாஸோ மாயா ப்ரகீர்திதா ।
ஸர்க³ஸ்த்வபாங்க³மோக்ஷ:ஸ்யாத்³ வ்ரீடோ³ர்த்⁴வோஷ்டோ² மஹேஶிது: ॥ 29॥
லோப: ⁴ ஸ்யாத³த⁴ரோஷ்டோ²ऽஸ்யாத⁴ர்மமார்க³ஸ்து ப்ரு’ஷ்ட²பூ: ⁴ ।
ப்ரஜாபதிஶ்ச மேட்⁴ரம் ஸ்யாத்³ய:ஸ்ரஷ்டா ஜக³தீதலே ॥ 30॥
குக்ஷி:ஸமுத்³ரா கி³ரயோऽஸ்தீ²நி தே³வ்யா மஹேஶிது: ।
நத்³யோ நாட்³ய:ஸமாக்²யாதா வ்ரு’க்ஷா: கேஶா: ப்ரகீர்திதா: ॥ 31॥
கௌமாரயௌவநஜரா வயோऽஸ்ய க³திருத்தமா ।
ப³லாஹகாஸ்து கேஶா:ஸ்யு:ஸந்த்⁴யே தே வாஸஸீ விபோ⁴ ॥ 32॥
ராஜஞ்ச்²ரீஜக³த³ம்பா³யாஶ்சந்த்³ரமாஸ்து மந:ஸ்ம்ரு’த: ।
விஜ்ஞாநஶக்திஸ்து ஹரீ ருத்³ரோऽந்த:கரணம் ஸ்ம்ரு’தம் ॥ 33॥
அஶ்வா ஹி ஜாதய:ஸர்வா: ஶ்ரோணிதே³ஶே ஸ்தி²தா விபோ: ⁴ ।
அதலாதி³மஹாலோகா: கட்யதோ⁴பா⁴க³தாம் க³தா: ॥ 34॥
ஏதாத்³ரு’ஶம் மஹாரூபம் த³த்³ரு’ஶு:ஸுரபுங்க³வா: ।
ஜ்வாலாமாலாஸஹஸ்ராட்⁴யம் லேலிஹாநம் ச ஜிஹ்வயா ॥ 35॥
த³ம்ஷ்ட்ராகடகடாராவம் வமந்தம் வஹ்நிமக்ஷிபி:⁴ ।
நாநாயுத⁴த⁴ரம் வீரம் ப்³ரஹ்மக்ஷத்ரௌத³நம் ச யத் ॥ 36॥
ஸஹஸ்ரஶீர்ஷநயநம் ஸஹஸ்ரசரணம் ததா² ।
கோடிஸூர்யப்ரதீகாஶம் வித்³யுத்கோடிஸமப்ரப⁴ம் ॥ 37॥
ப⁴யங்கரம் மஹாகோ⁴ரம் ஹ்ரு’த³க்ஷ்ணோஸ்த்ராஸகாரகம் ।
த³த்³ரு’ஶுஸ்தே ஸுரா:ஸர்வே ஹாஹாகாரம் ச சக்ரிரே ॥ 38॥
விகம்பமாநஹ்ரு’த³யா மூர்ச்சா²மாபுர்து³ரத்யயாம் ।
ஸ்மரணம் ச க³தம் தேஷாம் ஜக³த³ம்பே³யமித்யபி ॥ 39॥
அத² தே யே ஸ்தி²தா வேதா³ஶ்சதுர்தி³க்ஷு மஹாவிபோ: ⁴ ।
போ³த⁴யாமாஸுரத்யுக்³ரம் மூர்சா²தோ மூர்ச்சி²தாந்ஸுராந் ॥ 40॥
அத² தே தை⁴ர்யமாலம்ப்³ய லப்³த்⁴வா ச ஶ்ருதிமுத்தமாம் ।
ப்ரேமாஶ்ருபூர்ணநயநா ருத்³த⁴கண்டா²ஸ்து நிர்ஜரா: ॥ 41॥
பா³ஷ்பக³த்³க³த³யா வாசா ஸ்தோதும் ஸமுபசக்ரிரே ।
தே³வா ஊசு: ।

அபராத⁴ம் க்ஷமஸ்வாம்ப³ பாஹி தீ³நாம்ஸ்த்வது³த்³ப⁴வாந் ॥ 42॥
கோபம் ஸம்ஹர தே³வேஶி ஸப⁴யா ரூபத³ர்ஶநாத் ।
கா தே ஸ்துதி: ப்ரகர்தவ்யா பாமரைர்நிர்ஜரைரிஹ ॥ 43॥
ஸ்வஸ்யாப்யஜ்ஞேய ஏவாஸௌ யாவாந்யஶ்ச ஸ்வவிக்ரம: ।
தத³ர்வாக்³ஜாயமாநாநாம் கத²ம் ஸ விஷயோ ப⁴வேத் ॥ 44॥
நமஸ்தே பு⁴வநேஶாநி நமஸ்தே ப்ரணவாத்மிகே ।
ஸர்வவேதா³ந்தஸம்ஸித்³தே⁴ நமோ ஹ்ரீங்காரமூர்தயே ॥ 45॥
யஸ்மாத³க்³நி:ஸமுத்பந்நோ யஸ்மாத்ஸூர்யஶ்ச சந்த்³ரமா: ।
யஸ்மாதோ³ஷத⁴ய:ஸர்வாஸ்தஸ்மை ஸர்வாத்மநே நம: ॥ 46॥
யஸ்மாச்ச தே³வா:ஸம்பூ⁴தா:ஸாத்⁴யா: பக்ஷிண ஏவ ச ।
பஶவஶ்ச மநுஷ்யாஶ்ச தஸ்மை ஸர்வாத்மநே நம: ॥ 47॥
ப்ராணாபாநௌ வ்ரீஹியவௌ தப: ஶ்ரத்³தா⁴ ரு’தம் ததா² ।
ப்³ரஹ்மசர்யம் விதி⁴ஶ்சைவ யஸ்மாத்தஸ்மை நமோ நம: ॥ 48॥
ஸப்த ப்ராணார்சிஷோ யஸ்மாத்ஸமித:⁴ ஸப்த ஏவ ச ।
ஹோமா:ஸப்த ததா² லோகாஸ்தஸ்மை ஸர்வாத்மநே நம: ॥ 49॥
யஸ்மாத்ஸமுத்³ரா கி³ரய:ஸிந்த⁴வ: ப்ரசரந்தி ச ।
யஸ்மாதோ³ஷத⁴ய:ஸர்வா ரஸாஸ்தஸ்மை நமோ நம: ॥ 50॥
யஸ்மாத்³யஜ்ஞ:ஸமுத்³பூ⁴தோ தீ³க்ஷா யூபஶ்ச த³க்ஷிணா: ।
ரு’சோ யஜூம்ஷி ஸாமாநி தஸ்மை ஸர்வாத்மநே நம: ॥ 51॥
நம: புரஸ்தாத்ப்ரு’ஷ்டே² ச நமஸ்தே பார்ஶ்வயோர்த்³வயோ: ।
அத⁴ ஊர்த்⁴வம் சதுர்தி³க்ஷு மாதர்பூ⁴யோ நமோ நம: ॥ 52॥
உபஸம்ஹர தே³வேஶி ரூபமேதத³லௌகிகம் ।
ததே³வ த³ர்ஶயாஸ்மாகம் ரூபம் ஸுந்த³ரஸுந்த³ரம் ॥ 53॥
வ்யாஸ உவாச ।
இதி பீ⁴தாந்ஸுராந்த்³ரு’ஷ்ட்வா ஜக³த³ம்பா³ க்ரு’பார்ணவா ।
ஸம்ஹ்ரு’த்ய ரூபம் கோ⁴ரம் தத்³த³ர்ஶயாமாஸ ஸுந்த³ரம் ॥ 54॥
பாஶாங்குஶவராபீ⁴தித⁴ரம் ஸர்வாங்க³கோமலம் ।
கருணாபூர்ணநயநம் மந்த³ஸ்மிதமுகா²ம்பு³ஜம் ॥ 55॥

த்³ரு’ஷ்ட்வா தத்ஸுந்த³ரம் ரூபம் ததா³ பீ⁴திவிவர்ஜிதா: ।
ஶாந்தசித்தா: ப்ரணேமுஸ்தே ஹர்ஷக³த்³க³த³நி:ஸ்வநா: ॥ 56॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
ஶ்ரீதே³வீவிராட்³ரூபத³ர்ஶநஸஹிதம் தே³வக்ரு’ததத்ஸ்தவவர்ணநம் நாம த்ரயஸ்த்ரிம்ஶோऽத்⁴யாய:
॥ 7.33॥

7.34 சதுஸ்த்ரிம்ஶோऽத்⁴யாய: । தே³வீகீ³தாயாம் ஜ்ஞாநஸ்ய
மோக்ஷஹேதுத்வவர்ணநம் ।

ஶ்ரீ தே³வ்யுவாச ।
க்வ யூயம் மந்த³பா⁴க்³யா வை க்வேத³ம் ரூபம் மஹாத்³பு⁴தம் ।
ததா²பி ப⁴க்தவாத்ஸல்யாதீ³த்³ரு’ஶம் த³ர்ஶிதம் மயா ॥ 1॥
ந வேதா³த்⁴யயநைர்யோகை³ர்ந தா³நைஸ்தபஸேஜ்யயா ।
ரூபம் த்³ரஷ்டுமித³ம் ஶக்யம் கேவலம் மத்க்ரு’பாம் விநா ॥ 2॥
ப்ரக்ரு’தம் ஶ‍்ரு’ணு ராஜேந்த்³ர பரமாத்மாத்ர ஜீவதாம் ।
உபாதி⁴யோகா³த்ஸம்ப்ராப்த: கர்த்ரு’த்வாதி³கமப்யுத ॥ 3॥
க்ரியா: கரோதி விவிதா⁴ த⁴ர்மாத⁴ர்மைகஹேதவ: ।
நாநா யோநீஸ்தத: ப்ராப்ய ஸுக²து:³கை²ஶ்ச யுஜ்யதே ॥ 4॥
புநஸ்தத்ஸம்ஸ்க்ரு’திவஶாந்நாநாகர்மரத:ஸதா³ ।
நாநாதே³ஹாந்ஸமாப்நோதி ஸுக²து:³கை²ஶ்ச யுஜ்யதே ॥ 5॥
க⁴டீயந்த்ரவதே³தஸ்ய ந விராம: கதா³பி ஹி ।
அஜ்ஞாநமேவ மூலம் ஸ்யாத்தத: காம: க்ரியாஸ்தத: ॥ 6॥
தஸ்மாத³ஜ்ஞாநநாஶாய யதேத நியதம் நர: ।
ஏதத்³தி⁴ ஜந்மஸாப²ல்யம் யத³ஜ்ஞாநஸ்ய நாஶநம் ॥ 7॥
புருஷார்த²ஸமாப்திஶ்ச ஜீவந்முக்தத³ஶாபி ச ।
அஜ்ஞாநநாஶநே ஶக்தா வித்³யைவ து படீயஸீ ॥ 8॥
ந கர்ம தஜ்ஜம் நோபாஸ்திர்விரோதா⁴பா⁴வதோ கி³ரே ।
ப்ரத்யுதாஶாஜ்ஞாநநாஶே கர்மணா நைவ பா⁴வ்யதாம் ॥ 9॥

அநர்த²தா³நி கர்மாணி புந: புநருஶந்தி ஹி ।
ததோ ராக³ஸ்ததோ தோ³ஷஸ்ததோऽநர்தோ² மஹாந்ப⁴வேத் ॥ 10॥
தஸ்மாத்ஸர்வப்ரயத்நேந ஜ்ஞாநம் ஸம்பாத³யேந்நர: ।
குர்வந்நேவேஹ கர்மாணீத்யத: கர்மாப்யவஶ்யகம் ॥ 11॥
ஜ்ஞாநாதே³வ ஹி கைவல்யமத:ஸ்யாத்தத்ஸமுச்சய: ।
ஸஹாயதாம் வ்ரஜேத்கர்ம ஜ்ஞாநஸ்ய ஹிதகாரி ச ॥ 12॥
இதி கேசித்³வத³ந்த்யத்ர தத்³விரோதா⁴ந்ந ஸம்ப⁴வேத் ।
ஜ்ஞாநாத்⁴ரு’த்³க்³ரந்தி²பே⁴த:³ஸ்யாத்³த்⁴ரு’த்³க்³ரந்தௌ² கர்மஸம்ப⁴வ: ॥ 13॥
யௌக³பத்³யம் ந ஸம்பா⁴வ்யம் விரோதா⁴த்து ததஸ்தயோ: ।
தம: ப்ரகாஶயோர்யத்³வத்³யௌக³பத்³யம் ந ஸம்ப⁴வி ॥ 14॥
தஸ்மாத் ஸர்வாணி கர்மாணி வைதி³காநி மஹாமதே ।
சித்தஶுத்³த்⁴யந்தமேவ ஸ்யுஸ்தாநி குர்யாத்ப்ரயத்நத: ॥ 15॥
ஶமோ த³மஸ்திதிக்ஷா ச வைராக்³யம் ஸத்த்வஸம்ப⁴வ: ।
தாவத்பர்யந்தமேவ ஸ்யு: கர்மாணி ந தத: பரம் ॥ 16॥
தத³ந்தே சைவ ஸம்ந்யஸ்ய ஸம்ஶ்ரயேத்³கு³ருமாத்மவாந் ।
ஶ்ரோத்ரியம் ப்³ரஹ்மநிஷ்ட²ம் ச ப⁴க்த்யா நிர்வ்யாஜயா புந: ॥ 17॥
வேதா³ந்தஶ்ரவணம் குர்யாந்நித்யமேவமதந்த்³ரித: ।
தத்த்வமஸ்யாதி³வாக்யஸ்ய நித்யமர்த²ம் விசாரயேத் ॥ 18॥
தத்த்வமஸ்யாதி³ வாக்யம் து ஜீவப்³ரஹ்மைக்யபோ³த⁴கம் ।
ஐக்யே ஜ்ஞாதே நிர்ப⁴யஸ்து மத்³ரூபோ ஹி ப்ரஜாயதே ॥ 19॥
பதா³ர்தா²வக³தி: பூர்வம் வாக்யார்தா²வக³திஸ்தத: ।
தத்பத³ஸ்ய ச வாக்யார்தோ² கி³ரேऽஹம் பரிகீர்தித: ॥ 20॥
த்வம் பத³ஸ்ய ச வாச்யார்தோ² ஜீவ ஏவ ந ஸம்ஶய: ।
உப⁴யோரைக்யமஸிநா பதே³ந ப்ரோச்யதே பு³தை: ⁴ ॥ 21॥
வாச்யார்த²யோர்விருத்³த⁴த்வாதை³க்யம் நைவ க⁴டேத ஹ ।
லக்ஷணாத: ப்ரகர்தவ்யா தத்த்வமோ: ஶ்ருதிஸம்ஸ்த²யோ: ॥ 22॥
சிந்மாத்ரம் து தயோர்லக்ஷ்யம் தயோரைக்யஸ்ய ஸம்ப⁴வ: ।

தயோரைக்யம் ததா² ஜ்ஞாத்வா ஸ்வாபே⁴தே³நாத்³வயோ ப⁴வேத் ॥ 23॥
தே³வத³த்த:ஸ ஏவாயமிதிவல்லக்ஷணா ஸ்ம்ரு’தா ।
ஸ்தூ²லாதி³ தே³ஹரஹிதோ ப்³ரஹ்ம ஸம்பத்³யதே நர: ॥ 24॥
பஞ்சீக்ரு’தமஹாபூ⁴தஸம்பூ⁴த:ஸ்தூ²லதே³ஹக: ।
போ⁴கா³லயோ ஜராவ்யாதி⁴ஸம்யுத:ஸர்வகர்மணாம் ॥ 25॥
மித்²யாபூ⁴தோऽயமாபா⁴தி ஸ்பு²டம் மாயாமயத்வத: ।
ஸோऽயம் ஸ்தூ²ல உபாதி: ⁴ ஸ்யாதா³த்மநோ மே நகே³ஶ்வர ॥ 26॥
ஜ்ஞாநகர்மேந்த்³ரியயுதம் ப்ராணபஞ்சகஸம்யுதம் ।
மநோபு³த்³தி⁴யுதம் சைதத்ஸூக்ஷ்மம் தத்கவயோ விது:³ ॥ 27॥
அபஞ்சீக்ரு’தபூ⁴தோத்த²ம் ஸூக்ஷ்மதே³ஹோऽயமாத்மந: ।
த்³விதீயோऽயமுபாதி: ⁴ ஸ்யாத்ஸுகா²தே³ரவபோ³த⁴க: ॥ 28॥
அநாத்³யநிர்வாச்யமித³மஜ்ஞாநம் து த்ரு’தீயக: ।
தே³ஹோऽயமாத்மநோ பா⁴தி காரணாத்மா நகே³ஶ்வர ॥ 29॥
உபாதி⁴விலயே ஜாதே கேவலாத்மாவஶிஷ்யதே ।
தே³ஹத்ரயே பஞ்சகோஶா அந்த:ஸ்தா:²ஸந்தி ஸர்வதா³ ॥ 30॥
பஞ்சகோஶபரித்யாகே³ ப்³ரஹ்மபுச்ச²ம் ஹி லப்⁴யதே ।
நேதிநேதீத்யாதி³வாக்யைர்மம ரூபம் யது³ச்யதே ॥ 31॥
ந ஜாயதே ம்ரியதே தத்கதா³சி-
ந்நாயம் பூ⁴த்வா ந ப³பூ⁴வ கஶ்சித் ।
அஜோ நித்ய: ஶாஶ்வதோऽயம் புராணோ
ந ஹந்யதே ஹந்யமாநே ஶரீரே ॥ 32॥
ஹதம் சேந்மந்யதே ஹந்தும் ஹதஶ்சேந்மந்யதே ஹதம் ।
உபௌ⁴ தௌ ந விஜாநீதோ நாயம் ஹந்தி ந ஹந்யதே ॥ 33॥
அணோரணீயாந்மஹதோ மஹீயா-
நாத்மாஸ்ய ஜந்தோர்நிஹிதோ கு³ஹாயாம் ।
தமக்ரது: பஶ்யதி வீதஶோகோ
தா⁴து: ப்ரஸாதா³ந்மஹிமாநமஸ்ய ॥ 34॥
ஆத்மாநம் ரதி²நம் வித்³தி⁴ ஶரீரம் ரத²மேவ து ।

பு³த்³தி⁴ம் து ஸாரதி²ம் வித்³தி⁴ மந: ப்ரக்³ரஹமேவ ச ॥ 35॥
இந்த்³ரியாணி ஹயாநாஹுர்விஷயாம்ஸ்தேஷு கோ³சராந் ।
ஆத்மேந்த்³ரியமநோயுக்தம் போ⁴க்தேத்யாஹுர்மநீஷிண: ॥ 36॥
யஸ்த்வவித்³வாந்ப⁴வதி சாமநஸ்கஶ்ச ஸதா³ஶுசி: ।
ந தத்பத³மவாப்நோதி ஸம்ஸாரம் சாதி⁴க³ச்ச²தி ॥ 37॥
யஸ்து விஜ்ஞாநவாந்ப⁴வதி ஸமநஸ்க:ஸதா³ ஶுசி: ।
ஸ து தத்பத³மாப்நோதி யஸ்மாத்³பூ⁴யோ ந ஜாயதே ॥ 38॥
விஜ்ஞாநஸாரதி²ர்யஸ்து மந: ப்ரக்³ரஹவாந்நர: ।
ஸோऽத்⁴வந: பாரமாப்நோதி மதீ³யம் யத்பரம் பத³ம் ॥ 39॥
இத்த²ம் ஶ்ருத்யா ச மத்யா ச நிஶ்சித்யாத்மாநமாத்மநா ।
பா⁴வயேந்மாமாத்மரூபாம் நிதி³த்⁴யாஸநதோऽபி ச ॥ 40॥
யோக³வ்ரு’த்தே: புரா ஸ்வஸ்மிந்பா⁴வயேத³க்ஷரத்ரயம் ।
தே³வீப்ரணவஸம்ஜ்ஞஸ்ய த்⁴யாநார்த²ம் மந்த்ரவாச்யயோ: ॥ 41॥
ஹகார:ஸ்தூ²லதே³ஹ:ஸ்யாத்³ரகார:ஸூக்ஷ்மதே³ஹக: ।
ஈகார: காரணாத்மாஸௌ ஹ்ரீங்காரோऽஹம் துரீயகம் ॥ 42॥
ஏவம் ஸமஷ்டிதே³ஹேऽபி ஜ்ஞாத்வா பீ³ஜத்ரயம் க்ரமாத் ।
ஸமஷ்டிவ்யஷ்ட்யோரேகத்வம் பா⁴வயேந்மதிமாந்நர: ॥ 43॥
ஸமாதி⁴காலாத்பூர்வம் து பா⁴வயித்வைவமாத்³ரு’த: ।
ததோ த்⁴யாயேந்நிலீநாக்ஷோ தே³வீம் மாம் ஜக³தீ³ஶ்வரீம் ॥ 44॥
ப்ராணாபாநௌ ஸமௌ க்ரு’த்வா நாஸாப்⁴யந்தரசாரிணௌ ।
நிவ்ரு’த்தவிஷயாகாங்க்ஷோ வீததோ³ஷோ விமத்ஸர: ॥ 45॥
ப⁴க்த்யா நிர்வ்யாஜயா யுக்தோ கு³ஹாயாம் நி:ஸ்வநே ஸ்த²லே ।
ஹகாரம் விஶ்வமாத்மாநம் ரகாரே ப்ரவிலாபயேத் ॥ 46॥
ரகாரம் தைஜஸம் தே³வமீகாரே ப்ரவிலாபயேத் ।
ஈகாரம் ப்ராஜ்ஞமாத்மாநம் ஹ்ரீங்காரே ப்ரவிலாபயேத் ॥ 47॥
வாச்யவாசகதாஹீநம் த்³வைதபா⁴வவிவர்ஜிதம் ।
அக²ண்ட³ம் ஸச்சிதா³நந்த³ம் பா⁴வயேத்தச்சி²கா²ந்தரே ॥ 48॥

இதி த்⁴யாநேந மாம் ராஜந் ஸாக்ஷாத்க்ரு’த்ய நரோத்தம: ।
மத்³ரூப ஏவ ப⁴வதி த்³வயோரப்யேகதா யத: ॥ 49॥
யோக³யுக்த்யாநயா த்³ரு’ஷ்ட்வா மாமாத்மாநம் பராத்பரம் ।
அஜ்ஞாநஸ்ய ஸகார்யஸ்ய தத்க்ஷணே நாஶகோ ப⁴வேத் ॥ 50॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் ஜ்ஞாநஸ்ய மோக்ஷஹேதுத்வவர்ணநம் நாம சதுஸ்த்ரிம்ஶோऽத்⁴யாய:
॥ 7.34॥

7.35 பஞ்சத்ரிம்ஶோऽத்⁴யாய: । தே³வீகீ³தாயாம்
மந்த்ரஸித்³தி⁴ஸாத⁴நவர்ணநம் ।

ஹிமாலய உவாச ।
யோக³ம் வத³ மஹேஶாநி ஸாங்க³ம் ஸம்வித்ப்ரதா³யகம் ।
க்ரு’தேந யேந யோக்³யோऽஹம் ப⁴வேயம் தத்த்வத³ர்ஶநே ॥ 1॥
ஶ்ரீதே³வ்யுவாச ।
ந யோகோ³ நப⁴ஸ: ப்ரு’ஷ்டே² ந பூ⁴மௌ ந ரஸாதலே ।
ஐக்யம் ஜீவாத்மநோராஹுர்யோக³ம் யோக³விஶாரதா:³ ॥ 2॥
தத்ப்ரத்யூஹா:ஷடா³க்²யாதா யோக³விக்⁴நகராநக⁴ ।
காமக்ரோதௌ⁴ லோப⁴மோஹௌ மத³மாத்ஸர்யஸம்ஜ்ஞகௌ ॥ 3॥
யோகா³ங்கை³ரேவ பி⁴த்த்வா தாந்யோகி³நோ யோக³மாப்நுயு: ।
யமம் நியமமாஸநப்ராணாயாமௌ தத: பரம் ॥ 4॥
ப்ரத்யாஹாரம் தா⁴ரணாக்²யம் த்⁴யாநம் ஸார்த⁴ம் ஸமாதி⁴நா ।
அஷ்டாங்கா³ந்யாஹுரேதாநி யோகி³நாம் யோக³ஸாத⁴நே ॥ 5॥
அஹிம்ஸா ஸத்யமஸ்தேயம் ப்³ரஹ்மசர்யம் த³யாऽऽர்ஜவம் ।
க்ஷமா த்⁴ரு’திர்மிதாஹார: ஶௌசம் சேதி யமா த³ஶ ॥ 6॥
தப:ஸந்தோஷ ஆஸ்திக்யம் தா³நம் தே³வஸ்ய பூஜநம் ।
ஸித்³தா⁴ந்தஶ்ரவணம் சைவ ஹ்ரீர்மதிஶ்ச ஜபோ ஹுதம் ॥ 7॥
த³ஶைதே நியமா: ப்ரோக்தா மயா பர்வதநாயக ।
பத்³மாஸநம் ஸ்வஸ்திகம் ச ப⁴த்³ரம் வஜ்ராஸநம் ததா² ॥ 8॥

வீராஸநமிதி ப்ரோக்தம் க்ரமாதா³ஸநபஞ்சகம் ।
ஊர்வோருபரி விந்யஸ்ய ஸம்யக்பாத³தலே ஶுபே⁴ ॥ 9॥
அங்கு³ஷ்டௌ² ச நிப³த்⁴நீயாத்³த⁴ஸ்தாப்⁴யாம் வ்யுத்க்ரமாத்தத: ।
பத்³மாஸநமிதி ப்ரோக்தம் யோகி³நாம் ஹ்ரு’த³யங்க³மம் ॥ 10॥
ஜாநூர்வோரந்தரே ஸம்யக்க்ரு’த்வா பாத³தலே ஶுபே⁴ ।
ரு’ஜுகாயோ விஶேத்³யோகீ³ஸ்வஸ்திகம் தத்ப்ரசக்ஷதே ॥ 11॥
ஸீவந்யா: பார்ஶ்வயோர்ந்யஸ்ய கு³ல்ப²யுக்³மம் ஸுநிஶ்சிதம் ।
வ்ரு’ஷணாத: ⁴ பாத³பார்ஷ்ணீ பார்ஷ்ணிப்⁴யாம் பரிப³ந்த⁴யேத் ॥ 12॥
ப⁴த்³ராஸநமிதி ப்ரோக்தம் யோகி³பி: ⁴ பரிபூஜிதம் ।
உர்வோ: பாதௌ³ க்ரமாந்ந்யஸ்ய ஜாந்வோ: ப்ரத்யங்முகா²ங்கு³லீ ॥ 13॥
கரௌ வித³த்⁴யாதா³க்²யாதம் வஜ்ராஸநமநுத்தமம் ।
ஏகம் பாத³மத: ⁴ க்ரு’த்வா விந்யஸ்யோரும் ததோ²த்தரே ॥ 14॥
ரு’ஜுகாயோ விஶேத்³யோகீ³ வீராஸநமிதீரிதம் ।
இட³யாऽऽகர்ஷயேத்³வாயும் பா³ஹ்யம் ஷோட³ஶமாத்ரயா ॥ 15॥
தா⁴ரயேத்பூரிதம் யோகீ³ சது:ஷஷ்ட்யா து மாத்ரயா ।
ஸுஷும்நாமத்⁴யக³ம் ஸம்யக்³த்³வாத்ரிம்ஶந்மாத்ரயா ஶநை: ॥ 16॥
நாட்³யா பிங்க³லயா சைவ ரேசயேத்³யோக³வித்தம: ।
ப்ராணாயாமமிமம் ப்ராஹூர்யோக³ஶாஸ்த்ரவிஶாரதா:³ ॥ 17॥
பூ⁴யோ பூ⁴ய: க்ரமாத்தஸ்ய பா³ஹ்யமேவம் ஸமாசரேத் ।
மாத்ராவ்ரு’த்³தி: ⁴ க்ரமேணைவ ஸம்யக்³த்³வாத³ஶ ஷோட³ஶ ॥ 18॥
ஜபத்⁴யாநாதி³பி: ⁴ ஸார்த⁴ம் ஸக³ர்ப⁴ம் தம் விது³ர்பு³தா: ⁴ ।
தத³பேதம் விக³ர்ப⁴ம் ச ப்ராணாயாமம் பரே விது:³ ॥ 19॥
க்ரமாத³ப்⁴யஸ்யத: பும்ஸோ தே³ஹே ஸ்வேதோ³த்³க³மோऽத⁴ம: ।
மத்⁴யம: கம்பஸம்யுக்தோ பூ⁴மித்யாக:³ பரோ மத: ॥ 20॥
உத்தமஸ்ய கு³ணாவாப்திர்யாவச்சீ²லநமிஷ்யதே ।
இந்த்³ரியாணாம் விசரதாம் விஷயேஷு நிரர்க³லம் ॥ 21॥
ப³லாதா³ஹரணம் தேப்⁴ய: ப்ரத்யாஹாரோऽபி⁴தீ⁴யதே ।

அங்கு³ஷ்ட²கு³ல்ப²ஜாநூருமூலாதோ⁴லிங்க³நாபி⁴ஷு ॥ 22॥
ஹ்ரு’த்³க்³ரீவாகண்ட²தே³ஶேஷு லம்பி³காயாம் ததோ நஸி ।
ப்⁴ரூமத்⁴யே மஸ்தகே மூர்த்⁴நி த்³வாத³ஶாந்தே யதா²விதி⁴ ॥ 23॥
தா⁴ரணம் ப்ராணமருதோ தா⁴ரணேதி நிக³த்³யதே ।
ஸமாஹிதேந மநஸா சைதந்யாந்தரவர்திநா ॥ 24॥
ஆத்மந்யபீ⁴ஷ்டதே³வாநாம் த்⁴யாநம் த்⁴யாநமிஹோச்யதே ।
ஸமத்வபா⁴வநா நித்யம் ஜீவாத்மபரமாத்மநோ: ॥ 25॥
ஸமாதி⁴மாஹுர்முநய: ப்ரோக்தமஷ்டாங்க³லக்ஷணம் ।
இதா³நீம் கத²யே தேऽஹம் மந்த்ரயோக³மநுத்தமம் ॥ 26॥
விஶ்வம் ஶரீரமித்யுக்தம் பஞ்சபூ⁴தாத்மகம் நக³ ।
சந்த்³ரஸூர்யாக்³நிதேஜோபி⁴ர்ஜீவப்³ரஹ்மைக்யரூபகம் ॥ 27॥
திஸ்ர: கோட்யஸ்தத³ர்தே⁴ந ஶரீரே நாட³யோ மதா: ।
தாஸு முக்²யா த³ஶ ப்ரோக்தாஸ்தாப்⁴யஸ்திஸ்ரோ வ்யவஸ்தி²தா: ॥ 28॥
ப்ரதா⁴நா மேருத³ண்டே³ऽத்ர சந்த்³ரஸூர்யாக்³ரரூபிணீ ।
இடா³ வாமே ஸ்தி²தா நாடீ³ ஶுப்⁴ரா து சந்த்³ரரூபிணீ ॥ 29॥
ஶக்திரூபா து ஸா நாடீ³ஸாக்ஷாத³ம்ரு’தவிக்³ரஹா ।
த³க்ஷிணே யா பிங்க³லாக்²யா பும்ரூபா ஸூர்யவிக்³ரஹா ॥ 30॥
ஸர்வதேஜோமயீ ஸா து ஸுஷும்நா வஹ்நிரூபிணீ ।
தஸ்யா மத்⁴யே விசித்ராக்²யே இச்சா²ஜ்ஞாநக்ரியாத்மகம் ॥ 31॥
மத்⁴யே ஸ்வயம்பூ⁴லிங்க³ம் து கோடிஸூர்யஸமப்ரப⁴ம் ।
ததூ³ர்த்⁴வம் மாயாபீ³ஜம் து ஹராத்மாபி³ந்து³நாத³கம் ॥ 32॥
ததூ³ர்த்⁴வம் து ஶிகா²காரா குண்ட³லீ ரக்தவிக்³ரஹா ।
தே³வ்யாத்மிகா து ஸா ப்ரோக்தா மத³பி⁴ந்நா நகா³தி⁴ப ॥ 33॥
தத்³பா³ஹ்யே ஹேமரூபாப⁴ம் வாதி³ஸாந்தசதுர்த³லம் ।
த்³ருதஹேமஸமப்ரக்²யம் பத்³மம் தத்ர விசிந்தயேத் ॥ 34॥
ததூ³ர்த்⁴வம் த்வநலப்ரக்²யம் ஷட்³த³லம் ஹீரகப்ரப⁴ம் ।
பா³தி³லாந்தஷட்³வர்ணேந ஸ்வாதி⁴ஷ்டா²நமநுத்தமம் ॥ 35॥

மூலமாதா⁴ரஷட்கோணம் மூலாதா⁴ரம் ததோ விது:³ ।
ஸ்வஶப்³தே³ந பரம் லிங்க³ம் ஸ்வாதி⁴ஷ்டா²நம் ததோ விது:³ ॥ 36॥
ததூ³ர்த்⁴வம் நாபி⁴தே³ஶே து மணிபூரம் மஹாப்ரப⁴ம் ।
மேகா⁴ப⁴ம் வித்³யுதா³ப⁴ம் ச ப³ஹுதேஜோமயம் தத: ॥ 37॥
மணிவத்³பி⁴ந்நம் தத்பத்³மம் மணிபத்³மம் ததோ²ச்யதே ।
த³ஶபி⁴ஶ்ச த³லைர்யுக்தம் டா³தி³பா²ந்தாக்ஷராந்விதம் ॥ 38॥
விஷ்ணுநாதி⁴ஷ்டி²தம் பத்³மம் விஷ்ண்வாலோகநகாரணம் ।
ததூ³ர்த்⁴வேऽநாஹதம் பத்³மமுத்³யதா³தி³த்யஸந்நிப⁴ம் ॥ 39॥
காதி³டா²ந்தத³லைரர்கபத்ரைஶ்ச ஸமதி⁴ஷ்டி²தம் ।
தந்மத்⁴யே பா³ணலிங்க³ம் து ஸூர்யாயுதஸமப்ரப⁴ம் ॥ 40॥
ஶப்³த³ப்³ரஹ்மமயம் ஶப்³தா³நாஹதம் தத்ர த்³ரு’ஶ்யதே ।
அநாஹதாக்²யம் தத்பத்³மம் முநிபி: ⁴ பரிகீர்திதம் ॥ 41॥
ஆநந்த³ஸத³நம் தத்து புருஷாதி⁴ஷ்டி²தம் பரம் ।
ததூ³ர்த்⁴வம் து விஶுத்³தா⁴க்²யம் த³லம் ஷோட³ஶபங்கஜம் ॥ 42॥
ஸ்வரை: ஷோட³ஶபி⁴ர்யுக்தம் தூ⁴ம்ரவர்ணம் மஹாப்ரப⁴ம் ।
விஶுத்³த⁴ம் தநுதே யஸ்மாஜ்ஜீவஸ்ய ஹம்ஸலோகநாத் ॥ 43॥
விஶுத்³த⁴ம் பத்³மமாக்²யாதமாகாஶாக்²யம் மஹாத்³பு⁴தம் ।
ஆஜ்ஞாசக்ரம் ததூ³ர்த்⁴வம் து ஆத்மநாதி⁴ஷ்டி²தம் பரம் ॥ 44॥
ஆஜ்ஞாஸங்க்ரமணம் தத்ர தேநாஜ்ஞேதி ப்ரகீர்திதம் ।
த்³வித³லம் ஹக்ஷஸம்யுக்தம் பத்³மம் தத்ஸுமநோஹரம் ॥ 45॥
கைலாஸாக்²யம் ததூ³ர்த்⁴வம் து ரோதி⁴நீ து ததூ³ர்த்⁴வத: ।
ஏவம் த்வாதா⁴ரசக்ராணி ப்ரோக்தாநி தவ ஸுவ்ரத ॥ 46॥
ஸஹஸ்ராரயுதம் பி³ந்து³ஸ்தா²நம் ததூ³ர்த்⁴வமீரிதம் ।
இத்யேதத்கதி²தம் ஸர்வம் யோக³மார்க³மநுத்தமம் ॥ 47॥
ஆதௌ³ பூரகயோகே³நாப்யாதா⁴ரே யோஜயேந்மந: ।
கு³த³மேட்⁴ராந்தரே ஶக்திஸ்தாமாகுஞ்ச்ய ப்ரபோ³த⁴யேத் ॥ 48॥
லிங்க³பே⁴த³க்ரமேணைவ பி³ந்து³சக்ரம் ச ப்ராபயேத் ।
ஶம்பு⁴நா தாம் பராம் ஶக்திமேகீபூ⁴தாம் விசிந்தயேத் ॥ 49॥

தத்ரோத்தி²தாம்ரு’தம் யத்து த்³ருதலாக்ஷாரஸோபமம் ।
பாயயித்வா து தாம் ஶக்திம் மாயாக்²யாம் யோக³ஸித்³தி⁴தா³ம் ॥ 50॥
ஷட்³சக்ரதே³வதாஸ்தத்ர ஸந்தர்ப்யாம்ரு’ததா⁴ரயா ।
ஆநயேத்தேந மார்கே³ண மூலாதா⁴ரம் தத:ஸுதீ:⁴ ॥ 51॥
ஏவமப்⁴யஸ்யமாநஸ்யாப்யஹந்யஹநி நிஶ்சிதம் ।
பூர்வோக்ததூ³ஷிதா மந்த்ரா:ஸர்வே ஸித்⁴யந்தி நாந்யதா² ॥ 52॥
ஜராமரணது:³கா²த்³யைர்முச்யதே ப⁴வப³ந்த⁴நாத் ।
யே கு³ணா:ஸந்தி தே³வ்யா மே ஜக³ந்மாதுர்யதா² ததா² ॥ 53॥
தே கு³ணா:ஸாத⁴கவரே ப⁴வந்த்யேவ ந சாந்யதா² ।
இத்யேவம் கதி²தம் தாத வாயுதா⁴ரணமுத்தமம் ॥ 54॥
இதா³நீம் தா⁴ரணாக்²யம் து ஶ‍்ரு’ணுஷ்வாவஹிதோ மம ।
தி³க்காலாத்³யநவச்சி²ந்நதே³வ்யாம் சேதோ விதா⁴ய ச ॥ 55॥
தந்மயோ ப⁴வதி க்ஷிப்ரம் ஜீவப்³ரஹ்மைக்யயோஜநாத் ।
அத²வா ஸமலம் சேதோ யதி³க்ஷிப்ரம் ந ஸித்³த்⁴யதி ॥ 56॥
ததா³வயவயோகே³ந யோகீ³ யோகா³ந்ஸமப்⁴யஸேத் ।
மதீ³யஹஸ்தபாதா³தா³வங்கே³ து மது⁴ரே நக³ ॥ 57॥
சித்தம் ஸம்ஸ்தா²பயேந்மந்த்ரீ ஸ்தா²நஸ்தா²நஜயாத்புந: ।
விஶுத்³த⁴சித்த:ஸர்வஸ்மிந்ரூபே ஸம்ஸ்தா²பயேந்மந: ॥ 58॥
யாவந்மநோ லயம் யாதி தே³வ்யாம் ஸம்விதி³ பர்வத ।
தாவதி³ஷ்டமநும் மந்த்ரீ ஜபஹோமை:ஸமப்⁴யஸேத் ॥ 59॥
மந்த்ராப்⁴யாஸேந யோகே³ந ஜ்ஞேயஜ்ஞாநாய கல்பதே ।
ந யோகே³ந விநா மந்த்ரோ ந மந்த்ரேண விநா ஹி ஸ: ॥ 60॥
த்³வயோரப்⁴யாஸயோகோ³ஹி ப்³ரஹ்மஸம்ஸித்³தி⁴காரணம் ।
தம: பரிவ்ரு’தே கே³ஹே க⁴டோ தீ³பேந த்³ரு’ஶ்யதே ॥ 61॥
ஏவம் மாயாவ்ரு’தோ ஹ்யாத்மா மநுநா கோ³சரீக்ரு’த: ।
இதி யோக³விதி: ⁴ க்ரு’த்ஸ்ந:ஸாங்க:³ ப்ரோக்தோ மயாऽது⁴நா ॥ 62॥
கு³ரூபதே³ஶதோ ஜ்ஞேயோ நாந்யதா² ஶாஸ்த்ரகோடிபி: ⁴ ॥ 63॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் மந்த்ரஸித்³தி⁴ஸாத⁴நவர்ணநம் நாம பஞ்சத்ரிம்ஶோऽத்⁴யாய: ॥
7.35॥

7.36ஷட்த்ரிம்ஶோऽத்⁴யாய: । தே³வீகீ³தாயாம்
ப்³ரஹ்மவித்³யோபதே³ஶவர்ணநம் ।

தே³வ்யுவாச ।
இத்யாதி³யோக³யுக்தாத்மா த்⁴யாயேந்மாம் ப்³ரஹ்மரூபிணீம் ।
ப⁴க்த்யா நிர்வ்யாஜயா ராஜந்நாஸநே ஸமுபஸ்தி²த: ॥ 1॥
ஆவி:ஸந்நிஹிதம் கு³ஹாசரம் நாம மஹத்பத³ம் ।
அத்ரைதத்ஸர்வமர்பிதமேஜத்ப்ராணமிஷச்ச யத் ॥ 2॥
ஏதஜ்ஜாநத²ஸத³ஸத்³வரேண்யம்
பரம் விஜ்ஞாநாத்³யத்³வரிஷ்ட²ம் ப்ரஜாநாம் ।
யத³ர்சிமத்³யத³ணுப்⁴யோऽணு ச
யஸ்மிம்ல்லோகா நிஹிதா லோகிநஶ்ச ॥ 3॥
ததே³தத³க்ஷரம் ப்³ரஹ்ம ஸ ப்ராணஸ்தது³ வாங்மந: ।
ததே³தத்ஸத்யமம்ரு’தம் தத்³வேத்³த⁴வ்யம் ஸௌம்ய வித்³தி⁴ ॥ 4॥
த⁴நுர்க்³ரு’ஹீத்வௌபநிஷத³ம் மஹாஸ்த்ரம்
ஶரம் ஹ்யுபாஸாநிஶிதம் ஸந்த⁴யீத ।
ஆயம்ய தத்³பா⁴வக³தேந சேதஸா
லக்ஷ்யம் ததே³வாக்ஷரம் ஸௌம்ய வித்³தி⁴ ॥ 5॥
ப்ரணவோ த⁴நு: ஶரோ ஹ்யாத்மா ப்³ரஹ்ம தல்லக்ஷ்யமுச்யதே ।
அப்ரமத்தேந வேத்³த⁴வ்யம் ஶரவத்தந்மயோ ப⁴வேத் ॥ 6॥
யஸ்மிந் த்³யௌஶ்ச ப்ரு’தி²வீ சாந்தரிக்ஷ-

மோதம் மந:ஸஹ ப்ராணைஶ்ச ஸர்வை: ।
தமேவைகம் ஜாநதா²த்மாநம்
அந்யா வாசோ விமுஞ்சதா²ம்ரு’தஸ்யைஷ ஸேது: ॥ 7॥

அரா இவ ரத²நாபௌ⁴ ஸம்ஹதா யத்ர நாட்³ய: ।
ஸ ஏஷோऽந்தஶ்சரதே ப³ஹுதா⁴ ஜாயமாந: ॥ 8॥
ஓமித்யேவம் த்⁴யாயதா²த்மாநம்
ஸ்வஸ்தி வ: பாராய தமஸ: பரஸ்தாத் ।
தி³வ்யே ப்³ரஹ்மபுரே வ்யோம்நி ஆத்மா ஸம்ப்ரதிஷ்டி²த: ॥ 9॥
மநோமய: ப்ராணஶரீரநேதா
ப்ரதிஷ்டி²தோऽந்நே ஹ்ரு’த³யம் ஸந்நிதா⁴ய ।
தத்³விஜ்ஞாநேந பரிபஶ்யந்தி தீ⁴ரா
ஆநந்த³ரூபமம்ரு’தம் யத்³விபா⁴தி ॥ 10॥
பி⁴த்³யதே ஹ்ரு’த³யக்³ரந்தி²ஶ்சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி தஸ்மிந்த்³ரு’ஷ்டே பராவரே ॥ 11॥
ஹிரண்மயே பரே கோஶே விராஜம் ப்³ரஹ்ம நிஷ்கலம் ।
தச்சு²ப்⁴ரம் ஜ்யோதிஷாம் ஜ்யோதிஸ்தத்³யதா³த்மவிதோ³ விது:³ ॥ 12॥
ந தத்ர ஸூர்யோ பா⁴தி ந சந்த்³ரதாரகம்
நேமா வித்³யுதோ பா⁴ந்தி குதோऽயமக்³நி: ।
தமேவ பா⁴ந்தமநுபா⁴தி ஸர்வம்
தஸ்ய பா⁴ஸா ஸர்வமித³ம் விபா⁴தி ॥ 13॥
ப்³ரஹ்மைவேத³மம்ரு’தம் புரஸ்தாத்³ப்³ரஹ்ம
பஶ்சாத்³ப்³ரஹ்ம த³க்ஷிணதஶ்சோத்தரேண ।
அத⁴ஶ்சோர்த்⁴வம் ச ப்ரஸ்ரு’தம் ப்³ரஹ்மைவேத³ம் விஶ்வம் வரிஷ்ட²ம் ॥ 14॥
ஏதாத்³ரு’க³நுப⁴வோ யஸ்ய ஸ க்ரு’தார்தோ² நரோத்தம: ।
ப்³ரஹ்மபூ⁴த: ப்ரஸந்நாத்மா ந ஶோசதி ந காங்க்ஷதி ॥ 15॥
த்³விதீயாத்³வை ப⁴யம் ராஜம்ஸ்தத³பா⁴வாத்³ பி³பே⁴தி ந ।
ந தத்³வியோகோ³ மேऽப்யஸ்தி மத்³வியோகோ³ऽபி தஸ்ய ந ॥ 16॥
அஹமேவ ஸ ஸோऽஹம் வை நிஶ்சிதம் வித்³தி⁴ பர்வத ।
மத்³த³ர்ஶநம் து தத்ர ஸ்யாத்³யத்ர ஜ்ஞாநீ ஸ்தி²தோ மம ॥ 17॥
நாஹம் தீர்தே² ந கைலாஸே வைகுண்டே² வா ந கர்ஹிசித் ।
வஸாமி கிந்து மஜ்ஜ்ஞாநிஹ்ரு’த³யாம்போ⁴ஜமத்⁴யமே ॥ 18॥

மத்பூஜாகோடிப²லத³ம் ஸக்ரு’ந்மஜ்ஜ்ஞாநிநோऽர்சநம் ।
குலம் பவித்ரம் தஸ்யாஸ்தி ஜநநீ க்ரு’தக்ரு’த்யகா ॥ 19॥
விஶ்வம்ப⁴ரா புண்யவதீ சில்லயோ யஸ்ய சேதஸ: ।
ப்³ரஹ்மஜ்ஞாநம் து யத்ப்ரு’ஷ்டம் த்வயா பர்வதஸத்தம ॥ 20॥
கதி²தம் தந்மயா ஸர்வம் நாதோ வக்தவ்யமஸ்தி ஹி ।
இத³ம் ஜ்யேஷ்டா²ய புத்ராய ப⁴க்தியுக்தாய ஶீலிநே ॥ 21॥
ஶிஷ்யாய ச யதோ²க்தாய வக்தவ்யம் நாந்யதா² க்வசித் ।
யஸ்ய தே³வே பரா ப⁴க்திர்யதா² தே³வே ததா²கு³ரௌ ॥ 22॥
தஸ்யைதே கதி²தா ஹ்யர்தா:² ப்ரகாஶந்தே மஹாத்மந: ।
யேநோபதி³ஷ்டா வித்³யேயம் ஸ ஏவ பரமேஶ்வர: ॥ 23॥
யஸ்யாயம் ஸுக்ரு’தம் கர்துமஸமர்த²ஸ்ததோ ரு’ணீ ।
பித்ரோரப்யதி⁴க: ப்ரோக்தோ ப்³ரஹ்மஜந்மப்ரதா³யக: ॥ 24॥
பித்ரு’ஜாதம் ஜந்ம நஷ்டம் நேத்த²ம் ஜாதம் கதா³சந ।
தஸ்மை ந த்³ருஹ்யேதி³த்யாதி³ நிக³மோऽப்யவத³ந்நக³ ॥ 25॥
தஸ்மாச்சா²ஸ்த்ரஸ்ய ஸித்³தா⁴ந்தோ ப்³ரஹ்மதா³தா கு³ரு: பர: ।
ஶிவே ருஷ்டே கு³ருஸ்த்ராதா கு³ரௌ ருஷ்டே ந ஶங்கர: ॥ 26॥
தஸ்மாத்ஸர்வப்ரயத்நேந ஶ்ரீகு³ரும் தோஷயேந்நக³ ।
காயேந மநஸா வாசா ஸர்வதா³ தத்பரோ ப⁴வேத் ॥ 27॥
அந்யதா² து க்ரு’தக்⁴ந:ஸ்யாத்க்ரு’தக்⁴நே நாஸ்தி நிஷ்க்ரு’தி: ।
இந்த்³ரேணாத²ர்வணாயோக்தா ஶிரஶ்சே²த³ப்ரதிஜ்ஞயா ॥ 28॥
அஶ்விப்⁴யாம் கத²நே தஸ்ய ஶிரஶ்சி²ந்நம் ச வஜ்ரிணா ।
அஶ்வீயம் தச்சி²ரோ நஷ்டம் த்³ரு’ஷ்ட்வா வைத்³யௌ ஸுரோத்தமௌ ॥ 29॥
புந:ஸம்யோஜிதம் ஸ்வீயம் தாப்⁴யாம் முநிஶிரஸ்ததா³ ।
இதி ஸங்கடஸம்பாத்³யா ப்³ரஹ்மவித்³யா நகா³தி⁴ப ।
லப்³தா⁴ யேந ஸ த⁴ந்ய:ஸ்யாத்க்ரு’தக்ரு’த்யஶ்ச பூ⁴த⁴ர ॥ 30॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴

தே³வீகீ³தாயாம் ப்³ரஹ்மவித்³யோபதே³ஶவர்ணநம் நாம ஷட்த்ரிம்ஶோऽத்⁴யாய: ॥
7.36॥

7.37ஸப்தத்ரிம்ஶோऽத்⁴யாய: । தே³வீகீ³தாயாம் ப⁴க்திமஹிமாவர்ணநம் ।
ஹிமாலய உவாச ।
ஸ்வீயாம் ப⁴க்திம் வத³ஸ்வாம்ப³ யேந ஜ்ஞாநம் ஸுகே²ந ஹி ।
ஜாயேத மநுஜஸ்யாஸ்ய மத்⁴யமஸ்யாவிராகி³ண: ॥ 1॥
தே³வ்யுவாச ।
மார்கா³ஸ்த்ரயோ மே விக்²யாதா மோக்ஷப்ராப்தௌ நகா³தி⁴ப ।
கர்மயோகோ³ ஜ்ஞாநயோகோ³ ப⁴க்தியோக³ஶ்ச ஸத்தம ॥ 2॥
த்ரயாணாமப்யயம் யோக்³ய: கர்தும் ஶக்யோऽஸ்தி ஸர்வதா² ।
ஸுலப⁴த்வாந்மாநஸத்வாத்காயசித்தாத்³யபீட³நாத் ॥ 3॥
கு³ணபே⁴தா³ந்மநுஷ்யாணாம் ஸா ப⁴க்திஸ்த்ரிவிதா⁴ மதா ।
பரபீடா³ம் ஸமுத்³தி³ஶ்ய த³ம்ப⁴ம் க்ரு’த்வா புர:ஸரம் ॥ 4॥
மாத்ஸர்யக்ரோத⁴யுக்தோ யஸ்தஸ்ய ப⁴க்திஸ்து தாமஸீ ।
பரபீடா³தி³ரஹித:ஸ்வகல்யாணார்த²மேவ ச ॥ 5॥
நித்யம் ஸகாமோ ஹ்ரு’த³யம் யஶோऽர்தீ² போ⁴க³லோலுப: ।
தத்தத்ப²லஸமாவாப்த்யை மாமுபாஸ்தேऽதிப⁴க்தித: ॥ 6॥
பே⁴த³பு³த்³த்⁴யா து மாம் ஸ்வஸ்மாத³ந்யாம் ஜாநாதி பாமர: ।
தஸ்ய ப⁴க்தி:ஸமாக்²யாதா நகா³தி⁴ப து ராஜஸீ ॥ 7॥
பரமேஶார்பணம் கர்ம பாபஸங்க்ஷாலநாய ச ।
வேதோ³க்தத்வாத³வஶ்யம் தத்கர்தவ்யம் து மயாநிஶம் ॥ 8॥
இதி நிஶ்சிதபு³த்³தி⁴ஸ்து பே⁴த³பு³த்³தி⁴முபாஶ்ரித: ।
கரோதி ப்ரீதயே கர்ம ப⁴க்தி:ஸா நக³ஸத்த்விகீ ॥ 9॥
பரப⁴க்தே: ப்ராபிகேயம் பே⁴த³பு³த்³த்⁴யவலம்ப³நாத் ।
பூர்வப்ரோக்தே ஹ்யுபே⁴ ப⁴க்தீ ந பரப்ராபிகே மதே ॥ 10॥
அது⁴நா பரப⁴க்திம் து ப்ரோச்யமாநாம் நிபோ³த⁴ மே ।
மத்³கு³ணஶ்ரவணம் நித்யம் மம நாமாநுகீர்தநம் ॥ 11॥

கல்யாணகு³ணரத்நாநாமாகராயாம் மயி ஸ்தி²ரம் ।
சேதஸோ வர்தநம் சைவ தைலதா⁴ராஸமம் ஸதா³ ॥ 12॥
ஹேதுஸ்து தத்ர கோ வாபி ந கதா³சித்³ப⁴வேத³பி ।
ஸாமீப்யஸார்ஷ்டிஸாயுஜ்யஸாலோக்யாநாம் ந சைஷணா ॥ 13॥
மத்ஸேவாதோऽதி⁴கம் கிஞ்சிந்நைவ ஜாநாதி கர்ஹிசித் ।
ஸேவ்யஸேவகதாபா⁴வாத்தத்ர மோக்ஷம் ந வாஞ்ச²தி ॥ 14॥
பராநுரக்த்யா மாமேவ சிந்தயேத்³யோ ஹ்யதந்த்³ரித: ।
ஸ்வாபே⁴தே³நைவ மாம் நித்யம் ஜாநாதி ந விபே⁴த³த: ॥ 15॥
மத்³ரூபத்வேந ஜீவாநாம் சிந்தநம் குருதே து ய: ।
யதா²ஸ்வஸ்யாத்மநி ப்ரீதிஸ்ததை²வ ச பராத்மநி ॥ 16॥
சைதந்யஸ்ய ஸமாநத்வாந்ந பே⁴த³ம் குருதே து ய: ।
ஸர்வத்ர வர்தமாநாநாம் ஸர்வரூபாம் ச ஸர்வதா³ ॥ 17॥
நமதே யஜதே சைவாப்யாசாண்டா³லாந்தமீஶ்வர ।
ந குத்ராபி த்³ரோஹபு³த்³தி⁴ம் குருதே பே⁴த³வர்ஜநாத் ॥ 18॥
மத்ஸ்தா²நத³ர்ஶநே ஶ்ரத்³தா⁴ மத்³ப⁴க்தத³ர்ஶநே ததா² ।
மச்சா²ஸ்த்ரஶ்ரவணே ஶ்ரத்³தா⁴ மந்த்ரதந்த்ராதி³ஷு ப்ரபோ⁴ ॥ 19॥
மாயி ப்ரேமாகுலமதீ ரோமாஞ்சிததநு:ஸதா³ ।
ப்ரேமாஶ்ருஜலபூர்ணாக்ஷ: கண்ட²க³த்³க³த³நிஸ்வந: ॥ 20॥
அநந்யேநைவ பா⁴வேந பூஜயேத்³யோ நகா³தி⁴ப ।
மாமீஶ்வரீம் ஜக³த்³யோநிம் ஸர்வகாரணகாரணம் ॥ 21॥
வ்ரதாநி மம தி³வ்யாநி நித்யநைமித்திகாந்யபி ।
நித்யம் ய:குருதே ப⁴க்த்யா வித்தஶாட்²யவிவர்ஜித: ॥ 22॥
மது³த்ஸவதி³த்³ரு’க்ஷா ச மது³த்ஸவக்ரு’திஸ்ததா² ।
ஜாயதே யஸ்ய நியதம் ஸ்வபா⁴வாதே³வ பூ⁴த⁴ர ॥ 23॥
உச்சைர்கா³யம்ஶ்ச நாமாநி மமைவ க²லு ந்ரு’த்யதி ।
அஹங்காராதி³ரஹிதோ தே³ஹதாதா³த்ம்யவர்ஜித: ॥ 24॥
ப்ராரப்³தே⁴ந யதா² யச்ச க்ரியதே தத்ததா² ப⁴வேத் ।
ந மே சிந்தாஸ்தி தத்ராபி தே³ஹஸம்ரக்ஷணாதி³ஷு ॥ 25॥

இதி ப⁴க்திஸ்து யா ப்ரோக்தா பரப⁴க்திஸ்து ஸா ஸ்ம்ரு’தா ।
யஸ்யாம் தே³வ்யதிரிக்தம் து ந கிஞ்சித³பி பா⁴வ்யதே ॥ 26॥
இத்த²ம் ஜாதா பரா ப⁴க்திர்யஸ்ய பூ⁴த⁴ர தத்த்வத: ।
ததை³வ தஸ்ய சிந்மாத்ரே மத்³ரூபே விலயோ ப⁴வேத் ॥ 27॥
ப⁴க்தேஸ்து யா பரா காஷ்டா²ஸைவ ஜ்ஞாநம் ப்ரகீர்திதம் ।
வைராக்³யஸ்ய ச ஸீமா ஸா ஜ்ஞாநே தது³ப⁴யம் யத: ॥ 28॥
ப⁴க்தௌ க்ரு’தாயாம் யஸ்யாபி ப்ராரப்³த⁴வஶதோ நக³ ।
ந ஜாயதே மம ஜ்ஞாநம் மணித்³வீபம் ஸ க³ச்ச²தி ॥ 29॥
தத்ர க³த்வாகி²லாந்போ⁴கா³நநிச்ச²ந்நபி சர்ச்ச²தி ।
தத³ந்தே மம சித்³ரூபஜ்ஞாநம் ஸம்யக்³ப⁴வேந்நக³ ॥ 30॥
தேந முக்த:ஸதை³வ ஸ்யாஜ்ஜ்ஞாநாந்முக்திர்ந சாந்யதா² ।
இஹைவ யஸ்ய ஜ்ஞாநம் ஸ்யாத்³த்⁴ரு’த்³க³தப்ரத்யகா³த்மந: ॥ 31॥
மம ஸம்வித்பரதநோஸ்தஸ்ய ப்ராணா வ்ரஜந்தி ந ।
ப்³ரஹ்மைவ ஸம்ஸ்ததா³ப்நோதி ப்³ரஹ்மைவ ப்³ரஹ்ம வேத³ ய: ॥ 32॥
கண்ட²சாமீகரஸமமஜ்ஞாநாத்து திரோஹிதம் ।
ஜ்ஞாநாத³ஜ்ஞாநநாஶேந லப்³த⁴மேவ ஹி லப்⁴யதே ॥ 33॥
விதி³தாவிதி³தாத³ந்யந்நகோ³த்தம வபுர்மம ।
யதா²த³ர்ஶே ததா²த்மநி யதா² ஜலே ததா² பித்ரு’லோகே ॥ 34॥
சா²யாதபௌ யதா²ஸ்வச்சௌ² விவிக்தௌ தத்³வதே³வ ஹி ।
மம லோகே ப⁴வேஜ்ஜ்ஞாநம் த்³வைதபா⁴வவிவர்ஜிதம் ॥ 35॥
யஸ்து வைராக்³யவாநேவ ஜ்ஞாநஹீநோ ம்ரியேத சேத் ।
ப்³ரஹ்மலோகே வஸேந்நித்யம் யாவத்கல்பம் தத: பரம் ॥ 36॥
ஶுசீநாம் ஶ்ரீமதாம் கே³ஹே ப⁴வேத்தஸ்ய ஜநி: புந: ।
கரோதி ஸாத⁴நம் பஶ்சாத்ததோ ஜ்ஞாநம் ஹி ஜாயதே ॥ 37॥
அநேகஜந்மபீ⁴ ராஜம்ஜ்ஞாநம் ஸ்யாந்நைகஜந்மநா ।
தத:ஸர்வப்ரயத்நேந ஜ்ஞாநார்த²ம் யத்நமாஶ்ரயேத் ॥ 38॥
நோசேந்மஹாந் விநாஶ:ஸ்யாஜ்ஜந்மைதத்³து³ர்லப⁴ம் புந: ।

தத்ராபி ப்ரத²மே வர்ணே வேத³ப்ராப்திஶ்ச து³ர்லபா⁴ ॥ 39॥
ஶமாதி³ஷட்கஸம்பத்திர்யோக³ஸித்³தி⁴ஸ்ததை²வ ச ।
ததோ²த்தமகு³ருப்ராப்தி:ஸர்வமேவாத்ர து³ர்லப⁴ம் ॥ 40॥
ததே²ந்த்³ரியாணாம் படுதா ஸம்ஸ்க்ரு’தத்வம் தநோஸ்ததா² ।
அநேகஜந்மபுண்யைஸ்து மோக்ஷேச்சா² ஜாயதே தத: ॥ 41॥
ஸாத⁴நே ஸப²லேऽப்யேவம் ஜாயமாநேऽபி யோ நர: ।
ஜ்ஞாநார்த²ம் நைவ யததே தஸ்ய ஜந்ம நிரர்த²கம் ॥ 42॥
தஸ்மாத்³ராஜந்யதா²ஶக்த்யா ஜ்ஞாநார்த²ம் யத்நமாஶ்ரயேத் ।
பதே³ பதே³ऽஶ்வமேத⁴ஸ்ய ப²லமாப்நோதி நிஶ்சிதம் ॥ 43॥
க்⁴ரு’தமிவ பயஸி நிகூ³ட⁴ம்
பூ⁴தே பூ⁴தே ச வஸதி விஜ்ஞாநம் ।
ஸததம் மந்த²யிதவ்யம்
மநஸா மந்தா²நபூ⁴தேந ॥ 44॥
ஜ்ஞாநம் லப்³த்⁴வா க்ரு’தார்த:²ஸ்யாதி³தி வேதா³ந்தடி³ண்டி³ம: ।
ஸர்வமுக்தம் ஸமாஸேந கிம் பூ⁴ய: ஶ்ரோதுமிச்ச²ஸி ॥ 45॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் ப⁴க்திமஹிமாவர்ணநம் நாம ஸப்தத்ரிம்ஶோऽத்⁴யாய: ॥ 7.37॥

7.38அஷ்டத்ரிம்ஶோऽத்⁴யாய: । தே³வீகீ³தாயாம்
மஹோத்ஸவவ்ரதஸ்தா²நவர்ணநம் ।

ஹிமாலய உவாச ।
கதி ஸ்தா²நாநி தே³வேஶி த்³ரஷ்டவ்யாநி மஹீதலே ।
முக்²யாநி ச பவித்ராணி தே³வீப்ரியதமாநி ச ॥ 1॥
வ்ரதாந்யபி ததா² யாநி துஷ்டிதா³ந்யுத்ஸவா அபி ।
தத்ஸர்வம் வத³ மே மாத: க்ரு’தக்ரு’த்யோ யதோ நர: ॥ 2॥
ஶ்ரீதே³வ்யுவாச ।
ஸர்வம் த்³ரு’ஶ்யம் மம ஸ்தா²நம் ஸர்வே காலா வ்ரதாத்மகா: ।
உத்ஸவா:ஸர்வகாலேஷு யதோऽஹம் ஸர்வரூபிணீ ॥ 3॥

ததா²பி ப⁴க்தவாத்ஸல்யாத்கிஞ்சித்கிஞ்சித³தோ²ச்யதே ।
ஶ‍்ரு’ணுஷ்வாவஹிதோ பூ⁴த்வா நக³ராஜ வசோ மம ॥ 4॥
கோலாபுரம் மஹாஸ்தா²நம் யத்ர லக்ஷ்மீ:ஸதா³ஸ்தி²தா ।
மாது: புரம் த்³விதீயம் ச ரேணுகாதி⁴ஷ்டி²தம் பரம் ॥ 5॥
துலஜாபுரம் த்ரு’தீயம் ஸ்யாத்ஸப்தஶ‍்ரு’ங்க³ம் ததை²வ ச ।
ஹிங்கு³லாயா மஹாஸ்தா²நம் ஜ்வாலாமுக்²யாஸ்ததை²வ ச ॥ 6॥
ஶாகம்ப⁴ர்யா: பரம் ஸ்தா²நம் ப்⁴ராமர்யா:ஸ்தா²நமுத்தமம் ।
ஶ்ரீரக்தத³ந்திகாஸ்தா²நம் து³ர்கா³ஸ்தா²நம் ததை²வ ச ॥ 7॥
விந்த்⁴யாசலநிவாஸிந்யா:ஸ்தா²நம் ஸர்வோத்தமோத்தமம் ।
அந்நபூர்ணாமஹாஸ்தா²நம் காஞ்சீபுரமநுத்தமம் ॥ 8॥
பீ⁴மாதே³வ்யா: பரம் ஸ்தா²நம் விமலாஸ்தா²நமேவ ச ।
ஶ்ரீசந்த்³ரலாமஹாஸ்தா²நம் கௌஶிகீஸ்தா²நமேவ ॥ 9॥
நீலாம்பா³யா: பரம் ஸ்தா²நம் நீலபர்வதமஸ்தகே ।
ஜாம்பூ³நதே³ஶ்வரீஸ்தா²நம் ததா²ஶ்ரீநக³ரம் ஶுப⁴ம் ॥ 10॥
கு³ஹ்யகால்யா மஹாஸ்தா²நம் நேபாலே யத்ப்ரதிஷ்டி²தம் ।
மீநாக்ஷ்யா: பரமம் ஸ்தா²நம் யச்ச ப்ரோக்தம் சித³ம்ப³ரே ॥ 11॥
வேதா³ரண்யம் மஹாஸ்தா²நம் ஸுந்த³ர்யா:ஸமதி⁴ஷ்டி²தம் ।
ஏகாம்ப³ரம் மஹாஸ்தா²நம் பரஶக்த்யா ப்ரதிஷ்டி²தம் ॥ 12॥
மஹாலஸா பரம் ஸ்தா²நம் யோகே³ஶ்வர்யாஸ்ததை²வ ச ।
ததா² நீலஸரஸ்வத்யா:ஸ்தா²நம் சீநேஷு விஶ்ருதம் ॥ 13॥
வைத்³யநாதே² து ப³க³லாஸ்தா²நம் ஸர்வோத்தமம் மதம் ।
ஶ்ரீமச்ச்²ரீபு⁴வநேஶ்வர்யா மணித்³வீபம் மம ஸ்ம்ரு’தம் ॥ 14॥
ஶ்ரீமத்த்ரிபுரபை⁴ரவ்யா: காமாக்²யாயோநிமண்ட³லம் ।
பூ⁴மண்ட³லே க்ஷேத்ரரத்நம் மஹாமாயாதி⁴வாஸிதம் ॥ 15॥
நாத: பரதரம் ஸ்தா²நம் க்வசித³ஸ்தி த⁴ராதலே ।
ப்ரதிமாஸம் ப⁴வேத்³தே³வீ யத்ர ஸாக்ஷாத்³ரஜஸ்வலா ॥ 16॥
தத்ரத்யா தே³வதா:ஸர்வா: பர்வதாத்மகதாம் க³தா: ।

பர்வதேஷு வஸந்த்யேவ மஹத்யோ தே³வதா அபி ॥ 17॥
தத்ரத்யா ப்ரு’தி²வீ ஸர்வா தே³வீரூபா ஸ்ம்ரு’தா பு³தை:⁴ ।
நாத: பரதரம் ஸ்தா²நம் காமாக்²யாயோநிமண்ட³லாத் ॥ 18॥
கா³யத்ர்யாஶ்ச பரம் ஸ்தா²நம் ஶ்ரீமத்புஷ்கரமீரிதம் ।
அமரேஶே சண்டி³கா ஸ்யாத்ப்ரபா⁴ஸே புஷ்கரேக்ஷிணீ ॥ 19॥
நைமிஷே து மஹாஸ்தா²நே தே³வீ ஸா லிங்க³தா⁴ரிணீ ।
புருஹூதா புஷ்கராக்ஷே ஆஷாடௌ⁴ ச ரதிஸ்ததா² ॥ 20॥
சண்ட³முண்டீ³மஹாஸ்தா²நே த³ண்டி³நீ பரமேஶ்வரீ ।
பா⁴ரபூ⁴தௌ ப⁴வேத்³பூ⁴திர்நாகுலே நகுலேஶ்வரீ ॥ 21॥
சந்த்³ரிகா து ஹரிஶ்சந்த்³ரே ஶ்ரீகி³ரௌ ஶாங்கரீ ஸ்ம்ரு’தா ।
ஜப்யேஶ்வரே த்ரிஶூலா ஸ்யாத்ஸூக்ஷ்மா சாம்ராதகேஶ்வரே ॥ 22॥
ஶாங்கரீ து மஹாகாலே ஶர்வாணீ மத்⁴யமாபி⁴தே⁴ ।
கேதா³ராக்²யே மஹாக்ஷேத்ரே தே³வீ ஸா மார்க³தா³யிநீ ॥ 23॥
பை⁴ரவாக்²யே பை⁴ரவீ ஸா க³யாயாம் மங்க³ளா ஸ்ம்ரு’தா ।
ஸ்தா²ணுப்ரியா குருக்ஷேத்ரே ஸ்வாயம்பு⁴வ்யபி நாகுலே ॥ 24॥
கநக²லே ப⁴வேது³க்³ரா விஶ்வேஶா விமலேஶ்வரே ।
அட்டஹாஸே மஹாநந்தா³ மஹேந்த்³ரே து மஹாந்தகா ॥ 25॥
பீ⁴மே பீ⁴மேஶ்வரீ ப்ரோக்தா ஸ்தா²நே வஸ்த்ராபதே² புந: ।
ப⁴வாநீ ஶாங்கரீ ப்ரோக்தா ருத்³ராணீ த்வர்த⁴கோடிகே ॥ 26॥
அவிமுக்தே விஶாலாக்ஷீ மஹாபா⁴கா³ மஹாலயே ।
கோ³கர்ணே ப⁴த்³ரகர்ணீ ஸ்யாத்³ப⁴த்³ரா ஸ்யாத்³ப⁴த்³ரகர்ணகே ॥ 27॥
உத்பலாக்ஷீ ஸுவர்ணாக்ஷே ஸ்தா²ண்வீஶா ஸ்தா²ணுஸம்ஜ்ஞகே ।
கமலாலயே து கமலா ப்ரசண்டா³ ச²க³லண்ட³கே ॥ 28॥
குரண்ட³லே த்ரிஸந்த்⁴யா ஸ்யாந்மாகோடே முகுடேஶ்வரீ ।
மண்ட³லேஶே ஶாண்ட³கீ ஸ்யாத்காலீ காலஞ்ஜரே புந: ॥ 29॥
ஶங்குகர்ணே த்⁴வநி: ப்ரோக்தா ஸ்தூ²லா ஸ்யாத்ஸ்தூ²லகேஶ்வரே ।
ஜ்ஞாநிநாம் ஹ்ரு’த³யாம்போ⁴ஜே ஹ்ரு’ல்லேகா² பரமேஶ்வரீ ॥ 30॥

ப்ரோக்தாநீமாநி ஸ்தா²நாநி தே³வ்யா: ப்ரியதமாநி ச ।
தத்தத்க்ஷேத்ரஸ்ய மாஹாத்ம்யம் ஶ்ருத்வா பூர்வம் நகோ³த்தம ॥ 31॥
தது³க்தேந விதா⁴நேந பஶ்சாத்³தே³வீம் ப்ரபூஜயேத் ।
அத²வா ஸர்வக்ஷேத்ராணி காஶ்யாம் ஸந்தி நகோ³த்தம ॥ 32॥
அதஸ்தத்ர வஸேந்நித்யம் தே³வீப⁴க்திபராயண: ।
தாநி ஸ்தா²நாநி ஸம்பஶ்யஞ்ஜபந்தே³வீம் நிரந்தரம் ॥ 33॥
த்⁴யாயம்ஸ்தச்சரணாம்போ⁴ஜம் முக்தோ ப⁴வதி ப³ந்த⁴நாத் ।
இமாநி தே³வீநாமாநி ப்ராதருத்தா²ய ய: படே²த் ॥ 34॥
ப⁴ஸ்மீப⁴வந்தி பாபாநி தத்க்ஷணாந்நக³ஸத்வரம் ।
ஶ்ராத்³த⁴காலே படே²தே³தாந்யமலாநி த்³விஜாக்³ரத: ॥ 35॥
முக்தாஸ்தத்பிதர:ஸர்வே ப்ரயாந்தி பரமாம் க³திம் ।
அது⁴நா கத²யிஷ்யாமி வ்ரதாநி தவ ஸுவ்ரத ॥ 36॥
நாரீபி⁴ஶ்ச நரைஶ்சைவ கர்தவ்யாநி ப்ரயத்நத: ।
வ்ரதமநந்தத்ரு’தீயாக்²யம் ரஸகல்யாணிநீவ்ரதம் ॥ 37॥
ஆர்த்³ராநந்த³கரம் நாம்நா த்ரு’தீயாயா வ்ரதம் ச யத் ।
ஶுக்ரவாரவ்ரதம் சைவ ததா² க்ரு’ஷ்ணசதுர்த³ஶீ ॥ 38॥
பௌ⁴மவாரவ்ரதம் சைவ ப்ரதோ³ஷவ்ரதமேவ ச ।
யத்ர தே³வோ மஹாதே³வோ தே³வீம் ஸம்ஸ்தா²ப்ய விஷ்டரே ॥ 39॥
ந்ரு’த்யம் கரோதி புரத:ஸார்த⁴ம் தே³வைர்நிஶாமுகே² ।
தத்ரோபோஷ்ய ரஜந்யாதௌ³ ப்ரதோ³ஷே பூஜயேச்சி²வாம் ॥ 40॥
ப்ரதிபக்ஷம் விஶேஷேண தத்³தே³வீப்ரீதிகாரகம் ।
ஸோமவாரவ்ரதம் சைவ மமாதிப்ரியக்ரு’ந்நக³ ॥ 41॥
தத்ராபி தே³வீம் ஸம்பூஜ்ய ராத்ரௌ போ⁴ஜநமாசரேத் ।
நவராத்ரத்³வயம் சைவ வ்ரதம் ப்ரீதிகரம் மம ॥ 42॥
ஏவமந்யாந்யபி விபோ⁴ நித்யநைமித்திகாநி ச ।
வ்ரதாநி குருதே யோ வை மத்ப்ரீத்யர்த²ம் விமத்ஸர: ॥ 43॥
ப்ராப்நோதி மம ஸாயுஜ்யம் ஸ மே ப⁴க்த:ஸ மே ப்ரிய: ।
உத்ஸவாநபி குர்வீத தோ³லோத்ஸவஸுகா²ந்விபோ⁴ ॥ 44॥

devIbhAgavatam07.pdf 175



7ஶ்ரீமத்³தே³வீபா⁴க³வதமஹாபுராணே ஸப்தம: ஸ்கந்த: ⁴

ஶயநோத்ஸவம் யதா²குர்யாத்ததா² ஜாக³ரணோத்ஸவம் ।
ரதோ²த்ஸவம் ச மே குர்யாத்³த³மநோத்ஸவமேவ ச ॥ 45॥
பவித்ரோத்ஸவமேவாபி ஶ்ராவணே ப்ரீதிகாரகம் ।
மம ப⁴க்த:ஸதா³குர்யாதே³வமந்யாந்மஹோத்ஸவாந் ॥ 46॥
மத்³ப⁴க்தாந்போ⁴ஜயேத்ப்ரீத்யா ததா²சைவ ஸுவாஸிநீ: ।
குமாரீர்ப³டுகாம்ஶ்சாபி மத்³பு³த்³த்⁴யா தத்³க³தாந்தர: ॥ 47॥
வித்தஶாட்²யேந ரஹிதோ யஜேதே³தாந்ஸுமாதி³பி: ⁴ ।
ய ஏவம் குருதே ப⁴க்த்யா ப்ரதிவர்ஷமதந்த்³ரித: ॥ 48॥
ஸ த⁴ந்ய: க்ரு’தக்ரு’த்யோऽஸௌ மத்ப்ரீதே: பாத்ரமஞ்ஜஸா ।
ஸர்வமுக்தம் ஸமாஸேந மம ப்ரீதிப்ரதா³யகம் ।
நாஶிஷ்யாய ப்ரதா³தவ்யம் நாப⁴க்தாய கதா³சந ॥ 49॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் மஹோத்ஸவவ்ரதஸ்தா²நவர்ணநம் நாமாஷ்டத்ரிம்ஶோऽத்⁴யாய: ॥
7.38॥

7.39 ஏகோநசத்வாரிம்ஶோऽத்⁴யாய: । தே³வீகீ³தாயாம் ஶ்ரீதே³வ்யா:
பூஜாவிதி⁴வர்ணநம் ।

ஹிமாலய உவாச ।
தே³வதே³வி மஹேஶாநி கருணாஸாக³ரேऽம்பி³கே ।
ப்³ரூஹி பூஜாவிதி⁴ம் ஸம்யக்³யதா²வத³து⁴நா நிஜம் ॥ 1॥
ஶ்ரீதே³வ்யுவாச ।
வக்ஷ்யே பூஜாவிதி⁴ம் ராஜந்நம்பி³காயா யதா² ப்ரியம் ।
அத்யந்தஶ்ரத்³த⁴யா ஸார்த⁴ம் ஶ‍்ரு’ணு பர்வதபுங்க³வ ॥ 2॥
த்³விவிதா⁴ மம பூஜா ஸ்யாத்³ பா³ஹ்யா சாப்⁴யந்தராபி ச ।
பா³ஹ்யாபி த்³விவிதா⁴ ப்ரோக்தா வைதி³கீ தாந்த்ரிகீ ததா² ॥ 3॥
வைதி³க்யர்சாபி த்³விவிதா⁴ மூர்திபே⁴தே³ந பூ⁴த⁴ர ।
வைதி³கீ வைதி³கை: கார்யா வேத³தீ³க்ஷாஸமந்விதை: ॥ 4॥

தந்த்ரோக்ததீ³க்ஷாவத்³பி⁴ஸ்து தாந்த்ரிகீ ஸம்ஶ்ரிதா ப⁴வேத் ।
இத்த²ம் பூஜாரஹஸ்யம் ச ந ஜ்ஞாத்வா விபரீதகம் ॥ 5॥
கரோதி யோ நரோ மூட: ⁴ ஸ பதத்யேவ ஸர்வதா² ।
தத்ர யா வைதி³கீ ப்ரோக்தா ப்ரத²மா தாம் வதா³ம்யஹம் ॥ 6॥
யந்மே ஸாக்ஷாத்பரம் ரூபம் த்³ரு’ஷ்ட்வாநஸி பூ⁴த⁴ர ।
அநந்தஶீர்ஷநயநமநந்தசரணம் மஹத் ॥ 7॥
ஸர்வஶக்திஸமாயுக்தம் ப்ரேரகம் யத்பராத்பரம் ।
ததே³வ பூஜயேந்நித்யம் நமேத்³ த்⁴யாயேத்ஸ்மரேத³பி ॥ 8॥
இத்யேதத்ப்ரத²மார்சாயா:ஸ்வரூபம் கதி²தம் நக³ ।
ஶாந்த:ஸமாஹிதமநா த³ம்பா⁴ஹங்காரவர்ஜித: ॥ 9॥
தத்பரோ ப⁴வ தத்³யாஜீ ததே³வ ஶரணம் வ்ரஜ ।
ததே³வ சேதஸா பஶ்ய ஜப த்⁴யாயஸ்வ ஸர்வதா³ ॥ 10॥
அநந்யயா ப்ரேமயுக்தப⁴க்த்யா மத்³பா⁴வமாஶ்ரித: ।
யஜ்ஞைர்யஜ தபோதா³நைர்மாமேவ பரிதோஷய ॥ 11॥
இத்த²ம் மமாநுக்³ரஹதோ மோக்ஷ்யஸே ப⁴வப³ந்த⁴நாத் ।
மத்பரா யே மதா³ஸக்தசித்தா ப⁴க்தவரா மதா: ॥ 12॥
ப்ரதிஜாநே ப⁴வாத³ஸ்மாது³த்³த⁴ராம்யசிரேண து ।
த்⁴யாநேந கர்மயுக்தேந ப⁴க்திஜ்ஞாநேந வா புந: ॥ 13॥
ப்ராப்யாஹம் ஸர்வதா² ராஜந்ந து கேவலகர்மபி: ⁴ ।
த⁴ர்மாத்ஸஞ்ஜாயதே ப⁴க்திர்ப⁴க்த்யா ஸஞ்ஜாயதே பரம் ॥ 14॥
ஶ்ருதிஸ்ம்ரு’திப்⁴யாமுதி³தம் யத்ஸ த⁴ர்ம: ப்ரகீர்தித: ।
அந்யஶாஸ்த்ரேண ய: ப்ரோக்தோ த⁴ர்மாபா⁴ஸ:ஸ உச்யதே ॥ 15॥
ஸர்வஜ்ஞாத்ஸர்வஶக்தேஶ்ச மத்தோ வேத:³ஸமுத்தி²த: ।
அஜ்ஞாநஸ்ய மமாபா⁴வாத³ப்ரமாணா ந ச ஶ்ருதி: ॥ 16॥
ஸ்ம்ரு’தயஶ்ச ஶ்ருதேரர்த²ம் க்³ரு’ஹீத்வைவ ச நிர்க³தா: ।
மந்வாதீ³நாம் ஶ்ருதீநாம் ச தத: ப்ராமாண்யமிஷ்யதே ॥ 17॥
க்வசித்கதா³சித்தந்த்ரார்த²கடாக்ஷேண பரோதி³தம் ।
த⁴ர்மம் வத³ந்தி ஸோம்ऽஶஸ்து நைவ க்³ராஹ்யோऽஸ்தி வைதி³கை: ॥ 18॥

அந்யேஷாம் ஶாஸ்த்ரகர்த்ரூ’ணாமஜ்ஞாநப்ரப⁴வத்வத: ।
அஜ்ஞாநதோ³ஷது³ஷ்டத்வாத்தது³க்தேர்ந ப்ரமாணதா ॥ 19॥
தஸ்மாந்முமுக்ஷுர்த⁴ர்மார்த²ம் ஸர்வதா² வேத³மாஶ்ரயேத் ।
ராஜாஜ்ஞா ச யதா² லோகே ஹந்யதே ந கதா³சந ॥ 20॥
ஸர்வேஶாந்யா மமாஜ்ஞா ஸா ஶ்ருதிஸ்த்யாஜ்யா கத²ம் ந்ரு’பி: ⁴ ।
மதா³ஜ்ஞாரக்ஷணார்த²ம் து ப்³ரஹ்மக்ஷத்ரியஜாதய: ॥ 21॥
மயா ஸ்ரு’ஷ்டாஸ்ததோ ஜ்ஞேயம் ரஹஸ்யம் மே ஶ்ருதேர்வச: ।
யதா³ யதா³ஹி த⁴ர்மஸ்ய க்³லாநிர்ப⁴வதி பூ⁴த⁴ர ॥ 22॥
அப்⁴யுத்தா²நமத⁴ர்மஸ்ய ததா³ வேஷாந்பி³ப⁴ர்ம்யஹம் ।
தே³வதை³த்யவிபா⁴க³ஶ்சாப்யத ஏவாப⁴வந்ந்ரு’ப ॥ 23॥
யே ந குர்வந்தி தத்³த⁴ர்மம் தச்சி²க்ஷார்த²ம் மயா ஸதா³ ।
ஸம்பாதி³தாஸ்து நரகாஸ்த்ராஸோ யச்ச்²ரவணாத்³ப⁴வேத் ॥ 24॥
யோ வேத³த⁴ர்மமுஜ்ஜி²த்ய த⁴ர்மமந்யம் ஸமாஶ்ரயேத் ।
ராஜா ப்ரவாஸயேத்³தே³ஶாந்நிஜாதே³தாநத⁴ர்மிண: ॥ 25॥
ப்³ராஹ்மணைர்ந ச ஸம்பா⁴ஷ்யா: பங்க்திக்³ராஹ்யா ந ச த்³விஜை: ।
அந்யாநி யாநி ஶாஸ்த்ராணி லோகேऽஸ்மிந்விவிதா⁴நி ச ॥ 26॥
ஶ்ருதிஸ்ம்ரு’திவிருத்³தா⁴நி தாமஸாந்யேவ ஸர்வஶ: ।
வாமம் காபாலகம் சைவ கௌலகம் பை⁴ரவாக³ம: ॥ 27॥
ஶிவேந மோஹநார்தா²ய ப்ரணீதோ நாந்யஹேதுக: ।
த³க்ஷஶாபாத்³ ப்⁴ரு’கோ:³ ஶாபாத்³த³தீ⁴சஸ்ய ச ஶாபத: ॥ 28॥
த³க்³தா⁴ யே ப்³ராஹ்மணவரா வேத³மார்க³ப³ஹிஷ்க்ரு’தா: ।
தேஷாமுத்³த⁴ரணார்தா²ய ஸோபாநக்ரமத:ஸதா³ ॥ 29॥
ஶைவாஶ்ச வைஷ்ணவாஶ்ஶ்சைவ ஸௌரா: ஶாக்தாஸ்ததை²வ ச ।
கா³ணபத்யா ஆக³மாஶ்ச ப்ரணீதா: ஶங்கரேண து ॥ 30॥
தத்ர வேதா³விருத்³தா⁴ம்ஶோऽப்யுக்த ஏவ க்வசித்க்வசித் ।
வைதி³கைஸ்தத்³க்³ரஹே தே³ஷோ ந ப⁴வத்யேவ கர்ஹிசித் ॥ 31॥
ஸர்வதா² வேத³பி⁴ந்நார்தே² நாதி⁴காரீ த்³விஜோ ப⁴வேத் ।

வேதா³தி⁴காரஹீநஸ்து ப⁴வேத்தத்ராதி⁴காரவாந் ॥ 32॥
தஸ்மாத்ஸர்வப்ரயத்நேந வைதி³கோ வேத³மாஶ்ரயேத் ।
த⁴ர்மேண ஸஹிதம் ஜ்ஞாநம் பரம் ப்³ரஹ்ம ப்ரகாஶயேத் ॥ 33॥
ஸர்வைஷணா: பரித்யஜ்ய மாமேவ ஶரணம் க³தா: ।
ஸர்வபூ⁴தத³யாவந்தோ மாநாஹங்காரவர்ஜிதா: ॥ 34॥
மச்சித்தா மத்³க³தப்ராணா மத்ஸ்தா²நகத²நே ரதா: ।
ஸம்ந்யாஸிநோ வநஸ்தா²ஶ்ச க்³ரு’ஹஸ்தா² ப்³ரஹ்மசாரிண: ॥ 35॥
உபாஸந்தே ஸதா³ ப⁴க்த்யா யோக³மைஶ்வரஸம்ஜ்ஞிதம் ।
தேஷாம் நித்யாபி⁴யுக்தாநாமஹமஜ்ஞாநஜம் தம: ॥ 36॥
ஜ்ஞாநஸூர்யப்ரகாஶேந நாஶயாமி ந ஸம்ஶய: ।
இத்த²ம் வைதி³கபூஜாயா: ப்ரத²மாயா நகா³தி⁴ப ॥ 37॥
ஸ்வரூபமுக்தம் ஸங்க்ஷேபாத்³ த்³விதீயாயா அதோ² ப்³ருவே ।
மூர்தௌ வா ஸ்த²ண்டி³லே வாபி ததா²ஸூர்யேந்து³மண்ட³லே ॥ 38॥
ஜலேऽத²வா பா³ணலிங்கே³ யந்த்ரே வாபி மஹாபடே ।
ததா²ஶ்ரீஹ்ரு’த³யாம்போ⁴ஜே த்⁴யாத்வா தே³வீம் பராத்பராம் ॥ 39॥
ஸகு³ணாம் கருணாபூர்ணாம் தருணீமருணாருணாம் ।
ஸௌந்த³ர்யஸாரஸீமாம் தாம் ஸர்வாவயவஸுந்த³ரீம் ॥ 40॥
ஶ‍்ரு’ங்கா³ரரஸஸம்பூர்ணாம் ஸதா³ ப⁴க்தார்திகாதராம் ।
ப்ரஸாத³ஸுமுகீ²மம்பா³ம் சந்த்³ரக²ண்ட³ஶிக²ண்டி³நீம் ॥ 41॥
பாஶாங்குஶவராபீ⁴தித⁴ராமாநந்த³ரூபிணீம் ।
பூஜயேது³பசாரைஶ்ச யதா²வித்தாநுஸாரத: ॥ 42॥
யாவதா³ந்தரபூஜாயாமதி⁴காரோ ப⁴வேந்ந ஹி ।
தாவத்³பா³ஹ்யாமிமாம் பூஜாம் ஶ்ரயேஜ்ஜாதே து தாம் த்யஜேத் ॥ 43॥
ஆப்⁴யந்தரா து யா பூஜா ஸா து ஸம்வில்லய:ஸ்ம்ரு’த: ।
ஸம்விதே³வ பரம் ரூபமுபாதி⁴ரஹிதம் மம ॥ 44॥
அத:ஸம்விதி³ மத்³ரூபே சேத:ஸ்தா²ப்யம் நிராஶ்ரயம் ।
ஸம்வித்³ரூபாதிரிக்தம் து மித்²யா மாயாமயம் ஜக³த் ॥ 45॥

அத:ஸம்ஸாரநாஶாய ஸாக்ஷிணீமாத்மரூபிணீம் ।
பா⁴வயேந்நிர்மநஸ்கேந யோக³யுக்தேந சேதஸா ॥ 46॥
அத: பரம் பா³ஹ்யபூஜாவிஸ்தார: கத்²யதே மயா ।
ஸாவதா⁴நேந மநஸா ஶ‍்ரு’ணு பர்வதஸத்தம ॥ 47॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் ஶ்ரீதே³வ்யா: பூஜாவிதி⁴வர்ணநம் நாமைகோநசத்வாரிம்ஶோऽத்⁴யாய:
॥ 7.39॥
அத்⁴யாய ஏகோணசாளிஸாவா ஸமாப்த
</p>

7.40 சத்வாரிம்ஶோऽத்⁴யாய: । தே³வீகீ³தாயாம் பா³ஹ்யபூஜாவிதி⁴வர்ணநம் ।
ஶ்ரீ தே³வ்யுவாச ।
ப்ராதருத்தா²ய ஶிரஸி ஸம்ஸ்மரேத்பத்³மமுஜ்ஜ்வலம் ।
கர்பூராப⁴ம் ஸ்மரேத்தத்ர ஶ்ரீகு³ரும் நிஜரூபிணம் ॥ 1॥
ஸுப்ரஸந்நம் லஸத்³பூ⁴ஷாபூ⁴ஷிதம் ஶக்திஸம்யுதம் ।
நமஸ்க்ரு’த்ய ததோ தே³வீம் குண்ட³லீம் ஸம்ஸ்மரேத்³பு³த: ⁴ ॥ 2॥
ப்ரகாஶமாநாம் ப்ரத²மே ப்ரயாணே
ப்ரதிப்ரயாணேऽப்யம்ரு’தாயமாநாம் ।
அந்த: பத³வ்யாமநுஸஞ்சரந்தீ-
மாநந்த³ரூபாமப³லாம் ப்ரபத்³யே ॥ 3॥
த்⁴யாத்வைவம் தச்சி²கா²மத்⁴யே ஸச்சிதா³நந்த³ரூபிணீம் ।
மாம் த்⁴யாயேத³த² ஶௌசாதி³க்ரியா:ஸர்வா:ஸமாபயேத் ॥ 4॥
அக்³நிஹோத்ரம் ததோ ஹூத்வா மத்ப்ரீத்யர்த²ம் த்³விஜோத்தம: ।
ஹோமாந்தே ஸ்வாஸநே ஸ்தி²த்வா பூஜாஸங்கல்பமாசரேத் ॥ 5॥
பூ⁴தஶுத்³தி⁴ம் புரா க்ரு’த்வா மாத்ரு’காந்யாஸமேவ ச ।
ஹ்ரு’ல்லேகா²மாத்ரு’காந்யாஸம் நித்யமேவ ஸமாசரேத் ॥ 6॥
மூலாதா⁴ரே ஹகாரம் ச ஹ்ரு’த³யே ச ரகாரகம் ।
ப்⁴ரூமத்⁴யே தத்³வதீ³காரம் ஹ்ரீங்காரம் மஸ்தகே ந்யஸேத் ॥ 7॥

தத்தந்மந்த்ரோதி³தாநந்யாந்ந்யாஸாந்ஸர்வாந்ஸமாசரேத் ।
கல்பயேத்ஸ்வாத்மநோ தே³ஹே பீட²ம் த⁴ர்மாதி³பி: ⁴ புந: ॥ 8॥
ததோ த்⁴யாயேந்மஹாதே³வீம் ப்ராணாயாமைர்விஜ்ரு’ம்பி⁴தே ।
ஹ்ரு’த³ம்போ⁴ஜே மம ஸ்தா²நே பஞ்சப்ரேதாஸநே பு³த:⁴ ॥ 9॥
ப்³ரஹ்மா விஷ்ணுஶ்ச ருத்³ரஶ்ச ஈஶ்வரஶ்ச ஸதா³ஶிவ: ।
ஏதே பஞ்ச மஹாப்ரேதா: பாத³மூலே மம ஸ்தி²தா: ॥ 10॥
பஞ்சபூ⁴தாத்மகா ஹ்யேதே பஞ்சாவஸ்தா²த்மகா அபி ।
அஹம் த்வவ்யக்தசித்³ரூபா தத³தீதாஸ்தி ஸர்வதா² ॥ 11॥
ததோ விஷ்டரதாம் யாதா: ஶக்திதந்த்ரேஷு ஸர்வதா³ ।
த்⁴யாத்வைவம் மாநஸைர்போ⁴கை:³ பூஜயேந்மாம் ஜபேத³பி ॥ 12॥
ஜபம் ஸமர்ப்ய ஶ்ரீதே³வ்யை ததோऽர்க்⁴யஸ்தா²பநம் சரேத் ।
பாத்ராஸாத³நகம் க்ரு’த்வா பூஜாத்³ரவ்யாணி ஶோத⁴யேத் ॥ 13॥
ஜலேந தேந மநுநா சாஸ்த்ரமந்த்ரேண தே³ஶிக: ।
தி³க்³ப³ந்த⁴ம் ச புரா க்ரு’த்வா கு³ரூந்நத்வா தத: பரம் ॥ 14॥
தத³நுஜ்ஞாம் ஸமாதா³ய பா³ஹ்யபீடே² தத: பரம் ।
ஹ்ரு’தி³ஸ்தா²ம் ப⁴விதாம் மூர்திம் மம தி³வ்யாம் மநோஹராம் ॥ 15॥
ஆவாஹயேத்தத: பீடே² ப்ராணஸ்தா²பநவித்³யயா ।
அஸநாவாஹநே சார்க்⁴யம் பாத்³யாத்³யாசமநம் ததா² ॥ 16॥
ஸ்நாநம் வாஸோத்³வயம் சைவ பூ⁴ஷணாநி ச ஸர்வஶ: ।
க³ந்த⁴புஷ்பம் யதா²யோக்³யம் த³த்த்வா தே³வ்யை ஸ்வப⁴க்தித: ॥ 17॥
யந்த்ரஸ்தா²நாமாவ்ரு’தீநாம் பூஜநம் ஸம்யகா³சரேத் ।
ப்ரதிவாரமஶக்தாநாம் ஶுக்ரவாரோ நியம்யதே ॥ 18॥
மூலதே³வீப்ரபா⁴ரூபா:ஸ்மர்தவ்யா அங்க³தே³வதா: ।
தத்ப்ரபா⁴படலவ்யாப்தம் த்ரைலோக்யம் ச விசிந்தயேத் ॥ 19॥
புநராவ்ரு’த்திஸஹிதாம் மூலதே³வீம் ச பூஜயேத் ।
க³ந்தா⁴தி³பி: ⁴ ஸுக³ந்தை⁴ஸ்து ததா² புஷ்பை:ஸுவாஸிதை: ॥ 20॥
நைவேத்³யைஸ்தர்பணைஶ்சைவ தாம்பூ³லைர்த³க்ஷிணாதி³பி: ⁴ ।

தோஷயேந்மாம் த்வத்க்ரு’தேந நாம்நாம் ஸாஹஸ்ரகேண ச ॥ 21॥
கவசேந ச ஸூக்தேநாஹம் ருத்³ரேபி⁴ரிதி ப்ரபோ⁴ ।
தே³வ்யத²ர்வஶிரோமந்த்ரைர்ஹ்ரு’ல்லேகோ²பநிஷத்³ப⁴வை: ॥ 22॥
மஹாவித்³யாமஹாமந்த்ரைஸ்தோஷயேந்மாம் முஹுர்முஹு: ।
க்ஷமாபயேஜ்ஜக³த்³தா⁴த்ரீம் ப்ரேமார்த்³ரஹ்ரு’த³யோ நர: ॥ 23॥
புலகாங்கிதஸர்வாங்கை³ர்பா³ஷ்பருத்³தா⁴க்ஷிநி:ஸ்வந: ।
ந்ரு’த்யகீ³தாதி³கோ⁴ஷேண தோஷயேந்மாம் முஹுர்முஹு: ॥ 24॥
வேத³பாராயணைஶ்சைவ புராணை:ஸகலைரபி ।
ப்ரதிபாத்³யா யதோऽஹம் வை தஸ்மாத்தைஸ்தோஷயேத்து மாம் ॥ 25॥
நிஜம் ஸர்வஸ்வமபி மே ஸதே³ஹம் நித்யஶோऽர்பயேத் ।
நித்யஹோமம் தத:குர்யாத்³ப்³ராஹ்மணாம்ஶ்ச ஸுவாஸிநீ: ॥ 26॥
ப³டுகாந்பாமராநந்யாந்தே³வீபு³த்³த்⁴யா து போ⁴ஜயேத் ।
நத்வா புந:ஸ்வஹ்ரு’த³யே வ்யுத்க்ரமேண விஸர்ஜயேத் ॥ 27॥
ஸர்வம் ஹ்ரு’ல்லேக²யா குர்யாத் பூஜநம் மம ஸுப்³ரத ।
ஹ்ரு’ல்லேகா²ஸர்வமந்த்ராணாம் நாயிகா பரமா ஸ்ம்ரு’தா ॥ 28॥
ஹ்ரு’ல்லேகா²த³ர்பணே நித்யமஹம் தத்ப்ரதிபி³ம்பி³தா ।
தஸ்மாத்³த்⁴ரு’ல்லேக²யா த³த்தம் ஸர்வமந்த்ரை:ஸமர்பிதம் ॥ 29॥
கு³ரும் ஸம்பூஜ்ய பூ⁴ஷாத்³யை: க்ரு’தக்ரு’த்யத்வமாவஹேத் ।
ய ஏவம் பூஜயேத்³தே³வீம் ஶ்ரீமத்³பு⁴வநஸுந்த³ரீம் ॥ 30॥
ந தஸ்ய து³ர்லப⁴ம் கிஞ்சித்கதா³சித்க்வசித³ஸ்தி ஹி ।
தே³ஹாந்தே து மணித்³வீபம் மம யாத்யேவ ஸர்வதா² ॥ 31॥
ஜ்ஞேயோ தே³வீஸ்வரூபோऽஸௌ தே³வா நித்யம் நமந்தி தம் ।
இதி தே கதி²தம் ராஜந் மஹாதே³வ்யா: ப்ரபூஜநம் ॥ 32॥
விம்ரு’ஶ்யைதத³ஶேஷேணாப்யதி⁴காராநுரூபத: ।
குரு மே பூஜநம் தேந க்ரு’தார்த²ஸ்த்வம் ப⁴விஷ்யஸி ॥ 33॥
இத³ம் து கீ³தாஶாஸ்த்ரம் மே நாஶிஷ்யாய வதே³த் க்வசித் ।
நாப⁴க்தாய ப்ரதா³தவ்யம் ந தூ⁴ர்தாய ச து³ர்ஹ்ரு’தே³ ॥ 34॥

ஏதத்ப்ரகாஶநம் மாதுருத்³கா⁴டநமுரோஜயோ: ।
தஸ்மாத³வஶ்யம் யத்நேந கோ³பநீயமித³ம் ஸதா³ ॥ 35॥
தே³யம் ப⁴க்தாய ஶிஷ்யாய ஜ்யேஷ்ட²புத்ராய சைவ ஹி ।
ஸுஶீலாய ஸுவேஷாய தே³வீப⁴க்தியுதாய ச ॥ 36॥
ஶ்ராத்³த⁴காலே படே²தே³தத்³ப்³ராஹ்மணாநாம் ஸமீபத: ।
த்ரு’ப்தாஸ்தத்பிதர:ஸர்வே ப்ரயாந்தி பரமம் பத³ம் ॥ 37॥
வ்யாஸ உவாச ।
இத்யுக்த்வா ஸா ப⁴க³வதீ தத்ரைவாந்தரதீ⁴யத ।
தே³வாஶ்ச முதி³தா:ஸர்வே தே³வீத³ர்ஶநதோऽப⁴வந் ॥ 38॥
ததோ ஹிமாலயே ஜஜ்ஞே தே³வீ ஹைமவதீ து ஸா ।
யா கௌ³ரீதி ப்ரஸித்³தா⁴ஸீத்³த³த்தா ஸா ஶங்கராய ச ॥ 39॥
தத:ஸ்கந்த:³ஸமுத்³பூ⁴தஸ்தாரகஸ்தேந பாதித: ।
ஸமுத்³ரமந்த²நே பூர்வம் ரத்நாந்யாஸுர்நராதி⁴ப ॥ 40॥
தத்ர தே³வை:ஸ்துதா தே³வீ லக்ஷ்மீப்ராப்த்யர்த²மாத³ராத் ।
தேஷாமநுக்³ரஹார்தா²ய நிர்க³தா து ரமா தத: ॥ 41॥
வைகுண்டா²ய ஸுரைர்த³த்தா தேந தஸ்ய ஶமோऽப⁴வத் ।
இதி தே கதி²தம் ராஜந் தே³வீமாஹாத்ம்யமுத்தமம் ॥ 42॥
கௌ³ரீலக்ஷ்ம்யோ:ஸமுத்³பூ⁴திவிஷயம் ஸர்வகாமத³ம் ।
ந வாச்யம் த்வேதத³ந்யஸ்மை ரஹஸ்யம் கதி²தம் யத: ॥ 43॥
கீ³தா ரஹஸ்யபூ⁴தேயம் கோ³பநீயா ப்ரயத்நத: ।
ஸர்வமுக்தம் ஸ்மஸேந யத்ப்ரு’ஷ்டம் தத்த்வயாநக⁴ ।
பவித்ரம் பாவநம் தி³வ்யம் கிம் பூ⁴ய: ஶ்ரோதுமிச்ச²ஸி ॥ 44॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஸப்தமஸ்கந்தே⁴
தே³வீகீ³தாயாம் பா³ஹ்யபூஜாவிதி⁴வர்ணநம் நாம சத்வாரிம்ஶோऽத்⁴யாய: ॥ 7.40॥
॥ இதி ஶ்ரீமத்³தே³வீபா⁴க³வதே மஹாபுராணே ஸப்தமஸ்கந்த: ⁴ ஸமாப்த: ॥

